
ᑐᑭᓯᑎᑦᑎᓂᖅ 

ᔭᓐᓄᐊᓕ 2021ᒥ, ᑖᓐᓇ ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪᓗ ᒪᓕᒐᓕᕆᔨᕐᔪᐊᖓᑦ ᑲᓇᑕᐅᑉ 
ᑲᒪᓪᓚᕆᖁᔭᐅᓯᒪᕗᖅ ᒪᑐᒥᖓ ᐱᕙᓪᓕᐊᑎᑦᓯᓂᕐᒥᒃ, ᐅᖃᖃᑎᖃᕐᓗᓂ ᐊᒻᒪᓗ ᑲᒪᖃᑎᖃᑦᓯᐊᕐᓗᓂᓗ 
ᑕᒪᒃᑯᓂᖓ ᓄᓇᖃᖅᑳᖅᓯᒪᔪᓂᒃ ᑲᒪᖃᑕᐅᔪᓂᒃ, ᐳᕌᕙᓐᓯᓂᒃ, ᐊᒻᒪᓗ ᐊᕕᑦᑐᖅᓯᒪᔪᓂᓪᓗ, ᒪᓐᓇ 
ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᒪᓐᓇ ᓵᓐᖓᔭᐅᖁᓪᓗᒍ 
ᐋᖅᑭᓱᖅᑕᐅᓯᒪᔪᓄᑦ ᐱᓂᕐᓗᑦᑕᐅᖃᑦᑕᖅᑐᓂᒃ ᐊᒻᒪᓗ ᐱᑕᖃᓗᐊᓕᕐᓂᖏᓐᓄᑦ ᒪᑯᓂᖓ ᓄᓇᖃᖅᑳᖅᓯᒪᔪᑦ 
ᐃᓄᖏᓐᓂᒃ ᐃᓗᐊᓂ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂᒃ.  

ᒪᓕᑦᓱᓂ ᑕᒪᑐᒧᖓ ᑲᒪᒋᔭᐅᓪᓚᕆᖁᔭᒧᑦ, ᐱᒋᐊᖅᓱᓂ 2021-2024ᒧᓄᑦ, ᑲᓇᑕ ᐃᖅᑲᓇᐃᔭᖃᑎᖃᖃᑦᑕᔪᕗᑦ 
ᑕᒪᒃᑯᓂᖓ ᐊᓪᓚᓂᒃ, ᐃᓄᓐᓂᒃ ᐊᒻᒪᓗ ᐊᓪᓚᖓᔪᓂᓪᓗ ᓄᓇᓕᓐᓄᑦ ᐃᓚᒋᔭᐅᔪᓂᒃ, ᑭᒡᒐᑐᖅᑐᓂᒃ ᑎᒥᖁᑎᓂᒃ 
ᐊᒻᒪᓗ ᒐᕙᒪᓂᓪᓗ, ᐊᒻᒪᓗᑦᑕᐅᖅ ᒪᑯᓂᖓ ᐳᕌᕙᓐᓯᓂᒃ ᐊᒻᒪᓗ ᐊᕕᑦᑐᖅᓯᒪᔪᑦ ᒐᕙᒪᖏᓐᓂᒃ, 
ᐱᕙᓪᓕᐊᑎᑦᓯᒐᓱᐊᖅᓱᑎᒃ ᒪᑐᒥᖓ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᖅᑐᒥᒃ ᐃᒫᒃ ᐱᑎᑦᓯᒐᔭᖅᑐᒥᒃ ᑐᓐᖓᕕᑦᓴᒥᒃ ᑕᐃᒫᒃ ᑲᔪᓯᓯᒪᒃᑲᓐᓂᖁᓪᓗᒍ 
ᐃᖅᑲᓇᐃᔭᖃᑎᒌᓐᓂᐅᔪᖅ ᑲᒪᖃᑎᒌᓐᓂᒃᑯᑦ.. ᑐᓐᖓᕕᐅᓪᓗᑎᒃ ᑕᒪᒃᑯᐊ ᑲᒪᖃᑎᒌᓐᓂᒃᑯᑦ ᐅᖃᖃᑎᒌᓐᓂᐅᔪᑦ 
ᐊᒻᒪᓗ ᒪᑯᓄᖓ ᑐᓴᖅᑎᑦᓯᒍᑎᓄᑦ ᑐᓂᔭᐅᕙᑦᑐᓄᑦ ᑕᒪᒃᑯᓄᖓ ᐊᓪᓚᓄᑦ, ᐃᓄᓐᓄᑦ, ᐊᒻᒪᓗ ᐊᓪᓚᖓᔪᐃᑦ 
ᒐᕙᒪᖏᓐᓄᑦ ᐊᒻᒪᓗ ᑎᒥᖁᑎᖏᓐᓄᓪᓗ, ᑲᓇᑕ ᐱᕙᓪᓕᐊᑎᑦᓯᓯᒪᕗᖅ ᐆᒥᖓ ᐱᒻᒪᕆᐅᔪᑦ ᓱᓇᐅᓂᖏᑦ 
ᐅᖃᖃᑎᒌᓐᓂᕐᒧᑦ ᓯᕗᓪᓕᐹᖅᓯᐅᑎ ᑕᒪᓐᓇᓗ ᐊᑐᖅᑕᐅᒍᓐᓇᖅᑐᓂᒃ ᑐᓐᖓᕕᐅᓗᓂ ᒪᑐᒧᖓ 
ᓄᓇᖃᖅᑳᖅᓯᒪᔪᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓲᑎᐅᒐᓱᐊᕈᑎᒧᑦ. ᑕᒪᓐᓇ ᓄᓇᖃᖅᑳᖅᓯᒪᔪᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᐃᒫᒃ ᐃᓱᐊᓃᑉᐳᖅ ᒪᑦᓱᒪ, ᐊᒻᒪᓗ ᓯᕗᓪᓕᐸᐅᓪᓗᓂ 
ᐊᓪᓗᕆᐊᕐᓂᐅᕗᖅ ᑭᐅᔭᐅᖁᓪᓗᒋᒃ ᐅᑯᐊ ᑲᒪᖃᑎᒌᓐᓂᐅᔫᒃ ᐊᒻᒪᓗ ᑲᒪᖃᑎᒌᓐᓂᒃᑯᑦ−ᐱᕙᓪᓕᐊᑎᑦᓯᓂᕐᒧᑦ 
ᑲᒪᒐᓱᐊᕈᓯᐅᔪᒥᒃ.  

ᐅᑯᐊ 26ᖑᔪᑦ ᑲᒪᑎᑦᓯᒐᓱᐊᕐᓂᖏᑦ ᓱᓇᐅᓂᖏᑦ ᑭᒡᒐᖅᑐᐃᕗᑦ ᒪᑯᓂᖓ ᐱᒻᒪᕆᒋᔭᖏᓐᓂᒃ ᓇᓗᓇᐃᖅᑕᖏᓐᓂᒃ 
ᒪᑯᐊ ᓄᓇᖃᖅᑳᖅᓯᒪᓪᓗᑎᒃ ᑲᒪᖃᑕᓄᑦ, ᓇᐅᒃᑯᑐᐃᓐᓇᖅ ᐊᔾᔨᒋᔭᐅᓐᖏᓐᓂᓕᓐᓄᑦ, ᑐᓐᖓᕕᐅᓗᓂ ᒪᓐᓇ 
ᑲᒪᖃᑎᒌᓐᓂᖅ, ᒪᓐᓇ ᓵᓐᖓᔭᐅᖁᓪᓗᒍ ᐋᖅᑭᓱᖅᑕᐅᓯᒪᔪᓄᑦ ᐱᓂᕐᓗᑦᑕᐅᓂᐅᕙᑦᑕᖅ ᐊᒻᒪᓗ 
ᐱᑕᖃᓗᐊᓕᕐᓂᖏᓐᓄᑦ ᒪᑯᓂᖓ ᓄᓇᖃᖅᑳᖅᓯᒪᔪᑦ ᐃᓄᖏᓐᓂᒃ ᐃᓗᐊᓂ ᐃᖅᑲᖅᑐᐃᕕᓕᕆᓂᕐᒧᑦ 

https://www.justice.gc.ca/eng/csj-sjc/ijr-dja/ijs-sja/cd-dc/index.html
https://www.justice.gc.ca/eng/csj-sjc/ijr-dja/ijs-sja/cd-dc/index.html

ᐋᖅᑭᓱᖅᑕᐅᓯᒪᔪᓂ. ᐊᔾᔨᒌᓐᖏᓐᓂᖏᓐᓄᑦ−ᑐᓐᖓᕕᖃᖅᑐᑦ ᑐᕌᖓᔪᑦ ᓇᓗᓇᐃᔭᐃᕗᑦ ᐱᒻᒪᕆᓐᓂᒃ ᑕᒪᒃᑯᓂᖓ 
ᑲᒪᒋᒋᐊᓕᓐᓂᒃ ᑖᒃᑯᓇᓐᖔᖅᑐᓂᒃ ᐊᓪᓚᓂᒃ, ᐃᓄᓐᓂᒃ ᐊᒻᒪᓗ ᐊᓪᓚᖓᔪᓃᓐᖔᖅᑐᓂᓪᓗ 
ᑲᒪᖃᑎᒌᑦᑐᑦ−ᐱᕙᓪᓕᐊᔪᓕᕆᓂᕐᒥᒃ ᑲᒪᖃᑎᒌᑦᑐᓄᑦ. ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᖅᑐᖅ, ᐃᓚᒋᔭᐅᓪᓗᑎᒃ ᑕᒪᒃᑯᐊ ᐱᒻᒪᕆᖁᑎᖏᑦ ᑲᒪᒋᔭᐅᒋᐊᓖᑦ ᓱᓇᐅᔪᑦ ᐊᒻᒪᓗ 
ᑕᒪᒃᑯᐊᓗ ᐊᔾᔨᒌᓐᖏᓐᓂᖏᓐᓄᑦ−ᑐᓐᖓᕕᖃᖅᑐᑦ ᑐᕌᖓᔪᑦ, ᑖᒃᑯᐊ ᐃᓱᒪᒋᔭᐅᔪᑦ ᐊᑦᑐᐊᒍᑎᒋᐊᖏᓐᓂᒃ. 
ᐅᕙᓂ ᑐᕌᖓᔪᑦ, ᐅᖃᐅᓯᖃᖅᑐᑦ ᒪᑯᓂᖓ “ᓄᓇᖃᖅᑳᖅᓯᒪᔪᑦ” ᐅᕝᕙᓘᓐᓃᑦ “ᐊᓪᓚᐃᑦ, ᐃᓄᐃᑦ, ᐊᓪᓚᖓᔪᑦ” 
ᑲᒪᖃᑕᐅᔪᑦ ᐃᓚᒍᑦᓯᐅᔾᔨᕗᑦ ᐊᓪᓚᐃᑦ, ᐃᓄᐃᑦ, ᐊᓪᓚᖓᔪᑦ ᒐᕙᒪᖏᓐᓂᒃ ᐊᒻᒪᓗ ᑭᒡᒐᑐᖅᑎᓂᒃ ᑎᒥᐅᔪᓂᒃ, 
ᐊᒻᒪᓗᑦᑕᐅᖅ ᓄᓇᖃᖅᑳᖅᓯᒪᔪᑦ ᐊᖏᖃᑎᒌᒍᑎᐅᓯᒪᔪᓄᑦ ᑲᒪᖃᑕᐅᔪᑦ ᐊᒻᒪᓗ ᓇᒻᒥᓂᖅ−ᐊᐅᓚᑦᓯᔪᑦ 
ᓄᓇᖃᖅᑳᖅᓯᒪᔪᑦ ᒐᕙᒪᖏᓐᓂᒃ. 

 

ᑕᑯᓐᓇᕋᓱᐊᖅᑕᐅᔪᖅ 

ᑐᓐᖓᕕᖃᖅᑐᑦ ᐃᓱᒪᒋᔭᐅᒋᐊᖃᕐᓂᖓ ᖃᓄᓕᒫᖅ ᐃᓄᒃ ᒪᒥᓴᖅᑕᐅᖁᓪᓗᒍ ᐊᓐᓂᐊᖓ, 
ᑲᑉᐱᐊᓇᖅᑐᑰᖅᑐᒥᓂᕐᓂᒃ−ᖃᐅᔨᒪᔪᓂᒃ ᑐᑭᓯᒪᔪᒥᒃ ᐃᖅᑲᖅᑐᐃᕕᓕᕆᔨᒃᑯᓐᓂᒃ, ᑖᓐᓇ ᓄᓇᖃᖅᑳᖅᓯᒪᔪᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᑐᕌᒐᖃᖅᑯᖅ ᐊᑐᓕᖅᑎᑦᓯᓂᕐᒥᒃ ᓯᕗᒧᐊᑉᐸᓪᓕᐊᔪᒥᒃ ᐊᒻᒪᓗ 
ᐊᓯᔾᔩᕙᓪᓕᐊᔪᒥᒃ ᐋᖅᑭᒋᐊᕈᑎᓂᒃ ᐃᓗᐊᓃᑦᑐᓂᒃ ᑕᒪᑦᓱᒪ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂᒃ 
ᑕᐃᒫᒃ ᐊᑐᓪᓚᕆᑦᑐᓂᒃ ᓵᓐᖓᑦᓯᖁᓪᓗᒋᑦ ᐋᖅᑭᓱᖅᑕᐅᓯᒪᔪᓅᖓᔪᓄᑦ ᐱᓂᕐᓗᑦᑕᐅᖃᑦᑕᖅᑐᑦᓂᒃ ᐊᒻᒪᓗ 
ᐱᑕᖃᓗᐊᓕᕐᓂᖏᓐᓂᒃ ᐊᓪᓚᐃᑦ, ᐃᓄᐃᑦ, ᐊᒻᒪᓗ ᐊᓪᓚᖓᔪᐃᑦ ᐃᓄᖏᓐᓂᒃ ᑲᒪᒋᔭᐅᖃᑦᑕᖅᑐᓂᒃ 
ᑕᒪᒃᑯᓄᖓ ᑲᓇᑕᒥᐅᑦ ᐃᖅᑲᖅᑐᐃᕕᓕᕆᓂᕐᒨᖓᔪᓂᒃ ᐋᖅᑭᓱᖅᑕᐅᓯᒪᔪᓄᑦ. ᑖᓐᓇ ᓄᓇᖃᖅᑳᖅᓯᒪᔪᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᐃᒪᐃᓪᓚᕆᒋᐊᖓ ᓇᓗᓇᐃᖅᓯᕗᖅ ᑕᒪᒃᑯᐊ 
ᓄᓇᖃᖅᑲᖅᓯᒪᔪᑦ ᑐᑭᓯᒪᓂᖏᓐᓂᒃ ᑕᒪᒃᑯᓂᖓ ᐃᖅᑲᖅᑐᐃᕕᓕᕆᓂᕐᒨᖓᔪᓂᒃ ᖃᐅᔨᒪᔭᐅᔪᑦ 
ᑐᓐᖓᕕᖃᕆᐊᖏᓐᓂᒃ ᒪᒥᓴᕐᓂᕐᒨᖓᔪᓄᑦ, ᖃᓄᐃᑦᑐᖃᖁᔨᓐᖏᓂᕐᒧᑦ, ᐱᑦᓯᐊᖃᑎᒌᓐᓂᕐᒧᑦ ᐊᒻᒪᓗ 
ᓄᓇᓕᒋᔭᒧᓪᓗ.  

ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᐱᒐᓱᐊᖅᑯᖅ 
ᐃᑲᔪᖅᓯᒐᓱᐊᕐᕕᖃᕐᓂᕐᒥᒃ ᐊᑐᓕᖅᑎᑕᐅᓂᖏᓐᓄᑦ ᑕᐃᓐᓇ ᑲᑐᔾᔨᖃᑎᒌᕐᔪᐊᒃᑯᑦ ᓄᓇᓕᕐᔪᐊᑦ 
ᓇᓗᓇᐃᕕᔾᔪᐊᓚᐅᖅᓯᒪᔭᖓ ᒥᑦᓵᓅᖓᔪᖅ ᐱᒍᓐᓇᐅᑎᖏᑕ ᓄᓇᖃᖅᑳᖅᓯᒪᔪᑦ ᐃᓄᖏᑦ (UN Declaration) 

ᐊᒻᒪᓗ ᑖᓐᓇ ᐊᑐᕋᑦᓴᐅᕗᖅ ᐱᒋᐊᒃᑲᓐᓂᕈᑎᐅᓗᓂ ᓯᕗᒧᐊᒃᑲᓐᓂᑎᑦᓯᓂᕐᒥᒃ ᐊᓪᓚᐃᑦ, ᐃᓄᐃᑦ ᐊᒻᒪᓗ 
ᐊᓪᓚᖓᔪᑦ ᓇᒻᒥᓂᖅ−ᐃᓱᒪᖅᓱᕈᓐᓇᕐᓂᖏᓐᓂᒃ ᐊᒻᒪᓗ ᑕᒪᓐᓇ ᐱᒋᐊᓪᓚᒋᐊᒃᑲᓐᓂᖅᑎᑕᐅᓂᖓᓂᒃ ᑖᒃᑯᐊ 
ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᒪᓕᒐᖏᓐᓂᒃ ᐊᒻᒪᓗ ᒪᓕᒐᓕᕆᓂᕐᒨᖓᔪᓂᒃ ᐋᖅᑭᓱᖅᑕᐅᓯᒪᔪᓂᒃ. ᑖᓐᓇ 
ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᐃᓕᓴᖅᓯᕗᖅ ᒪᓐᓇ 
ᓄᓇᓕᕐᔪᐊᑦ−ᓵᓐᖓᖃᑦᑕᐅᑦᑐᑦ−ᓄᓇᓕᕐᔪᐊᑦ, ᒐᕙᒪᐃᑦ−ᓴᓐᖓᖃᑦᑕᐅᑦᑐᑦ−ᒐᕙᒪᐃᑦ 
ᖃᐅᔨᒪᖃᑦᑕᐅᑎᓂᖏᑦ ᑕᒪᒃᑯᓂᖓ ᐊᓪᓚᓂᒃ ᐊᒻᒪᓗ ᐊᓪᓚᖓᔪᓂᒃ, ᐊᒻᒪᓗ ᐃᓄᐃᑦ−ᒐᕙᒪᑐᖃᒃᑯᓪᓗ 
ᖃᐅᔨᒪᖃᑦᑕᐅᑎᓂᖏᓐᓂᒃ ᑕᒪᓐᓇ ᐱᒋᐊᖃᓪᓚᕆᑉᐳᖅ ᑕᐃᒫᒃ ᐃᖏᕐᕋᕙᓪᓕᐊᖁᓪᓗᒋᑦ ᓯᕗᒧᑦ, ᐊᒻᒪᓗ 
ᑲᔪᓯᑎᑦᓯᓚᖓᕗᖅ ᑲᓇᑕᒥᒃ ᐃᖅᑲᓇᐃᔭᖃᑎᖃᖁᓪᓗᒍ ᑲᒪᖃᑎᖃᕐᓗᓂ ᑐᓐᖓᕕᖃᕐᓗᓂ 
ᑲᒪᓪᓚᕆᑦᑎᑦᓯᓂᐊᖅᑐᒥᒃ ᑲᒪᑎᑦᓯᓂᕐᒥᒃ ᓴᖅᑭᑎᑦᓯᖁᓪᓗᒋᑦ ᐊᔾᔨᒋᔭᐅᓐᖏᑦᑐᒥᒃ ᐃᖅᑲᖅᑐᐃᕕᓕᕆᓂᕐᒨᖓᔪᓂᒃ 
ᐱᒻᒪᕆᖁᑎᒋᔭᓂᒃ ᐊᓪᓚᓄᑦ, ᐃᓄᓐᓄᑦ ᐊᒻᒪᓗ ᐊᓪᓚᖓᔪᓄᓪᓗ ᐊᖅᑯᑎᖃᕐᓗᑎᒃ ᑲᔪᓯᓯᒪᐃᓐᓇᖅᑐᒥᒃ 
ᐅᖃᖃᑎᒌᓐᓂᒃᑯᑦ ᐊᒻᒪᓗ ᑲᒪᖃᑎᒌᑦᓯᐊᓂᒃᑯᓪᓗ ᑕᒪᒃᑯᓂᖓ ᓄᓇᖃᖅᑳᖅᓯᒪᔪᑦ ᒐᕙᒪᖏᓐᓂᒃ ᐊᒻᒪᓗ 
ᑭᒡᒐᑐᖅᑎᓂᒃ ᑎᒥᐅᔪᓂᒃ, ᐊᒻᒪᓗ ᐃᖅᑲᓇᐃᔭᖃᑎᖃᖃᑦᑕᕐᓗᑎᒃ ᑕᒪᒃᑯᓂᖓ ᐳᕌᕙᓐᓯᓂᒃ ᐊᒻᒪᓗ 
ᐊᕕᑦᑐᖅᓯᒪᔪᓂᒃ ᒐᕙᒪᓂᒃ ᑲᒪᖃᑎᒋᔭᒥᓐᓂᒃ.  

ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᑐᓐᖓᕕᐅᓚᖓᕗᖅ ᒪᓐᓇ 
ᐃᓱᓕᑎᑕᐅᓂᖓᓂᒃ ᒪᓕᑦᑕᑐᖃᐅᔪᖅ ᒪᑯᓄᖓ ᓄᓇᒋᓐᖏᑕᒥᓐᓂᒃ ᓄᓇᑖᖅᓯᒪᔪᓄᑦ ᑕᒪᒃᑯᐊᓗ 
ᐃᓚᒋᔭᐅᓪᓗᑎᒃ ᒪᓕᒐᐃᑦ, ᐱᖁᔭᐃᑦ ᐊᒻᒪᓗ ᑲᒪᒐᓱᐊᕈᓯᐅᔪᑦ ᓴᖅᑭᑎᑦᓯᔪᓂᒃ ᒪᑯᓂᖓ ᓈᒻᒪᖏᑦᑐᓂᒃ 
ᐊᑐᖅᑎᑕᐅᓕᖅᑐᓂᒃ ᑕᒪᒃᑯᓄᖓ ᐊᓪᓚᓄᑦ, ᐃᓄᓐᓄᑦ ᐊᒻᒪᓗ ᐊᓪᓚᖓᔪᑦ ᐃᓄᖏᓐᓄᑦ ᑲᒪᒋᔭᐅᔪᓄᑦ 
ᑕᒪᒃᑯᓄᖓ ᑲᓇᑕᒥᐅᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᓯᒪᔭᖏᓐᓄᑦ. ᑖᓐᓇ ᓄᓇᖃᖅᑳᖅᓯᒪᔪᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᖃᐅᔨᒃᑲᐃᕗᖅ ᑲᓇᑕᐅᑉ ᐱᒐᓱᐊᕈᒪᓂᖓᓄᑦ 
ᐱᕕᖃᖅᑎᑦᓯᓂᕐᒥᒃ ᒪᑯᓂᖓ ᓄᑖᓂᒃ ᐊᒻᒪᓗ ᐱᐅᓂᖅᓴᓂᒃ ᐋᖅᑭᓱᖅᓯᒪᔪᓂᒃ. ᑖᓐᓇ ᓄᓇᖃᖅᑳᖅᓯᒪᔪᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᐊᑕᐅᓯᐅᕗᖅ ᐊᓪᓗᕆᐊᕐᓂᐅᓪᓗᓂ ᒪᑐᒧᖓ 
ᐊᖅᑯᑎᐅᓂᐊᓕᖅᑐᒧᑦ ᒪᑦᓱᒧᖓ ᐃᓱᒪᒋᒍᓐᓃᖃᑦᑕᐅᑎᓂᕐᒧᑦ ᐊᒻᒪᓗ ᒪᒥᓴᕐᓂᒧᓪᓗ ᒪᑯᓄᖓ ᐅᓪᓗᒥᐅᓕᖅᑐᖅ 
ᐊᒻᒪᓗ ᓯᕗᓂᑦᓴᑎᓐᓂ ᐃᓅᓛᖅᑐᓄᑦ. 

ᑐᓐᖓᕕᒋᔭᐅᔪᑦ ᐊᒻᒪᓗ ᑐᕌᒐᕆᔭᐅᔪᑦ 

ᓇᒻᒥᓂᖅ−ᐃᓱᒪᖅᓱᕈᓐᓇᕐᓂᖅ 

ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᐱᒐᓱᐊᖅᑯᖅ ᓴᐳᔾᔨᓯᒪᒐᓱᐊᕐᓂᕐᒥᒃ 
ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᐃᑦ ᐃᓄᖏᓐᓂᒃ ᐊᑐᖅᑎᑦᓯᖁᓪᓗᒋᑦ ᐊᒻᒪᓗ ᐊᑕᖏᖅᑐᒥᒃ 
ᖁᕕᐊᓇᖅᑐᒃᑰᕈᓐᓇᕐᓗᑎᒃ ᐱᒍᓐᓇᐅᑎᒥᓐᓂᒃ ᓇᒻᒥᓂᖅ−ᐃᓱᒪᖅᓱᕈᓐᓇᓂᕐᒥᒃ ᐊᒻᒪᓗ ᓇᒻᒥᓂᖅ−ᒐᕙᒪᖃᕐᓗᑎᒃ, 
ᐃᓚᒋᔭᐅᓪᓗᑎᒃ ᐱᕕᖃᖅᑎᑕᐅᓂᖏᑦ ᐊᒻᒪᓗ ᐱᒋᐊᒃᑲᓂᖅᑎᑕᐅᓗᑎᒃ ᑲᒪᖃᑕᐅᓂᖏᑦ ᐱᕙᓪᓕᐊᑎᑦᓯᔪᓄᑦ, 
ᒪᑭᒪᑎᑦᓯᔪᓄᑦ ᐊᒻᒪᓗ ᐊᑐᓕᖅᑎᑦᓯᓂᕐᒧᓪᓗ ᓇᒻᒥᓂᕆᔭᒥᓐᓂᒃ ᐊᐅᓚᒍᓐᓇᖅᑕᖏᓐᓂᒃ, ᒪᓕᒐᕐᓂᒃ, 
ᐊᐅᓚᑦᓯᔨᐅᓂᕐᒧᑦ ᑎᒥᖁᑎᐅᔪᑦ, ᑲᒪᑎᑦᓯᒍᑎᐅᔪᓄᑦ ᐊᒻᒪᓗ ᐱᔨᑦᓯᕋᐅᑎᓄᓪᓗ ᐃᓗᐊᓃᑦᑐᓂᒃ 
ᐃᖅᑲᖅᑐᐃᕕᓕᕆᓂᐅᑉ ᐊᒻᒪᓗ ᑭᓇᒃᑯᓕᒫᓂᒃ ᐊᑦᑕᓇᖅᑐᒦᑦᑕᐃᓕᒪᑎᑦᓯᓂᕐᒥᒃ. ᑖᒪᓐᓇ 
ᐱᒋᐊᒃᑲᓐᓂᑎᑦᓯᓂᐅᔪᖅ ᒪᑯᓂᖓ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐃᓕᖅᑯᓯᖏᓐᓂᒃ, ᐅᖃᐅᓯᖏᓐᓂᒃ, 
ᑲᒪᕕᒻᒪᕆᖁᑎᖏᓐᓂᒃ, ᒪᓕᒐᖏᓐᓂᒃ, ᐊᑐᖅᑎᑕᑐᖃᖏᓐᓂᒃ, ᐊᒻᒪᓗ ᐊᑐᓲᖏᓐᓂᒃ ᑕᒪᓐᓇ ᐱᒋᐊᖃᓪᓚᕆᑉᐳᖅ 
ᐊᑦᑕᓇᖅᑐᖃᖁᓇᒍ, ᓱᔪᖃᖁᓇᒍ, ᐋᖅᑭᓱᖅᑕᐅᖃᑦᑕᖁᓪᓗᒋᑦ ᐊᒻᒪᓗ ᒪᒥᓴᖅᑕᐅᓗᑎᒃ. 

ᐃᖅᑲᓇᐃᔭᖃᑎᒌᓪᓗᓂ ᖃᐅᔨᒪᖃᑦᑕᐅᑎᓂᖅ 

ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᐃᓕᓴᖅᓯᕗᖅ ᐊᒻᒪᓗ ᑕᑯᑎᑦᓯᕗᖅ 
ᒪᓐᓇ ᐱᒻᒪᕆᐅᓂᖓᓂᒃ ᐱᕕᖃᕐᓇᖃᖃᑦᑕᕐᓂᖅ, ᐊᑐᕐᓂᖃᑦᓯᐊᖅᑐᓂᒃ, ᐱᐅᔪᒥᒃ−ᑲᒪᖃᑎᒌᑦᓯᐊᕐᓂᖅ ᐊᒻᒪᓗ 
ᑲᔪᓯᓯᒪᐃᓐᓇᖅᑐᒥᒃ ᐃᖅᑲᓇᐃᔭᖃᑎᒌᓐᓂᖏᑦ ᑖᒃᑯᐊᖑᔪᑦ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᒐᕙᒪᖏᑦ 
ᐊᒻᒪᓗ ᑭᒡᒐᑐᖅᑎᒋᔭᐅᔪᑦ ᑎᒥᖁᑏᑦ, ᐊᒻᒪᓗ ᐳᕌᕙᓐᓰᑦ, ᐊᕕᑦᑐᖅᓯᒪᔪᑦ, ᐊᒻᒪᓗ ᒐᕙᒪᑐᖃᒃᑯᑦ ᒐᕙᒪᒃᑯᖏᑦ, 
ᐊᑐᖅᑎᑦᓯᓕᕐᓗᑎᒃ ᐊᑯᓃᖅᑐᒥᒃ−ᐊᑐᕐᓂᐊᖅᑐᓂᒃ, ᐊᓯᔾᔩᔪᓂᒃ ᐊᒻᒪᓗ ᑲᔪᓯᓯᒪᑦᓯᐊᕈᓐᓇᖅᑐᓂᒃ ᓈᒻᒪᑦᑐᓂᒃ 
ᐊᓯᔾᔨᖅᑕᓂᒃ. 

ᐊᔾᔨᒌᓐᖏᓐᓂᖏᓐᓄᑦ−ᑐᓐᖓᕕᖃᖅᑐᑦ ᑲᒪᒐᓱᐊᕈᓯᐅᔪᑦ 

ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᐃᑲᔪᖅᓯᓯᒪᕗᖅ ᐃᒫᒃ 
ᐊᑐᓕᖅᑎᑕᐅᓂᖓᓄᑦ ᑕᐃᓐᓇ ᑲᑐᔾᔨᖃᑎᒌᕐᔪᐊᑦ ᓯᓚᕐᔪᐊᕐᒥᐅᑦ ᓇᓗᓇᐃᖅᓯᓂᒻᒪᕆᒥᓂᖏᑦ ᐃᒪᐃᓕᖓᓪᓗᑎᒃ 
ᐊᔾᔨᒌᓐᖏᓐᓂᖏᓐᓄᑦ−ᑐᓐᖓᕕᖃᖅᑐᒥᒃ ᑲᓚᒐᓱᐊᕈᓯᕐᒥᒃ. ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᖅᑐᖅ ᓱᓇᐅᑎᑦᓯᕗᖅ ᑕᒪᒃᑯᓂᖓ ᖃᓄᐃᑦᑐᑐᐃᓐᓇᐅᓂᖏᓐᓂᒃ ᐃᓪᓚᐃᑦ, ᐃᓄᐃᑦ ᐊᒻᒪᓗ 

ᐊᓪᓚᖓᔪᑦ ᒪᓕᒐᖏᑦ ᐊᒻᒪᓗ ᒪᓕᒐᓕᕆᓂᕐᒧᑦ ᐋᖅᑭᓱᖅᓯᒪᔭᖏᓐᓂᒃ, ᒪᓐᓇ ᓇᒻᒥᓂᖅ−ᐃᓱᒪᖅᓱᕈᓐᓇᓂᕐᒧᑦ 
ᐱᒋᐊᖃᕐᓃᑦ ᐊᒻᒪᓗ ᐱᒻᒪᕆᐅᑎᑕᐅᔪᑦ ᑕᒪᒃᑯᓄᖓ ᐊᓪᓚᓄᑦ, ᐃᓄᓐᓄᑦ ᐊᒻᒪᓗ ᐊᓪᓚᖓᔪᑦ ᒐᕙᒪᖏᓐᓄᑦ 
ᐊᒻᒪᓗ ᑭᒡᒐᑐᖅᑎᐅᓂᕐᒧᑦ ᑎᒥᖁᑎᓄᑦ, ᐊᒻᒪᓗᑦᑕᐅᖅ ᐱᒋᐊᖃᖅᑕᖏᓐᓂᒃ ᐊᓪᓚᐃᑦ, ᐃᓄᐃᑦ ᐊᒻᒪᓗ 
ᐊᓪᓚᖓᔪᑦ ᐃᓄᖏᑕ ᑲᒪᒋᔭᐅᖃᑦᑕᖅᑐᓄᑦ ᒪᑯᓄᖓ ᑲᓇᑕᒥᐅᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐊᖅᑭᓱᖅᑕᐅᓯᒪᔪᓄᑦ. ᒪᓐᓇ ᐊᔾᔨᒌᓐᖏᓐᓂᖏᓐᓄᑦ−ᑐᓐᖓᕕᖃᖅᑐᒥᒃ ᑲᒪᒐᓱᐊᕈᓯᐅᔪᖅ ᐃᓚᒍᑦᓯᐅᔾᔨᕗᖅ 
ᐃᒪᐃᓪᓚᕆᒋᐊᖓᓂᒃ ᓇᓗᓇᐃᖅᓯᓂᕐᒥᒃ ᑕᒪᒃᑯᐊ ᓄᓇᖃᖅᑳᖅᓯᒪᔪᑦ ᐅᓪᓗᒥᐅᓕᖅᑐᖅ ᐊᖏᖃᑎᒌᒍᑎᑎᒍᑦ 
ᑲᒪᖃᑎᒌᑦᑐᑦ ᐊᔾᔨᒋᔭᐅᓐᖏᑦᑐᒥᒃ ᖃᐅᔨᒪᖃᑦᑕᐅᑎᓂᖃᖅᑯᑦ ᑖᒃᑯᓇᓐᖓ ᑲᓇᑕᒥᒃ ᐊᒻᒪᓗ ᐳᕌᕙᓐᓯᓂᒃ ᐊᒻᒪᓗ 
ᐊᕕᑦᑐᖅᓯᒪᔪᓂᒃ ᐱᔾᔪᑎᐅᓪᓗᓂ ᑖᒃᑯᐊ ᐅᓪᓗᒥᐅᓕᖅᑐᖅ ᐊᖏᖃᑎᒌᒍᑎᒋᓯᒪᔭᖏᓐᓄᑦ, ᑕᒪᒃᑯᐊᓗ 
ᐊᑐᐊᒐᕆᔭᐅᒋᐊᖃᖅᑯᑦ ᐊᖏᖃᑎᒌᒍᑎᒋᓯᒪᔭᖏᓐᓄᑦ ᑲᒪᖃᑎᒌᑦᑐᑦ ᑲᒪᒐᓱᐊᕈᓯᖏᓐᓂᒃ. ᒪᓐᓇ 
ᐊᔾᔨᒌᓐᖏᓐᓂᖏᓐᓄᑦ−ᑐᓐᖓᕕᖃᖅᑐᒥᒃ ᑲᒪᒐᓱᐊᕈᓯᐅᔪᖅ ᐊᒻᒪᓗᑦᑕᐅᖅ ᐃᒪᐃᓪᓚᕆᒋᐊᖓᓂᒃ ᓇᓗᓇᐃᖅᓯᕗᖅ 
ᐃᒫᒃ, ᑕᐃᒫᒃ ᓇᓗᓇᐃᖅᑕᐅᓯᒪᓪᓗᓂ ᑕᐃᑲᓂ ᑲᑐᔾᔨᖃᑎᒌᕐᔪᐊᒃᑯᓐᓂ ᓯᓚᕐᔪᐊᕐᒥᐅᑦ 
ᓇᓗᓇᐃᖅᓯᒻᒪᕆᑦᓯᒪᓂᖏᑦ, ᓄᓇᖃᖅᑳᖅᓯᒪᔪᑦ ᐃᓄᖏᑦ ᐱᒍᓐᓇᐅᑎᖃᕆᐊᖏᑦ ᐃᓚᐅᑎᕈᓐᓇᓂᕐᒥᒃ ᒪᑯᑎᒎᓇ 
ᑭᒡᒐᑐᖅᑎᖏᑎᒍᑦ ᓂᕈᐊᖅᓯᒪᔭᒥᓐᓂᒃ ᓇᒻᒥᓂᖅ ᒪᓕᑦᓱᑎᒃ ᓇᒻᒥᓂᕆᔭᒥᓐᓂᒃ ᑲᒪᒐᓱᐊᕈᓯᐅᔪᓂᒃ. 

ᐃᖅᑲᖅᑐᐃᕕᓕᕆᓂᖅ ᐊᑲᐅᓇᖅᑐᒨᕐᓇᕐᓂᖓ 

ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᐱᒐᓱᐊᖅᑯᖅ ᒪᑯᐊ 
ᓯᕗᒧᐊᑦᑎᑕᐅᓂᖏᓐᓂᒃ ᐊᓯᔾᔩᑎᑦᓯᒍᓐᓇᖅᑐᑦ ᐋᖅᑭᑦᓱᐃᑏᑦ ᑕᒪᒃᑯᓂᖓ ᐱᑦᓯᐊᖅᑕᖃᖅᑐᓂᒃ ᐊᒻᒪᓗ 
ᓴᐳᔾᔨᔪᓂᒃ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᑐᑭᓯᒪᔭᖏᓐᓂᒃ ᒪᑦᓱᒥᖓ ᐃᖅᑲᖅᑐᐃᕕᓕᕆᓂᕐᒥᒃ, 
ᐃᓚᒋᔭᐅᓪᓗᑎᒃ ᐱᒋᐊᖃᕐᓂᖅ ᐅᑎᑦᓯᐊᖅᑎᑕᐅᓂᖓᓂᒃ ᐃᓄᒃ ᐊᒻᒪᓗ ᐊᑕᖏᖅᑐᒥᒃ 
ᐊᑲᐅᓇᖅᑐᒨᖅᑎᑕᐅᓂᖓᓂᒃ. 

ᐃᓱᒪᒋᔭᐅᒋᐊᖃᕐᓂᖓ ᖃᓄᓕᒫᖅ ᐃᓄᒃ ᒪᒥᓴᖅᑕᐅᖁᓪᓗᒍ ᐊᓐᓂᐊᖓ ᑲᒪᒐᓱᐊᕈᓯᖅ 

ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᐱᒐᓱᐊᖅᑯᖅ ᒪᑯᐊ 
ᓯᕗᒧᐊᖅᑎᑕᐅᓂᖏᓐᓂᒃ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᓇᒻᒥᓂᖅ−ᐃᓱᒪᖅᓱᕈᓐᓇᕐᓂᖏᓐᓂᒃ ᒪᑯᑎᒎᓇ 
ᐃᕿᑦᓯᓗᑎᒃ ᑐᑭᓯᒪᓂᐅᔪᓂᒃ ᒪᑯᓂᖓ ᐃᖅᑲᖅᑐᐃᕕᓕᕆᓂᕐᒧᑦ ᑐᓐᖓᕕᖃᑦᓯᐊᖅᑐᓂᒃ ᐊᓪᓚᐃᑦ, ᐃᓄᐃᑦ 
ᐊᒻᒪᓗ ᐊᓪᓚᖓᔪᑦ ᐃᓕᖅᑯᓯᖏᓐᓄᑦ, ᐊᑐᖅᑎᑕᑐᖃᖏᓐᓄᑦ, ᒪᓕᒐᖏᓐᓄᑦ ᐊᒻᒪᓗ ᒪᓕᒐᓕᕆᓂᕐᒧᑦ 
ᐋᖅᑭᓱᖅᓯᒪᔭᖏᓐᓄᑦ ᐊᒻᒪᓗ ᑲᒪᒋᒻᒪᕆᖁᑎᖏᓐᓄᑦ. ᑖᓐᓇ ᐋᖅᑭᑦᓱᐃᑎᐅᒐᓱᐊᖅᑐᖅ ᐃᓚᒍᑦᓯᐅᔾᔨᕗᖅ 
ᑕᐅᑐᑦᑕᖃᕋᓱᐊᕐᓂᕐᒥᒃ ᒥᑦᓵᓄᑦ ᐱᒋᐊᒃᑲᓐᓂᖅᑎᑕᐅᓂᖏᓐᓂᒃ ᑕᒪᒃᑯᐊ ᐃᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ 
ᐃᓕᖅᑯᓯᖏᑦ, ᐃᓅᓯᖏᑦ, ᐃᓚᒌᑦ ᐊᒻᒪᓗ ᖃᐅᔨᒪᖃᑦᑕᐅᑎᓂᖏᑦ ᐊᒻᒪᓗ ᐃᑲᔪᖅᑐᐃᓪᓗᑎᒃ ᒪᑐᒥᖓ 

ᐃᓱᒪᒋᔭᐅᒋᐊᖃᕐᓂᖓ ᖃᓄᓕᒫᖅ ᐃᓄᒃ ᒪᒥᓴᖅᑕᐅᖁᓪᓗᒍ ᐊᓐᓂᐊᖓ ᑲᒪᒐᓱᐊᕈᓯᕐᒥᒃ ᐃᖅᑲᖅᑐᐃᕕᓕᕆᔨᒃᑯᑦ 
ᑐᕌᒐᖃᕐᓗᑎᒃ ᓵᓐᖓᑦᓯᓂᕐᒥᒃ ᐱᔾᔪᑎᓪᓚᕆᐅᕙᑦᑐᓂᒃ ᐃᒪᐃᑐᑰᖅᑐᓄᑦ ᒪᑯᐊ ᑲᑉᐱᐊᓇᖅᑐᑰᖅᑐᑦ, ᐱᕋᔭᑕᐅᔪᑦ 
ᐊᒻᒪᓗ ᐱᒋᐊᖃᕐᓂᕐᒥᒃ ᐅᑎᖅᑎᑕᐅᓂᖏᓐᓂᒃ ᐃᓅᑉ ᐊᒻᒪᓗ ᐃᓄᓕᒫᑦ ᖃᓄᐃᖏᑦᓯᐊᕆᐊᖃᕐᓂᖏᑦ. ᑕᒪᓐᓇ 
ᐃᓚᒍᑦᓯᐅᔾᔨᕗᖅ ᐃᒪᐃᓪᓚᕆᒋᐊᖓᓂᒃ ᓇᓗᓇᐃᖅᓯᓂᕐᒥᒃ ᒪᑯᓂᖓ ᐊᔾᔨᒌᓐᖏᓐᓂᖏᓐᓂᒃ ᑕᐅᑐᒐᓱᐊᕈᓯᐅᔪᑦ 
ᐊᑦᑐᐊᔪᑦ ᒪᑯᓄᖓ ᓯᐊᕈᐊᓗᕐᓂᓴᕐᓄᑦ, ᓇᒦᕝᕕᐅᔪᓄᑦ ᐊᒻᒪᓗ ᖃᐅᔨᒪᖃᑦᑕᐅᑎᓂᖏᓐᓄᑦ ᑕᒪᑦᓱᒧᖓ ᓄᓇᒧᑦ 
ᐊᒻᒪᓗ ᐊᕙᑎᒧᓪᓗ, ᑕᐃᒫᓪᓗ ᑐᓐᖓᕕᒋᔭᐅᓪᓗᓂ ᑕᒪᒃᑯᓄᖓ ᐊᒥᓱᓄᑦ ᓄᓇᖃᖅᑳᖅᓯᒪᔪᑦ ᒪᓕᒐᓕᕆᓂᕐᒧᑦ 
ᐋᖅᑭᓱᖅᓯᒪᔭᖏᓐᓄᑦ ᐊᒻᒪᓗ ᐃᓱᒪᒋᒐᓱᐊᓲᖏᓐᓄᑦ ᑕᒪᑦᓱᒧᖓ ᐃᖅᑲᖅᑐᐃᕕᓕᕆᓂᕐᒧᑦ. 

ᓴᓐᖏᓂᕆᔭᐅᔪᓄᑦ ᑐᓐᖓᕕᖃᖅᑐᑦ, ᑲᑉᐱᐊᓇᖅᑐᓕᕆᓂᕐᒧᑦ−ᑐᑭᓯᒪᑦᓯᐊᕐᓂᖅ, ᐃᓕᖅᑯᓯᕆᔭᓄᑦ 
ᐊᑦᑕᓇᓐᖏᑦᑐᓂᒃ ᐊᒻᒪᓗ ᓈᒻᒪᓯᐊᖅᑐᓂᒃ ᐃᑳᕐᕕᖃᖃᑦᑕᓂᕐᒥᒃ ᑲᒪᒐᓱᐊᕈᓯᖃᕐᓗᑎᒃ 

ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᐱᒐᓱᐊᖅᑯᖅ ᒪᑭᒪᑦᓯᓂᕐᒥᒃ 
ᒪᑦᓱᒥᖓ ᐱᒻᒪᕆᐅᓂᖏᓐᓂᒃ ᑕᒪᒃᑯᐊ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐃᓄᖏᑦ ᑕᒪᒃᑯᐊ 
ᑲᒪᒋᔭᐅᖃᑦᑕᑎᓪᓗᒋᑦ ᑕᒪᒃᑯᓄᖓ ᐃᖅᑲᖅᑐᐃᕕᓕᕆᓂᕐᒧᑦ ᐊᖅᑭᓱᖅᑕᐅᓯᒪᔪᓄᑦ ᐊᒻᒪᓗ ᐃᓘᓐᓇᖏᓐᓂᒃ 
ᓱᔪᖃᑦᑕᐃᓕᑎᑦᓯᒐᓱᐊᕈᑎᓄᑦ, ᖃᓗᐃᒍᓪᓃᓂᖅᓴᐅᒐᓱᐊᕐᓂᕐᒧᑦ ᐊᒻᒪᓗ ᒪᒥᓴᕐᓂᕐᒧᑦ ᐱᔨᑦᓯᕋᐅᑎᓄᑦ ᐊᒻᒪᓗ 
ᓴᐳᔾᔨᓯᒪᒐᓱᐊᕈᑎᓄᓪᓗ. ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ 
ᐱᒐᓱᐊᖅᑯᖅ ᐃᓕᓴᖅᓯᓂᕐᒥᒃ ᒪᑯᓂᖓ ᐊᔾᔨᒋᔭᐅᓐᖏᑦᑐᒥᒃ ᖃᓄᐃᑦᑐᒦᑦᑐᑦ ᑕᒪᒃᑯᐊ ᐊᓪᓚᐃᑦ, ᐃᓄᐃᑦ ᐊᒻᒪᓗ 
ᐊᓪᓚᖓᔪᑦ ᐃᓄᖏᑦ ᐃᒪᐃᑦᑐᑦ ᓇᐅᒃᑰᖓᖅᑎᑕᐅᔪᒥᒃ ᖃᐅᔨᒪᔭᐅᒍᑎᖃᖅᑐᑦ, ᐃᓚᒋᔭᐅᓪᓗᑎᒃ ᐃᓐᓇᑐᖃᐃᑦ, 
ᐊᕐᓇᐃᑦ, ᐅᕕᒃᑲᐃᑦ, ᓱᕈᓰᑦ, ᑭᓇᒃᑯᑦ ᒪᒃᑯᐊ ᐃᓗᓯᕐᓗᒍᑎᖃᖅᑐᑦ ᐊᒻᒪᓗ ᒪᕐᕉᓐᓂᒃ, ᑕᕐᓂᓖᑦ, ᐊᕐᓇᐅᔭᐃᑦ, 
ᐊᖑᑎᐅᔭᐃᑦ, ᓇᓕᐊᓐᓄᕋᖅᑐᑦ, ᐊᕐᓇᐅᖔᕈᒪᔪᑦ ᐊᖑᑎᐅᖔᕈᒪᔪᑦ, ᐊᔾᔨᒋᔭᐅᓐᖏᑦᑐᑦ, ᑕᒪᒃᑮᑦᓯᔪᑦ 
ᐊᕐᓇᐅᓂᕐᒧᑦ ᐊᖑᑎᐅᓂᕐᒧᓪᓘᖓᔾᔪᑎᓖᑦ ᑎᒥᖏᑦ, ᐊᖑᑎᐅᔭᐃᑦ ᐊᓯᖏᓪᓗ ᐃᓄᐃᑦ, ᖃᐅᔨᒪᒐᓱᐊᕆᐊᕐᓗᒍ 
ᑕᒪᓐᓇ ᐱᒋᐊᖃᕐᓂᖓ ᐊᔾᔨᒋᔭᐅᓐᖏᑦᑐᒥᒃ ᐃᓕᖅᑯᓯᓕᕆᓂᕐᒧᑦ ᐃᑉᐱᒋᓱᑦᓯᐊᕋᓱᐊᕆᐊᖃᕐᓂᕐᒥᒃ ᐊᒻᒪᓗ 
ᒪᒥᓴᕐᓂᒥᓪᓗ ᒪᓐᓇ ᒥᑭᓪᓕᑎᖅᓯᒪᔭᐅᖁᓪᓗᒍ ᖃᓄᐃᓪᓗᐊᕐᓂᕆᔭᖓ ᒪᑯᐊ ᐱᕋᔭᕈᓕᒡᒋᐊᖃᑦᑕᖅᑐᑦ. ᐊᓪᓚᐃᑦ, 
ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᒐᕙᒪᖏᑦ ᐊᒻᒪᓗ ᑭᒡᒐᑐᖅᑎᒋᔭᐅᔪᑦ ᑎᒥᖁᑏᑦ ᑕᒪᒃᑯᐊ ᐊᑲᐅᓈᖅᓯᒪᓂᖅᐹᒥᒃ 
ᑲᒪᒍᓐᓇᕐᓂᖃᖅᑯᑦ ᐱᑎᑦᓯᒍᓐᓇᓂᕐᒥᒃ ᑕᒪᒃᑯᐊ ᐃᓕᖅᑯᓯᕆᔭᐃᑦ ᐃᑉᐱᔭᐅᑦᓯᐊᖁᓪᓗᒋᑦ ᐊᒻᒪᓗ 
ᒪᒥᓴᖅᑕᐅᓗᑎᓪᓗ. ᑖᓐᓇ ᐊᖅᑭᑦᓱᐃᑎᐅᒐᓱᐊᖅᑐᖅ ᖃᐅᔨᒪᒐᓱᐊᖅᑯᖅ ᒪᑯᓂᖓ ᐃᓱᒪᒋᔭᐅᒐᓱᐊᕆᐊᓕᓐᓂᒃ 
ᑐᕌᖓᔪᓂᒃ ᐱᒋᐊᓕᓐᓂᒃ, ᐊᑐᖅᑕᐅᓯᒪᔪᓂᒃ, ᑭᓇᒃᑰᓂᕋᐃᔪᓂᒃ, ᐱᒍᓐᓇᕐᓂᕆᔭᓂᒃ ᐊᒻᒪᓗ ᖃᐅᔨᒪᔭᓂᒃ 
ᑕᒪᒃᑯᓂᖓ ᐃᓄᓐᓂᒃ ᐊᒻᒪᓗ ᓄᓇᓕᒋᔭᐅᔪᓂᒃ ᐊᒻᒪᓗ ᐱᒐᓱᐊᓚᖓᕗᑦ ᑎᒍᓯᓂᕐᒥᒃ ᐃᓚᒋᔭᐅᑎᑦᓯᓯᐊᕐᓂᕐᒥᒃ 
ᐊᒻᒪᓗ ᐊᔾᔨᒋᔭᐅᓐᖏᑦᑐᒥᒃ ᖃᓄᐃᑦᑐᒦᑦᑐᓂᒃ ᑲᒪᒐᓱᐊᕈᓯᐅᔪᒥᒃ ᑕᐃᒫᒃ ᐃᓱᒪᒋᔭᐅᒐᓱᐊᕐᓗᑎᒃ ᑕᒪᒃᑯᐊ 
ᐃᓅᓯᕆᔭᐅᔪᓂᒃ ᖃᐅᔨᑎᑦᓯᒍᑎᐅᔪᓂᒃ ᑕᒪᒃᑯᓂᖓ ᓇᐅᒃᑰᖔᖅᑎᑕᐅᔪᒥᒃ ᖃᐅᔨᒪᔭᐅᒍᑎᖃᖅᑐᑦ. 

ᐱᕕᖃᖅᑎᑕᐅᓂᖅ ᐃᖅᑲᖅᑐᐃᕕᓕᕆᔨᒃᑯᓐᓂᒃ 

ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᐱᒐᓱᐊᖅᑯᖅ ᒥᑭᓪᓕᑎᕆᓂᕐᒥᒃ 
ᐊᕝᕕᐊᕈᑎᐅᖃᑦᑕᖅᑐᓂᒃ ᐃᖅᑲᖅᑐᐃᕕᓕᕆᓂᕐᒨᖓᔪᓂᒃ ᐊᒻᒪᓗ ᐱᑎᑦᓯᓗᓂ ᐱᑕᖃᕐᓂᖅᓴᓂᒃ 
ᓄᓇᖃᖅᑳᖅᓯᒪᔪᓄᑦ−ᓯᕗᓕᖅᑕᓂᒃ, ᐃᓕᖅᑯᓯᕆᔭᓄᑦ ᐊᑦᑕᓇᓐᖏᑦᑕᓂᒃ ᐊᒻᒪᓗ ᓈᒻᒪᓯᐊᖅᑐᓂᒃ, 
ᑲᑉᐱᐊᓇᖅᑐᑰᖅᓯᒪᔪᓂᒃ−ᑐᑭᓯᒪᔪᓂᒃ, ᐃᖅᑲᖅᑐᐃᕕᓕᕆᓂᕐᒨᖓᔪᓂᒃ ᓴᐳᔾᔨᓯᒪᒍᑎᓂᒃ ᑕᒪᒃᑯᓄᖓ ᐊᓪᓚᐃᑦ, 
ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐃᓄᖏᑦ ᑲᒪᒐᓱᐊᖅᑐᓄᑦ ᑕᒪᒃᑯᓂᖓ ᑲᓇᑕᒥᐅᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᓱᖅᓯᒪᔭᖏᓐᓂᒃ. ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ 
ᐃᓕᓴᖅᓯᕗᖅ ᑕᒪᒃᑯᐊ ᐃᒫᓪᓚᕆᒃ ᐱᑕᖃᓗᐊᓕᕐᓂᖏᑦ ᑕᒪᒃᑯᓂᖓ ᐊᓪᓚᓂᒃ, ᐃᓄᓐᓂᒃ ᐊᒻᒪᓗ ᐊᓪᓚᖓᔪᑦ 
ᐃᓄᖏᓐᓂᒃ ᐃᓗᐊᓂ ᑲᓇᑕᒥᐅᑦ ᐱᕋᔭᑦᑐᒥᓂᕐᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂ ᑕᒪᒃᑯᐊ 
ᐱᓗᐊᓕᖅᑯᑦ ᑕᐃᒫᓪᓗ ᐱᒋᐊᖃᕈᑎᐅᓕᖅᑯᖅ ᐊᓯᔾᔨᖅᓯᒪᔪᒥᒃ ᑲᒪᒐᓱᐊᕈᓯᕐᒥᒃ ᑲᒪᒋᔭᐅᖁᓪᓗᒋᑦ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ. 

ᐊᐅᓚᑕᐅᓂᖓ ᑕᒪᓐᓇ ᐃᖅᑲᖅᑐᐃᕕᓕᕆᓂᖅ 

ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᐱᒐᓱᐊᖅᑯᖅ ᓯᕗᒧᐊᑦᑎᑦᓯᓂᕐᒥᒃ 
ᒪᑯᓂᖓ ᐱᒻᒪᕆᐅᓂᖅᐹᖁᑎᖏᓐᓂᒃ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᓄᓇᓕᖏᑕ ᐅᑎᖅᑎᑦᓯᖁᓪᓗᒋᑦ 
ᑲᒪᕕᒋᒍᓐᓇᖅᑕᖏᓐᓂᒃ ᑕᒪᒃᑯᓂᖓ ᐊᐅᓚᑕᐅᓂᖏᓐᓂᒃ ᑕᒪᒃᑯᐊ ᐃᖅᑲᖅᑐᐃᕕᓕᕆᓂᕐᒨᖓᔪᑦ 
ᐃᖅᑲᓇᐃᔭᖃᑎᖃᕐᓗᑎᒃ ᒪᑯᓂᖓ ᐳᕌᕙᓐᓯᓂᒃ ᐊᒻᒪᓗ ᐊᕕᑦᑐᖅᓯᒪᔪᓂᒃ, ᐊᒻᒪᓗ 
ᐱᒻᒪᕆᕈᕆᐊᒃᑲᓐᓂᖅᑎᑕᐅᓗᑎᒃ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᒪᓕᒐᖏᑦ, ᒪᓕᒐᓕᕆᓂᕐᒧᑦ 
ᐊᑐᐊᒐᖏᑦ, ᒪᓕᒐᓕᕆᓂᕐᒧᑦ ᑲᒪᕕᒻᒪᕆᖏᑦ, ᒪᓕᒐᓕᕆᓂᕐᒧᑦ ᐊᖅᑭᓱᖅᓯᒪᔭᖏᑦ ᐊᒻᒪᓗ 
ᓯᐊᕈᐊᓗᕐᓂᓴᖁᑎᖏᓐᓗ. 

ᐊᑯᓃᓚᖓᔪᒥᒃ−ᖃᓄᑎᒌᕐᓂᖃᖅᑐᒥᒃ ᐊᒻᒪᓗ ᓇᓗᓇᓐᖏᑦᑐᑦ ᑮᓇᐅᔭᖅᑖᕕᑦᓴᐃᑦ 

ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᐃᒪᐃᓪᓚᕆᒋᐊᖓ 
ᓇᓗᓇᐃᖅᓯᕗᖅ ᑕᒪᒃᑯᐊ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᒐᕙᒪᖏᑦ ᐊᒻᒪᓗ ᑭᒡᒐᑐᖅᑎᐅᓂᕐᒧᑦ 
ᑎᒥᖁᑎᖏᑦ ᐱᒋᐊᖃᖃᑦᑕᖅᑯᑦ ᐱᕕᖃᕈᓐᓇᓂᕐᒥᒃ ᑲᔪᓯᓯᒪᐃᓐᓇᖅᑐᓂᒃ, ᐊᑯᓃᖅᑐᒥᒃ−ᖃᓄᑎᒌᓐᓂᖃᖅᑐᓂᒃ 
ᐊᒻᒪᓗ ᐊᓯᔾᔨᓱᐃᑦᑐᓂᒃ ᑮᓇᐅᔭᓂᒃ ᐱᕕᑦᓴᓂᒃ ᐱᒍᓐᓇᖃᑦᑕᖁᓪᓗᒋᑦ ᑖᒃᑯᐊ ᑲᒪᒋᒋᐊᓕᒥᓐᓂᒃ ᐊᒻᒪᓗ 

ᑲᒪᒋᒍᒫᕐᓂᐊᖅᑕᖏᓐᓂᒃ ᐊᒻᒪᓗ ᐃᑉᐱᒍᓱᑦᓯᐊᕈᓐᓇᖁᓪᓗᒋᑦ ᐃᓄᐃᑦ ᖃᓄᐃᓐᖏᓯᐊᖃᑦᑕᖁᓪᓗᒋᑦ ᐊᒻᒪᓗ 
ᐱᒍᓐᓇᖃᑦᑕᖁᓪᓗᒋᑦ ᒪᑭᒪᑦᓯᐊᕈᓐᓇᓂᕐᒥᒃ. 

ᓇᓗᓇᐃᔭᐃᒍᓐᓇᕆᐊᖃᕐᓂᖅ 

ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᐃᒪᐃᓪᓚᕆᒋᐊᖓ 
ᓇᓗᓇᐃᖅᓯᕗᖅ ᑕᒪᓐᓇ ᓇᓗᓇᐃᔭᐃᒍᓐᓇᕆᐊᖃᕐᓂᖅ ᐱᒻᒪᕆᐅᒋᐊᖓᓂᒃ ᒪᑯᐊ ᐱᒍᓐᓇᖅᓯᔭᐅᒍᓐᓇᖁᓪᓗᒋᑦ 
ᐊᓯᔾᔩᒍᑎᐅᔪᓄᑦ ᑐᕌᒐᕆᔭᖏᑦ ᑖᑦᓱᒪ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑑᑉ. 
ᑲᒪᒋᒐᑦᓴᐅᒍᓐᓇᖅᑐᓂᒃ ᐊᒻᒪᓗ ᑲᔪᓯᓯᒪᑦᓯᐊᕈᓐᓇᖅᑐᓂᒃ ᐊᑐᓕᖅᑎᑦᓯᓂᖅ ᑕᒪᓐᓇ ᓄᓇᖃᖅᑳᖅᓯᒪᔪᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᐃᓚᒍᑦᓯᐅᔾᔨᒋᐊᖃᖅᑯᖅ 
ᑲᒪᖃᑎᒌᓐᓂᒃᑯᑦ−ᐱᕙᓪᓕᐊᑎᑕᐅᓯᒪᔪᓂᒃ ᖃᐅᔨᒐᓱᐊᕐᓂᕐᒧᑦ ᓴᓇᕐᕈᑎᓂᒃ ᐊᒻᒪᓗ ᐋᖅᑭᓱᖅᓯᒪᔪᓂᒃ ᑕᒪᒃᑯᓂᖓ 
ᑕᑯᑎᑦᓯᔪᓂᒃ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐊᑐᓲᖏᓐᓂᒃ ᒪᑯᓂᖓ ᖃᐅᔨᒪᓂᐅᔪᓂᒃ, ᑐᑭᓯᒪᔭᖏᓐᓂᒃ 
ᐊᒻᒪᓗ ᒪᒥᓴᐅᑎᖏᓐᓂᓪᓗ. 

ᐊᑐᓕᖅᑎᑕᐅᓂᖓ 

ᑖᒃᑯᐊ ᒐᕙᒪᒃᑯᖏᑦ ᑲᓇᑕᐅᑉ ᐊᑐᓕᖅᑎᑦᓯᓚᖓᕗᑦ ᑖᑦᓱᒪᓐᖓᑦ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᖅᑐᒥᒃ ᐅᖃᖃᑎᖃᖃᑦᑕᕐᓗᑎᒃ ᐊᒻᒪᓗ ᑲᒪᖃᑎᖃᑦᓯᐊᕐᓗᑎᓪᓗ ᑕᒪᒃᑯᓇᓐᖓᑦ ᐊᓪᓚᓂᒃ, 
ᐃᓄᓐᓂᒃ ᐊᒻᒪᓗ ᐊᓪᓚᖓᔪᓂᓪᓗ, ᐃᓚᒋᔭᐅᓪᓗᑎᒃ ᓄᓇᖃᖅᑳᖅᓯᒪᔪᑦ ᐅᓪᓗᒥᐅᓕᖅᑐᖅ ᐊᖏᖃᑎᒌᒍᑎᑎᒍᑦ 
ᑲᒪᖃᑕᐅᔪᓂᒃ ᐊᒻᒪᓗ ᓇᒻᒥᓂᖅ−ᐊᐅᓚᒍᓐᓇᖅᑐᓂᒃ ᓄᓇᖃᖅᑳᖅᓯᒪᔪᑦ ᒐᕙᒪᖏᓐᓂᒃ. 
ᐊᔾᔨᒌᓐᖏᓐᓂᖏᓐᓄᑦ−ᑐᓐᖓᕕᖃᖅᑐᓂᒃ ᑐᕌᖓᔪᑦ ᓇᓗᓇᐃᔭᖅᑕᐅᓯᒪᔪᑦ ᐱᒻᒪᕆᐅᓂᖅᐹᕆᔭᐅᔪᓂᒃ 
ᑕᒪᒃᑯᓂᖓ ᑲᒪᒋᔭᐅᒍᒪᔪᓂᒃ ᑖᒃᑯᓇᓐᖓᖅᑐᑦ ᐊᓪᓚᓂᒃ, ᐃᓄᓐᓂᒃ ᐊᒻᒪᓗ ᐊᓪᓚᖓᔪᓂᓪᓗ 
ᑲᒪᖃᑎᒌᓐᓂᒃᑯᑦ−ᐱᕙᓪᓕᐊᑎᑦᓯᓂᕐᒧᑦ ᑲᒪᖃᑎᒌᑦᑐᓄᑦ ᐊᒻᒪᓗ ᑐᑭᓯᑎᑦᓯᔪᓂᓪᓗ ᖃᓄᐃᓕᖓᔪᒥᒃ ᑕᒪᓐᓇ 
ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ ᐊᑐᓕᖅᑎᑕᐅᓚᖓᒻᒪᖔᖅ.  

ᑕᒪᒃᑯᐊ ᐊᑐᓕᖅᑎᑕᐅᓂᖏᑦ ᐊᒥᓱᑦ ᑕᒪᒃᑯᐊ ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ ᐊᒻᒪᓗ 
ᐊᔾᔨᒌᓐᖏᓐᓂᖏᓐᓄᑦ−ᑐᓐᖓᕕᖃᖅᑐᑦ ᐱᒻᒪᕆᐅᓂᖅᐹᕆᔭᐅᔪᑦ ᐊᒻᒪᓗᑦᑕᐅᖅ ᐱᒋᐊᖃᖅᑎᑦᓯᕗᖅ 
ᑲᒪᖃᑎᒋᔭᐅᑦᓯᐊᕐᓂᖏᓐᓄᑦ ᒐᕙᒪᑐᖃᒃᑯᑦ, ᐳᕌᕙᓐᓰᑦ ᐅᕝᕙᓘᓐᓃᑦ ᐊᕕᑦᑐᖅᓯᒪᔪᑦ ᒐᕙᒪᖏᓐᓂᒃ. 
ᖄᒃᑲᓐᓂᐊᒍᑦ, ᐊᑐᓕᖅᑎᑕᐅᓂᖏᑦ ᑕᒪᒃᑯᐊ ᐊᒥᓱᑦ ᑕᒪᒃᑯᐊ ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᒍᒪᔪᑦ 

ᐱᒋᐊᖃᖅᑎᑦᓯᕗᖅ ᑐᑭᓯᒪᑎᑕᐅᓗᑎᒃ ᑕᒪᒃᑯᐊ ᓇᓗᓇᐃᖅᑕᐅᓯᒪᔪᑦ ᖃᓄᐃᓕᖓᓂᕆᔭᖏᑦ ᓇᒥᑐᐃᓐᓈᖅᑐᑦ 
ᐊᒡᒍᑐᖅᓯᒪᔪᓂ ᑲᓇᑕᒥ. ᑕᒪᓐᓇ ᐱᔾᔪᑎᐅᓪᓗᓂ, ᐱᑕᖃᖃᑕᐅᓪᓚᕆᒋᐊᓕᒃ ᑕᒪᑦᓱᒧᖓ ᓄᓇᖃᖅᑳᖅᓯᒪᔪᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᒧᑦ ᐃᓚᒋᔭᐅᕘᒃ ᓴᐳᔾᔭᐅᓯᒪᓂᖓᓂᒃ ᑕᒪᓐᓇ ᓴᖅᑭᑦᑎᑕᐅᓂᖓ 
ᒪᓐᓇ ᐃᖅᑲᓇᐃᔭᖃᑎᒌᓪᓗᑎᒃ ᓄᓇᖃᖅᑳᖅᓯᒪᔪᑦ−ᐳᕌᕙᓐᓰᑦ/ᐊᕕᑦᑐᖅᓯᒪᔪᑦ−ᒐᕙᒪᑐᖃᒃᑯᑦ ᑲᒪᔨᓂᒃ ᑕᐃᒫᒃ 
ᑐᑭᒧᐊᑦᑎᑕᐅᖁᓪᓗᒋᑦ ᐊᒻᒪᓗ ᐊᑐᓕᖅᑎᑕᐅᓗᑎᓪᓗ ᐊᔾᔨᒌᑦᑐᓂᒃ ᐊᕕᑦᑐᖅᓯᒪᔪᑦ ᐱᒻᒪᕆᐅᓂᖅᐹᕆᔭᖏᑦ 
ᐊᑦᑐᐊᔪᑦ ᑕᒪᑦᓱᒧᖓ ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪᓗ ᖃᓄᐃᓐᖏᑦᓯᐊᖁᔨᓂᕐᒧᓪᓗ. 

ᑲᓇᑕ ᐃᖅᑲᓇᐃᔭᖃᑎᖃᓚᖓᕗᖅ ᑕᒪᒃᑯᓇᓐᖓᑦ ᓄᓇᖃᖅᑳᖅᓯᒪᔪᓂᒃ ᑲᒪᖃᑕᐅᔪᓄᑦ ᐊᑐᖅᓱᑎᒃ ᑭᒡᒐᑐᖅᑎᓂᒃ 
ᓂᕈᐊᖅᑕᐅᓯᒪᔪᓄᑦ ᑖᒃᑯᓄᖓ ᓇᒻᒥᓂᖅ, ᒪᓕᑦᓱᑎᒃ ᑕᒪᒃᑯᐊ ᓇᒻᒥᓂᕆᔭᒥᓐᓂᒃ ᑲᒪᒐᓱᐊᕈᓯᕐᓂᒃ ᐊᒻᒪᓗ 
ᐊᐅᓚᑦᓯᓂᕐᒧᑦ ᐋᖅᑭᓱᖅᓯᒪᔭᒥᓐᓂᒃ, ᐊᒻᒪᓗ ᑕᒪᒃᑯᓂᖓᓗ ᐳᕌᕙᓐᓯᓂᒃ ᐊᒻᒪᓗ ᐊᕕᑦᑐᖅᓯᒪᔪᓂᓪᓗ ᑕᐃᒫᒃ 
ᐃᓱᒪᒋᔭᐅᑐᐊᖅᑲᑕ ᓈᒻᒪᑦᓯᐊᕆᐊᖏᓐᓂᒃ ᑕᒪᒃᑯᓄᖓ ᓄᓇᖁᑎᖃᖅᑐᓄᑦ, ᐃᒫᒃ ᓴᖅᑭᑎᑦᓯᖁᓪᓗᒋᑦ ᑕᒪᒃᑯᓂᖓ 
ᑲᒪᒋᔭᐅᒋᐊᓕᓐᓂᒃ ᐊᐅᓚᑦᓯᔪᖃᕈᓐᓇᓕᑐᐊᖅᑲᑦ ᑲᒪᒋᔭᐅᓴᕋᐃᔾᔫᒥᓗᓂ. 

ᑕᐃᒫᒃ ᐊᑐᕐᓗᑎᒃ ᑕᒪᒃᑯᓇᓐᖓᑦ ᐊᑐᓕᖅᑎᑕᐅᒍᒪᔪᓂᒃ ᑲᒪᒋᔭᐅᒋᐊᓕᓐᓂᒃ ᑖᒃᑯᐊ ᑲᓇᑕᒃᑯᑦ 
ᐃᖅᑲᓇᐃᔭᖃᑎᖃᓚᖓᕗᑦ ᐊᓪᓚᓂᒃ, ᐃᓐᓄᓐᓂ ᐊᒻᒪᓗ ᐊᓪᓚᖓᔪᓂᓪᓗ ᓴᐳᔾᔭᐅᓯᒪᖁᓪᓗᒍ ᑕᒪᓐᓇ 
ᓯᕗᒧᐊᑦᑎᑕᐅᓂᖓ ᑕᒪᒃᑯᐊ ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᖁᔭᐃᑦ ᐊᒻᒪᓗ 
ᐊᔾᔨᒌᓐᖏᓐᓂᖏᓐᓄᑦ−ᑐᓐᖓᕕᖃᖅᑐᓂᒃ ᑲᒪᑎᑦᓯᒍᑏᑦ ᐊᖏᖃᑎᒌᒍᑎᐅᓯᒪᔪᑦ ᑕᒪᒃᑯᓄᖓ ᑲᒪᖃᑎᒋᔭᓄᑦ 
ᑖᒃᑯᓇᓂ ᐊᑐᓂ ᓄᓇᖁᑎᖃᖅᑐᓂᒃ ᐊᒻᒪᓗ ᑕᐃᒫᒃ ᓇᓗᓇᐃᖅᑕᐅᓯᒪᓪᓗᑎᒃ ᑕᐃᑲᓂ 
ᑲᒪᖃᑎᒌᓐᓂᒃᑯᑦ−ᐱᕙᓪᓕᐊᑎᑦᓯᒍᑎᓂ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᑎᑎᕋᖅᓯᒪᔪᖁᑎᖏᓐᓂ, 
ᖃᐅᔨᒪᒋᐊᕐᓗᓂ ᐃᒫᒃ ᐱᒻᒪᕆᐅᓂᖅᐹᔪᓕᕆᓗᑎᒃ ᐃᖅᑲᓇᐃᔮᖑᒋᐊᓕᓐᓂᒃ ᐊᒻᒪᓗ ᐃᒫᒃ ᐱᕙᓪᓕᐊᑎᑦᓯᓗᑎᒃ 
ᑮᓇᐅᔭᖅᑐᕈᑎᐅᒐᔭᖅᑐᓂᒃ ᒥᑦᓴᐅᓴᔪᓂᒃ. 

ᑕᐃᒫᒃ ᓇᓗᓇᐃᖅᑕᐅᕗᖅ ᐃᒪᐃᓪᓚᕆᒋᐊᖓᓂᒃ ᑕᒪᓐᓇ ᑲᒪᒋᔭᐅᒍᒪᔪᖅ ᖃᓄᐃᓕᖓᔪᒥᒃ ᑕᒪᒃᑯᓂᖓ 
ᑲᒪᒋᔭᐅᒋᐊᓕᓐᓂᒃ ᖃᓄᐃᓕᖓᒐᔭᕐᒪᖔᑕ, ᑭᓇᒃᑯᑦ ᑲᒪᖃᑕᐅᔪᑦ ᖃᓄᖅ ᑲᒪᒐᔭᕐᒪᖔᑕ, ᐊᒻᒪᓗ 
ᖃᖓᒃᑰᒐᔭᕐᓂᖏᓐᓂᒃ ᑕᒪᒃᑯᐊ ᑲᒪᒋᔭᐅᓂᕆᔭᖏᑦ, ᐱᒋᐊᖃᖅᑐᖃᖅᑯᖅ ᐊᖏᖃᑎᒌᒍᑎᓂᒃ ᑖᒃᑯᓄᖓ ᐊᓪᓚᐃᑦ, 
ᐃᓄᐃᑦ ᐊᒻᒪᓗ ᐊᓪᓚᖓᔪᓄᑦ, ᐃᓚᒋᔭᐅᓪᓗᑎᒃ ᓄᓇᖃᖅᑳᖅᓯᒪᔪᑦ ᐅᓪᓗᒥᐅᓕᖅᑐᖅ ᐊᖏᖃᑎᒌᒍᑎᑖᖅᓯᒪᔪᑦ 
ᑲᒪᖃᑕᐅᔪᓂᒃ ᐊᒻᒪᓗ ᓇᒻᒥᓂᖅ−ᐊᐅᓚᒍᓐᓇᖅᑐᑦ ᓄᓇᖃᖅᑳᖅᓯᒪᔪᑦ ᒐᕙᒪᖏᓐᓂᒃ, ᐳᕌᕙᓐᓯᓂᒃ ᐊᒻᒪᓗ 
ᐊᕕᑦᑐᖅᓯᒪᔪᑦ ᒐᕙᒪᖏᓐᓂᒃ ᐊᒻᒪᓗ ᑖᒃᑯᓂᖓ ᒐᕙᒪᑐᖃᒃᑯᓐᓂᒃ, ᑕᐃᒫᒃ ᓈᒻᒪᑦᓯᐊᑐᐊᖅᑲᑦ, ᑖᒃᑯᓇᓂ 
ᐊᕕᑦᑐᖅᓯᒪᔪᓂ ᐊᐅᓚᑦᓯᔪᓄᑦ (ᐆᑦᑑᑎᒋᓗᒍ ᐃᓗᐊᓂ ᑕᒪᒃᑯᐊ ᐳᕌᕙᓐᓰᑦ ᐅᕝᕙᓘᓐᓃᑦ ᐊᕕᑦᑐᖅᓯᒪᔪᓂ). 
ᐃᒪᐃᑉᐳᖅ ᐊᒻᒪᓗᑦᑕᐅᖅ ᓇᓗᓇᐃᖅᓯᕗᒍᑦ ᐃᒪᐃᓪᓚᕆᒋᐊᖓᓂᒃ ᑕᒪᓐᓇ ᐊᑐᓕᖅᑎᑕᐅᓂᖓ 

ᖃᓄᐃᓕᖓᒐᔭᕐᓂᖓ ᒪᓕᓚᖓᔪᖅ ᑖᒃᑯᓇᓐᖓᑦ ᐊᑐᓂ ᑲᒪᖃᑕᐅᔪᑦ ᐱᒍᓐᓇᕐᓂᖏᓐᓂᒃ ᐊᒻᒪᓗ 
ᓄᓇᖁᑎᒋᔭᖏᓐᓂᓪᓗ. ᐃᒪᐃᑉᐳᖅ ᐊᒻᒪᓗᑦᑕᐅᖅ ᐃᒪᐃᒐᔭᑐᐃᓐᓇᕆᐊᖃᕆᐊᖓ ᑕᒪᒃᑯᓂᖓ 
ᐊᓯᔾᔨᖅᑕᐅᒋᐊᕈᑎᓂᒃ ᑕᒪᒃᑯᓄᖓ ᐅᓪᓗᒥᐅᓕᖅᑐᖅ ᐊᖏᖃᑎᒌᒍᑎᓄᑦ, ᓇᒻᒥᓂᖅ−ᐊᐅᓚᒍᓐᓇᖅᑐᓄᑦ 
(MTSG) ᐊᖏᖃᑎᒌᒍᑎᓂᒃ ᐃᒻᒪᖃ ᐱᒋᐊᖃᑐᐃᓐᓇᕆᐊᓕᒃ ᐃᓚᖏᓐᓄᑦ ᖃᓄᐃᓕᖓᔪᓄᑦ. 

ᐃᒪᐃᑉᐳᖅ ᓇᓗᓇᐃᖅᓯᕗᒍᑦ ᐃᒪᐃᓪᓚᕆᒋᐊᖓᓂᒃ ᑕᒪᒃᑯᐊ ᐊᐅᓚᑦᓯᒍᓐᓇᕐᓃᑦ ᐊᒻᒪᓗ ᖃᐅᔨᒪᔭᐅᒍᓐᓇᕆᐊᓖᑦ 
ᐱᑕᖃᓪᓚᕆᒋᐊᖃᕆᐊᖏᑦ ᐃᓚᒋᔭᐅᓪᓗᑎᒃ ᑕᒪᑐᒧᖓ ᓴᐳᔾᔨᓯᒪᓂᕐᒥᒃ ᐊᑲᐅᔪᓂᒃ 
ᐃᖅᑲᖅᑐᐃᕕᓕᕆᓂᕐᒨᖓᔪᓂᒃ ᐊᒻᒪᓗ ᖃᓄᐃᓐᖏᓯᐊᓇᖅᑐᓂᒃ ᓴᖅᑭᑎᑦᓯᔪᓂᒃ ᑖᒃᑯᓄᖓ ᓄᓇᖃᖅᑳᖅᓯᒪᔪᑦ 
ᑲᒪᖃᑕᐅᔪᓄᑦ. ᑲᓇᑕ ᐃᖅᑲᓇᐃᔭᖃᑎᖃᓚᖓᕗᖅ ᑕᒪᒃᑯᓇᓐᖓᑦ ᑲᒪᖃᑕᐅᔪᓂᒃ ᐃᒫᒃ ᖃᐅᔨᒍᓐᓇᖁᓪᓗᒋᑦ 
ᓈᒻᒪᑦᓯᐊᓂᖅᐹᓂᒃ ᖃᐅᔨᒐᓱᐊᕐᓂᕐᒧᑦ ᑲᒪᒐᓱᐊᕈᑎᓂᒃ ᒪᑯᓂᖓ ᑐᓴᖅᑎᑦᓯᒍᑎᓂᒃ, ᖃᐅᔨᓴᕈᑎᓂᒃ ᐊᒻᒪᓗ 
ᖃᐅᔨᒐᓱᐊᕈᑎᓂᒃ ᑖᑦᓱᒥᖓ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ 
ᐊᑐᓕᖅᑎᑕᐅᓂᖓᓂᒃ. 

ᑲᓇᑕ ᓴᐳᔾᔨᓯᒪᕗᖅ ᑕᒪᑐᒪᓐᖓᑦ ᐊᑐᓕᖅᑎᑕᐅᒍᒪᔪᓂᒃ ᖄᒃᑲᓐᓂᐊᒍᑦ ᐊᕕᑦᑐᖅᓯᒪᔪᑦ 
ᐱᒻᒪᕆᐅᓂᖅᐹᕆᔭᖏᓐᓂᒃ ᑲᒪᒋᔭᐅᖁᔭᖏᓐᓂᒃ ᑖᒃᑯᓄᖓ ᐃᓚᒋᔭᐅᔪᓄᑦ ᐊᕕᑦᑐᖅᓯᒪᔪᓄᑦ ᑲᒪᒋᔭᐅᒋᐊᓕᓐᓂᒃ 
ᓇᓗᓇᐃᔭᖅᓯᒪᔭᖏᓐᓂᒃ ᑕᐃᒫᒃ ᐱᒋᐊᖃᑐᐊᕋᐃᑉᐸᑦ ᑕᒪᒃᑯᐊ ᓵᓐᖓᔭᐅᖁᓪᓗᒋᑦ ᐱᑕᖃᓗᐊᓕᕐᓂᖏᑦ ᐊᒻᒪᓗ 
ᐋᖅᑭᓱᖅᑕᐅᓯᒪᔪᓄᑦ ᐱᓂᕐᓗᑦᑕᐅᓕᖅᑐᓄᑦ ᐊᒻᒪᓗ ᐊᑦᑐᐊᔪᓂᒃ ᐃᖅᑲᖅᑐᐃᕕᓕᕆᓂᕐᒧᑦ ᑐᕌᖓᔪᓂᒃ, 
ᖄᒃᑲᓐᓂᐊᒎᖅᑐᓂᒃ ᑕᒪᑦᓱᒪ ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᖁᔭᐅᔪᑦ ᐃᓗᐊᓃᑦᑐᓂᒃ ᓄᓇᖃᖅᑳᖅᓯᒪᔪᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᕈᑎᐅᑉ. 

ᐃᖅᑲᖅᑐᐃᕕᓕᕆᔨᒃᑯᑦ ᑲᓇᑕ (JUS), ᑭᓇᒃᑯᓕᒫᓄᑦ ᐊᑦᑕᓇᓐᖏᑦᑐᓕᕆᔨᒃᑯᑦ ᑲᓇᑕ (PS), ᑖᒃᑯᐊ ᑲᓇᑕᒥᐅᑦ 
ᐸᓖᓯᒃᑯᖏᑦ (RCMP), ᐱᔨᑦᓯᕋᖅᑎᒃᑯᑦ ᑲᓇᑕ (CSC), ᑖᒃᑯᐊ ᑎᒍᔭᐅᒪᔪᓕᕆᔨᒃᑯᑦ ᑲᓇᑕ (PBC), 
ᓄᓇᖃᖅᑳᖅᓯᒪᔪᓂᒃ ᐱᔨᑦᓯᕋᖅᑎᒃᑯᑦ ᑲᓇᑕ (ISC), ᑲᓇᑕᒥ−ᓄᓇᖃᖅᑳᖅᓯᒪᔪᓂᒃ ᖃᐅᔨᒪᖃᑦᑕᐅᑎᔪᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᑐᖃᒃᑯᑦ ᑲᓇᑕ (CIRNAC) ᐊᒻᒪᓗ ᑭᓪᓕᓯᓂᐊᖅᑎᒃᑯᑦ ᑲᓇᑕ ᐃᖅᑲᓇᐃᔭᖃᑎᖃᓚᖓᕗᑦ 
ᓴᐳᔾᔭᐅᓯᒪᖁᓪᓗᒋᑦ ᑕᒪᒃᑯᐊ ᐊᑐᓕᖅᑎᑕᐅᓂᖏᓐᓂᒃ ᐱᒻᒪᕆᒋᔭᐅᓂᖅᐹᑦ ᑲᒪᒋᔭᐅᖁᔭᐅᔪᑦ ᐊᒻᒪᓗ 
ᐊᔾᔨᒌᓐᖏᓐᓂᖏᓐᓂᒃ−ᑐᓐᖓᕕᖃᖅᑐᓂᒃ ᐱᒻᒪᕆᐅᓂᖅᐹᕆᔭᐅᔪᑦ ᑕᐃᒫᒃ ᐊᖏᖃᑎᒌᒍᑎᐅᓯᒪᓪᓗᑎᒃ ᑖᒃᑯᓄᖓ 
ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᓄᑦ ᐊᑐᖅᓱᑎᒃ ᑖᒃᑯᓂᖓᑦ ᐊᑐᓕᖅᑎᑕᐅᖁᔭᓂᒃ ᐊᕕᑦᑐᖅᓯᒪᔪᑦ 
ᓇᓗᓇᐃᔭᖅᓯᒪᔭᖏᓐᓂᒃ. 



 

 

16 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 

ᐃᖅᑲᓇᐃᔭᖃᑎᒌᓐᓂᒃᑯᑦ ᖃᐅᔨᒪᖃᑦᑕᐅᑎᓂᖅ ᐊᒻᒪᓗ ᓇᓗᓇᐃᔭᐃᒍᓐᓇᕆᐊᖃᕐᓂᖅ 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 1 (JUS) 

ᐅᖃᖃᑎᒌᓐᓂᒃᑯᑦ ᐊᒻᒪᓗ ᑲᒪᖃᑎᒌᑦᓯᐊᓂᒃᑯᑦ ᑖᒃᑯᓇᓐᖓᑦ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᓂᒃ, 
ᐱᕙᓪᓕᐊᑎᑦᓯᓗᑎᒃ ᐊᒻᒪᓗ ᐱᒻᒪᕆᐅᓂᖅᐹᕆᔭᓂᒃ ᐊᑐᓕᖅᑎᑦᓯᓂᕐᒥᒃ 
ᐊᕝᔨᒌᓐᖏᓐᓂᖏᓐᓄᑦ−ᑐᓐᖓᕕᖃᖅᑐᓂᒃ ᐊᒻᒪᓗ ᓇᒻᒥᓂᖅ−ᐃᓱᒪᖅᓱᕈᓐᓇᓂᕐᒥᒃ ᐃᖅᑲᖅᑐᐃᕕᓕᕆᓂᕐᒧᑦ 
ᐱᒋᐊᖃᖅᑐᓂᒃ, ᐃᓚᒋᔭᐅᓪᓗᑎᒃ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ 
ᐊᔾᔨᒌᓐᓂᖏᓂᖏᓐᓄᑦ−ᑐᓐᖓᕕᖃᖅᑐᓂᒃ ᐱᒻᒪᕆᐅᓂᖅᐹᕆᔭᖏᓐᓂᒃ. 

 

 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 2 (JUS, PS, CSC, RCMP, ISC, CIRNAC) 

ᓴᖅᑭᑎᑕᐅᓂᖏᑦ ᐊᒻᒪᓗ ᓴᐳᔾᔭᐅᓂᖏᑦ ᒐᕙᒪᑐᖃᒃᑯᑦ−ᐳᕌᕙᓐᓰᑦ−ᐊᕕᑦᑐᖅᓯᒪᔪᑦ−ᓄᓇᖃᖅᑳᖅᓯᒪᔪᑦ 
ᐱᖓᓱᐃᓕᖅᑲᖓᔪᑦ ᑲᒪᖃᑎᒌᓐᓂᐅᔪᑦ ᐊᒻᒪᓗ ᒐᕙᒪᑐᖃᒃᑯᑦ−ᓄᓇᖃᖅᑳᖅᓯᒪᔪᑦ ᒪᕐᕈᐃᓕᖅᑲᖓᓪᓗᑎᒃ 
ᑲᒪᖃᑎᒌᑦᑐᒃ ᐃᖅᑲᖅᑐᐃᕕᓕᕆᓂᕐᒧᑦ−ᐊᑦᑐᐊᔪᓂᒃ ᑲᒪᔩᑦ ᑕᒪᒃᑯᐊ ᐊᑐᓕᖅᑎᑕᐅᖁᓪᓗᒋᑦ ᑕᒪᓐᓇ 
ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ, ᑕᐃᒫᒃ ᐱᔾᔪᑎᖃᖅᓱᑎᒃ ᒪᑯᓂᖓ:  

a) ᑲᒪᒋᔭᐅᓗᑎᒃ ᐊᐅᓚᑕᐅᒋᐊᓖᑦ ᑕᒪᒃᑯᐊ ᐃᖅᑲᖅᑐᐃᕕᓕᕆᓂᕐᒧᑦ ᐊᐃᕙᒍᑎᐅᒋᐊᓖᑦ 
b) ᑲᒪᒋᔭᐅᓗᑎᒃ ᐅᖃᖃᑎᒌᓐᓂᒃᑯᑦ ᒥᑦᓵᓄᑦ ᑕᒪᒃᑯᐊ ᐱᒋᐊᒃᑲᓂᖅᑎᑕᐅᓂᖏᑦ ᓄᓇᖃᖅᑳᖅᓯᒪᔪᑦ 

ᒪᓕᒐᖏᑦ ᐊᒻᒪᓗ ᒪᓕᒐᓕᕆᓂᕐᒧᑦ ᑲᒪᑎᑦᓯᒍᑎᐅᔪᑦ 
c) ᐱᒻᒪᕆᐅᓂᖅᐹᕆᔭᖏᑦ ᐊᕕᑦᑐᖅᓯᒪᔪᑦ−ᐊᒻᒪᓗ ᓄᓇᓕᓐᓄᑦ−ᑐᕌᖓᔪᑦ ᑲᒪᑎᑦᓯᒍᑏᑦ ᓱᓇᐅᓂᖏᑦ 

ᑕᒪᒃᑯᓄᖓ ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᕋᐅᑎᓄᑦ ᐊᓯᔾᔩᕆᐊᕈᑏᑦ 
d) ᓴᐳᔾᔭᐅᓂᖏᑦ ᐊᒻᒪᓗ ᑲᒪᒋᔭᐅᓂᖏᑦ ᑲᒪᑎᑦᓯᒍᑏᑦ ᐊᒻᒪᓗ ᐱᔨᑦᓯᕋᐅᑎᓄᑦ ᐃᓚᒍᑦᓯᐅᔾᔭᐅᓂᖏᑦ 
e) ᓇᓗᓇᐃᖅᑕᐅᓂᖏᑦ ᐊᑐᓕᖅᑎᑕᐅᒍᓐᓇᖅᑐᑦ ᒪᓕᒐᓕᕆᓂᕐᒧᑦ ᐊᓯᔾᔨᕆᐊᕈᑏᑦ ᐅᕝᕙᓘᓐᓃᑦ 

ᓴᖅᑭᑎᑦᓯᓂᖅ ᓄᑖᓂᒃ ᒪᓕᒐᕐᓂᒃ 

f) ᐊᓯᖏᑦ ᐊᑦᑐᐊᕕᖃᖅᑐᑦ ᑲᒪᒋᔭᐅᒋᐊᓖᑦ ᐱᒋᐊᖃᑦᑐᑦ ᐊᑐᓕᖅᑎᑕᐅᓂᖏᓐᓄᑦ ᑕᒪᒃᑯᐊ 
ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᒍᒪᔪᑦ 

ᐱᒐᓱᐊᖅᑐᖃᕐᓗᓂ ᑎᒍᓯᓂᕐᒥᒃ ᐱᑕᖃᐃᓐᓇᕈᓐᓇᖅᑐᓂᒃ ᐊᑐᕋᑦᓴᓂᒃ ᐊᒻᒪᓗ ᐊᐅᓚᑦᓯᓂᕐᒧᑦ ᓴᐳᔾᔨᒍᑎᓂᒃ 
ᑕᒪᒃᑯᓄᖓ ᐃᒪᐃᑦᑐᓄᑦ ᐱᖓᓱᐃᓕᖅᑲᖓᓪᓗᑎᒃ ᑲᒪᖃᑎᒌᑦᑐᑦ ᐅᕝᕙᓘᓐᓃᑦ ᒪᕐᕈᐃᓕᖅᑲᖓᓪᓗᑎᒃ ᑲᒪᔩᑦ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 3 (JUS) 

ᐅᖃᖃᑎᒌᓐᓂᒃᑯᑦ ᐊᒻᒪᓗ ᑲᒪᖃᑎᒌᑦᓯᐊᓂᒃᑯᑦ ᑖᒃᑯᐊᓗ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ, 
ᐱᒐᓱᐊᖅᑐᖃᕐᓗᓂ ᓴᖅᑭᑎᑦᓯᓂᕐᒥᒃ ᐊᐅᓚᑦᓯᔨᑦᓴᓂᒃ, ᓇᓗᓇᐃᔭᖅᑕᐅᒍᓐᓇᕐᓂᐅᔪᓂᒃ ᐊᒻᒪᓗ ᑐᓴᐅᒪᑎᑦᓯᓂᕐᒧᑦ 
ᑲᒪᑎᑦᓯᒍᑎᓂᒃ ᑕᒪᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᖅ 
ᐊᑐᓕᖅᑎᑕᐅᒍᓐᓇᖁᓪᓗᒍ, ᐃᓚᒋᔭᐅᓪᓗᓂ ᖃᐅᔨᒍᓐᓇᐅᑎᐅᔪᑦ ᖃᓄᑎᒋ ᐱᕙᓪᓕᐊᓯᒪᓕᕐᒪᖔᑕ, ᑕᒪᒃᑯᓂᖓ 
ᑕᑯᑎᑦᓯᔪᓂᒃ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᖃᓄᖅ ᖃᐅᔨᒪᓂᖏᓐᓂᒃ ᐊᒻᒪᓗ ᑐᑭᓯᒪᓂᖏᓐᓂᒃ, ᑕᐃᒫᓪᓗ 
ᓴᐳᔾᔭᐅᓯᒪᓪᓗᑎᒃ ᒪᑯᓄᖓ ᑭᓪᓕᓯᓂᐊᕐᓂᕐᒧᑦ ᓄᐊᑕᐅᓯᒪᔪᓄᑦ ᐊᒻᒪᓗ ᑐᓴᐅᒪᑎᑦᓯᓂᕐᒧᑦ ᑲᒪᒍᑎᓄᑦ ᑕᒪᒃᑯᓂᖓ 
ᐱᒻᒪᕆᐅᓂᖅᐹᖑᑎᑦᓯᔪᓂᒃ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᑭᓪᓕᓯᓂᐊᕈᑎᐅᓯᒪᔪᓂᒃ ᐃᒻᒥᓂᖅᓱᓂᕐᒧᑦ 
ᐊᒻᒪᓗ ᐊᐅᓚᑦᓯᒍᓐᓇᓂᕐᒨᖓᔪᓂᒃ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 4 (JUS, PS, CSC, RCMP, ISC, CIRNAC) 

ᐅᖃᖃᑎᒌᓐᓂᒃᑯᑦ ᐊᒻᒪᓗ ᑲᒪᖃᑎᒌᑦᓯᐊᓂᒃᑯᑦ ᑖᒃᑯᐊᓗ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ, 
ᐃᖅᑲᓇᐃᔮᖑᓗᓂ ᑕᒪᓐᓇ ᓯᕗᒧᐊᑦᑎᑕᐅᒐᓱᐊᕐᓂᖓ ᑕᒪᓐᓇ ᑭᓪᓕᓯᓂᐊᕐᓂᕐᒧᑦ ᐃᓱᒪᖅᓱᕈᓐᓇᕐᓂᐅᔪᖅ 
ᐊᑐᕐᓗᑎᒃ ᐊᔾᔨᒌᓐᖏᓐᓂᖏᓐᓄᑦ−ᑐᓐᖓᕕᖃᖅᑐᓂᒃ ᑭᓪᓕᓯᓂᐊᓂᕐᒧᑦ ᓄᐊᑦᓯᓂᐅᔪᓂᒃ, ᐊᒡᒍᖅᑐᐃᓂᖅ 
ᓄᐊᑕᐅᓯᒪᔪᓂᒃ ᐊᒻᒪᓗ ᖃᐅᔨᒪᔭᐅᒃᑲᖅᑕᐅᓂᖏᑦ ᑕᒪᒃᑯᐊ ᑭᓪᓕᓯᐊᖅᑕᐅᓯᒪᔪᑦ ᐊᑦᑐᐊᔪᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᕋᐅᑎᓄᑦ ᐊᒻᒪᓗ ᑲᒪᑎᑦᓯᒍᑎᓄᓪᓗ, ᐃᓚᒋᔭᐅᓪᓗᑎᒃ ᑲᒪᒋᔭᐅᖃᑦᑕᖅᓯᒪᔪᓄᑦ 
ᐊᒻᒪᓗ ᖃᐅᔨᓯᒪᔭᖏᓐᓂᒃ ᑕᒪᒃᑯᐊ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐃᓄᖏᑕ ᑕᒪᒃᑯᓂᖓ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓄᑦ ᐊᒻᒪᓗ ᑲᒪᕕᒻᒪᕆᖁᑎᖏᓐᓄᓪᓗ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 5 (RCMP, CSC, PBC, JUS, PPSC) 

ᐃᖅᑲᓇᐃᔭᖃᑎᖃᕐᓗᑎᒃ ᐊᒻᒪᓗ, ᓇᐅᒃᑯᑦ ᐱᒍᓐᓇᑐᐊᕋᐃᑉᐸᑦ, ᓴᐳᔾᔭᐅᓗᑎᒃ ᐊᓪᓚᐃᑦ, ᐃᓄᐃᑦ ᐊᒻᒪᓗ 
ᐊᓪᓚᖓᔪᑦ ᑭᓇᒃᑰᓂᕆᔭᖏᑦ, ᐊᑐᓕᖅᑎᑕᐅᓗᑎᒃ ᐅᕝᕙᓘᓐᓃᑦ ᐱᕙᓪᓕᐊᑎᑕᐅᓗᑎᒃ ᐊᒻᒪᓗ 
ᐊᐅᓚᑎᑕᐅᓗᑎᒃ ᐃᓕᓐᓂᐊᑎᑦᓯᒍᑏᑦ ᐊᒻᒪᓗ ᐃᓕᓐᓂᐊᓂᕐᒧᑦ ᑲᒪᑎᑦᓯᒍᑏᑦ ᒪᑯᓄᖓ ᐃᓕᖅᑯᓯᓕᕆᓂᕐᒧᑦ 

ᐃᓕᓐᓂᐊᕈᑎᓂᒃ ᑕᒪᒃᑯᓄᖓ ᐃᖅᑲᖅᑐᐃᕕᓕᕆᓂᕐᒧᑦ ᐊᖅᑭᓱᖅᑕᐅᓯᒪᔪᓄᑦ ᑲᒪᔨᐅᔪᓄᑦ ᑕᐃᒫᒃ 
ᐱᕈᖅᓴᐃᖁᓪᓗᒋᑦ ᐊᒻᒪᓗ ᐱᐅᓯᕙᓪᓕᖁᓪᓗᒋ ᖃᐅᔨᒪᔭᐅᔪᑦ ᑕᒪᒃᑯᐊ ᓯᐊᕈᐊᓗᕐᓂᓴᐃᑦ, ᐃᓕᖅᑯᓯᕆᔭᐅᔪᑦ, 
ᐊᒻᒪᓗ ᖃᓄᐃᓕᖓᔪᒦᓐᓂᕆᔭᐅᔪᑦ ᑕᒪᒃᑯᓄᖓ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐃᓄᖏᑕ, 
ᐃᓚᒋᔭᐅᓪᓗᓂ ᑲᔪᓯᓯᒪᐃᓐᓇᕐᓂᖏᑦ ᐃᑉᐱᓇᖅᑐᑦ ᑕᒪᒃᑯᐊ ᓄᓇᒋᓐᖏᑕᒥᓐᓂᒃ ᓄᓇᑖᖅᓯᒪᔪᓃᓐᖔᖅᑐᑦ. 

ᐊᑯᓃᓚᖓᔪᒥᒃ−ᖃᓄᑎᒌᕐᓂᖃᖅᑐᒥᒃ ᐊᒻᒪᓗ ᓇᓗᓇᓐᖏᑦᑐᑦ ᑮᓇᐅᔭᖅᑖᕕᑦᓴᐃᑦ 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 6 (JUS) 

ᐱᔭᕆᐊᑭᓪᓕᑎᕐᓗᒋᑦ ᐃᖅᑲᖅᑐᐃᕕᓕᕆᔨᒃᑯᑦ ᑲᓇᑕᒃᑯᑦ ᑮᓇᐅᔭᖃᖅᑎᑕᐅᓂᕐᒧᑦ ᖃᓄᐃᓕᖓᒋᐊᖃᕐᓃᑦ ᑕᐃᒫᒃ 
ᒥᑭᓪᓕᑎᖅᑕᐅᖁᓪᓗᒍ ᐊᐅᓚᑦᓯᓂᕐᒨᖓᔪᑦ ᐊᕝᕕᐊᕈᑏᑦ ᐊᒻᒪᓗ ᓴᐳᔾᔭᐅᓂᖅᓴᐅᓗᑎᒃ ᐊᓯᔾᔩᒋᐊᕆᒍᓐᓇᕐᓂᖅ, 
ᓇᓗᓇᓐᖏᑦᑐᒥᒃ ᓴᖅᑭᓲᑦ, ᓈᒻᒪᓯᐊᕐᓂᓖᑦ, ᐊᔾᔨᒌᓐᖏᓐᓂᖏᓐᓂᒃ−ᑐᓐᖓᕕᖃᖅᑐᓂᒃ ᐊᒻᒪᓗ 
ᓄᓇᓕᓐᓄᑦ−ᐊᐅᓚᑕᐅᔪᓂᒃ ᐃᖅᑲᖅᑐᐃᕕᓕᕆᓂᕐᒧᑦ ᖃᐅᒐᓱᐊᕈᑎᓂᒃ ᐊᒻᒪᓗ ᑲᒪᑎᑦᓯᒍᑎᓂᓪᓗ. 
ᖃᐅᔨᒐᓱᐊᖅᑐᖃᕐᓗᓂ ᑕᒪᒃᑯᐊ ᐊᑐᓕᖅᑎᑕᐅᓂᖏᑦ ᐃᖅᑲᖅᑐᐃᕕᓕᕆᓂᕐᒧᑦ ᑲᓇᑕᒃᑯᑦ ᑭᓇᐅᔭᖅᑕᓂᕐᒧᑦ 
ᖃᓄᐃᑦᑑᓂᖏᑦ ᑕᐃᒫᒃ ᐱᑎᑦᓯᒍᓐᓇᖁᓪᓗᒋᑦ ᑕᒪᒃᑯᓂᖓ ᑲᒪᕕᒻᒪᕆᐅᔪᓄᑦ ᐱᒋᐊᖃᖅᑕᐅᔪᓂᒃ ᐃᓚᒋᔭᐅᓪᓗᓂ 
ᓱᓇᖁᑎᒻᒪᕆᓕᐅᕐᓂᖅ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 7 (JUS) 

ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᑕᒪᒃᑯᐊ ᐊᓪᓚᐃᑦ, ᐃᓄᐃᑦ, ᐊᒻᒪᓗ ᐊᓪᓚᖓᔪᑦ ᐊᒻᒪᓗ (ᓇᐅᒃᑯᑦ 
ᑕᐃᒪᐃᒋᐊᖃᑐᐊᕈᑦᑕ), ᐃᖅᑲᓇᐃᔭᖃᑎᖃᕐᓗᑕ ᑕᒪᒃᑯᓇᓐᖓᑦ ᐳᕌᕙᓐᓯᓂᒃ ᐊᒻᒪᓗ ᐊᕕᑦᑐᖅᓯᒪᔪᓂᒃ, 
ᑲᒪᒋᔭᖃᓕᕐᓗᑕ ᐊᔾᔨᒌᓐᖏᓐᓂᖏᓐᓂᒃ−ᑐᓐᖓᕕᖃᖅᑐᓂᒃ, ᐊᕕᑦᑐᖅᓯᒪᔪᓃᑦᑐᓂᒃ−ᑕᐅᑐᑦᑕᖃᕋᓱᐊᖅᑐᓂᒃ 
ᐱᒋᐊᖃᖅᑕᖏᓐᓂᒃ ᖃᐅᔨᒐᓱᐊᕐᓂᐅᔪᓂᒃ ᐊᒻᒪᓗ ᑮᓇᐅᔭᖅᑐᕈᑎᐅᒐᔭᖅᑐᓂᒃ ᖃᐅᔨᒐᓱᐊᕐᓂᕐᒥᒃ ᑕᐃᒫᒃ 
ᓇᓗᓇᐃᔭᐃᓗᑕ ᐱᑕᖃᕆᐊᓕᓐᓂᒃ ᐃᓗᐊᓂ ᐊᑐᖅᑕᐅᕙᒌᖅᑐᑦ ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᕋᐅᑏᑦ ᑕᐃᒫᒃ 
ᓯᕗᓂᑦᓴᑎᓐᓂ ᐱᔨᑦᓯᕋᐅᑎᑦᓴᐃᑦ ᐊᒻᒪᓗ ᑲᒪᑎᑦᓯᒍᑎᑦᓴᐃᑦ ᑮᓇᐅᔭᖃᑦᑎᑕᐅᒍᓐᓇᖁᓪᓗᒋᑦ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 8 (JUS, PS, CSC, ISC) 

ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᑕᒪᒃᑯᐊ ᐊᓪᓚᐃᑦ, ᐃᓄᐃᑦ, ᐊᓪᓚᖓᔪᑦ ᐊᒻᒪᓗ (ᓇᐅᒃᑯᑦ 
ᑕᐃᒪᐃᒋᐊᖃᑐᐊᕈᑦᑕ), ᑲᒪᖃᑎᖃᕐᓗᑕ ᑕᒪᒃᑯᓇᓐᖓᑦ ᐳᕌᕙᓐᓯᓂᒃ ᐊᒻᒪᓗ ᐊᕕᑦᑐᖅᓯᒪᔪᓂᒃ, ᐱᒐᓱᐊᕐᓗᑕ 
ᖃᐅᔨᒐᓱᐊᕐᓂᕐᒥᒃ ᓂᕈᐊᕋᑦᓴᐅᒍᓐᓇᖅᑐᓂᒃ ᑕᐃᒫᒃ ᐊᖏᓪᓕᑲᓐᓂᖁᓪᓗᒋᑦ ᐱᑕᖃᕇᖅᑐᑦ 

ᐃᖅᑲᖅᑐᐃᕕᓕᕆᓂᕐᒧᑦ ᑲᒪᑎᑦᓯᒍᑏᑦ ᐊᒻᒪᓗ ᐊᖅᑭᑦᓱᐃᑎᐅᒐᓱᐊᖅᑐᑦ (ᐅᕝᕙᓘᓐᓃᑦ ᐱᕕᖃᖅᑎᑦᓯᓗᑕ 
ᓴᖅᑭᖅᑎᑕᐅᓂᖏᑦ ᒪᑯᐊ ᓄᑖᑦ ᑲᒪᑎᑦᓯᒍᑏᑦ ᐊᒻᒪᓗ ᐊᖅᑭᑦᓱᐃᑎᐅᒐᓱᐊᕈᑏᑦ) ᑕᒪᒃᑯᐊ ᓴᓇᓯᒪᓂᖃᖅᑐᑦ 
ᐊᒻᒪᓗ ᐃᖏᕐᕋᑎᑕᐅᓪᓗᑎᒃ ᑕᒪᒃᑯᓄᖓ ᐊᓪᓚᓄᑦ, ᐃᓄᓐᓄᑦ ᐊᒻᒪᓗ ᐊᓪᓚᖓᔪᓄᓪᓗ. 

 

ᐃᖅᑲᖅᑐᐃᕕᓕᕆᓂᖅ ᐊᒻᒪᓗ ᖃᓄᐃᓐᖏᑦᓯᐊᕐᓂᖅ 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 9 (JUS, PS, ISC, CIRNAC) 

ᐃᖅᑲᓇᐃᔭᖃᑎᖃᕐᓗᑕ ᐊᒻᒪᓗ ᓇᐅᒃᑯᑦ ᐱᒍᓐᓇᑐᐊᖅᑲᑦ, ᓴᐳᔾᔭᐅᓗᑎ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ, 
ᐊᒻᒪᓗ ᐃᖅᑲᓇᐃᔭᖃᑎᒋᓗᒋᑦ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᖃᐅᔨᒐᓱᐊᑐᖃᕐᓗᓂ, ᐱᕙᓪᓕᐊᑎᑦᓯᓗᓂ 
ᐊᒻᒪᓗ ᐊᖏᓪᓕᒋᐊᕆᓗᓂᓗ ᐊᑐᖅᑕᐅᓂᕆᔭᖏᓐᓂᒃ ᐊᔾᔨᒌᓐᖏᓐᓂᖏᓐᓂᒃ−ᑐᓐᖓᕕᖃᖅᑐᑦ, 
ᐃᓕᖅᑯᓯᕆᔭᕐᓄᑦ ᐊᑦᑕᓇᓐᖏᑦᑐᓂᒃ ᐊᒻᒪᓗ ᓈᒻᒪᓯᐊᖅᑐᓂᒃ ᑲᒪᑎᑦᓯᒍᑎᓂᒃ ᑕᒪᒃᑯᐊ ᓴᐳᔾᔭᐅᓯᒪᖁᓪᓗᒋᑦ 
ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᑲᒪᒐᓱᐊᕈᓯᖏᓐᓂᒃ ᑕᒪᒃᑯᓂᖓ ᖁᕝᕙᑎᑦᓯᔪᓂᒃ 
ᐅᑎᑦᓯᐊᑲᓐᓂᕋᓱᐊᕈᑎᓂᒃ, ᓄᓇᓕᒻᒨᖅᑎᑕᐅᒃᑲᓐᓂᖅᑐᓕᕆᓂᕐᒥᒃ ᐊᒻᒪᓗ ᒪᒥᓴᐅᑎᓂᓪᓗ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 10 (JUS, PS, RCMP) 

ᐊᖏᓪᓕᒋᐊᖅᑎᑕᐅᓗᑎᒃ ᐊᑐᖅᑕᐅᓂᕆᔭᖏᑦ ᑕᒪᒃᑯᓄᖓ ᐃᓪᓚᓄᑦ, ᐃᓄᓐᓄᑦ ᐊᒻᒪᓗ 
ᐊᓪᓚᖓᔪᓄᑦ−ᓯᕗᓕᖅᑕᐅᔪᑦ, ᐃᓕᖅᑯᓯᓕᕆᓂᕐᒧᑦ ᐊᑦᑕᓇᓐᖏᑦᑐᑦ ᐊᒻᒪᓗ ᓈᒻᒪᓯᐊᖅᑐᑦ ᐊᒻᒪᓗ 
ᑲᑉᐱᐊᓇᖅᑐᑰᖅᑐᓕᕆᓂᕐᒧᑦ ᑐᑭᓯᒪᑦᓯᐊᖅᑐᓂᒃ ᐱᓂᕐᓗᑦᑕᒥᓂᕐᓄᑦ ᐱᔨᑦᓯᕋᐅᑎᓂᒃ ᐊᒻᒪᓗ 
ᓴᐳᔾᔭᐅᓯᒪᒍᑎᓂᓪᓗ ᐃᒪᐃᓪᓗᑎᒃ ᓴᐳᔾᔨᓯᒪᓗᑎᒃ: 

• ᐊᒥᓲᓗᑎᒃ ᑲᒪᔩᑦ ᑲᒪᖃᑎᒌᑦᑐᑦ ᐱᒍᓐᓇᖁᓪᓗᒋᑦ ᐱᑎᑦᓯᒍᓐᓇᓂᕐᒥᒃ ᖃᓄᓕᒫᖑᒐᓱᐊᖅᑐᖅ, 
ᓇᓗᓇᐃᔭᖅᑕᐅᓯᒪᑦᓯᐊᖅᑐᓂᒃ ᐊᒻᒪᓗ ᑐᑭᖃᑦᓯᐊᖅᑐᓂᒃ ᓴᐳᔾᔨᓯᒪᒍᑎᓂᒃ ᐱᓯᒪᔭᐅᑦᓯᐊᖁᓪᓗᒋᑦ 
ᐃᓘᓐᓇᑎᒃ ᓄᓇᖃᖅᑳᖅᓯᒪᔪᑦ ᐱᓂᕐᓗᑦᑕᒥᓃᑦ, ᐆᒪᒡᒐᐃᓈᑎᒋᓯᒪᔪᑦ ᐊᒻᒪᓗ ᐃᓚᒋᔭᐅᔪᑦ ᑕᒪᒃᑯᓄᖓ 
ᐅᑎᓐᖏᓐᓂᑯᒥᓂᕐᓄᑦ ᑐᖁᑕᒥᓂᕐᓄᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᑦ ᒪᕐᕉᓐᓂᒃ ᑕᕐᓂᓖᓪᓗ 
ᐊᑦᑕᓇᓐᖏᑦᑐᒦᖁᓪᓗᒋᑦ, ᐃᑲᔪᕐᓗᒋᑦ ᓇᐅᒃᑰᕆᐊᖃᕐᓂᖏᓐᓂᒃ ᑕᒪᒃᑯᓂᖓ 
ᑲᒪᒋᔭᐅᖁᔭᐅᔪᓕᕆᑎᓪᓗᒋᑦ ᑕᒪᒃᑯᐊ ᑲᒪᒋᔭᖏᓐᓂᒃ, ᐊᒻᒪᓗ ᐃᑲᔪᖅᓱᖅᑕᐅᓗᑎᒃ ᑕᒪᒃᑯᐊ 
ᐱᒋᐊᓕᖏᓐᓂᒃ ᐊᒻᒪᓗ ᐱᒍᓐᓇᐅᑎᖏᓐᓂᓪᓗ  

• ᑲᔪᓯᓯᒪᐃᓐᓇᖅᑐᓂᒃ ᐊᒻᒪᓗ ᐅᐸᒐᑦᓴᐅᒍᓐᓇᖅᑐᓂᒃ ᓄᓇᓕᓐᓄᑦ−ᓯᕗᓕᖅᑕᓂᒃ ᒪᒥᓴᐅᑎᓄᑦ 
ᑲᒪᑎᑦᓯᒍᑎᓂᒃ. 

• ᑲᒪᖃᑎᒌᑦᑐᑦ ᐊᒻᒪᓗ ᓴᓐᖏᒋᐊᒃᑲᓂᖅᑐᑦ ᐃᖅᑲᓇᐃᔭᖃᑎᒌᓐᓂᐅᔪᑦ ᑖᒃᑯᐊᓗ ᐊᓪᓚᐃᑦ, ᐃᓄᐃᑦ 
ᐊᒻᒪᓗ ᐊᓪᓚᖓᔪᑦ ᐊᒻᒪᓗ ᐃᓘᓐᓇᓕᒫᑎᒃ ᓇᐅᒃᑯᓕᒫᖅ ᑕᒪᒃᑯᐊ ᒐᕙᒪᐃᑦ ᐊᒻᒪᓗ ᐊᔾᔨᒌᓐᖏᑦᑐᑦ 
ᐃᖅᑲᖅᑐᐃᕕᓕᕆᓂᕐᒧᑦ ᑲᒪᕖᑦ ᑕᐃᒫᒃ ᓇᓗᓇᐃᖅᑕᐅᖁᓪᓗᒋᑦ ᐊᒻᒪᓗ ᐊᑐᓕᖅᑎᑕᐅᖁᓪᓗᒋᑦ 
ᑲᒪᒐᓱᐊᕈᑏᑦ (ᐱᖁᔭᐃᑦ, ᒪᓕᒐᕐᓂᒃ ᐊᓯᔾᔩᒋᐊᕈᑏᑦ, ᑐᑭᒧᐊᑦᑎᑦᓯᒍᑏᑦ) ᑕᒪᒃᑯᓂᖓ 
ᒥᑭᓪᓕᑎᕆᓚᖓᔪᓂᒃ ᐱᓂᕐᓗᑦᑕᐅᓂᖏᓐᓂᒃ ᖃᐅᔨᖃᑦᑕᖅᑕᖏᓐᓂᒃ ᑕᒪᒃᑯᐊ ᐊᓪᓚᐃᑦ, ᐃᓄᐃᑦ 
ᐊᒻᒪᓗ ᐊᓪᓚᖓᔪᑦ ᐃᓄᖏᑕ ᑕᒪᒃᑯᐊ ᐱᓂᕐᓗᑦᑕᐅᓯᒪᔪᑦ ᐊᒻᒪᓗ ᐆᒪᒡᒐᐃᓐᓈᑎᒋᓯᒪᔪᑦ 
ᐱᓂᕐᓗᑦᑕᒥᓂᐅᓪᓗᑎᒃ ᑕᐃᒫᒃ ᑲᒪᒐᓱᐊᖅᑎᓪᓗᒋᑦ ᒪᑯᓂᖓ ᐃᖅᑲᖅᑐᐃᕕᓕᕆᓂᕐᒧᑦ 
ᐊᖅᑭᓱᖅᑕᐅᓯᒪᔪᓂᒃ, ᐊᒻᒪᓗᑦᑕᐅᖅ ᓵᓐᖓᑦᓯᑎᓪᓗᒋᑦ ᒪᑯᓂᖓ ᓇᐅᒃᑯᑐᐃᓐᓇᖅ−ᐊᔾᔨᒌᓐᖏᑦᑐᓂᒃ 
ᐊᒻᒪᓗ ᓇᐅᒃᑯᑐᐃᓐᓇᖅ−ᒐᕙᒪᒋᔭᐅᔪᓕᕆᓂᕐᒧᑦ ᐊᑦᓱᕈᓐᓇᖅᑐᖃᖅᑐᓂᒃ ᑕᒪᒃᑯᓂᖓ ᐊᑦᑐᖅᓯᕙᑦᑐᓂᒃ 
ᑕᒪᒃᑯᓂᖓ ᐱᒐᓱᐊᖅᑎᓪᓗᒋᑦ ᐱᒍᓐᓇᕆᐊᓕᖏᓐᓂᒃ ᐃᖅᑲᖅᑐᐃᕕᓕᕆᔨᒃᑯᓐᓅᖓᔪᓂᒃ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 11 (JUS, CSC, RCMP, PBC) 

ᐊᖏᓪᓕᒋᐊᖅᑎᑕᐅᓗᓂ ᑕᒪᓐᓇ ᐃᖅᑲᓇᐃᔭᖅᑎᑖᕋᓱᐊᕐᓂᕐᖅ ᒪᑯᓂᖓ, ᐊᒻᒪᓗ ᐱᒐᓱᐊᖅᑐᖃᕐᓗᓂ 
ᑐᖅᑯᖅᓯᓂᕐᒥᒃ ᓈᒻᒪᓯᐊᖅᑐᓂᒃ ᐊᑐᕐᓂᖃᖅᑐᓂᒃ ᑕᒪᒃᑯᓄᖓ, ᐊᓪᓚᓄᑦ, ᐃᓄᓐᓄᑦ ᐊᒻᒪᓗ ᐊᓪᓚᖓᔪᓄᓪᓗ 
ᑕᒪᒃᑯᓄᖓ ᑎᒍᒥᐊᖅᑐᓄᑦ ᐃᓕᖅᑯᓯᕆᔭᐅᔪᓄᑦ ᖃᐅᔨᒪᔭᑐᖃᕐᓂᒃ, ᐃᓚᒋᔭᐅᓪᓗᑎᒃ ᐃᓐᓇᑐᖃᐃᑦ, 
ᖃᐅᔨᒪᔭᑐᖃᕐᓂᒃ ᖃᐅᔨᒪᔨᐅᔪᓂᒃ ᐊᒻᒪᓗ ᐊᓯᖏᓐᓂᒃ ᓄᓇᓕᓐᓄᑦ ᐃᓚᒋᔭᐅᔪᓂᒃ ᑕᒪᒃᑯᐊ 
ᐃᖅᑲᓇᐃᔭᖃᑎᖃᖁᓪᓗᒋᑦ ᐃᖅᑲᖅᑐᐃᕕᓕᕆᓂᕐᒧᑦ ᑲᒪᕕᒻᒪᕆᐅᔪᓂᒃ. ᑕᒪᓐᓇ ᐃᓚᒍᑦᓯᐅᔾᔨᕗᖅ 
ᖃᐅᔨᒐᓱᐊᕐᓂᕐᒥᒃ ᓂᕈᐊᕋᑦᓴᐅᔪᓂᒃ ᑕᐃᒫᒃ ᐱᕕᖃᖅᑎᑕᐅᖁᓪᓗᒍ ᐃᖅᑲᓇᐃᔭᖃᑎᖃᕐᓂᖅ 
ᐃᖅᑲᖅᑐᐃᕕᓕᕆᓂᕐᒧᑦ ᑲᒪᕕᒻᒪᕆᓐᓂᒃ ᑕᐃᒫᒃ ᐱᑎᑦᓯᒍᓐᓇᖁᓪᓗᒋᑦ ᐊᔾᔨᒌᓐᖏᓐᓂᖏᓐᓂᒃ−ᑐᓐᖓᕕᖃᖅᑐᓂᒃ 
ᐊᒻᒪᓗ ᐃᓕᖅᑯᓯᕆᔭᓄᑦ ᐊᑦᑕᓇᓐᖏᑦᑐᓂᒃ ᐊᒻᒪᓗ ᓈᒻᒪᓯᐊᖅᑐᓂᒃ ᓴᐳᔾᔭᐅᓂᖏᓐᓄᑦ ᑕᒪᒃᑯᐊ ᐊᓪᓚᐃᑦ, 
ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐃᓄᖏᑦ ᑲᒪᒐᓱᐊᖅᑎᓪᓗᒋᑦ ᑕᒪᒃᑯᓂᖓ ᑲᓇᑕᒥᐅᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᓱᖅᓯᒪᔭᖏᓐᓂᒃ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 12 (JUS) 

ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒌᑦᓯᐊᕐᓗᒋᓪᓗ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐊᒻᒪᓗ 
ᐃᖅᑲᓇᐃᔭᖃᑎᒋᓗᒋᓪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᖃᐅᔨᒐᓱᐊᖅᑐᖃᕐᓗᓂ ᓴᖅᑭᖅᑎᑕᐅᓂᖏᓐᓂᒃ 

ᐅᕝᕙᓘᓐᓃᑦ ᐊᖏᓪᓕᒋᐊᖅᑎᑕᐅᓂᖏᓐᓂᒃ ᑲᑎᖅᓱᖅᑕᐅᓯᒪᔪᑦ, ᐃᓱᒪᒋᔭᐅᒋᐊᖃᕐᓂᖏᑦ ᐊᑕᖏᖅᑐᒥᒃ 
ᑲᒪᔪᖃᕋᓱᐊᖅᑎᓪᓗᒍ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ ᐃᖅᑲᖅᑐᐃᕕᓕᕆᓂᕐᒧᑦ ᐅᐸᒐᐅᔪᑦ ᐱᑎᑦᓯᒍᓐᓇᖁᓪᓗᒋᑦ 
ᐃᓕᖅᑯᓯᓕᕆᓂᕐᒧᑦ ᐊᑦᑕᓇᓐᖏᑦᑐᓂᒃ ᐊᒻᒪᓗ ᓈᒻᒪᓯᐊᖅᑐᓂᓪᓗ, ᐊᔾᔨᒌᓐᖏᓐᓂᖏᓐᓂᒃ−ᑐᓐᖓᕕᖃᖅᑐᓂᒃ 
ᐊᒻᒪᓗ ᑲᑉᐱᐊᓇᖅᑐᓕᕆᓂᕐᒧᑦ ᑐᑭᓯᒪᑦᓯᐊᖅᑐᓂᒃ ᖃᓄᓕᒫᖑᒐᓱᐊᖅᑐᓂᒃ ᑲᒪᒋᔭᐅᔪᓄᑦ ᐊᐅᓚᑦᓯᓂᕐᓂᒃ 
ᐊᒻᒪᓗ ᓴᐳᔾᔭᐅᒍᑎᓂᒃ ᑕᒪᒃᑯᓂᖓ ᐱᕕᖃᖅᑎᑦᓯᔪᓂᒃ ᓄᓇᓕᒻᒨᖅᑎᑕᐅᒃᑲᓐᓂᕐᓂᖏᓐᓄᑦ, ᒪᒥᓴᖅᑕᐅᓂᖏᓐᓄᑦ 
ᐊᒻᒪᓗ ᐱᒍᓐᓇᖅᑎᑕᐅᖁᓪᓗᒋᑦ ᑕᒪᒃᑯᓂᖓ ᐃᖅᑲᖅᑐᐃᕕᓕᕆᔨᒃᑯᓐᓅᖓᔪᓂᒃ ᑕᒪᒃᑯᐊ ᓄᓇᖃᖅᑳᖅᓯᒪᔪᑦ 
ᐃᓄᖏᑦ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 13 (CSC, JUS) 

ᖃᐅᔨᒐᓱᐊᖅᑕᐅᓗᓂ ᐊᖏᓪᓕᒋᐊᖅᑎᑕᐅᓂᖏᑦ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐊᐅᓚᑕᖏᑦ ᐊᒻᒪᓗ 
ᐱᒍᓐᓇᖅᑎᑕᐅᓗᑎᒃ ᒪᑯᓄᖓ ᓄᓇᓕᓐᓂ−ᐊᐅᓚᑕᓂᒃ ᐊᓯᐊᒎᒃᑲᓂᖅᑐᓂᒃ ᑲᒪᒋᒋᐊᖃᓲᓂᒃ ᓯᕗᓂᐊᒍᑦ ᐊᒻᒪᓗ 
ᑭᖑᓂᐊᒍᓪᓗ ᖃᓄᐃᓕᖓᑎᑕᐅᓚᖓᓂᖏᓐᓂᒃ ᑕᒪᒃᑯᐊ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐃᓄᖏᑕ 
ᑕᒪᒃᑯᓇᓂ ᑲᓇᑕᒥᐅᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᓯᒪᔭᖏᓐᓂ ᑕᐃᒫᒃ ᓴᐳᔾᔭᐅᓯᒪᖁᓪᓗᒋᑦ 
ᐊᔾᔨᒌᓐᖏᓐᓂᖏᓐᓂᒃ−ᑐᓐᖓᕕᖃᖅᑐᓂᒃ, ᐃᓕᖅᑯᓯᕆᔭᓄᑦ−ᐊᑦᑕᓇᓐᖏᑦᑐᓂᒃ ᐊᒻᒪᓗ ᓈᒻᒪᓯᐊᖅᑐᓂᒃ 
ᑭᐅᒍᑎᐅᔪᓂᒃ ᑕᒪᒃᑯᓄᖓ ᐃᖅᑲᖅᑐᐃᕕᓕᕆᓂᕐᒨᖓᔪᓂᒃ ᑕᒪᒃᑯᓂᖓ ᖁᕝᕙᑎᑦᓯᔪᓂᒃ ᒪᒥᓴᕐᓂᕐᒥᒃ ᐊᒻᒪᓗ 
ᖃᓄᐃᓐᖏᑦᓯᐊᖃᑦᑕᖁᔨᓂᕐᒥᓪᓗ. 

ᐊᐅᓚᑦᓯᓂᖅ ᐃᖅᑲᖅᑐᐃᕕᓕᕆᓂᕐᒥᒃ ᐊᒻᒪᓗ ᐱᕕᖃᖅᑎᑕᐅᓂᖅ ᐃᖅᑲᖅᑐᐃᕕᓕᕆᔨᒃᑯᓐᓂᒃ − 
ᐸᓖᓯᓕᕆᓂᖅ 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 14 (JUS, PS, RCMP) 

ᓴᐳᔾᔭᐅᓂᖏᑦ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᓄᓇᓕᖏᑦ ᐱᕕᖃᕈᓐᓇᖁᓪᓗᒋᑦ ᑲᒪᔨᒻᒪᕆᓐᓂᒃ, 
ᑭᐅᒍᓐᓇᓯᐊᖅᑐᓂᒃ, ᐸᓖᓯᒃᑯᑦ ᐱᔨᑦᓯᕋᐅᑎᖏᓐᓂᒃ ᐊᒻᒪᓗ ᓴᓐᖏᓕᕆᐊᖅᑎᑕᐅᓂᖏᓐᓂᒃ 
ᖃᐅᔨᒪᖃᑦᑕᐅᑎᓂᖏᑦ ᑖᒃᑯᐊ ᐸᓖᓰᑦ ᐊᒻᒪᓗ ᓄᓇᓖᓪᓗ. 

ᐊᐅᓚᑦᓯᓂᖅ ᐃᖅᑲᖅᑐᐃᕕᓕᕆᓂᕐᒥᒃ ᐊᒻᒪᓗ ᐱᕕᖃᖅᑎᑕᐅᓂᖅ ᐃᖅᑲᖅᑐᐃᕕᓕᕆᔨᒃᑯᓐᓂᒃ − 
ᑎᒍᔭᐅᒪᓕᕆᓂᖅ 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 15 (JUS, PS, RCMP, CSC) 

ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᑕᒪᒃᑯᐊ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐊᒻᒪᓗ 
ᐃᖅᑲᓇᐃᔭᖃᑎᒋᓗᒋᑦ ᑕᒪᒃᑯᐊ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᐱᒐᓱᐊᕐᓗᑕ ᐱᕙᓪᓕᐊᑎᑦᓯᓂᕐᒥᒃ, 
ᐊᖏᓪᓕᕆᐊᕆᓂᕐᒥᒃ ᐊᒻᒪᓗ ᐊᑐᓕᖅᑎᑕᐅᓂᖏᓐᓂᒃ ᑲᑎᖅᓱᖅᓯᒪᔪᑦ, ᐃᓱᒪᒋᔭᐅᕆᐊᖃᕐᓂᖏᓐᓂᒃ 
ᐊᑕᖏᖅᑐᒥᒃ ᑲᒪᒋᔭᐅᔪᖃᖅᑎᓪᓗᒍ, ᐊᔾᔨᒌᓐᖏᓐᓂᖏᓐᓂᒃ−ᑐᓐᖓᕕᖃᖅᑐᓂᒃ ᐊᒻᒪᓗ ᐃᓕᖅᑯᓯᕆᔭᓄᑦ 
ᐊᑦᑕᓇᓐᖏᑦᑐᓂᒃ ᐊᒻᒪᓗ ᓈᒻᒪᓯᐊᖅᑐᒥᒃ ᑲᒪᒋᔭᐅᔪᑦ ᐊᐅᓚᑕᐅᖃᑦᑕᕐᓗᑎᒃ ᐊᒻᒪᓗ ᖃᓄᓕᒫᖅ 
ᓴᐳᔾᔭᐅᓯᒪᒍᑎᖃᖅᑎᑕᐅᓗᑎᒃ ᑕᒪᒃᑯᐊ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐃᓄᖏᑦ ᑎᒍᔭᐅᒪᑎᓪᓗᒋᑦ 
ᓴᐳᔾᔭᐅᓗᑎᒃ ᓄᓇᓕᒻᒨᖅᑎᑕᐅᒃᑲᓐᓂᖁᓪᓗᒋᑦ ᐊᒻᒪᓗ ᒪᒥᓴᕐᓂᒧᓪᓗ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 16 (CSC, PS, JUS) 

ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ, ᖃᐅᔨᒐᓱᐊᕐᓗᑕ 
ᐱᕙᓪᓕᐊᑎᑕᐅᒍᑎᑦᓴᖏᓐᓂᒃ ᒪᑯᓂᖓ ᐊᔾᔨᒌᑎᑦᓯᓯᐊᖅᑐᓂᒃ ᑮᓇᐅᔭᖅᑖᕕᑦᓴᓂᒃ ᐊᖅᑭᑦᓯᒪᓂᖃᖅᑐᓂᒃ 
ᑕᒪᒃᑯᓂᖓ ᐱᒻᒪᕆᐅᓂᖅᐹᕆᔭᖏᓐᓂᒃ ᐊᒻᒪᓗ ᐊᖏᓪᓕᒋᐊᖅᑎᑕᐅᓗᑎᒃ ᐱᕕᖃᖅᑎᑦᓯᓂᖅ ᑕᒪᒃᑯᓂᖓ 
ᓄᓇᓕᓐᓄᑦ−ᓯᕗᓕᖅᑕᓂᒃ ᑎᒍᔭᐅᒪᔪᓕᕆᓂᕐᒧᑦ ᐱᔨᑦᓯᕋᐅᑎᓂᒃ ᑕᒪᒃᑯᓄᖓ ᓄᓇᖃᖅᑳᖅᓯᒪᔪᓄᑦ 
ᐱᕋᔭᑦᑐᒥᓂᕐᓄᑦ ᐃᓚᒋᔭᐅᓪᓗᑎᒃ ᒪᒥᓴᕐᓂᕐᒧᑦ ᑐᔪᕐᒥᕖᑦ (ᐅᓇ ᐃᒫᒃ, s.81 ᑕᒃᑯᓇᓂ ᑎᒍᔭᐅᒪᔪᓕᕆᓂᕐᒧᑦ 
ᐊᒻᒪᓗ ᖃᓄᐃᓕᖓᒋᐊᖃᖅᑐᓄᑦ ᐊᓂᑎᑕᐅᓯᒪᔪᓂᒃ ᒪᓕᒐᖅ S.C. 1992, c.20). 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 17 (CSC, PS, JUS) 

ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ, ᖃᐅᒐᓱᐊᕐᓗᑕ 
ᐊᖏᓪᓕᒋᐊᖅᑎᑕᐅᓂᖏᓐᓂᒃ ᐊᒻᒪᓗ ᓴᐳᔾᔭᐅᓂᖏᓐᓂᒃ ᑕᒪᒃᑯᐊ ᓄᓇᓕᓐᓄᑦ−ᐊᐅᓚᑕᐅᔪᑦ 
ᑎᒍᔭᐅᒪᔪᓕᕆᓂᕐᒧᑦ ᐱᔨᑦᓯᕋᐅᑏᑦ ᑕᒪᒃᑯᓂᖓ ᓴᓇᔭᐅᓯᒪᔪᓂᒃ ᐊᒻᒪᓗ ᑲᒪᒋᔭᐅᔪᓂᒃ ᑕᒪᒃᑯᓄᖓ ᐊᓪᓚᓄᑦ, 
ᐃᓄᓐᓄᑦ ᐊᒻᒪᓗ ᐊᓪᓚᖓᔪᓄᓪᓗ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 18 (CSC) 

ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐊᒻᒪᓗ 
ᐃᖅᑲᓇᐃᔭᖃᑎᒋᓗᒋᑦ ᑕᒪᒃᑯᐊ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᕿᒥᕐᕈᔭᐅᓗᑎᒃ ᐊᒻᒪᓗ ᐊᓯᔾᔨᕆᐊᖅᑕᐅᓗᑎᒃ 
ᐅᓪᓗᒥᐅᓕᖅᑐᖅ ᐊᑐᕐᓂᖃᕈᒫᕐᓂᐊᖅᑐᑦ ᐊᑐᖅᑕᐅᓲᑦ ᑕᒪᒃᑯᓄᖓ ᐱᕋᔭᑕᐅᑦᑕᐃᓕᓂᕐᒧᑦ ᑐᕌᖓᔪᑦ 
ᐃᓗᐊᓂ ᑲᒪᕕᒻᒪᕇᑦ, ᐊᒻᒪᓗ ᒐᓚᑑ ᐃᑲᔪᕋᓱᐊᖅᑎᒃᑯᑦ ᑐᓴᖅᑎᑦᓯᒍᑎᖏᓐᓂᒃ ᑕᒪᒃᑯᓄᖓ 
ᖃᓄᐃᓕᖓᑎᑕᐅᓚᖓᔪᓕᕆᓂᕐᒧᑦ ᐊᒻᒪᓗ ᐊᓂᑎᑕᐅᓚᖓᔪᓕᕆᓂᕐᒧᑦ, ᒥᑭᓪᓕᑎᖅᑎᑕᐅᖁᓪᓗᒋᑦ 
ᐊᕝᕕᐊᕈᑏᑦ ᐊᒻᒪᓗ ᓵᓐᖓᔭᐅᖁᓪᓗᒋᑦ ᐊᕝᕕᐊᕈᑎᐅᕙᑦᑐᑦ ᑕᒪᒃᑯᓇᓂ ᐋᖅᑭᓱᖅᑕᐅᓯᒪᔪᓅᖓᔪᓄᑦ 
ᐱᓂᕐᓗᑦᑕᐅᕙᑦᓄᑦ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 19 (CSC) 

ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ, ᐱᕙᓪᓕᐊᑎᑦᓯᓗᑕ 
ᓄᓇᑦᑎᓐᓂ ᐱᕋᔭᐅᖃᑎᒌᑦᑐᓄᑦ−ᐊᓂᒐᓱᐊᕐᓂᕐᒧᑦ ᐋᖅᑭᑦᓱᐃᑎᑦᓴᓂᒃ ᐃᓗᐊᓂ ᒐᕙᒪᑐᖃᒃᑯᑦ ᑎᒍᔭᐅᒪᔪᓂᒃ 
ᑲᒪᕕᒻᒪᕆᖏᓐᓂ, ᐊᑐᓕᖅᑎᑕᐅᓗᓂ ᐊᒻᒪᓗ ᓇᒻᒥᓂᖅ ᐃᓱᒪᖅᓱᖅᑐᓄᑦ ᓯᕗᓕᖅᑕᓂᒃ ᑕᒪᒃᑯᓄᖓ 
ᓄᓇᖃᖅᑳᖅᓯᒪᔪᑦ ᑎᒥᖁᑎᖏᓐᓄᑦ ᑕᐃᒫᒃ ᐱᑎᑦᓯᒍᓐᓇᖁᓪᓗᒋᑦ ᐊᔾᔨᒌᓐᖏᓐᓂᖏᓐᓂᒃ−ᑐᓐᖓᕕᖃᖅᑐᓂᒃ 
ᑲᒪᒐᓱᐊᕈᑎᓂᒃ ᐊᒻᒪᓗ ᓄᓇᓕᒻᒨᖅᑎᑕᐅᒃᑲᓐᓂᓂᕐᒧᑦ ᓴᐳᔾᔨᒍᑎᓂᒃ ᑕᒪᒃᑯᓄᖓ 
ᐊᑦᓱᐊᓗᒃ−ᐅᓗᕆᐊᓇᕈᑎᓕᓐᓂᒃ ᐊᓪᓚᓂᒃ, ᐃᓄᓐᓂᒃ ᐊᒻᒪᓗ ᐊᓪᓚᖓᔪᑦ ᐃᓄᖏᓐᓂᒃ ᑕᒪᒃᑯᓂᖓ 
ᑐᓄᑦᓯᒍᒪᔪᓂᒃ ᐱᕋᔭᐅᖃᑎᒌᑦᑐᓅᖓᔪᒥᒃ ᐃᓅᓯᖃᕐᓂᕐᒥᒃ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 20 (JUS, CSC) 

ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐊᒻᒪᓗ 
ᐃᖅᑲᓇᐃᔭᖃᑎᒋᓗᒋᑦ ᐳᕌᕙᑦᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᕿᒥᕐᕈᓗᑕ ᑖᒃᑯᐊ ᖃᓄᑎᒋ ᐱᕕᑦᓴᐅᓲᖑᓂᖏᓐᓂᒃ 
ᑖᒃᑯᐊ ᒐᓚᑑᑦ ᐃᑲᔪᖅᑎᒃᑯᑦ ᐱᔨᑦᓯᕋᐅᑎᖏᑦ ᐃᒫᒃ ᑕᑯᓐᓇᕋᓱᐊᕐᓗᑕ ᐱᕙᓪᓕᐊᑎᑦᓯᓂᕐᒥᒃ ᓂᕈᐊᕋᑦᓴᓂᒃ 
ᑕᒪᒃᑯᓄᖓ ᓄᓇᑦᑎᓐᓂ ᖃᓄᐃᓕᖓᒋᐊᖃᕐᓂᖏᓐᓂᒃ ᑕᒪᒃᑯᐊ ᓴᓇᔭᐅᓂᖏᓐᓂᒃ ᒐᓚᑑ ᐃᑲᔪᖅᑎᒃᑯᑦ 
ᑐᓴᐅᒪᑎᑦᓯᒍᑎᖏᑦ ᑕᐃᒫᒃ ᒥᑭᓪᓕᑎᖅᑕᐅᖁᓪᓗᒋᑦ ᐊᕝᕕᐊᕈᑎᐅᕙᑦᑐᑦ ᐱᕕᖃᖅᑐᖃᕋᓱᐊᖅᑎᓪᓗᒍ ᒐᓚᑑ 
ᐃᑲᔪᖅᑎᒃᑯᑦ ᐱᔨᑦᓯᕋᐅᑎᖏᓐᓂᒃ. 

ᐊᐅᓚᑦᓯᓂᕐᒥᒃ ᐃᖅᑲᖅᑐᐃᕕᓕᕆᔨᒃᑯᓐᓂᒃ ᐊᒻᒪᓗ ᐱᕕᑦᓴᐅᖁᓪᓗᒋᑦ ᐃᖅᑲᖅᑐᐃᕕᓕᕆᔨᒃᑯᑦ − 
ᐱᒻᒪᕆᕈᒋᐊᒃᑲᓂᕐᓂᖏᑦ ᐊᒻᒪᓗ ᒪᓕᑦᑕᐅᑎᑦᓯᒐᓱᐊᕐᓂᖅ 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 21 (JUS, PS, ISC, CIRNAC) 

ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᑕᒪᒃᑯᐊ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᒥᑦᓵᓄᑦ 
ᐃᒪᐃᑐᐃᓐᓇᕆᐊᖃᕆᐊᖏᓐᓂᒃ ᐊᓯᔾᔨᖅᑕᐅᓂᖏᑦ ᑕᒪᒃᑯᐊ ᒐᕙᒪᑐᖃᒃᑯᑦ ᐱᖁᔭᖏᓐᓂᒃ ᐊᒻᒪᓗ 
ᑮᓇᐅᔭᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᑦ ᑕᒪᒃᑯᓄᖓ ᐊᐃᕙᓂᖏᓐᓅᖓᔪᓂᒃ ᑖᒃᑯᐊ ᐱᖓᓲᓕᖅᑲᖓᔪᓄᑦ 
ᑲᒪᖃᑎᒌᑦᑐᓄᑦ ᐅᕝᕙᓘᓐᓃᑦ ᒪᕐᕉᓐᓅᖓᔪᑦ ᐊᖏᖃᑎᒌᒍᑏᑦ ᑕᐃᒫᒃ ᐱᕕᖃᖅᑎᑕᐅᖁᓪᓗᒋᑦ ᓈᒻᒪᑦᑐᓂᒃ ᐊᒻᒪᓗ 
ᐊᑐᖅᑎᓯᑦᓯᐊᖅᑐᓂᒃ ᒪᓕᑦᑕᐅᑎᑦᓯᒐᓱᐊᕈᑎᓂᒃ, ᐃᖅᑲᖅᑐᐃᕕᒃᑰᖅᑎᑕᐅᓂᖏᓐᓄᑦ ᐊᒻᒪᓗ 
ᐋᖅᑭᓱᖅᑕᐅᓂᖏᑦ ᐃᖅᑲᖅᑐᐃᕕᒃᑯᑦ ᑕᒪᒃᑯᐊ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᒪᓕᒐᖏᑦ (ᐆᑦᑑᑎᒋᓗᒋᑦ, 
ᐊᑐᕐᓗᑎᒃ ᐅᓪᓗᒥᐅᓕᖅᑐᖅ ᐊᖏᖃᑎᒌᒍᑎᓂᒃ, ᓇᒻᒥᓂᖅ−ᐃᓱᒪᖅᓱᖅᑐᓄᑦ ᐊᖏᖃᑎᒌᒍᑎᓂᒃ ᐊᒻᒪᓗ ᐊᓯᖏᑦ 
ᐊᑐᕐᓂᖃᑦᓯᐊᖅᑐᓐᓂᒃ ᐋᖅᑭᓱᖅᓯᒪᔪᓂᒃ). 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 22 (JUS, CIRNAC) 

ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᑕᒪᒃᑯᐊ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᒥᑦᓵᓄᑦ 
ᐃᒪᐃᑐᐃᓐᓇᕆᐊᖃᕆᐊᖏᓐᓂᒃ ᐊᓯᔾᔨᖅᑕᐅᒍᓐᓇᕐᓂᖏᑦ ᑕᒪᒃᑯᐊ ᒐᕙᒪᑐᖃᒃᑯᑦ ᐱᖁᔭᖏᑦ ᐊᒻᒪᓗ 
ᑮᓇᐅᔭᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᑦ ᑕᒪᒃᑯᐊ ᐊᑐᓕᖅᑎᑕᐅᖁᓪᓗᒋᑦ ᐅᓪᓗᒥᐅᓕᖅᑐᖅ ᐊᖏᖃᑎᒌᒍᑎᐅᔪᑦ, 
ᓇᒻᒥᓂᖅ−ᒐᕙᒪᖃᕐᓂᕐᒧᑦ ᐊᖏᖃᑎᒌᒍᑏᑦ ᐊᒻᒪᓗ ᐊᓯᖏᓐᓂᒃ ᐊᑐᕐᓂᖃᑦᓯᐊᖅᑐᓂᒃ ᐋᖅᑭᓱᖅᓯᒪᔪᓂᒃ ᑕᐃᒫᒃ 
ᐱᕕᖃᖅᑎᑦᓯᒍᓐᓇᖁᓪᓗᑕ ᓈᒻᒪᑦᑐᓂᒃ ᐊᒻᒪᓗ ᐊᑐᖅᑕᐅᑦᓯᐊᕈᓐᓇᖅᑐᓂᒃ ᒪᓕᑦᑕᐅᑎᑦᓯᒐᓱᐊᕈᑎᓂᒃ, 
ᐃᖅᑲᖅᑐᐃᕕᒃᑰᖅᑎᑕᐅᔪᓂᒃ ᐊᒻᒪᓗ ᐋᖅᑭᓱᖅᑕᐅᓂᖏᑦ ᐃᖅᑲᖅᑐᐃᕕᒃᑯᑦ ᑕᒪᒃᑯᐊ ᓄᓇᖃᖅᑳᖅᓯᒪᔪᑦ 
ᒪᓕᒐᖏᑦ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 23 (JUS, PS, RCMP, CIRNA, ISC) 

ᑲᔪᓯᓯᒪᐃᓐᓇᕐᓗᑎᒃ ᐊᐃᕙᓂᐅᔪᑦ ᐊᒻᒪᓗ ᐊᑐᓕᖅᑎᑕᐅᓂᖏᑦ ᓇᒥᑐᐃᓐᓇᖅ ᑲᓇᑕᒥ ᑕᒪᒃᑯᐊ 
ᐱᖓᓱᐃᓕᖅᑲᖓᔪᑦ ᑲᒪᖃᑎᒌᓐᓂᐅᔪᑦ ᐅᕝᕙᓘᓐᓃᑦ ᒪᕐᕉᓪᓗᑎᒃ ᑲᒪᖃᑎᒌᑦᑐᑦ ᐊᖏᖃᑎᒌᓐᓂᐅᔪᓂᒃ ᑕᐃᒫᒃ 
ᐱᕕᖃᖅᑎᑕᐅᖁᓪᓗᒋᑦ ᓈᒻᒪᑦᑐᓂᒃ ᒪᓕᑦᑕᐅᑎᑦᓯᒐᓱᐊᕈᑎᓂᒃ, ᐃᖅᑲᖅᑐᐃᕕᒃᑰᑎᑦᓯᔪᓂᒃ ᐊᒻᒪᓗ 
ᐊᖅᑭᓱᖅᑕᐅᓂᖏᑦ ᐃᖅᑲᖅᑐᐃᕕᒃᑯᑦ ᑕᒪᒃᑯᐊ ᓄᓇᓕᖏᓐᓃᑦᑐᑦ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ 



 

 

25 

ᒪᓕᒐᖏᓐᓂᒃ (ᐆᑦᑑᑎᒋᓗᒋᑦ, ᐊᑐᕐᓗᑎᒃ ᐅᓪᓗᒥᐅᓕᖅᑐᖅ ᐊᖏᖃᑎᒌᒍᑎᓂᒃ, ᓇᒻᒥᓂᖅ−ᒐᕙᒪᖃᕐᓂᕐᒧᑦ 
ᐊᖏᖃᑎᒌᒍᑎᓂᒃ ᐊᒻᒪᓗ ᐊᓯᖏᓐᓂᒃ ᐊᑐᕐᓂᖃᑦᓯᐊᖅᑐᓂᒃ ᐋᖅᑭᓱᖅᓯᒪᔪᓂᒃ). 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 24 (JUS) 

ᓴᐳᔾᔭᐅᓂᖏᑦ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᒐᕙᒪᖏᑦ ᐊᒻᒪᓗ ᑭᒡᒐᑐᖅᑏᑦ ᑲᒪᕕᒻᒪᕆᐅᔪᑦ ᑕᐃᒫᒃ 
ᐱᕈᖅᑎᑦᓯᖁᓪᓗᒋᑦ ᐱᒍᓐᓇᕐᓂᐅᔪᓂᒃ ᑕᐃᒫᒃ ᐱᒻᒪᕆᕈᒃᑲᓐᓂᑎᑦᓯᖁᓪᓗᒋᑦ ᐊᒻᒪᓗ ᐊᐅᓚᑎᑕᐅᒍᓐᓇᖅᓯᖁᓪᓗᒋᑦ 
ᑕᒪᒃᑯᐊ ᒪᓕᒐᖏᓐᓂᒃ, ᒪᓕᒐᓕᕆᓂᕐᒧᑦ ᐋᖅᑭᓱᖅᓯᒪᔪᓂᒃ ᐊᒻᒪᓗ ᒪᓕᒐᓕᕆᓂᕐᒧᑦ ᑲᒪᕕᒻᒪᕆᓐᓂᒃ, 
ᐃᓚᒋᔭᐅᓪᓗᑎᒃ ᐊᑐᖅᑕᐅᓂᖏᑦ ᖃᐅᔨᒐᓱᐊᕐᓂᐅᔪᓂᒃ ᐊᒻᒪᓗ ᖃᐅᔨᒪᔭᐅᔪᓂᒃ−ᑕᐅᖅᓰᖃᑦᑕᐅᑎᓗᑎᒃ ᐊᒻᒪᓗ 
ᓇᓕᐊᓐᓄᕋᖅᑐᓂᒃ ᐊᑦᑐᐊᒍᑎᖃᑎᒌᓪᓗᑎᒃ ᑕᒪᒃᑯᓂᖓ ᑖᒃᑯᐊᓗ ᓴᓂᒧᑐᓂᖅᓴᒨᖓᔪᑦ ᑲᓇᑕᒥᐅᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᑦ, ᑕᐃᒫᒃ ᓈᒻᒪᑦᓯᐊᑐᐊᖅᑲᑦ. 

ᐊᐅᓚᑦᓯᓂᖅ ᐃᖅᑲᖅᑐᐃᕕᓕᕆᔨᒃᑯᓐᓂᒃ ᐊᒻᒪᓗ ᐱᕕᖃᖅᑎᑕᐅᓂᖅ 
ᐃᖅᑲᖅᑐᐃᕕᓕᕆᔨᒃᑯᓐᓂᒃ − ᒪᓕᒐᓕᕆᓂᕐᒨᖓᔪᑦ 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 25 (JUS) 

ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᑕᒪᒃᑯᐊ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᒥᑦᓵᓄᑦ 
ᐃᒪᐃᑐᐃᓐᓇᕆᐊᖃᕆᐊᖏᓐᓂᒃ ᒪᓕᒐᓕᕆᓂᕐᒨᖓᔪᓄᑦ ᓂᕈᐊᕋᑦᓴᐅᔪᓂᒃ ᓴᖅᑭᑎᑦᓯᔪᖃᑐᐃᓐᓇᕆᐊᖃᕆᐊᖓ, 
ᕿᒥᕐᕈᔭᐅᓂᖏᓐᓂᒃ ᐅᕝᕙᓘᓐᓃᑦ ᐊᓯᔾᔨᕆᐊᖅᑕᐅᓂᖏᑦ ᒪᓕᒐᕆᔭᐅᔪᑦ ᑕᐃᒫᒃ ᓵᓐᖓᑦᓯᖁᓪᓗᒋᑦ 
ᐋᖅᑭᓱᖅᑕᐅᓯᒪᔪᓄᑦ ᐱᓂᕐᓗᑦᑕᐅᖃᑦᑕᖅᑐᓂᒃ ᑐᕌᖓᑎᑕᐅᓪᓗᑎᒃ ᐊᒻᒪᓗ ᐱᑕᖃᓗᐊᓕᕐᓂᖏᓐᓂᒃ 
ᑕᒪᒃᑯᓂᖓ ᓄᓇᖃᖅᑳᖅᓯᒪᔪᑦ ᐃᓄᖏᓐᓂᒃ ᐃᓗᐊᓂ ᑲᓇᑕᒥᐅᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 26 (JUS) 

ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᑕᒪᒃᑯᐊ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᒥᑦᓵᓄᑦ 
ᐃᒪᐃᑐᐃᓐᓇᕆᐊᖃᕆᐊᖏᓐᓂᒃ ᒪᓕᒐᓕᕆᓂᕐᒧᑦ ᓂᕈᐊᕋᑦᓴᐅᔪᓂᒃ ᑕᐃᒫᒃ ᐃᓕᓴᖅᓯᔪᖃᖁᓪᓗᒍ ᐊᒻᒪᓗ 
ᐱᒍᓐᓇᖅᑎᑕᐅᓗᑎᒃ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐃᓄᖏᑦ ᑲᒪᒍᓐᓇᖁᓪᓗᒋᑦ ᑲᒪᕕᒋᒍᓐᓇᖅᑕᒥᓐᓂᒃ 
ᐊᑦᑐᐊᔪᓄᑦ ᑕᒪᒃᑯᓄᖓ ᐊᐅᓚᑕᐅᓂᖏᓐᓄᑦ ᐃᖅᑲᖅᑐᐃᕕᓕᕆᓂᕐᒨᖓᔪᑦ, ᐃᓚᒋᔭᐅᓪᓗᑎᒃ 
ᒪᓕᑦᑕᐅᑎᑦᓯᒐᓱᐊᕐᓂᖅ, ᐃᖅᑲᖅᑐᐃᕕᒃᑰᑎᑦᓯᓂᖅ ᐊᒻᒪᓗ ᐋᖅᑭᑦᓱᐃᓂᖅ ᐃᖅᑲᖅᑐᐃᕕᒃᑯᑦ ᑕᒪᒃᑯᓂᖓ 
ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᒪᓕᒐᖏᓐᓂᒃ. 

ᐅᕙᒍᑦ ᖁᔭᓕᓯᒪᓂᕗᑦ 

ᐅᕙᒍᑦ ᐊᑦᓱᐊᓗᒃ ᖁᔭᓕᕗᒍᑦ ᑕᒪᒃᑯᐊ ᑲᒪᖃᑕᐅᒻᒪᑕ ᐃᓘᓐᓇᑎᒃ ᓄᓇᖃᖅᑳᖅᓯᒪᔪᑦ ᐃᓄᖏᑦ, ᐃᓚᒋᔭᐅᓪᓗᑎᒃ 
ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᒐᕙᒪᖏᑦ, ᓄᓇᖃᖅᑳᖅᓯᒪᔪᑦ ᐅᓪᓗᒥᐊᓕᖅᑐᖅ ᐊᖏᖃᑎᒌᒍᑎᓂᒃ 
ᑲᒪᖃᑎᒌᑦᑐᑦ ᐊᒻᒪᓗ ᓇᒻᒥᓂᖅ−ᐊᐅᓚᑦᓯᒍᓐᓇᖅᑐᑦ ᓄᓇᖃᖅᑳᖅᓯᒪᔪᑦ ᒐᕙᒪᖏᑦ, ᓄᓇᖃᖅᑳᖅᓯᒪᔪᑦ 

ᑭᒡᒐᑐᖅᑎᖏᑦ ᑎᒥᖁᑎᐅᔪᑦ, ᓄᓇᓕᐸᐅᔭᓃᑦᑐᑦ ᐊᒻᒪᓗ ᖃᓂᓐᖏᑦᑐᒥᐅᑦ ᓄᓇᖃᖅᑳᖅᓯᒪᔪᑦ ᓄᓇᓕᖏᑦ, 
ᓄᓇᖃᖅᑳᖅᓯᒪᔪᑦ ᐊᕐᓇᖏᑦ ᐊᒻᒪᓗ ᐊᔾᔨᒋᔭᐅᓐᖏᓐᓂᑯᒧᑦ ᖃᓄᐃᓕᐅᕈᓘᔭᕈᑎᐅᕙᑦᑐᓄᑦ ᑎᒥᖁᑎᐅᔪᑦ, 

ᐱᖃᑎᒌᑦᓯᐊᕋᓱᐊᕐᓂᕐᒧᑦ ᐅᐸᒐᐃᑦ, ᐊᒻᒪᓗ ᑕᒪᒃᑯᐊ ᓄᓇᖃᖅᑳᖅᓯᒪᔪᑦ ᐃᓚᐅᑎᖃᑦᑕᖅᑐᑦ ᑕᒪᒃᑯᐊ ᐃᒪᐃᑦᑐᑦ 
ᐅᕝᕙᓘᓐᓃᑦ ᑎᒍᔭᐅᒪᓚᐅᖅᓯᒪᔪᑦ ᐊᒻᒪᓗᑦᑕᐅᖅ ᓄᓇᓕᓐᓄᑦ ᒐᕙᒪᐃᑦ, ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ 

ᒐᕙᒪᖏᑦ. ᐅᕙᒍᑦ ᖁᕝᕙᑎᑦᓯᕗᒍᑦ ᑕᒪᒃᑯᓇᓐᖓᑦ ᓴᐳᔾᔨᔪᒥᓂᕐᓂᒃ ᐃᖅᑲᓇᐃᔮᕆᔭᐅᒋᐊᓕᒥᓂᕐᓂᒃ 
ᖃᐅᔨᒐᓱᐊᕐᓂᐅᔪᓂᒃ. ᐱᑕᖃᕐᓂᖏᑉᐸᑕ ᐃᓚᐅᑎᕐᓂᕆᓯᒪᔭᖏᑦ ᐊᒻᒪᓗ ᐊᑐᕐᓂᖃᓪᓚᕆᑦᑐᑦ 

ᐃᑲᔪᖅᓯᒍᑎᒋᓯᒪᔭᖏᑦ, ᑖᒃᑯᐊ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ 
ᐱᒍᓐᓇᖅᑕᐅᒐᔭᓐᖏᓚᑦ. 

ᐅᕙᒍᑦ ᑐᓂᓯᕗᒍᑦ ᖁᔭᓕᑦᓯᐊᓪᓚᕆᓐᓂᕐᒥᒃ ᑕᒪᒃᑯᓄᖓ ᐃᓚᐅᑎᖅᑐᒥᓂᕐᓄᑦ ᑕᒪᒃᑯᐊ ᐊᑭᓕᖅᓱᖅᑕᐅᒐᑎᒃ 
ᑲᒪᔪᒥᓃᑦ ᐊᒻᒪᓗ ᖃᐅᔨᒪᑎᑦᓯᔪᒥᓂᐅᓪᓗᑎᒃ ᑕᒪᒃᑯᐊ ᓇᒻᒥᓂᕆᔭᒥᓐᓂᒃ ᐊᒻᒪᓗ ᐃᓅᓯᕐᒥᓐᓂ ᖃᐅᔨᓯᒪᔭᒥᓐᓂᒃ 

ᐅᕙᑦᑎᓐᓄᑦ. 

ᐊᓪᓚᐃᑦ ᐱᒻᒪᕆᐅᓂᖅᐹᕆᔭᖏᓐᓄᑦ ᑐᕌᖓᔪᑦ 

ᑖᒃᑯᐊ ᐊᓪᓚᓅᖓᔪᑦ ᑐᕌᖓᔪᑦ ᑕᒪᒃᑯᓂᖓ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᖅᑐᓂᒃ ᐱᒐᓱᐊᖅᑯᑦ ᓇᓗᓇᐃᖅᓯᒐᓱᐊᕐᓂᕐᒥᒃ ᐊᒻᒪᓗ ᐱᑎᑦᓯᒐᓱᐊᕐᓂᕐᒥᒃ ᑐᕌᖓᕕᖃᖅᑐᓂᒃ 
ᐊᓪᓚᐃᑦ ᐱᒻᒪᕆᐅᓂᖅᐹᕆᔭᖏᓐᓄᑦ. ᐃᒪᐃᑉᐳᖅ ᓇᓗᓇᐃᖅᓯᕗᒍᑦ ᐃᒪᐃᓪᓚᕆᒋᐊᖓᓂᒃ ᑕᒪᒃᑯᐊ ᐊᓪᓚᐃᑦ 
ᐊᒻᒪᓗ ᑲᓇᑕ ᐱᒋᐊᖃᓚᖓᒋᐊᖏᑦ ᐃᖅᑲᓇᐃᔭᖃᑎᒌᓐᓂᕐᒥᒃ ᑖᒃᑯᓇᓐᖓᑦ ᐳᕌᕙᑦᓯᓂᒃ ᐊᒻᒪᓗ ᐊᕕᑦᑐᖅᓯᒪᔪᑦ 
ᒐᕙᒪᖏᓐᓂᒃ ᑕᐃᒫᒃ ᑲᔪᓯᑦᓯᐊᖅᑎᑕᐅᒍᓐᓇᖁᓪᓗᒍ ᓯᕗᒧᐊᑦᑎᑕᐅᓂᖏᑦ ᒪᑯᐊ ᐱᒻᒪᕆᐅᓂᖅᐹᕆᔭᐅᔪᑦ 
ᒪᑯᓄᖓ ᐊᕕᑦᑐᖅᓯᒪᔪᓂ ᑐᓐᖓᕕᖃᖅᑐᓄᑦ ᐊᑐᓕᖅᑎᑦᓯᓗᑎᒃ ᐊᑯᓂ−ᐊᑐᖅᑎᑕᐅᓂᐊᖅᑐᓂᒃ ᐊᒻᒪᓗ 
ᑲᔪᓯᓯᒪᑦᓯᐊᕈᓐᓇᖅᑐᓂᒃ ᐱᐅᔪᓂᒃ ᐊᓯᔾᔩᒍᑎᓂ. ᑖᒃᑯᐊ ᐊᓪᓚᓅᖓᔪᓄᑦ ᑐᕌᖓᔪᑦ ᐊᑕᖏᖅᓱᑎᒃ 
ᑲᑎᖅᓱᖅᓯᒪᔪᓄᑦ ᐃᓚᒋᔭᐅᕗᑦ ᑖᒃᑯᓄᖓ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 

ᐋᖅᑭᑦᓱᐃᑎᐅᒐᓱᐊᖅᑐᓄᑦ ᐊᑐᓕᖅᑎᑕᐅᒐᔭᖅᑐᓂᒃ ᐊᑕᐅᑦᓯᒃᑯᑦ ᑕᒪᒃᑯᐊ ᖃᐅᔨᒪᔭᐅᑎᑕᓄᑦ 
ᐱᒻᒪᕆᐅᓂᖅᐹᖑᒋᐊᖏᑦ − ᐊᖏᓂᖅᓴᕐᔪᐊᒥᒃ ᓇᓗᓇᓐᖏᑦᑐᒦᖁᓪᓗᒋᑦ, ᓇᓕᐊᓪᓘᓐᓃᑦ ᐃᓇᖐᓐᖏᓚᖅ 
ᐊᐃᑉᐹᓂᒃ ᐃᒪᐃᒻᒪᑦ ᑖᒃᑯᐊ ᐱᔾᔪᑎᖃᕋᓱᐊᕐᖓᑎᒃ ᐃᑲᔪᖅᓯᓯᒪᒐᓱᐊᕐᓂᕐᒥᒃ ᑖᒃᑯᐊ ᐊᓪᓚᓅᖓᔪᓄᑦ ᑐᕌᖓᔪᑦ 
ᑕᕝᕙᓂ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓂ ᐱᔾᔪᑎᐅᒐᓱᐊᖅᑯᑦ ᐃᒫᒃ ᓲᕐᓗ 
ᐱᕈᖅᑐᖃᐃᓐᓇᕈᓐᓇᖁᔨᓂᕐᒥᒃ, ᐱᕕᖃᕈᓐᓇᖁᓪᓗᒋᑦ ᑕᒪᒃᑯᓂᖓ ᐊᖏᖃᑎᒌᒍᑎᐅᓯᒪᔪᓂᒃ 
ᐋᖅᑭᒋᐊᕆᒍᓐᓇᓂᕐᒥᒃ ᐊᒻᒪᓗ ᖃᖓᐅᓕᕋᐃᑉᐸᑦ ᐅᓪᓗᒥᒨᖓᓕᖅᑎᑕᐅᖃᑦᑕᕐᓗᑎᒃ ᒪᓕᑦᑕᐅᓗᑎᒃ ᒪᑯᐊ 
ᓇᓗᓇᐃᔭᖅᑕᐅᔪᑦ ᐱᔭᐅᒋᐊᖃᖅᑐᑦ. 

ᑖᒃᑯᐊ ᓯᕗᓪᓕᖅᐹᖏᓐᓂ ᐊᒡᒍᑐᖅᓯᒪᔪᑦ ᑖᒃᑯᓇᓂ ᐊᓪᓚᓅᖓᔪᓄᑦ ᑐᕌᖓᔪᑦ ᓇᓗᓇᐃᔭᐃᓯᒪᕗᑦ ᒪᑯᓂᖓ 
ᐊᑦᑐᐊᒍᑎᓂᐅᔪᑦ ᐊᖅᑭᓱᖅᓯᒪᓂᖏᓐᓂᒃ, ᐃᓚᒋᔭᐅᓪᓗᑎᒃ ᒪᕐᕉᒃ ᐱᒻᒪᕆᐅᓂᖅᐹᐅᔫᒃ ᖁᓪᓕᖅᐹᒦᑎᑕᐅᓪᓗᑎᒃ 
ᑐᓐᖓᕕᒋᔭᐅᔪᓄᑦ ᑐᕌᖓᑎᑕᐅᒍᑎᐅᔪᑦ ᑕᐃᒫᒃ ᑖᒃᑯᐊ ᑐᕌᖓᔪᑦ ᑐᓐᖓᕕᖃᖅᓱᑎᒃ: 

• ᐃᖅᑲᓇᐃᔭᖃᑎᒌᓐᓂᒃᑯᑦ ᖃᐅᔨᒪᖃᑦᑕᐅᑎᓂᖅ ᐊᒻᒪᓗ ᓇᓗᓇᐃᔭᐃᒍᓐᓇᕆᐊᖃᕐᓂᖅ 

• ᐊᑯᓃᓚᖓᔪᒥᒃ−ᖃᓄᑎᒌᕐᓂᖃᖅᑐᒥᒃ ᐊᒻᒪᓗ ᓇᓗᓇᓐᖏᑦᑐᑦ ᑮᓇᐅᔭᖅᑖᕕᑦᓴᐃᑦ 

ᑖᓐᓇ ᐊᐃᐹ ᐊᕕᑦᑐᖅᓯᒪᔪᖏᑕ ᑖᒃᑯᐊ ᐊᓪᓚᐃᑦ ᑐᕌᖓᔪᑦ ᐱᑎᑦᓯᕗᑦ ᒪᑯᓂᖓ ᓱᓇᐅᒋᐊᓕᓐᓂᒃ ᑕᒪᒃᑯᐊ 
ᖃᓄᖅ ᑲᒪᖔᓯᑎᑕᐅᓂᐅᔪᑦ ᑕᐃᒫᒃ ᐱᒋᐊᖃᓯᓲᖑᓂᖏᓐᓂᒃ. ᑕᒪᒃᑯᐊ ᐱᒻᒪᕆᐅᓂᖅᐹᕆᔭᐃᑦ ᐱᔾᔪᑎᖃᖅᑯᑦ 
ᐱᑎᑦᓯᓂᕐᒥᒃ ᐱᒋᐊᕐᕕᑦᓴᐅᒍᓐᓇᖅᑐᓂᒃ ᑕᒪᒃᑯᓂᖓ ᐊᓪᓚᓂᒃ ᐃᒪᐃᖁᓪᓗᒋᑦ ᐱᒻᒪᕆᐅᓂᖅᐹᕆᔭᐅᔪᑦ 
ᒥᑦᓵᓅᖓᔪᓄᑦ ᐊᕕᑦᑐᖅᓯᒪᔪᓄᑦ ᑐᓐᖓᕕᖃᖅᑐᓂᒃ ᓱᓇᓂᒃ ᐱᔭᐅᒋᐊᖃᕐᓂᖅᐹᓂᒃ ᑕᒪᒃᑯᐊ 
ᐱᔨᑦᓯᕋᖅᑕᐅᖁᓪᓗᒋᑦ ᐃᓄᖁᑎᒋᔭᖏᑦ. ᑖᒃᑯᐊ ᐊᓪᓚᓅᖓᔪᑦ ᑐᕌᖓᔪᑦ ᐱᑎᑦᓯᕗᑦ ᐋᖅᑭᓱᖅᓯᒪᔪᓂᒃ ᐅᑯᓃᖓ 
ᒪᕐᕉᓐᓂᒃ ᐊᓯᐊᒎᒃᑲᓐᓂᕈᑎᑦᓵᓐᓂᒃ ᐊᑐᖅᑕᐅᒍᓐᓇᖅᑑᓐᓂᒃ: 

• ᐱᒻᒪᕆᕈᒃᑲᓐᓂᑎᖅᑎᑕᐅᖁᓪᓗᒋᑦ ᑕᒪᒃᑯᐊ ᐊᓪᓚᐃᑦ ᒪᓕᒐᖏᑦ ᐊᒻᒪᓗ ᒪᓕᒐᓕᕆᓂᕐᒧᑦ 
ᐊᖅᑭᓱᖅᓯᒪᔭᖏᑦ 

• ᐋᖅᑭᒋᐊᖅᑕᐅᓂᖏᑦ ᑕᒪᒃᑯᐊ ᑲᓇᑕᒥᐅᑦ ᐱᕋᔭᑦᑐᒥᓂᕐᓄᑦ ᐃᖅᑲᖅᑐᐃᕕᓕᕆᔨᒃᑯᑦ 
ᐋᖅᑭᓱᖅᓯᒪᔭᖏᓐᓂᒃ 

ᐃᒫᒃ ᐃᓚᒋᔭᐅᓪᓗᑎᒃ ᑕᒪᑐᒧᖓ ᐃᖅᑲᓇᐃᔮᖑᒋᐊᓕᓐᓄᑦ ᐊᓯᔾᔩᕆᐊᕆᓂᕐᒥᒃ ᑕᒃᑯᓂᖓ ᑲᓇᑕᒥᐅᑦ 
ᐱᕋᔭᑦᑐᒥᓂᕐᓄᑦ ᐃᖅᑲᖅᑐᐃᕕᓕᕆᔨᒃᑯᑦ ᐊᖅᑭᓱᖅᓯᒪᔭᖏᓐᓂᒃ, ᑖᒃᑯᐊ ᐊᓪᓚᓅᖓᔪᑦ ᑐᕌᖓᔪᑦ ᖃᐅᔨᒐᓱᐊᖅᑯᑦ 
ᓯᑕᒪᓂᒃ ᐊᔾᔨᒌᓐᖏᑦᑐᓂᒃ ᓇᐅᒃᑰᕕᑦᓴᓂᒃ ᐊᓯᔾᔩᒐᓱᐊᕐᓂᕐᒨᖓᔪᓄᑦ: 

• ᐃᖅᑲᖅᑐᐃᕕᓕᕆᓂᖅ ᐊᒻᒪᓗ ᖃᓄᐃᓐᖏᑦᓯᐊᕐᓂᖅ 

• ᐊᐅᓚᑦᓯᓂᖅ ᐃᖅᑲᖅᑐᐃᕕᓕᕆᓂᕐᒥᒃ ᐊᒻᒪᓗ ᐱᕕᖃᖅᑎᑕᐅᓂᖅ ᐃᖅᑲᖅᑐᐃᕕᓕᕆᔨᒃᑯᓐᓂᒃ − 
ᐸᓖᓯᓕᕆᓂᖅ 

• ᐊᐅᓚᑦᓯᓂᖅ ᐃᖅᑲᖅᑐᐃᕕᓕᕆᓂᕐᒥᒃ ᐊᒻᒪᓗ ᐱᕕᖃᖅᑎᑕᐅᓂᖅ ᐃᖅᑲᖅᑐᐃᕕᓕᕆᔨᒃᑯᓐᓂᒃ − 
ᑎᒍᔭᐅᒪᓕᕆᓂᖅ  

• ᐊᐅᓚᑦᓯᒍᑏᑦ ᐃᖅᑲᑐᐃᕕᓕᕆᔨᒃᑯᓐᓂᒃ ᐊᒻᒪᓗ ᐱᕕᖃᖅᑎᑕᐅᓂᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ − 
ᒪᓕᒐᕆᔭᓂᒃ ᐊᓯᔾᔩᕆᐊᕆᓂᖅ 

ᑭᖑᓪᓕᖅᐹᒥ, ᑖᒃᑯᐊ ᐊᓪᓚᓅᖓᔪᓄᑦ ᑐᕌᖓᔪᑦ ᐃᓚᒍᑦᓯᐅᔾᔨᒐᓱᐊᖅᑯᑦ ᑕᒪᒃᑯᓂᖓ ᓄᓇᖃᖅᑳᖅᓯᒪᔪᑦ 
ᐊᖏᖃᑎᒌᒍᑎᓄᑦ ᑲᒪᖃᑎᒌᑦᑐᓂᒃ ᐊᒻᒪᓗ ᓇᒻᒥᓂᖅ−ᐊᐅᓚᑦᓯᒍᓐᓇᖅᑐᑦ ᓄᓇᖃᖅᑳᖅᓯᒪᔪᑦ ᒐᕙᒪᖏᑦ ᐊᒻᒪᓗ 
ᐃᓕᓴᖅᓯᕗᑦ ᑕᒪᒃᑯᐊ ᐊᖏᖃᑎᒌᒍᑎᓄᑦ ᑲᒪᖃᑎᒌᑦᑐᑦ ᐊᒻᒪᓗ ᓇᒻᒥᓂᖅ−ᐊᐅᓚᑦᓯᒍᓐᓇᖅᑐᑦ ᓄᓇᖃᖅᑳᖅᓯᒪᔪᑦ 
ᒐᕙᒪᖏᑦ ᐃᒫᒃ ᐊᔾᔨᒋᔭᐅᓐᖏᑦᑐᓂᒃ ᐊᑦᑐᐊᒍᑎᖃᕐᕕᖃᕐᖓᑕ ᑖᒃᑯᓇᓐᖓᑦ ᑲᓇᑕᒥᒃ ᐊᒻᒪᓗ ᐳᕌᕙᓐᓯᓂᒃ ᐊᒻᒪᓗ 
ᐊᕕᑦᑐᖅᓯᒪᔪᓂᓪᓗ ᐅᐱᓐᓇᕋᓂ ᑖᒃᑯᐊ ᐊᖏᖃᑎᒌᒍᑏᑦ ᒐᕙᒪᐅᖃᑎᒌᑦᑐᓄᑦ ᐊᒻᒪᓗ 
ᐊᖏᖃᑎᒌᒍᑎᓕᐊᖑᓯᒪᔪᑦ, ᑕᒪᒃᑯᐊ ᐊᑐᐊᒐᕆᔭᐅᒋᐊᖃᖅᑯᑦ ᒐᕙᒪᐅᖃᑎᒌᑦᑐᑦ ᐊᖏᖃᑎᒌᓐᓂᕐᒧᑦ 
ᑲᒪᖃᑎᒌᑦᑐᑦ ᑲᒪᒐᓱᐊᓚᖓᑎᓪᓗᒋᑦ. ᐅᓇ ᐊᔾᔨᒋᔭᐅᓐᖏᑦᑐᒥᒃ ᖃᐅᔨᒪᖃᑦᑕᐅᑎᓂᖅ ᐃᑲᔪᓚᖓᕗᖅ 
ᑐᑭᒧᐊᑦᑎᑦᓯᒍᑎᐅᓗᓂ ᑕᒪᒃᑯᓂᖓ ᐊᑐᓕᖅᑎᑕᐅᓂᖏᓐᓄᑦ ᑖᒃᑯᐊ ᓄᓇᖃᖅᑳᖅᓯᒪᔪᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ ᐊᒻᒪᓗ ᑖᒃᑯᐊ ᐊᓪᓚᓅᖓᔪᓄᑦ ᑐᕌᖓᔪᑦ. 

ᐃᖅᑲᓇᐃᔭᖃᑎᒌᓐᓂᒃᑯᑦ ᖃᐅᔨᒪᖃᑦᑕᐅᑎᓂᖅ ᐊᒻᒪᓗ ᓇᓗᓇᐃᔭᐃᒍᓐᓇᕆᐊᖃᕐᓂᖅ 

ᑕᒪᓐᓇ ᐃᖅᑲᓇᐃᔭᖃᑎᒌᓪᓗᓂ ᖃᐅᔨᒪᖃᑦᑕᐅᑎᓂᖅ ᐊᒻᒪᓗ ᓇᓗᓇᐃᖅᓯᔪᖃᕈᓐᓇᓂᕐᒨᖓᔪᑦ 
ᐱᒻᒪᕆᐅᓂᖅᐹᕆᔭᐃᑦ ᓇᓗᓇᐃᔭᖅᑕᐅᓯᒪᔪᑦ ᐅᕙᓂ ᐊᓪᓕᖅᐹᒦᑦᑐᑦ ᐱᑎᑦᓯᕗᑦ ᑐᑭᒧᐊᑦᑎᑦᓯᒐᓱᐊᕈᑎᓂᒃ 
ᒥᑦᓵᓅᖓᔪᓂᒃ ᖃᐅᔨᒪᖃᑦᑕᐅᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒨᖓᔪᓂᒃ ᐊᑐᖅᑕᐅᒐᔭᖅᑐᓂᒃ ᖃᐅᔨᓴᖅᑕᐅᓂᖏᓐᓄᑦ 
ᐊᑐᓕᖅᑎᑕᐅᒋᐊᓖᑦ. ᑕᒪᒃᑯᐊ ᑲᒪᒐᓱᐊᑦᓯᐊᖅᑯᑦ ᓯᕗᒧᐊᑦᑎᑦᓯᒐᓱᐊᕐᓂᕐᒥᒃ ᑕᒪᒃᑯᓂᖓ ᐊᑐᓕᖅᑎᑕᐅᒍᒪᔪᓂᒃ 
ᑖᒃᑯᓇᓐᖓᑦ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓂᒃ. 

ᕿᒥᕐᕈᔭᐅᖃᑦᑕᕐᓂᖏᑦ ᐊᒻᒪᓗ ᐊᐅᓚᖃᑦᑕᕐᓂᖏᓐᓄᑦ ᐊᐅᓚᑦᓯᒍᑏᑦ ᑖᒃᑯᓇᓐᖓᑦ ᓄᓇᖃᖅᑳᖅᓯᒪᔪᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓄᑦ ᐊᒻᒪᓗ ᐊᓪᓚᓅᖓᔪᓄᑦ ᑐᕌᖓᔪᑦ ᐱᒻᒪᕆᐅᕗᑦ ᑕᐃᒫᒃ 
ᖃᐅᔨᔪᖃᕈᓐᓇᖁᓪᓗᒍ ᑖᒃᑯᐊ ᐊᑐᕐᓂᖃᑦᓯᐊᕋᓗᐊᕐᒪᖔᑕ ᑕᒪᒃᑯᐊ ᐱᒻᒪᕆᐅᓂᖅᐹᕆᔭᓅᖓᔪᑦ 

ᑲᒪᒋᔭᐅᓂᖏᓐᓄᑦ. ᖃᑦᓯᐅᓂᖏᓐᓅᖓᔪᑦ ᑭᓪᓕᓯᓂᐊᕈᑏᑦ ᐃᑲᔪᕈᓐᓇᖅᑯᑦ ᐱᑎᑦᓯᓂᕐᒥᒃ ᐃᓚᐃᓐᓈᖏᑦᑐᓂᒃ 
ᖃᐅᔨᒐᓱᐊᕈᑎᓂᒃ ᑕᐃᒫᒃ ᑐᑭᓯᒍᓐᓇᖁᓪᓗᒋᑦ ᑕᒪᒃᑯᓂᖓ ᐊᑦᑐᖅᑕᐅᒍᑎᐅᒐᔭᖅᑐᓂᒃ ᑕᒪᒃᑯᐊ ᐱᖁᔭᐃᑦ 
ᐊᓯᔾᔨᑕᐅᑉᐸᑕ, ᑕᐃᒫᓪᓗ ᐱᐅᓈᖅᓯᒪᔪᓕᕆᔪᓂᒃ ᑭᓪᓕᓯᓂᐊᕈᑎᐅᔪᑦ ᐃᑲᔪᕈᓐᓇᕆᕗᑦ ᐱᑎᑦᓯᓂᕐᒥᒃ ᑐᑭᓯᓂᕐᒥᒃ 
ᒪᑯᓂᖓ ᖃᓄᐃᑦᑐᓂᖏᓐᓂᒃ ᓱᒻᒪᑦ ᐃᓚᖏᑦ ᐱᖁᔭᓂᒃ ᐊᓯᔾᔩᔪᑦ ᐃᒻᒪᖃ ᐊᑐᕐᓂᖃᕐᓂᖅᓴᐅᒐᔭᕆᐊᖏᑦ 
ᑕᒪᒃᑯᓇᓐᖓᑦ ᐊᓯᖏᓐᓂᒃ, ᑕᑯᓐᓇᖅᑕᖃᕋᓱᐊᑐᐃᓐᓇᖏᓪᓗᓂ 
ᑮᓇᐅᔭᖅᑐᕋᔭᕐᓂᖏᓐᓂᒃ−ᐱᓇᖅᑐᖃᕐᓂᖏᓐᓄᓪᓗ ᖃᐅᔨᒐᓱᐊᕐᓂᕐᒥᒃ. 

ᖃᒃᑲᓐᓂᐊᒍᑦ, ᐊᓪᓚᐃᑦ ᑕᒪᒃᑯᐊ ᐊᔾᔨᒌᓐᖏᑦᑐᓂᒃ ᖃᓄᐃᓕᖓᓂᖃᖅᑯᑦ ᒪᑯᓄᖓ 
ᐱᑐᐃᓐᓇᕆᐊᖃᕐᓂᕐᒨᖓᔪᓂᒃ ᐊᒻᒪᓗ ᐃᖅᑲᓇᐃᔭᕐᓂᕆᔭᖏᓐᓄᑦ ᑕᐃᒫᒃ ᐊᑐᓕᖅᑎᑕᐅᒐᓱᐊᕐᓂᖏᓐᓄᑦ ᑖᒃᑯᐊ 
ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ ᐊᒻᒪᓗ ᑖᒃᑯᐊ ᐊᓪᓚᓅᖓᔪᓄᑦ 
ᑲᑐᔾᔨᖃᑎᒌᖏᑦ ᑐᑭᓯᑎᑕᐅᓚᖓᕗᑦ ᑕᒪᒃᑯᓄᖓ ᐃᓱᒪᒋᔭᐅᒐᓱᐊᖁᔭᓄᑦ. ᑕᐃᒪᐃᓐᓂᖓᓄᑦ, ᖃᓄᑐᐃᓐᓇᖅ 
ᖃᐅᔨᒐᓱᐊᕐᓂᕐᒧᑦ ᐊᑐᕐᓂᖃᕋᓱᐊᖅᑐᑦ ᐱᒋᐊᖃᓚᖓᕗᑦ ᖃᐅᔨᒪᒐᓱᐊᕆᐊᖃᕐᓂᕐᒥᒃ ᑕᒪᒃᑯᓂᖓ 
ᐊᑦᓱᕈᓐᓇᕈᓐᓇᖅᑐᓂᒃ ᑕᐃᒫᒃ ᖃᐅᔨᒪᒐᓱᐊᕈᑎᒋᓗᒋᑦ ᐊᔾᔨᒌᓐᖏᓐᓂᖏᓐᓂᒃ. 

1. ᑲᒪᖃᑎᒋᓗᒋᑦ ᐊᓪᓚᐃᑦ, ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᑎᒍᓯᓗᑎᒃ 
ᐊᔾᔨᒌᓐᖏᓐᓂᖏᓐᓂᒃ−ᑐᓐᖓᕕᖃᖅᑐᓂᒃ ᐊᒻᒪᓗ ᓇᒻᒥᓂᖅ−ᐃᓱᒪᖅᓱᖅᑐᓂᒃ 
ᐃᖅᑲᖅᑐᐃᕕᓕᕆᓂᕐᒧᑦ ᑲᒪᒐᓱᐊᕐᓂᐅᔪᓂᒃ ᑕᒪᒃᑯᓂᖓ ᐊᕕᑦᑐᖅᓯᒪᔪᓄᑦ ᐊᑐᓕᖅᑎᑕᐅᓂᖏᑦ 
ᑖᒃᑯᐊ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ ᐊᒻᒪᓗ ᐊᓪᓚᐃᑦ 
ᐱᒻᒪᕆᐅᓂᖅᐹᕆᔭᖏᓐᓂᒃ. 

2. ᑕᐃᒫᑦᓴᐃᓐᓇᖅ ᑖᒃᑯᐊᑎᑐᑦ ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᒍᒪᔪᑦ ᐊᐃᐸᕆᔭᐅᔪᑦ (2) ᑖᒃᑯᓄᖓ 
ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ ᑕᐃᑲᓂ 
ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓂ, ᑲᒪᖃᑎᒋᓗᒋᑦ ᐊᓪᓚᐃᑦ, 
ᐊᒻᒪᓗ ᐃᖅᑲᓇᐃᔭᖃᑎᒋᓗᒋᑦ ᑕᒪᒃᑯᐊ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ ᑕᐃᒪᐃᒋᐊᖃᑐᐊᖅᑲᑦ, 
ᐊᑐᕐᓗᑎᒃ ᐊᕕᑦᑐᖅᓯᒪᔪᓄᑦ−ᑐᓐᖓᕕᖃᖅᑐᓂᒃ ᒐᕙᒪᑐᖃᒃᑯᑦ−ᐊᓪᓚᐃᑦ ᒪᕐᕉᓪᓗᑎᒃ ᑲᒪᖃᑎᒌᑦᑐᑦ 
ᐅᕝᕙᓘᓐᓃᑦ ᐱᖓᓲᓪᓗᑎᒃ ᑲᒪᖃᑎᒌᑦᑐᑦ ᑕᐃᒫᒃ ᐱᕙᓪᓕᐊᑎᑦᓯᖁᓪᓗᒋᑦ ᐸᕐᓇᐅᑎᓂᒃ 
ᑲᒪᒋᔭᐅᒋᐊᓕᓐᓄᑦ ᑕᐃᒫᒃ ᐊᑐᓕᖅᑎᑕᐅᖁᓪᓗᒋᑦ ᑖᒃᑯᐊ ᓄᓇᖃᖅᑳᖅᓯᒪᔪᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ ᐊᒻᒪᓗ ᐊᓪᓚᓅᖓᔪᓄᑦ ᑐᕌᖓᔪᑦ.  

3. ᐱᒐᓱᐊᖅᑯᒍᑦ ᐃᒫᒃ ᑐᖅᑯᖅᓯᓂᕐᒥᒃ ᐊᑐᕐᓂᖃᖅᑐᓂᒃ ᐊᒻᒪᓗ ᐊᐅᓚᑦᓯᓂᕐᒧᑦ ᓴᐳᔾᔨᒍᑎᓂᒃ 
ᑕᐃᒪᐃᑦᑐᓄᑦ ᐊᕕᑦᑐᖅᓯᒪᔪᑦ ᐱᖓᓲᓕᖅᑲᖓᔪᑦ ᑲᒪᔩᑦ ᐊᒻᒪᓗ ᒪᕐᕉᓪᓗᑎᒃ ᑲᒪᔩᑦ. 

4. ᑲᒪᖃᑎᒋᓗᒋᑦ ᑕᒪᒃᑯᐊ ᐊᓪᓚᐃᑦ, ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ ᐱᕙᓪᓕᐊᑎᑦᓯᔪᖃᕐᓗᓂ 
ᖃᐅᔨᒍᑎᑦᓴᓂᒃ ᒪᑯᓂᖓ ᖃᐅᔨᒍᓐᓇᖁᓪᓗᑕ ᐱᕙᓪᓕᐊᓂᖏᓐᓂᒃ ᑖᒃᑯᐊ ᐊᑐᓕᕐᑎᑕᐅᖁᓪᓗᒋᑦ 
ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ ᐊᒻᒪᓗ ᐊᓪᓚᐃᑦ 
ᐱᒻᒪᕆᐊᓂᖅᐹᕆᔭᖏᑦ, ᒪᑯᐊᖑᖃᑕᐅᔪᑦ ᐊᐅᓚᑦᓯᐊᕐᒪᖔᑕ ᐊᐅᓚᑦᓯᒍᑎᓂᒃ 
ᐊᖅᑭᓱᖅᑕᐅᓯᒪᔪᓂᒃ, ᑐᑭᓯᒪᑦᓯᐊᖅᑐᑦ ᑕᒪᒃᑯᓄᖓ ᐊᒡᒍᑐᖅᑕᐅᓗᑎᒃ ᓄᐊᑕᐅᓯᒪᔪᑦ 
ᑭᓪᓕᓯᓂᐊᕈᑏᑦ ᐃᓚᒋᔭᐅᓪᓗᑎᒃ ᐊᖑᑎᐅᓂᕐᒧᑦ ᐊᕐᓇᐅᓂᕐᒧᓪᓗ−ᑐᓐᖓᕕᖃᖅᑐᓂᒃ ᐊᒻᒪᓗ 
ᐊᔾᔨᒌᓐᖏᓐᓂᖏᓐᓄᑦ−ᑐᓐᖓᕕᖃᖅᑐᓂᒃ, ᐱᑎᑦᓯᒍᓐᓇᖁᓪᓗᒋᑦ ᐊᓚᒃᑲᖅᑎᑦᓯᒍᒫᕐᓂᐊᕐᕕᖏᓐᓂ 
ᐅᕝᕙᓘᓐᓃᑦ ᑲᒪᓐᓇᕆᓕᐊᕆᓯᒪᓪᓗᑎᒃ ᖃᐅᔨᒐᓱᐊᕐᓂᐅᔪᓂᒃ. 

5. ᑲᒪᖃᑎᒋᓗᒋᑦ ᑕᒪᒃᑯᐊ ᐊᓪᓚᐃᑦ, ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ ᑕᐃᒫᒃ 
ᐱᕙᓪᓕᐊᑎᑦᓯᔪᖃᕐᓗᓂ ᑲᔪᓯᓯᒪᐃᓐᓇᕋᔭᖅᑐᓂᒃ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᑎᑦᓯᒍᑎᓂᒃ 
ᑖᒃᑯᓄᖓ ᐃᖅᑲᖅᑐᐃᕕᓕᕆᓂᕐᒧᑦ ᐊᖅᑭᓱᖅᑕᐅᓯᒪᔪᓄᑦ ᐊᑐᖅᑕᐅᑎᑦᓯᔨᐅᕙᑦᑐᓄᑦ ᑕᐃᒫᒃ 
ᐱᐅᓂᖅᓴᕈᕆᐊᒃᑲᓂᖁᓪᓗᒍ ᖃᐅᔨᒪᔭᐅᑎᑦᓯᓂᖅ ᑕᒪᒃᑯᓂᖓ ᐊᒻᒪᓗ ᐱᑦᓯᐊᕖᓐᖓᕆᐊᖃᕐᓂᕐᒥᒃ 
ᒪᑦᓱᒥᖓ ᓯᐊᕈᐊᓗᓂ ᖃᓄᐃᖃᑦᑕᕐᓂᒥᓂᐅᔪᓂᒃ, ᐃᓕᖅᑯᓯᕆᔭᓄᑦ ᐊᒻᒪᓗ 
ᖃᓄᐃᓕᖓᓕᕐᓂᕆᔭᖏᓐᓄᑦ ᑕᒪᒃᑯᐊ ᐊᓪᓚᐃᑦ ᐃᓄᖏᑦ, ᐃᓚᒋᔭᐅᓪᓗᓂ ᑲᔪᓯᓯᒪᐃᓐᓇᕐᓂᖓ 
ᐊᑐᖅᑕᐅᒍᑎᐅᕙᑦᑐᑦ ᑕᒪᒃᑯᓇᓐᖔᖅᑐᑦ ᓄᓇᒋᓐᖏᑕᒥᓐᓂᒃ ᓄᓇᖃᓕᖅᑐᓄᑦ ᐊᒻᒪᓗ ᑕᒪᒃᑯᐊ 
ᐊᔾᔨᒋᔭᐅᓐᖏᑦᑐᒥᒃ ᖃᓄᐃᓕᖓᓕᕐᓂᕆᔭᐅᔪᖅ ᑕᒪᒃᑯᐊ ᐊᓪᓚᐃᑦ ᐃᓄᖏᑕ ᐃᓚᖏᑦ 
ᐊᔾᔨᒋᔭᐅᓐᖏᓐᓂᑯᒧᑦ ᖃᓄᐃᓕᐅᕈᑎᐅᓕᖃᑦᑕᖅᑐᑦ ᖃᐅᔨᒪᔭᐅᓂᖃᖅᑐᓄᑦ, ᒪᑯᐊᖑᖃᑕᐅᔪᑦ 
ᒪᕐᕉᓐᓂᒃ, ᑕᕐᓂᓖᑦ, ᐊᕐᓇᐅᔭᐃᑦ, ᐊᖑᑎᐅᔭᐃᑦ, ᓇᓕᐊᓐᓄᕋᖅᑐᑦ, ᐊᕐᓇᐅᖔᕈᒪᔪᑦ 
ᐊᖑᑎᐅᖔᕈᒪᔪᑦ, ᐊᔾᔨᒋᔭᐅᓐᖏᑦᑐᑦ, ᑕᒪᒃᑮᑦᓯᔪᑦ ᐊᕐᓇᐅᓂᕐᒧᑦ ᐊᖑᑎᐅᓂᕐᒧᓪᓘᖓᔾᔪᑎᓖᑦ 
ᑎᒥᖏᑦ, ᐊᓯᖏᓪᓗ ᐃᓄᖏᑦ,. 

ᐊᑯᓃᓚᖓᔪᒥᒃ−ᖃᓄᑎᒌᕐᓂᖃᖅᑐᒥᒃ ᐊᒻᒪᓗ ᓇᓗᓇᓐᖏᑦᑐᑦ ᑮᓇᐅᔭᖅᑖᕕᑦᓴᐃᑦ 

ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ ᐱᒐᓱᐊᖅᑯᖅ ᐱᕈᖅᑎᑦᓯᒐᓱᐊᕐᓂᕐᒥᒃ 
ᒪᑯᓂᖓ ᐱᑕᖃᑦᓴᐅᑎᒋᔪᓂᒃ ᑲᒪᑎᑦᓯᒍᑎᓂᒃ ᐊᒻᒪᓗ ᓴᐳᔾᔨᓯᒪᒐᓱᐊᕈᑎᓂᒃ ᑕᐃᒫᒃ ᓵᓐᖓᑦᓯᒍᓐᓇᖁᓪᓗᒋᑦ 
ᑕᒪᑦᓱᒥᖓ ᐱᑕᖃᓗᐊᓕᕐᓂᖏᓐᓂᒃ ᑕᒪᒃᑯᓂᖓ ᐊᓪᓚᓂᒃ ᐃᓗᐊᓂ ᐃᖅᑲᖅᑐᐃᕕᓕᕆᓂᕐᒧᑦ ᐊᖅᑭᓱᖅᑕᐅᓯᒪᔪᓂ 
ᐊᒻᒪᓗ ᓴᐳᔾᔭᐅᖁᓪᓗᒋᑦ ᐱᒻᒪᕆᕈᒃᑲᓂᖅᑎᑕᐅᓂᖏᑦ ᑕᒪᒃᑯᐊ ᐊᓪᓚᐃᑦ ᒪᓕᒐᖏᑦ ᐊᒻᒪᓗ ᒪᓕᒐᓕᕆᓂᕐᒧᑦ 
ᐊᖅᑭᓱᖅᓯᒪᔭᖏᑦ. ᐊᓪᓚᐃᑦ ᐃᑲᔪᖅᓱᖅᓯᒪᕗᑦ ᒪᓐᓇ ᖃᓄᑐᐃᓐᓇᖅ ᓯᕗᓂᑦᓴᑎᓐᓂ ᑮᓇᐅᔭᖃᕆᐊᖃᕐᓂᖅ ᑕᐃᒫᒃ 
ᓴᐳᔾᔭᐅᓯᒪᖁᓪᓗᒋᑦ ᑖᒃᑯᐊ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ ᐊᒻᒪᓗ 

ᐊᓪᓚᓅᖓᔪᑦ ᑐᕌᖓᔪᑦ ᐱᑕᖃᕆᐊᒃᑲᓐᓂᖅᑎᑦᓯᒋᐊᖃᖅᑯᑦ ᐅᓪᓗᒥᐅᔪᖅ ᑮᓇᐅᔭᖁᑎᒋᔭᐅᕙᑦᑐᓂᒃ ᐊᒻᒪᓗ 
ᐱᑦᓯᐊᖅᑕᐅᓗᑎᒃ ᑕᒪᒃᑯᐊ ᐱᒋᐊᖃᕐᓂᐅᔪᑦ ᑕᒪᒃᑯᓂᖓ ᐊᑯᓂ−ᐊᑐᖅᑕᐅᓚᖓᔪᓂᒃ, ᓂᕆᐅᓇᑦᓴᐅᑎᒋᔪᓂᒃ 
ᐊᒻᒪᓗ ᓈᒻᒪᑦᑐᓂᒃ ᑭᓇᐅᔭᖃᖅᑎᑦᓯᓂᕐᒥᒃ ᑕᒪᒃᑯᓂᖓ ᐊᓪᓚᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᑲᒪᑎᑦᓯᒍᑏᑦ, ᐊᒻᒪᓗ 
ᑕᒪᓐᓇ ᑕᐃᒫᒃ ᐱᑕᖃᓪᓚᕆᒋᐊᖃᖅᑯᖅ ᐊᑕᖏᖅᑐᓂᒃ ᓴᐳᔾᔭᐅᒍᑎᖃᖁᓪᓗᒋᑦ ᑕᒪᒃᑯᐊ ᐃᖅᑲᓇᐃᔮᖑᒋᐊᓖᑦ 
ᑲᒪᒋᔭᐅᔪᑦ. 

6. ᐊᓪᓚᐃᑦ ᐱᒐᓱᐊᖅᑯᑦ ᑮᓇᐅᔭᖅᑖᖃᑦᑕᓂᕐᒧᑦ ᐊᖅᑭᓱᖅᑕᐅᓯᒪᒋᐊᓕᓐᓂᒃ ᐊᑦᑐᐊᔪᓂᒃ ᑕᒪᒃᑯᓄᖓ 
ᐊᓪᓚᓄᑦ ᑲᑐᔾᔨᖃᑎᒌᓄᑦ ᑕᒪᒃᑯᐊ ᐃᓚᒋᔭᐅᓪᓗᑎᒃ ᐊᕙᓗᑦᓯᓯᒪᔪᑦ ᐱᔨᑦᓯᕋᐅᑏᑦ, 
ᓱᔪᖃᑦᑕᐃᓕᑎᑦᓯᒍᑏᑦ, ᐊᓯᐊᒍᒃᑲᓐᓃᖅᑐᓄᑦ ᐃᖅᑲᖅᑐᐃᕕᓕᕆᒍᑎᓂᒃ, ᐊᑦᑕᓇᓐᖏᑦᑐᒥ 
ᓇᒦᕝᕕᑦᓴᐃᑦ ᓄᓇᓕᓐᓂ, ᓄᓇᓕᒋᔭᐃᑦ ᖃᓄᐃᓐᖏᑦᓯᐊᖁᓪᓗᒋᑦ, ᐊᓯᐊᒎᒃᑲᓂᖅᑎᑦᒍᑏᑦ, ᐊᒻᒪᓗ 
ᑭᖑᓂᐊᒍᑦ−ᐃᖅᑲᑐᖅᑕᒥᓃᑦ ᐃᑉᐱᒋᔭᐅᒋᐊᖃᕐᓂᖏᑦ. ᖃᐅᔨᒐᓱᐊᖅᑐᖃᕐᓗᓂ ᓄᑖᓂᒃ ᑭᓇᐅᔭᓂᒃ 
ᐱᕕᑦᓴᓂᒃ ᑕᒪᒃᑯᓂᖓ ᐱᑎᑦᓯᒍᓐᓇᖅᑐᓂᒃ ᐃᓱᒪᖅᓱᕈᑎᐅᒍᓐᓇᖅᑐᓂᒃ, ᓂᕆᐅᓇᕈᓐᓇᖅᑐᓂᒃ, 
ᐊᒻᒪᓗ ᓄᓇᓕᓐᓄᑦ−ᐊᐅᓚᑕᐅᔪᓂᒃ ᑭᓇᐅᔭᓂᒃ ᐃᒫᒃ ᒥᑭᓪᓕᑎᖅᑕᐅᓗᑎᒃ ᐊᐅᓚᑦᓯᓂᕐᒨᖓᔪᑦ 
ᐅᖁᒪᐃᓪᓕᐅᕈᑎᐅᕙᑦᑐᑦ ᑕᒪᒃᑯᐊ ᐊᑐᖅᑎᑕᐅᓂᖏᓐᓂᒃ ᐊᒻᒪᓗ ᑐᓴᐅᒪᑎᑦᓯᓂᕐᒧᑦ 
ᑲᒪᒋᔭᐅᒋᐊᓕᓐᓂᒃ. 

7. ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᑕᒪᒃᑯᐊ ᐊᓪᓚᐃᑦ, ᑲᒪᔪᖃᕐᓗᓂ 
ᐊᕕᑦᑐᖅᓯᒪᔪᓅᖓᔪᓂᒃ ᑕᐅᑐᑦᑕᖃᕋᓱᐊᖅᑐᓂᒃ ᐊᓪᓚᓄᑦ ᐃᖅᑲᖅᑐᐃᕕᓕᕆᓂᕐᒨᖓᔪᓂᒃ 
ᐱᔭᐅᒋᐊᓕᓐᓂᒃ ᐊᒻᒪᓗ ᑮᓇᐅᔭᖅᑐᕈᑎᐅᒐᔭᖅᑐᓂᒃ ᕿᒥᕐᕈᓂᕐᒥᒃ ᐊᒻᒪᓗ ᐊᕙᑎᒋᔭᑦᑎᓐᓂ 
ᖃᐅᔨᒐᓱᐊᕐᓂᒥᒃ ᑕᒪᒃᑯᓂᖓ ᐱᑕᖃᕇᖅᑐᓂᒃ ᐱᔨᑦᓯᕋᐅᑎᓂᒃ ᐊᒻᒪᓗ ᑲᒪᑎᑦᓯᒍᑎᓂᓪᓗ ᑕᐃᒫᒃ 
ᓇᓗᓇᐃᔭᖅᑕᐅᒐᓱᐊᕐᓗᑎᒃ ᐱᑕᖃᓐᖏᓗᐊᕐᓂᕆᔭᖏᑦ ᐊᒻᒪᓗ ᐱᒋᐊᖃᖅᑕᐅᔪᓂᒃ ᑕᒪᒃᑯᓄᖓ 
ᓯᕗᓂᑦᓴᑎᓐᓂ ᐱᔨᑦᓯᕋᐅᑎᓂᒃ ᐊᒻᒪᓗ ᑲᒪᑎᑦᓯᓂᕐᒧᑦ ᑭᓇᐅᔭᑦᓴᓂᒃ. 

8. ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᑕᒪᒃᑯᐊ ᐊᓪᓚᐃᑦ, ᐱᒐᓱᐊᕐᓗᑕ 
ᐊᖏᓪᓕᕆᐊᕆᓂᕐᒥᒃ ᐱᑕᖃᕇᖅᑐᓂᒃ ᐃᖅᑲᖅᑐᐃᕕᓕᕆᓂᕐᒧᑦ ᑲᒪᑎᑦᓯᒍᑎᓂᒃ ᐊᒻᒪᓗ 
ᐊᖅᑭᑦᓱᐃᑎᐅᒐᓱᐊᖅᑐᓂᒃ, ᑕᒪᒃᑯᓂᖓ ᓴᓇᒪᓂᖃᖅᑐᓂᒃ ᐊᒻᒪᓗ ᑲᒪᒋᔭᓂᒃ ᑕᒪᒃᑯᓄᖓ ᐊᓪᓚᓄᑦ 
ᐊᒻᒪᓗ ᐊᓪᓚᐃᑦ ᑎᒥᖁᑎᖏᓐᓄᑦ ᑐᕌᖓᔪᓂᒃ ᐊᓪᓚᐃᑦ ᐃᓄᖏᓐᓄᑦ. 

9. ᖃᐅᔨᒐᓱᐊᖅᑐᖃᕐᓗᓂ ᑕᒪᒃᑯᐊ ᐊᑐᓕᖅᑎᑕᐅᓂᖏᑦ ᐃᖅᑲᖅᑐᐃᕕᓕᕆᓂᕐᒧᑦ ᑲᓇᑕᒃᑯᑦ 
ᑭᓇᐅᔭᖅᑕᓂᕐᒧᑦ ᖃᓄᐃᑦᑑᓂᖏᑦ ᑕᐃᒫᒃ ᐱᑎᑦᓯᒍᓐᓇᖁᓪᓗᒋᑦ ᑕᒪᒃᑯᓂᖓ ᑲᒪᕕᒻᒪᕆᐅᔪᓄᑦ 
ᐱᒋᐊᖃᖅᑕᐅᔪᓂᒃ ᐃᓚᒋᔭᐅᓪᓗᓂ ᓱᓇᖁᑎᒻᒪᕆᓕᐅᕐᓂᖅ. 

ᐊᖅᑯᑎᐅᒍᓐᓇᖅᑐᖅ ᓯᕗᓪᓕᖅ (1): ᐱᒻᒪᕆᕈᖅᑎᑕᐅᒃᑲᓂᕐᓂᖏᑦ ᑕᒪᒃᑯᐊ ᐊᓪᓚᐃᑦ ᒪᓕᒐᖏᑦ 
ᐊᒻᒪᓗ ᒪᓕᒐᓕᕆᓂᕐᒧᑦ ᐋᖅᑭᓱᖅᓯᒪᔭᖏᑦ 

ᐊᖅᑯᑎᐅᒍᓐᓇᖅᑐᖅ ᓯᕗᓪᓕᖅ ᑲᒪᒋᔭᖃᕋᓱᐊᖅᑯᖅ ᐊᑐᐊᖅᓯᒐᓱᐊᕐᓂᕐᒥᒃ ᑕᒪᒃᑯᓂᖓ ᑐᒥᖏᓐᓂᒃ ᐊᓪᓚᐃᑦ 
ᓯᕗᓪᓕᒥᓂᖏᑕ, ᓄᐊᑦᓯᔪᖃᕐᓗᓂ ᖃᐅᔨᒪᔭᑐᖃᖏᓐᓂᒃ ᑕᒪᒃᑯᐊ ᐊᓪᓚᐃᑦ ᐃᓐᓇᑐᖃᖏᑕ ᐊᒻᒪᓗ 
ᖃᐅᔨᒪᔭᑐᖃᕐᓂᒃ ᐸᐸᑦᓯᔨᓄᑦ ᐊᒻᒪᓗ ᓇᐅᒃᑯᑦ ᓈᒻᒪᑦᓯᐊᑐᐊᕋᐃᑉᐸᑦ, ᐊᓪᓚᐃᑦ ᒪᓕᒐᓕᕆᓂᕐᒧᑦ 
ᖃᐅᔨᒪᔪᖁᑎᒻᒪᕆᖏᓐᓂᒃ, ᐊᒻᒪᓗ ᖃᐅᔨᒪᔭᐅᑎᑦᓯᔪᓂᒃ ᑐᑭᓯᒪᔭᖏᓐᓂᒃ ᑕᒪᒃᑯᓇᓐᖔᖅᑐᓂᒃ ᐊᓪᓚᓂᒃ, ᑕᐃᒫᒃ 
ᑐᑭᒧᐊᑦᑎᑦᓯᒍᑎᐅᓗᑎᒃ ᑖᕗᖓ ᓯᕗᒧᐊᑉᐸᓪᓕᐊᒐᓱᐊᖅᑐᓄᑦ. ᑖᓐᓇ ᐊᖅᑯᑎᐅᔪᖅ ᐱᒐᓱᐊᖅᑯᖅ 
ᐃᓕᓴᕆᔭᐅᓂᖏᓐᓂᒃ ᑕᒪᒃᑯᐊ ᐊᓪᓚᐃᑦ ᒪᓕᒐᓕᕆᓂᕐᒧᑦ ᐊᖅᑭᓱᖅᓯᒪᔭᖏᓐᓂᒃ ᐊᒻᒪᓗ ᑲᒪᕕᒋᒍᓐᓇᖅᑕᖏᓐᓂᒃ 
ᓄᓇᒥᓐᓂ ᐃᓗᐊᓂ ᐊᑦᑐᐊᔪᓄᑦ ᑕᒪᒃᑯᓄᖓ ᐊᐅᓚᑦᓯᓂᕐᒥᒃ ᒪᓕᒐᓕᕆᓂᕐᒨᖓᔪᓂᒃ, ᐃᓚᒋᔭᐅᓪᓗᑎᒃ 
ᑕᒪᒃᑯᓂᖓ ᒪᓕᑦᑕᐅᑎᑦᓯᒐᓱᐊᕈᑎᓂᒃ, ᐃᖅᑲᖅᑐᐃᕕᒃᑰᑎᑦᓯᒍᑎᓂᒃ ᐊᒻᒪᓗ ᐋᖅᑭᑦᓱᐃᑎᐅᔪᓄᑦ 
ᐃᖅᑲᖅᑐᐃᕕᒃᑯᑦ ᑕᒪᒃᑯᓂᖓ ᐊᓪᓚᐃᑦ ᒪᓕᒐᖏᓐᓂᒃ.  

10. ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᑕᒪᒃᑯᐊ ᐊᓪᓚᐃᑦ ᒥᑦᓵᓄᑦ 
ᐊᓯᔾᔨᖅᑕᐅᒍᓐᓇᕆᐊᖏᑦ ᑕᒪᒃᑯᐊ ᒐᕙᒪᑐᖃᒃᑯᑦ ᐱᖁᔭᖏᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ 
ᐋᖅᑭᓱᖅᑕᐅᓯᒪᔪᓄᑦ ᑕᐃᒫᒃ ᓴᐳᔾᔭᐅᓯᒪᖁᓪᓗᒍ ᑕᒪᓐᓇ ᐊᐃᕙᖃᑎᒌᓐᓂᖅ ᐊᒻᒪᓗ 
ᐊᑐᓕᖅᑎᑕᐅᓂᖏᓐᓂᒃ ᑖᒃᑯᐊ ᐱᖓᓲᓕᖅᑲᖓᔪᑦ ᑲᒪᖃᑎᒌᑦᑐᑦ ᐅᕝᕙᓘᓐᓃᑦ ᒪᕐᕉᓪᓗᑎᒃ 
ᑲᒪᖃᑎᒌᑦᑐᓄᑦ ᐊᖏᖃᑎᒌᒍᑏᑦ ᑕᐃᒫᒃ ᐱᕕᖃᖅᑎᑦᓯᖁᓪᓗᒋᑦ ᓈᒻᒪᑦᑐᓂᒃ ᐊᒻᒪᓗ 
ᐊᑐᕐᓂᖃᑦᓯᐊᖅᑐᓂᒃ ᒪᓕᑦᑕᐅᑎᑦᓯᒐᓱᐊᕈᑎᓂᒃ, ᐃᖅᑲᖅᑐᐃᕕᒃᑯᑎᑦᓯᓂᕐᒨᖓᔪᓂᒃ, ᐊᒻᒪᓗ 
ᐋᖅᑭᓱᖅᑕᐅᔪᓄᑦ ᐃᖅᑲᖅᑐᐃᕕᒃᑯᑦ ᑕᒪᒃᑯᓂᖓ ᐊᓪᓚᐃᑦ ᒪᓕᒐᖏᓐᓂᒃ. 

11. ᑲᒪᖃᑎᒋᓗᒋᑦ ᑕᒪᒃᑯᐊ ᐊᓪᓚᐃᑦ ᑕᐃᒫᒃ ᐱᕙᓪᓕᐊᑎᑦᓯᓗᑕ ᑲᒪᑎᑦᓯᒍᑎᓂᒃ ᑕᐃᒫᒃ 
ᓴᐳᔾᔭᐅᖁᓪᓗᒋᑦ ᐊᓪᓚᓄᑦ−ᓯᕗᓕᖅᑕᐃᑦ ᖃᐅᔨᒐᓱᐊᕐᓂᐅᔪᑦ, ᖃᐅᔨᒪᔭᐅᔪᓂᒃ 
ᑕᐅᖅᓰᖃᑦᑕᐅᑎᓂᕐᒧᑦ, ᐊᒻᒪᓗ ᐊᑕᖏᖅᑐᒥᒃ ᐱᒍᓐᓇᖅᑕᐅᒋᐊᓕᓐᓂᒃ−ᐱᕈᖅᑎᑦᓯᒐᓱᐊᕐᓂᕐᒥᒃ 
ᑕᐃᒫᒃ ᐱᒻᒪᕆᕈᖅᑎᑕᐅᒃᑲᓐᓂᖁᓪᓗᒋᑦ ᐊᓪᓚᐃᑦ ᒪᓕᒐᖏᑦ ᐊᒻᒪᓗ ᒪᓕᒐᓕᕆᔾᔪᑎᖏᓐᓂᒃ 
ᓯᐊᕈᐊᓗᓂᒃ ᐊᑐᖅᑕᐅᓲᓂᒃ. 

12. ᓴᖅᑭᑎᑦᓯᓗᑕ ᑐᑭᒧᐊᑦᑎᑦᓯᒍᑎᑦᓴᓂᒃ ᑕᒪᒃᑯᐊ ᓈᒻᒪᓯᐊᖅᑐᒥᒃ ᐱᕋᔭᒃᑐᒥᓂᕐᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐊᖅᑭᓱᖅᑕᐅᓯᒪᔪᓄᑦ ᑭᐅᒍᑎᐅᕙᑦᑐᓂᒃ ᑕᒪᒃᑯᓄᖓ ᐊᓪᓚᐃᑦ 
ᓄᓇᖁᑎᖏᓐᓅᖓᔪᓂᒃ ᐊᒻᒪᓗ ᐊᑐᕐᓂᖃᖅᑐᖏᓐᓂᒃ ᐱᕋᔭᑕᐅᑦᑕᐃᓕᒪᑎᑦᓯᒍᑎᓂᒃ ᑕᒪᒃᓂᖓ 
ᐱᑦᓯᐊᖅᑕᖃᖅᑐᓂᒃ ᐊᓪᓚᐃᑦ ᓯᐊᕈᐊᓗᕐᓂᓴᕐᓂᒃ ᒪᓕᒐᖏᓐᓂᒃ ᐊᒻᒪᓗ ᑲᒪᒋᒋᐊᖃᓲᖏᓐᓂᓪᓗ. 

13. ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᑕᒪᒃᑯᐊ ᐊᓪᓚᐃᑦ ᒥᑦᓵᓄᑦ 
ᐃᒪᐃᑐᐃᓐᓇᕆᐊᖃᕆᐊᖓ ᒪᓕᒐᓕᕆᓂᕐᒨᖓᔪᓂᒃ ᓂᕈᐊᖅᑐᖃᕈᓐᓇᕆᐊᖓ ᐃᓕᓴᖅᓯᓂᕐᒨᖓᔪᓂᒃ 
ᐊᒻᒪᓗ ᐱᒍᓐᓇᑎᑦᓯᓂᕐᒧᓪᓗ ᑲᒪᒍᓐᓇᓂᕐᒥᒃ ᑕᒪᒃᑯᓂᖓ ᐊᓪᓚᐃᑦ ᓄᓇᖏᓐᓂ ᐊᐅᓚᒍᓐᓇᖅᑕᖏᓐᓂ 
ᐊᑦᑐᐊᔪᓄᑦ ᑕᒪᒃᑯᓄᖓ ᐊᐅᓚᑦᓯᓂᕐᒧᑦ ᐃᖅᑲᖅᑐᐃᕕᓕᕆᓂᕐᒨᖓᔪᓂᒃ, ᑕᐃᒫᓪᓗ 
ᐃᓚᒍᑦᓯᐅᔾᔨᑐᐃᓐᓇᕆᐊᖃᖅᓱᑎᒃ ᓂᕈᐊᕋᑦᓴᓂᒃ ᒪᑐᒧᖓ ᒪᓕᒐᓕᕆᓂᕐᒨᖓᔪᓂᒃ ᐋᖅᑭᓱᖅᓯᒪᔪᓂᒃ 
ᒪᓕᑦᑕᐅᑎᑦᓯᒐᓱᐊᕐᓂᕐᒨᖓᔪᓂᒃ, ᐃᖅᑲᖅᑐᐃᕕᒃᑯᑎᑦᓯᓂᕐᒧᑦ ᐊᒻᒪᓗ ᐋᖅᑭᓱᖅᑕᐅᓂᕐᒧᑦ 
ᐃᖅᑲᖅᑐᐃᕕᒃᑯᑦ ᐊᓪᓚᐃᑦ ᒪᓕᒐᖏᓐᓂᒃ, ᐊᑐᕐᓗᑎᒃ ᑲᓇᑕᐅᑉ ᐃᖅᑲᖅᑐᐃᕕᓕᕆᓂᕐᒧᑦ 
ᐊᖅᑭᓱᖅᓯᒪᔭᖏᓐᓂᒃ ᑕᒪᒃᑯᐊ ᐃᓱᒪᖅᓱᕈᓐᓇᕐᓗᑎᒃ ᐊᓪᓚᐃᑦ. 

ᐊᖅᑯᑎᐅᒍᓐᓇᖅᑑᑉ ᐊᐃᑉᐹ: ᐊᓯᔾᔨᕆᐊᖅᑕᐅᓂᖏᑦ ᑖᒃᑯᐊ ᑲᓇᑕᒥᐅᑦ ᐱᕋᔭᑦᑐᒥᓂᕐᓄᑦ 
ᐃᖅᑲᖅᑐᐃᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᑦ 

ᑕᒪᒃᑯᐊ ᐱᑕᖃᓗᐊᓕᕐᓂᖏᑦ ᑕᒪᒃᑯᓂᖓ ᐊᓪᓚᓂᒃ ᐃᓗᐊᓂ ᐱᕋᔭᑦᑐᒥᓂᕐᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᓱᖅᑕᐅᓯᒪᔪᓂᒃ ᐃᒫᒃ ᐱᕕᔾᔪᐊᓕᖅᓱᓂ ᐊᒻᒪᓗ ᐱᑐᐃᓐᓇᖅᑕᐅᒍᓐᓇᕋᑎᓪᓗ ᐊᕝᕕᐊᕈᑎᖃᕈᑎᐅᔪᑦ 
ᑐᓐᖓᕕᖃᖅᑐᖅ ᒪᑯᓄᖓ ᐋᖅᑭᓱᖅᑕᐅᓯᒪᔪᓅᖓᔪᓄᑦ ᐅᕕᓂᐊᖃᑎᒋᔭᐅᓐᖏᑦᑐᑦ ᐱᓂᕐᓗᑦᑕᐅᓂᖏᓐᓄᑦ 
ᐊᒻᒪᓗ ᑕᒪᑦᓱᒧᖓ ᓯᐊᕈᓂᒃ ᑕᐃᒪᐃᑎᑦᓯᓂᑯᖏᓐᓄᑦ ᑕᒪᒃᑯᐊ ᓄᓇᒋᓐᖏᑕᒥᓐᓂᒃ ᓄᓇᖃᓕᖅᑐᑦ. 
ᐃᓗᐃᑦᑑᑦᓯᐊᕐᓂᖃᑐᓂᒃ, ᓇᓗᓇᐃᔭᖅᓯᒪᑦᓯᐊᖅᑐᓂᒃ ᐊᕙᑎᓕᒫᑦᑎᓐᓃᑦᑐᓂᒃ ᕿᒥᕐᕈᓂᖅ ᑕᒪᒃᑯᓂᖓ 
ᐱᑕᖃᑦᓴᐅᑎᒋᔪᓂᒃ ᑲᒪᒐᓱᐊᕈᓯᕐᓂᒃ ᑕᐃᒫᒃ ᓴᐳᔾᔨᓯᒪᓚᖓᕗᒍᑦ ᐊᑐᕐᓂᖃᑦᓯᐊᖅᑐᒥᒃ ᐊᓯᔾᔩᒋᐊᕐᓂᐅᔪᓂᒃ 
ᑖᒃᑯᓂᖓ ᑲᓇᑕᒥᐅᑦ ᐱᕋᔭᑦᑐᒥᓂᕐᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐊᖅᑭᓱᖅᑕᐅᓯᒪᔪᓂᒃ.  

ᒪᓕᑦᓯᐊᕋᓱᐊᕐᓗᑕ, ᐊᖅᑯᑎᐅᒍᓐᓇᖅᑑᑉ ᐊᐃᑉᐹ ᑕᑯᓐᓇᖅᑯᖅ ᐊᓯᔾᔩᕆᐊᕆᓂᕐᒥᒃ ᑖᒃᑯᓇᓐᖓᑦ ᑲᓇᑕᒥᐅᑦ 
ᐱᕋᔭᑦᑐᒥᓂᕐᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂᒃ ᑕᐃᒫᓪᓗ ᑕᑯᑎᑦᓯᔪᓂᒃ ᐊᓪᓚᐃᑦ 
ᑕᑯᓐᓇᕋᓱᐊᓲᖏᓐᓂᒃ, ᒪᑯᐊᖑᖃᑕᐅᔪᑦ ᐱᓱᖃᑦᑕᕐᓂᖅ ᑲᐃᕙᑦᑐᒥᒃ ᐃᓘᓐᓇᖏᓐᓄᑦ ᓯᑕᒪᑦ ᓵᕝᕕᐅᓲᑦ. ᑖᓐᓇ 
ᐊᖅᑯᑎᐅᒍᓐᓇᖅᑐᖅ ᓇᓗᓇᐃᖅᓯᓯᒪᕗᖅ ᐱᕕᖃᖅᑎᑦᓯᓂᕐᒥᒃ ᑕᒪᒃᑯᓄᖓ ᐃᖅᑲᖅᑐᐃᕕᓕᕆᓂᕐᒧᑦ 
ᑐᕌᖓᕕᐅᑎᑕᐅᒐᓱᐊᓲᓄᑦ ᓯᑕᒪᐅᓪᓗᑎᒃ ᓵᓐᖓᕕᐅᓲᑦ: 

ᓇᐅᒃᑰᕆᐊᖃᕐᓂᐅᑉ ᓯᕗᓪᓕᖅᐹᖅ: ᐃᖅᑲᖅᑐᐃᕕᓕᕆᓂᖅ ᐊᒻᒪᓗ ᖃᓄᐃᓐᖏᑦᓯᐊᕐᓂᖅ 

ᐊᓪᓚᐃᑦ ᐃᓕᓴᖅᓯᕗᑦ ᑕᒪᓐᓇ ᐃᖅᑲᖅᑐᐃᕕᓕᕆᓂᖅ ᐊᒻᒪᓗ ᖃᓄᐃᓐᖏᑦᓯᐊᕐᓂᖅ ᑖᒃᑯᐊ ᐊᑦᓱᒋᐊᓪᓚᒃ 
ᐊᑦᑐᐊᒍᑎᒋᐊᖏᒃ; ᑕᐃᒪᐃᓐᓂᖓᓄᑦ, ᑕᒪᓐᓇ ᐃᓱᒪᒋᔭᐅᓂᖓ ᐃᖅᑲᖅᑐᐃᕕᓕᕆᓂᖅ 

ᑕᑯᓐᓇᖅᑕᐅᒐᓱᐊᕆᐊᖃᖅᑯᖅ ᓴᓂᒧᑐᔪᒥᒃ ᑕᐃᒫᒃ ᐃᓚᒍᑦᓯᐅᔾᔭᐅᖁᓪᓗᒋᑦ ᐃᓘᓐᓇᑎᒃ ᓱᓇᑐᐃᓐᓇᐃᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒨᖓᔪᑦ ᐊᒻᒪᓗ ᖃᓄᐃᓐᖏᑦᓯᐊᖁᓪᓗᒋᑦ ᐊᑐᓂ ᐃᓄᖏᑦ, ᓄᓇᓖᑦ, ᐊᒻᒪᓗ ᑕᒪᓐᓇ 
ᐊᕙᑎᕗᑦ. ᑲᒪᒋᐊᓪᓚᕆᒋᐊᖃᕐᓂᖅ ᑕᒪᓐᓇ ᓵᓐᖓᔭᐅᖁᓪᓗᒍ ᐱᑕᖃᓗᐊᓕᕐᓂᖓ ᐊᓪᓚᐃᑦ ᐃᓄᖏᓐᓂᒃ 
ᐱᒋᐊᕆᐊᖃᓕᖅᑯᖅ ᐅᕙᓐᖔᕐᓗᓂ ᑕᐃᑲᓐᖓᑦ ᓱᔪᖃᑲᓪᓚᑦᑕᐃᓕᑎᑦᓯᕕᒻᒥᒃ, ᐃᒫᓪᓗ ᑲᑉᐱᐊᓇᖅᑐᑰᖅᑐᒥᓃᑦ 
ᐊᒻᒪᓗ ᒪᒥᓴᐅᑎᓄᑦ ᓴᐳᔾᔭᐅᓯᒪᒐᓱᐊᕈᑎᖏᓐᓂᒃ, ᐅᕕᒃᑲᓄᑦ ᑲᒪᑎᑦᓯᒍᑏᑦ, ᐊᒻᒪᓗ ᐃᓕᖅᑯᓯᓕᕆᓂᕐᒧᑦ 
ᐊᑦᑐᐊᓂᖃᖅᑐᑦ ᑕᒪᒃᑯᐊ ᐱᒻᒪᕆᐅᓂᖅᐹᖑᑎᑕᐅᓗᑎᒃ. ᑕᒪᑦᓱᒪ ᐱᒐᓱᐊᕈᒪᔭᖓ ᐃᖅᑲᓇᐃᔭᖅᑕᐅᒋᐊᓕᐅᑉ 
ᑕᐃᒫᒃ ᐱᒐᓱᐊᖅᑐᖃᕐᓗᓂ ᐱᑕᖃᑦᓯᐊᖅᑐᓂᒃ ᐊᕙᓗᑦᓯᓯᒪᔪᓂᒃ ᓴᐳᔾᔨᒍᑎᓂᒃ ᐊᑐᐃᓐᓇᐅᑦᓯᐊᖅᑐᓂᒃ 
ᑕᒪᒃᑯᓄᖓ ᐊᓪᓚᐃᑦ ᐃᓄᖏᓐᓄᑦ ᐃᓗᐊᓃᑦᑐᓄᑦ ᑕᒪᒃᑯᐊ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂ 
ᑕᐃᒪᓐᖓᓕᒫᖅ ᑲᒪᒋᔭᐅᓂᖏᓐᓂ, ᐃᓚᒋᔭᐅᓪᓗᑎᒃ: ᐃᒫᒃ ᓯᕗᕌᓃᑎᓪᓗᒋᑦ ᐃᖅᑲᖅᑐᐃᕕᐅᑉ, ᐃᓚᐅᑎᖅᑎᓪᓗᒋᑦ 
ᒪᑯᓄᖓ ᖃᓄᒐᓚᒃ ᑲᒪᑎᑦᓯᒍᑎᓄᑦ, ᐃᒫᒃ ᑎᒍᔭᐅᒪᑎᓪᓗᒋᑦ ᐃᖅᑲᖅᑐᖅᑕᐅᓂᕐᒥᒃ ᐅᑕᖅᑭᔪᓂᒃ, 
ᐱᔨᑦᓯᕋᖅᑎᑕᐅᔪᑦ ᐃᖅᑲᖅᑐᐃᕕᒃᑯᓐᓄᑦ ᓄᓇᓕᓐᓂ ᐅᕝᕙᓘᓐᓃᑦ ᑲᒪᑎᑕᐅᔪᑦ ᑲᒪᕕᒻᒪᕆᓐᓂ, ᐊᒻᒪᓗ 
ᑭᖑᓂᐊᒍᑦ−ᐊᓂᑎᑕᒥᓂᐅᑎᓪᓗᒋᑦ ᑎᒍᔭᐅᒪᓚᐅᖅᑎᓪᓗᒋᑦ. 

ᐃᓱᒪᒋᔭᐅᓂᖓ ᐃᖅᑲᖅᑐᐃᕕᓕᕆᓂᖅ ᐃᒫᒃ ᖃᓄᐃᓐᖏᑦᓯᐊᕋᓱᐊᕐᓂᕐᒨᖓᓂᖓ ᑐᑭᖃᖅᑯᖅ ᐃᒫᒃ, ᑕᒪᒃᑯᐊ 
ᐊᓪᓚᐃᑦ ᓯᕗᕌᓃᑎᓪᓗᒋᑦ ᐃᖅᑲᖅᑐᐃᕕᓕᕆᓂᕐᒧᑦ ᐊᖅᑭᓱᖅᑕᐅᓯᒪᔪᓂ, ᐱᒋᐊᖃᓲᖑᕗᑦ 
ᐃᑎᓂᖅᓴᒨᕆᐊᖃᕐᓂᕐᒥᒃ ᑕᒪᒃᑯᐊ ᖃᖓᓃᑦᑐᐃᑦ, ᑕᐃᒫᒃ ᓇᓗᓇᐃᖅᓯᒍᓐᓇᖁᓪᓗᑕ ᐃᓅᑉ ᐱᒋᐊᓕᖏᓐᓂᒃ 
ᐊᒻᒪᓗ ᐱᔾᔪᑎᐅᔪᓂᒃ ᑕᒪᒃᑯᓂᖓ ᐃᒻᒪᖃ ᑕᕝᕗᓐᖓᖅᑎᑕᐅᒍᑎᒋᓯᒪᔭᖏᓐᓂᒃ ᓯᕗᕌᓄᑦ ᐃᖅᑲᖅᑐᐃᕕᐅᑉ (ᒐᓚᑑ 
ᐃᑲᔪᖅᑎᒃᑯᑦ ᐱᔾᔪᑎᒋᔭᖏᑦ) ᐊᒻᒪᓗ ᑐᕌᖅᑎᑕᐅᓂᖏᑦ ᑕᒪᒃᑯᓄᖓ ᓈᒻᒪᓯᐊᖅᑐᓄᑦ ᓴᐳᔾᔭᐅᓯᒪᒐᓱᐊᕈᑎᓄᑦ, 
ᖃᓄᐃᓕᖓᓂᕆᔭᖏᑦ ᐃᒫᒃ ᐃᓚᒍᑦᓯᐅᔾᔨᓯᒪᓪᓗᑎᒃ ᒪᑯᓂᖓ ᐊᓪᓚᐃᑦ ᐃᓄᖏᓐᓂᒃ ᑕᒪᒃᑯᓂᖓ 
ᐊᔾᔨᒋᔭᐅᓐᖏᓐᓂᑯᒧᑦ ᖃᓄᐃᓕᐅᕈᑎᐅᖃᑦᑕᖅᑐᓄᑦ ᖃᐅᔨᒪᔭᐅᒍᑎᒋᔭᖏᓐᓄᑦ ᒪᑯᐊᖑᖃᑕᐅᔪᑦ ᒪᕐᕉᓐᓂᒃ, 
ᑕᕐᓂᓖᑦ, ᐊᕐᓇᐅᔭᐃᑦ, ᐊᖑᑎᐅᔭᐃᑦ, ᓇᓕᐊᓐᓄᕋᖅᑐᑦ, ᐊᕐᓇᐅᖔᕈᒪᔪᑦ ᐊᖑᑎᐅᖔᕈᒪᔪᑦ, 
ᐊᔾᔨᒋᔭᐅᓐᖏᑦᑐᑦ, ᑕᒪᒃᑮᑦᓯᔪᑦ ᐊᕐᓇᐅᓂᕐᒧᑦ ᐊᖑᑎᐅᓂᕐᒧᓪᓘᖓᔾᔪᑎᓖᑦ ᑎᒥᖏᑦ, ᐊᓯᖏᓪᓗ ᐃᓄᖏᑦ. 
ᐊᓪᓚᐃᑦ ᐃᓄᖏᑦ ᓯᕗᕌᓃᑦᑐᑦ ᐃᖅᑲᖅᑐᐃᕖᑦ ᐃᒻᒪᖃ ᖃᐅᔨᖃᑦᑕᑐᐃᓐᓇᕆᐊᖃᖅᑯᑦ ᖃᓄᐃᑦᑐᑐᐃᓐᓇᕐᓂᒃ 
ᐊᑦᓱᕈᕐᓇᖅᑐᓕᓐᓂᒃ ᐃᓚᒋᔭᐅᓪᓗᑎᒃ ᐃᓱᒪᒨᖓᔪᓂᒃ ᐋᓐᓂᐊᓖᑦ ᐊᒻᒪᓗ ᐅᐃᕆᓯᒪᔪᑦ, ᓇᔾᔨᐊᖑᓪᓗᑎᒃ 
ᐊᓈᓇᖏᑦ ᐃᒥᐊᓗᖃᑦᑕᖅᑐᒥᓂᐅᓂᑯᒧᑦ ᓈᒻᒪᖏᔾᔪᑎᓕᑦ, ᐊᔪᖅᓴᓗᐊᖃᑦᑕᕐᓂᑯᒧᑦ, ᐊᖏᕐᕋᖃᓐᖏᓐᓂᑯᒧᑦ, 
ᐊᒻᒪᓗ ᑲᑉᐱᐊᓇᖅᑐᑰᕐᓂᑯᒥᓂᕐᒧᑦ. 

ᐊᕙᓗᑦᓯᓯᒪᔪᑦ ᓴᐳᔾᔨᓯᒪᒐᓱᐊᕈᑏᑦ ᐃᒪᐃᒋᐊᖃᖅᑯᑦ ᐊᒻᒪᓗᑦᑕᐅᖅ ᐊᑐᐃᓐᓇᐅᓗᑎᒃ ᑕᒪᒃᑯᓄᖓ ᐊᓪᓚᐃᑦ 
ᐃᓄᖏᓐᓄᑦ ᑕᒪᒃᑯᓄᖓ ᐊᑦᑐᖅᑕᐅᓯᒪᔪᓄᑦ ᐱᕋᔭᑕᐅᓂᒃᑯᑦ, ᐃᓚᒋᔭᐅᓪᓗᑎᒃ ᐱᓂᕐᓗᑦᑕᒥᓃᑦ 
ᑲᑉᐱᐊᓇᖅᑐᑰᖅᑎᑕᐅᓪᓗᑎᒃ ᐊᒻᒪᓗ ᐆᒪᒡᒐᐃᓇᖅᑐᒥᓂᕐᓂᒃ, ᐊᒻᒪᓗ ᐃᓚᒋᔭᐅᔪᑦ ᑕᒪᒃᑯᐊ ᐅᑎᓐᖏᑦᑐᒥᓂᕐᓄᑦ 

ᐊᒻᒪᓗ ᑐᖁᑕᒥᓂᕐᓄᑦ ᐊᓪᓚᐃᑦ ᐃᓄᖏᑦ. ᐊᑕᖏᕐᓗᒍ ᓄᓇᓕᒃ ᐊᑦᑕᓇᓐᖏᑦᑐᒦᒋᐊᖃᕐᓂᖓ ᐊᒻᒪᓗᑦᑕᐅᖅ 
ᐱᒻᒪᕆᐅᖃᑕᐅᕗᖅ ᐃᓚᒋᔭᐅᓪᓗᓂ ᑕᒪᑐᒧᖓ ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪᓗ ᖃᓄᐃᓐᖏᑦᓯᐊᓂᕐᒧᑦ 

14. ᑲᒪᖃᑎᒋᓗᒋᑦ ᑕᒪᒃᑯᐊ ᐊᓪᓚᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᖃᐅᔨᒐᓱᐊᕐᓗᑕ, 
ᐱᒐᓱᐊᕐᓗᑕ ᐱᕙᓪᓕᐊᑎᑦᓯᒍᑎᓂᒃ, ᐅᕝᕙᓘᓐᓃᑦ ᐊᖏᓪᓕᒋᐊᖅᑕᐅᓂᖏᓐᓂᒃ ᑕᒪᒃᑯᐊ 
ᐊᑐᖅᑕᐅᖃᑦᑕᕐᓂᖏᑦ ᐊᔾᔨᒌᓐᖏᓐᓂᖏᓐᓂᒃ−ᑐᓐᖓᕕᖃᖅᑐᑦ ᐊᒻᒪᓗ 
ᐃᓕᖅᑯᓯᕆᔭᕐᓄᑦ−ᐊᖅᑭᑦᓯᒪᒐᓱᐊᖅᑐᓂᒃ ᑲᒪᑎᑦᓯᒍᑎᓂᒃ ᑕᐃᒫᒃ ᓴᐳᔾᔭᐅᖁᓪᓗᒋᑦ ᐊᓪᓚᐃᑦ 
ᐃᖅᑲᖅᑐᐃᕕᓕᕆᓂᕐᒧᑦ ᑲᒪᒐᓱᐊᕈᓯᖏᑦ ᑕᒪᒃᑯᓂᖓ ᐱᕚᓪᓕᑎᑦᓯᒐᓱᐊᖅᑐᓂᒃ 
ᖃᓄᐃᒍᓐᓃᕋᓱᐊᕈᑎᓂᒃ ᐊᒻᒪᓗ ᒪᒥᓱᐊᑎᓂᓪᓗ. 

15. ᑲᒪᖃᑎᒋᓗᒋᑦ ᑕᒪᒃᑯᐊ ᐊᓪᓚᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᐱᒐᓱᐊᕐᓗᑕ 
ᐊᖏᓪᓕᕆᐊᕆᓂᕐᒥᒃ ᐱᕕᖃᑦᑎᑦᓯᒍᑎᓂᒃ ᑕᒪᒃᑯᓄᖓ ᐃᓕᖅᑯᓯᓕᕆᓂᕐᒧᑦ ᑭᐅᒍᑎᓂᒃ, ᐊᓪᓚᐃᑦ 
ᓄᓇᓕᖏᓐᓄᑦ−ᓯᕗᓕᖅᑕᓂᒃ, ᑲᑉᐱᐊᓇᖅᑐᑰᖅᓯᒪᔪᓄᑦ−ᑐᑭᓯᒪᔪᓂᒃ ᐱᓂᕐᓗᑦᑕᐅᓯᒪᔪᓄᑦ 
ᐱᔨᑦᓯᕋᐅᑎᓂᒃ ᐊᒻᒪᓗ ᓴᐳᔾᔨᓯᒪᒐᓱᐊᕈᑎᓂᒃ, ᐃᓚᒋᐅᓪᓗᑎᒃ ᓴᐳᔾᔨᓯᒪᒐᓱᐊᕈᑎᑦ ᑕᒪᒃᑯᓄᖓ 
ᐃᓚᒋᔭᐅᔪᓄᑦ ᐅᑎᓐᖏᑦᑐᒥᓂᕐᓂᒃ ᐊᒻᒪᓗ ᑐᖁᑕᒥᓂᕐᓄᑦ ᐊᓪᓚᐃᑦ ᐊᕐᓇᖏᓐᓂᒃ, ᓂᕕᐊᖅᓯᐊᓂᒃ, 
ᐊᖑᑎᐅᓂᕐᒨᖓᔪᓂᒃ ᐊᕐᓇᐅᓂᕐᒨᖓᔪᓂᒃ ᖃᓄᐃᑦᑐᑐᐃᓐᓇᐅᓂᖏᓐᓄᑦ ᐃᓄᖏᑦ, ᐊᖑᑏᑦ 
ᐊᒻᒪᓗ ᓱᕈᓰᓪᓗ. 

16. ᑲᒪᖃᑎᒋᓗᒋᑦ ᑕᒪᒃᑯᐊ ᐊᓪᓚᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᐱᒐᓱᐊᕐᓗᑕ 
ᐱᕙᓪᓕᐊᑎᑦᓯᓂᕐᒥᒃ ᐋᖅᑭᑦᓱᐃᑎᐅᒐᓱᐊᕈᑎᓂᒃ ᐊᒥᓱᕐᖑᕆᐊᕆᓗᑕ ᐃᖅᑲᓇᐃᔭᖅᑎᒋᔭᐅᕙᑦᑐᓂᒃ 
ᑕᒪᒃᑯᓂᖓ ᐊᓪᓚᐃᑦ ᐃᓐᓇᑐᖃᖏᓐᓂᒃ ᐊᒻᒪᓗ ᖃᐅᔨᒪᔭᑐᖃᕐᓂᒃ ᐸᐸᑦᓯᔨᐅᔪᓂᒃ ᑕᐃᒫᒃ 
ᐃᖅᑲᓇᐃᔭᖃᑎᖃᖁᓪᓗᒋᑦ ᐃᖅᑲᖅᑐᐃᕕᓕᕆᔨᒃᑯᑦ ᑲᒪᕕᒻᒪᕆᖏᓐᓂᒃ ᑕᐃᒫᒃ ᐱᑎᑦᓯᖁᓪᓗᒋᑦ 
ᐊᓪᓚᐃᑦ ᒪᑯᓂᖓ ᐃᓕᖅᑯᓯᓕᕆᓂᕐᒧᑦ ᓈᒻᒪᓯᐊᖅᑐᓂᒃ ᓴᐳᔾᔨᒐᓱᐊᕈᑎᓂᒃ ᑕᒪᒃᑯᐊ 
ᑲᒪᒐᓱᐊᕆᐊᖃᖅᑎᓪᓗᒋᑦ ᐃᖅᑲᖅᑐᐃᕕᓕᕆᓂᕐᒧᑦ ᐊᖅᑭᓱᖅᑕᐅᓯᒪᔪᓂᒃ. 

17. ᐱᒐᓱᐊᖅᑐᖃᕐᓗᑕ ᓴᐳᔾᔨᓯᒪᓂᕐᒥᒃ, ᑲᒪᖃᑎᒋᓗᒋᑦ ᑕᒪᒃᑯᐊ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, 
ᓄᓇᖃᖅᑳᖅᓯᒪᔪᑦ ᓄᓇᓕᓐᓂ ᐃᖅᑲᖅᑐᐃᕕᓕᕆᓂᕐᒧᑦ ᐅᐸᒐᐅᔪᓂᒃ ᑕᐃᒫᒃ ᐱᑎᑦᓯᒍᓐᓇᖁᓪᓗᑕ 
ᐃᓕᖅᑯᓯᓕᕆᓂᕐᒧᑦ ᐱᑦᓯᐊᕖᓐᖓᕐᕕᖃᖅᑐᓂᒃ ᐊᕙᓗᑦᓯᓯᒪᔪᓂᒃ ᓴᐳᔾᔨᓯᒪᒐᓱᐊᕈᑎᓂᒃ, 
ᒪᑯᐊᖑᖃᑕᐅᔪᑦ ᓇᒧᓐᖓᑲᓐᓂᖅᑎᑕᐅᔪᑦ ᑕᐃᒫᒃ ᓵᓐᖓᑦᓯᖁᓪᓗᒋᑦ ᐃᓄᓕᕆᓂᕐᒧᑦ 
ᖃᐅᔨᒐᓱᐊᕈᑎᐅᔪᓂᒃ ᑕᒪᒃᑯᓇᓂ ᐃᖅᑲᖅᑐᐃᕕᓕᕆᔨᒃᑯᓐᓂ, ᑕᐃᒫᒃ ᐱᓗᐊᓐᖑᐊᖅᑐᒥᒃ ᑐᕌᖓᔪᓂᒃ 
ᐅᐃᕆᓯᒪᔪᓄᑦ, ᐃᓱᒪᓕᕆᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐊᓈᓈᖏᑦ 
ᐃᒥᐊᓗᖃᑦᑕᖅᑐᒥᓂᕐᓄᑦ ᓇᔾᔨᐊᖑᑎᓪᓗᒋᑦ, ᓱᕈᓯᓕᕆᓂᕐᒧᑦ ᐊᒻᒪᓗ ᐃᓚᒌᓐᓄᓪᓗ ᐱᔨᑦᓯᕋᐅᑎᓄᑦ 

ᑲᒪᒋᔭᐅᒋᐊᖃᖅᓯᒪᔪᓂᒃ, ᓄᓕᐊᖅᑕᐅᓂᕐᒧᑦ ᐃᓱᒪᖅᓱᖅᑎᑕᐅᓐᖏᑦᑐᓄᑦ, ᐊᒻᒪᓗ 
ᐱᕋᔭᐅᖃᑎᒌᑦᑐᓄᑦ−ᐃᓚᒋᔭᐅᖃᑦᑕᖅᑐᓄᑦ. 

18. ᑲᒪᖃᑎᒋᓗᒋᑦ ᑕᒪᒃᑯᐊ ᐊᓪᓚᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᖃᐅᔨᒐᓱᐊᕐᓗᑕ 
ᓂᕈᐊᕋᑦᓴᐅᒍᓐᓇᖅᑐᓂᒃ ᐊᖏᓪᓕᕆᐊᕆᓂᕐᒧᑦ ᐊᐅᓚᑕᐅᒍᓐᓇᖅᑐᓂᒃ ᐊᒻᒪᓗ ᐱᕕᖃᖅᑎᑦᓯᓂᕐᒧᑦ 
ᒪᑯᓄᖓ ᓄᓇᓕᓐᓂ−ᐊᐅᓚᑕᐅᔪᓂᒃ ᓇᐅᒃᑯᑲᓐᓂᖔᖅ ᑲᒪᒐᓱᐊᕈᑎᓂᒃ ᓯᕗᓂᐊᒍᑦ ᐊᒻᒪᓗ 
ᑭᖑᓂᐊᒍᓪᓗ ᐃᖅᑲᑐᖅᑕᐅᔪᖃᓚᐅᖅᑎᓪᓗᒍ ᑕᒪᒃᑯᓂᖓ ᐊᓪᓚᐃᑦ ᐃᓄᖏᓐᓂᒃ ᐃᓗᐊᓂ 
ᑲᓇᑕᒥᐅᑦ ᐃᖅᑲᖅᑐᐃᕕᓕᕆᓂᕐᒧᑦ ᐊᖅᑭᓱᖅᓯᒪᔭᖏᓐᓂ ᑕᐃᒫᒃ ᓴᐳᔾᔭᐅᓯᒪᖁᓪᓗᒋᑦ 
ᐃᓕᖅᑯᓯᓕᕆᓂᕐᒧᑦ ᓈᒻᒪᓯᐊᖅᑐᓂᒃ ᐃᖅᑲᖅᑐᐃᕕᓕᕆᓂᕐᒧᑦ ᑭᐅᒍᑎᐅᔪᓄᑦ, ᒪᒥᓴᕐᓂᕐᒧᑦ, ᐊᒻᒪᓗ 
ᖃᓄᐃᓐᖏᑦᓯᐊᖁᔨᓂᕐᒧᓪᓗ. 

19. ᑲᒪᖃᑎᒋᓗᒋᑦ ᑕᒪᒃᑯᐊ ᐊᓪᓚᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᖃᐅᔨᒐᓱᐊᕐᓗᑕ 
ᓂᕈᐊᕋᑦᓴᐅᒍᓐᓇᖅᑐᓂᒃ ᒪᑯᓄᖓ ᒪᕐᕉᓐᓂᒃ, ᑕᕐᓂᓖᑦ, ᐊᕐᓇᐅᔭᐃᑦ, ᐊᖑᑎᐅᔭᐃᑦ, 
ᓇᓕᐊᓐᓄᕋᖅᑐᑦ, ᐊᕐᓇᐅᖔᕈᒪᔪᑦ ᐊᖑᑎᐅᖔᕈᒪᔪᑦ, ᐊᔾᔨᒋᔭᐅᓐᖏᑦᑐᑦ, ᑕᒪᒃᑮᑦᓯᔪᑦ 
ᐊᕐᓇᐅᓂᕐᒧᑦ ᐊᖑᑎᐅᓂᕐᒧᓪᓘᖓᔾᔪᑎᓖᑦ ᑎᒥᖏᑦ, ᐊᓯᖏᓪᓗ ᐃᓄᖏᓐᓄᑦ ᑕᒪᒃᑯᐊ 
ᐱᕕᖃᖁᓪᓗᒋᑦ ᒪᑯᓄᖓ ᐊᕝᕕᐊᕈᑎᖃᓗᐊᓐᖏᑦᑐᓄᑦ ᓴᐳᔾᔭᐅᓯᒪᒍᑎᓄᑦ ᐱᔨᑦᓯᕋᐅᑎᓄᑦ ᐊᒻᒪᓗ 
ᐃᓕᖅᑯᓯᓕᕆᓂᕐᒧᑦ ᓴᐳᔾᔭᐅᓯᒪᒍᑎᓄᑦ ᑕᒪᒃᑯᐊ ᑲᒪᒐᓱᐊᖅᑎᓪᓗᒋᑦ ᑕᒪᒃᑯᓂᖓ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂᒃ.  

ᓇᐅᒃᑰᕆᐊᖃᕐᓂᐅᑉ ᐊᐃᑉᐹ: ᐸᓖᓯᒃᑯᑦ ᐊᓯᔾᔨᖅᑕᐅᒋᐊᕐᓂᖏᑦ 

ᐊᓪᓚᐃᑦ ᖃᐅᔨᒃᑲᐃᓯᒪᕗᑦ ᑕᒪᒃᑯᐊ ᑲᒪᒋᔭᐅᓗᐊᖃᑦᑕᕆᐊᖏᑦ ᐸᓖᓯᓄᑦ ᐃᓗᐊᓂ ᓄᓇᓕᐸᐅᔭᐃᑦ 
ᓄᓇᖁᑎᖏᓐᓂ, ᐱᔨᑦᓯᕋᖅᑕᐅᓐᖏᓗᐊᖅᓱᑎᒃ ᐅᕝᕙᓘᓐᓃᑦ ᐱᑎᑕᐅᕙᑦᓱᑎᒃ ᓈᒻᒪᓐᖏᓗᐊᖅᑐᓂᒃ 
ᐱᔨᑦᓯᕋᐅᑎᓂᒃ ᑕᒪᒃᑯᓄᖓ ᐸᓖᓯᒃᑯᓐᓄᑦ ᐃᓗᐊᓂ ᐃᓚᖏᑦ ᓄᓇᓖᑦ, ᐱᓗᐊᓐᖑᐊᖅᑐᒥ ᐃᓗᐊᓂ ᐊᓪᓚᐃᑦ 
ᓄᓇᖁᑎᖏᓐᓂ ᐊᒻᒪᓗ ᐅᖓᓯᑦᑐᒦᑦᑐᓂ ᓄᓇᓕᓐᓂ, ᐊᒻᒪᓗ ᑕᒪᒃᑯᐊ ᐊᓪᓚᐃᑦ ᐸᓖᓰᒃᑯᑦ ᐱᔨᑦᓯᕋᐅᑎᖏᑦ 
ᑮᓇᐅᔭᖃᖅᑎᑕᐅᓐᖏᓗᐊᖅᓱᑎᒃ.  

ᐱᕈᖅᑎᑦᓯᓂᖅ ᓱᓕᔪᕆᖃᑦᑕᐅᑎᓂᕐᒥᒃ ᐊᒻᒪᓗ ᓴᖅᑭᑎᑦᓯᓂᕐᒥᒃ ᑲᒪᖃᑎᒌᓐᓂᐅᔪᓂᒃ ᑖᒃᑯᐊᓗ ᐸᓖᓯᒃᑯᓐᓄᑦ 
ᐱᔨᑦᓯᕋᖅᑎᑦ ᐊᒻᒪᓗ ᐊᓪᓚᐃᑦ ᓄᓇᓕᖏᓪᓗ ᑕᐃᒫᒃ ᐱᓪᓚᕆᒋᐊᖃᖅᑯᖅ ᐱᐅᓯᕙᓪᓕᖅᑐᓂᒃ ᓴᖅᑭᖅᑐᖃᖁᓪᓗᒍ 
ᐊᒻᒪᓗ ᐊᑐᖅᑎᑦᓯᓕᕐᓗᑕ ᐱᑦᓯᐊᖃᑎᒌᓐᓂᖅᓴᐅᔪᓂᒃ ᐊᒻᒪᓗ ᐊᔾᔨᒌᑎᑦᓯᓂᖅᓴᓂᒃ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᓱᖅᓯᒪᔪᓂᒃ. ᑕᒪᓐᓇ ᐱᓗᐊᓐᖑᐊᖅᑐᒥᒃ ᐱᒻᒪᕆᐅᓂᖃᖅᑯᖅ ᑕᒪᒃᑯᓄᖓᖓᔪᓄᑦ ᐅᑎᓐᖏᑦᑐᒥᓂᕐᓄᑦ 

ᑐᖁᑕᒥᓂᕐᓄᑦ ᓄᓇᖃᖅᑳᖅᓯᒪᔪᑦ ᐊᕐᓇᖏᑦ ᓂᕕᐊᖅᓯᐊᖏᑦ ᒪᕐᕉᓐᓂᒃ ᑕᕐᓂᓖᑦ ᐊᓯᖏᓪᓗ ᐊᒻᒪᓗ ᖃᓄᖅ 
ᐸᓖᓯᒃᑯᓐᓄᑦ ᐱᔨᑦᓯᕋᐅᑏᑦ ᑭᐅᓂᕆᖃᑦᑕᖅᑕᖏᑦ ᑕᒪᒃᑯᓄᖓ ᕿᒪᑦᑕᐅᔪᓄᑦ ᐊᒻᒪᓗ ᐃᓚᒌᓄᑦ, ᐊᒻᒪᓗ 
ᑕᒪᒃᑯᓄᖓ ᖃᓄᖅ ᑕᐃᒃᑯᐊ ᖃᐅᔨᒐᓱᐊᓲᖑᒻᒪᖔᑕ ᐅᑎᓐᖏᓯᒪᔪᓂᒃ ᐊᒻᒪᓗ ᑐᖁᑕᒥᓂᕐᓂᒃ ᐊᓪᓚᐃᑦ 
ᐊᕐᓇᖏᓐᓂᒃ, ᓂᕕᐊᕐᓯᐊᖏᓐᓂᒃ, ᐊᒻᒪᓗ ᒪᕐᕉᓐᓂᒃ, ᑕᕐᓂᓖᑦ, ᐊᕐᓇᐅᔭᐃᑦ, ᐊᖑᑎᐅᔭᐃᑦ, ᓇᓕᐊᓐᓄᕋᖅᑐᑦ, 
ᐊᕐᓇᐅᖔᕈᒪᔪᑦ ᐊᖑᑎᐅᖔᕈᒪᔪᑦ, ᐊᔾᔨᒋᔭᐅᓐᖏᑦᑐᑦ, ᑕᒪᒃᑮᑦᓯᔪᑦ ᐊᕐᓇᐅᓂᕐᒧᑦ ᐊᖑᑎᐅᓂᕐᒧᓪᓘᖓᔾᔪᑎᓖᑦ 
ᑎᒥᖏᑦ, ᐊᓯᖏᓪᓗ ᐃᓄᐃᑦ. ᐱᓗᐊᓐᖑᐊᖅᑐᒥᒃ, ᐱᕈᖅᓴᐃᓂᖅ ᓱᓕᔪᕆᖃᑦᑕᐅᑎᓂᕐᒥᒃ ᐊᒻᒪᓗ ᓴᖅᑭᑎᑦᓯᓂᕐᒥᒃ 
ᑲᒪᖃᑎᒌᓐᓂᕐᒥᒃ ᑕᒪᒃᑯᓂᖓ ᒪᕐᕉᓐᓂᒃ, ᑕᕐᓂᓖᑦ, ᐊᕐᓇᐅᔭᐃᑦ, ᐊᖑᑎᐅᔭᐃᑦ, ᓇᓕᐊᓐᓄᕋᖅᑐᑦ, 
ᐊᕐᓇᐅᖔᕈᒪᔪᑦ ᐊᖑᑎᐅᖔᕈᒪᔪᑦ, ᐊᔾᔨᒋᔭᐅᓐᖏᑦᑐᑦ, ᑕᒪᒃᑮᑦᓯᔪᑦ ᐊᕐᓇᐅᓂᕐᒧᑦ ᐊᖑᑎᐅᓂᕐᒧᓪᓘᖓᔾᔪᑎᓖᑦ 
ᑎᒥᖏᑦ, ᐊᓯᖏᓪ ᓄᓇᓕᓐᓂ ᑕᒪᓐᓇ ᐱᑕᖃᓪᓚᕆᒋᐊᖃᖅᑯᖅ ᐱᐅᓯᕙᓪᓕᖅᑐᒥᒃ ᓴᖅᑭᖅᑐᖃᖁᓪᓗᒍ ᐊᒻᒪᓗ 
ᐊᑐᓕᖅᑎᑦᓯᓂᕐᒥᒃ ᐱᑦᓯᐊᖃᑎᒌᓐᓂᖅᓴᓂᒃ ᐊᒻᒪᓗ ᐊᔾᔨᒌᑎᑦᓯᓂᖅᓴᓂᒃ ᐃᖅᑲᖅᑐᐃᕕᓕᕆᓂᕐᒧᑦ 
ᐊᖅᑭᓱᖅᓯᒪᔪᓂᒃ. 

20. ᑲᒪᖃᑎᒋᓗᒋᑦ ᐊᓪᓚᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᐱᒐᓱᐊᕐᓗᑕ ᓴᐳᔾᔭᐅᓂᖏᓐᓂᒃ 
ᐱᕕᖃᖅᑎᑦᓯᒍᑏᑦ ᑕᒪᒃᑯᓂᖓ ᐃᓕᖅᑯᓯᕆᔭᐅᔪᓅᖓᔪᓂᒃ ᑭᐅᒍᑎᖏᑕ ᐸᓖᓯᓕᕆᔾᔪᑎᓅᖓᔪᑦ, 
ᖃᐅᔨᒪᔭᐅᒋᐊᕐᓗᓂ ᐱᕈᖅᓴᐃᓂᒃᑯᑦ ᐱᓯᐊᖃᑎᒌᓐᓂᕐᒥᒃ ᐃᖅᑲᓇᐃᔭᖃᑎᒌᑎᓪᓗᒋᑦ ᑖᒃᑯᐊ ᐸᓖᓯᒃᑯᑦ 
ᐱᔨᑦᓯᕋᖅᑎᖏᑦ ᐊᒻᒪᓗ ᐊᓪᓚᐃᑦ ᐊᑐᕐᓗᑎᒃ ᐱᒋᐊᒃᑲᓂᖅᑎᑕᐅᓂᖏᑦ ᐃᓕᖅᑯᓯᓕᕆᓂᕐᒧᑦ 
ᖃᐅᔨᒪᔭᑐᖃᐅᔪᑦ ᐊᒻᒪᓗ ᑐᑭᓯᒪᓂᕐᒥᒃ ᓯᐊᕈᐊᓗᓂᒃ ᖃᓄᐃᖃᑦᑕᖅᓯᒪᔪᓂᒃ ᑕᒪᒃᑯᐊ ᐊᓪᓚᐃᑦ 
ᐱᔨᑦᓯᕋᖅᑕᐅᔪᑦ. 

21. ᑲᒪᖃᑎᒋᓗᒋᑦ ᑕᒪᒃᑯᐊ ᐊᓪᓚᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᐱᒐᓱᐊᕐᓗᑕ 
ᐱᕈᖅᑎᑦᓯᒐᓱᐊᕐᓂᕐᒥᒃ ᐊᑐᖅᑕᐅᒋᐊᓕᓐᓂᒃ ᑲᒪᒍᓯᐅᒋᐊᖃᖅᑐᓂᒃ, ᐱᖁᔭᓂᒃ ᐊᒻᒪᓗ ᑲᒪᒍᓯᖏᓐᓂᒃ 
ᑕᒪᒃᑯᐊ ᐸᓖᓯᒃᑯᓐᓄᑦ ᐱᔨᑦᓯᕋᖅᑏᑦ, ᑕᐃᒫᒃ ᓴᖅᑭᑎᑦᒐᓱᐊᕐᓗᑕ ᒪᑐᒥᖓ 
ᐃᑉᐱᒋᔭᐅᒋᐊᕆᐊᖃᕐᓂᖏᓐᓂᒃ ᑕᒪᒃᑯᐊ ᑲᒪᒋᔭᐅᖃᑦᑕᖅᑐᑦ ᑐᓴᖅᑎᑦᓯᒍᑎᐅᔪᑦ ᑕᒪᒃᑯᓄᖓ 
ᐊᓪᓚᐃᑦ ᐃᓄᖏᓐᓄᑦ, ᐱᓗᐊᓐᖑᐊᖅᑐᒥ ᑕᒪᒃᑯᐊ ᑲᒪᒋᔭᐅᖃᑦᑕᖅᑐᑦ ᐅᑎᓐᖏᑦᑐᒥᓃᑦ 
ᑐᖁᑕᒥᓃᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᑦ ᒪᕐᕉᓐᓂᒃ ᑕᕐᓂᓖᑦ ᐊᓯᖏᓪᓗ, ᑕᒪᒃᑯᐊ 
ᓇᐅᒃᑯᓕᒫᖑᒐᓱᐊᖅᑐᖅ ᖃᐅᔨᒐᓱᐊᖅᑕᐅᖃᑦᑕᖁᓪᓗᒋᑦ. 

22. ᑲᒪᖃᑎᒋᓗᒋᑦ ᑕᒪᒃᑯᐊ ᐊᓪᓚᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᖃᐅᔨᒐᓱᐊᕐᓗᑕ 
ᓂᕈᐊᕋᑦᓴᐅᒍᓐᓇᖅᑐᓂᒃ ᓴᖅᑭᑎᑦᓯᓗᑕ ᐃᓄᖏᓐᓃᖔᖅᑐᓂᒃ ᐊᓪᓚᐃᑦ 
ᖃᓄᐃᓄᓕᖓᒋᐊᒃᑲᓐᓂᕆᐊᖃᕐᓂᕐᒧᑦ ᐅᖃᐅᔾᔨᒋᐊᕆᔨᓂᒃ ᑲᑎᒪᔨᕋᓛᓂᒃ ᑕᒪᒃᑯᓄᖓ ᐸᓖᓯᒃᑯᓐᓄᑦ 

ᐱᔨᑦᓯᕋᖅᑎᓄᑦ ᐅᕝᕙᓘᓐᓃᑦ ᐸᓖᓯᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᑕᐃᒫᒃ ᐅᖃᐅᔾᔭᐅᒋᐊᕈᓐᓇᕐᓗᑎᒃ 
ᐸᓖᓯᖃᕐᕖᑦ ᐱᔨᑦᓯᕋᖅᑐᑦ ᐊᓪᓚᐃᑦ ᐃᓄᖏᓐᓂᒃ. 

ᓇᐅᒃᑰᕆᐊᖃᕐᓂᐅᑉ ᐱᖓᔪᐊᑦ: ᑎᒍᔭᐅᒪᕕᓕᕆᓂᖅ ᐊᒻᒪᓗ ᖃᓄᐃᓕᖓᒋᐊᖃᖅᑎᑕᐅᔪᑦ ᐊᓂᑎᑕᐅᓯᒪᓗᓂ 

ᐃᖅᑲᖅᑐᐃᕕᓕᕆᓂᖅ ᐊᒻᒪᓗ ᖃᓄᐃᓕᖓᒋᐊᖃᖅᑎᑕᐅᔪᑦ ᐊᓂᑎᑕᐅᓯᒪᔪᑦ ᑕᒪᒃᑯᐊ ᑕᐅᓇᓂᒋᐊᒃᑲᓐᓂᖅ 
ᑲᒪᒋᔭᐅᓲᖑᕗᑦ ᐱᕋᔭᑦᑐᒥᓂᕐᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᑲᒪᒐᓱᐊᕈᓯᖏᓐᓂ ᓇᐅᒃᑯᑦ ᐃᒫᒃ ᐊᓪᓚᐃᑦ ᐃᓄᖏᑦ 
ᑕᒪᒃᑯᐊ ᐃᓱᐊᓂ ᑎᒍᔭᐅᔪᑦ, ᐱᔾᔪᑎᐅᓪᓗᑎᒃ ᐊᒥᓱᐊᓗᐃᑦ ᑕᒪᒃᑯᐊ ᐃᓅᓯᕐᒨᖓᔪᑦ−ᑮᓇᐅᔭᓕᐅᕋᓱᐊᕐᓂᕐᒧᑦ 
ᐱᔾᔪᑎᒋᔭᐅᔪᑦ, ᐋᖅᑭᓱᖅᑕᐅᓯᒪᔪᓅᖓᔪᑦ ᐊᔾᔨᒌᓐᖏᑎᑦᓯᔪᑦ, ᐱᓂᕐᓗᑦᑕᐅᓂᑯᒧᑦ, ᐊᒻᒪᓗ 
ᐱᑕᖃᓐᖏᓗᐊᕐᓂᑯᖏᓐᓄᑦ ᓴᐳᔾᔭᐅᒍᑎᑦᓴᐃᑦ ᐱᔨᑦᓯᕋᐅᑏᑦ, ᑕᒪᒃᑯᐊ ᐱᑕᖃᓗᐊᓕᕐᓂᖏᓐᓄᑦ ᐊᒻᒪᓗ 
ᐱᒋᐊᖃᓕᖅᑐᑦ ᐊᑐᓪᓚᕆᑦᑐᓂᒃ ᓴᐳᔾᔭᐅᒍᑎᑦᓴᓂᒃ.  

23. ᑲᒪᖃᑎᒋᓗᒋᑦ ᑕᒪᒃᑯᐊ ᐊᓪᓚᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᑕᐃᒫᒃ 
ᐱᕙᓪᓕᐊᑎᑦᓯᓗᑕ ᑲᒪᒐᓱᐊᕈᑎᑦᓴᓂᒃ ᑕᒪᒃᑯᓂᖓ ᓴᐳᔾᔭᐅᓂᖏᓐᓄᑦ ᐃᓕᖅᑯᓯᕆᔭᐅᔪᑦ 
ᑐᑭᓯᒪᑦᓯᐊᖅᑐᓂᒃ ᐊᕙᓗᑦᓯᓯᒪᔪᓂᒃ ᓴᐳᔾᔨᓯᒪᒍᑎᓂᒃ ᑕᒪᒃᑯᓂᖓ ᐊᓪᓚᐃᑦ ᐃᓄᖏᓐᓂᒃ 
ᓇᐅᒃᑯᑐᐃᓐᓇᖅ ᑲᒪᒋᔭᐅᑎᓪᓗᒋᑦ ᑕᒪᒃᓄᖓ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓄᑦ. 
ᑕᒪᒃᑯᓂᖓ ᐃᓚᖃᕈᓐᓇᖅᑯᖅ ᓴᐳᔾᔨᓯᒪᒍᑎᓂᒃ ᑕᐃᑲᓐᖓᑦ ᐱᒋᐊᕐᕕᒋᔭᐅᓗᓂ ᐸᓖᓯᒃᑯᓐᓄᑦ 
ᑲᒪᒋᔭᐅᓯᓂᖏᓐᓂᒃ ᑎᑭᓪᓗᒍ ᑎᒍᔭᐅᓂᕆᔭᖏᓐᓄᑦ ᐊᒻᒪᓗ ᐊᓂᑎᑕᐅᑲᐃᓐᓇᕋᓱᐊᕐᓂᕐᒧᑦ 
ᑲᒪᒐᓱᐊᕈᑎᓄᑦ, ᐃᖅᑲᑐᖅᑕᐅᑎᓪᓗᒋᑦ, ᑎᒍᔭᐅᑎᓪᓗᒋᑦ, ᖃᓄᐃᓕᖓᒋᐊᖃᖅᑎᑕᐅᑎᓪᓗᒋᑦ 
ᐊᓂᑎᑕᐅᓯᒪᓗᓂ ᑲᒪᒐᓱᐊᕈᓯᕐᓄᑦ ᐊᒻᒪᓗ ᑭᖑᓂᐊᒍᑦ−ᐊᓂᑎᑕᐅᔪᖃᓚᐅᖅᑎᓪᓗᒍ, 
ᐊᒻᒪᓗᑦᑕᐅᖅ ᓴᐳᔾᔭᐅᒍᑎᓂᒃ ᑕᒪᒃᑯᓄᖓ ᐱᕋᔭᑦᑕᒥᓂᕐᓄᑦ ᐊᒻᒪᓗ ᐱᕋᔭᑦᑐᒥᓂᐅᑉ ᐃᓚᖏᓐᓄᑦ. 

24. ᖃᐅᔨᒐᓱᐊᕐᓗᑕ ᑕᒪᒃᑯᐊ ᐱᕙᓪᓕᐊᑎᑕᐅᓂᖏᓐᓂᒃ ᐊᑯᓂ−ᐊᑐᖅᑎᑕᐅᓚᖓᔪᑦ ᐊᒻᒪᓗ 
ᐊᔾᔨᒌᑎᑦᓯᔪᓂᒃ ᑭᓇᐅᔭᓂᒃ ᐱᕕᑦᓴᐅᓲᓂᒃ ᐱᑕᖃᕇᖅᑐᓄᑦ ᐊᒻᒪᓗ ᓯᕗᓂᑦᓴᑎᓐᓂ 
ᓄᓇᓕᓐᓄᑦ−ᓯᕗᓕᖅᑕᓂᒃ ᐊᕕᑦᑐᖅᓯᒪᔪᓂ 81 ᒪᒥᓴᕐᓂᕐᒧᑦ ᑐᔪᕐᒥᕕᓐᓂᒃ. 

25. ᑲᒪᖃᑎᒋᓗᒋᑦ ᑕᒪᒃᑯᐊ ᐊᓪᓚᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᖃᐅᔨᒐᓱᐊᕐᓗᑕ 
ᑕᒪᒃᑯᐊ ᐃᖏᕐᕋᑎᑕᐅᓂᖏᑦ ᓄᓇᓕᓐᓄᑦ−ᐊᐅᓚᑕᐅᔪᓄᑦ ᑎᒍᔭᐅᒪᔪᓄᑦ ᐱᔨᑦᓯᕋᐅᑏᑦ, 
ᐃᓚᒋᔭᐅᓪᓗᑎᒃ ᑕᒪᒃᑯᐊ ᐃᖏᕐᕋᑎᑕᐅᔪᑦ ᐊᓪᓚᐃᑦ ᒐᕙᒪᖏᓐᓄᑦ ᐅᕝᕙᓘᓐᓃᑦ ᑭᒡᒐᑐᖅᑎᖏᓐᓄᑦ 
ᑎᒥᖁᑎᐅᔪᓄᑦ. 

26. ᑲᒪᖃᑎᒋᓗᒋᑦ ᑕᒪᒃᑯᐊ ᐊᓪᓚᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, 
ᓇᓗᓇᐃᔭᐃᔪᖃᖁᓪᓗᒍ ᐃᓕᖅᑯᓯᓕᕆᓂᕐᒧᑦ ᐊᑦᑕᓇᓐᖏᑦᑐᓂᒃ ᐊᒻᒪᓗ ᓈᒻᒪᓯᐊᖅᑐᓂᒃ 
ᑲᒪᒐᓱᐊᕈᓯᕐᓂᒃ ᑕᒪᒃᑯᓂᖓ ᑎᒍᔭᐅᒪᕕᓐᓂᒃ ᑲᒪᕕᒻᒪᕇᑦ ᐱᖁᔭᖏᓐᓂᒃ, ᐃᓚᒋᔭᐅᓪᓗᓂ ᑕᒪᓐᓇ 
ᐱᕋᔭᑕᐅᑦᑕᐃᓕᑎᑦᓯᓂᕐᒧᑦ ᖃᓄᐃᑦᑑᒻᒪᖔᑕ ᑲᒪᒐᓱᐊᕈᓯᕐᓂᒃ, ᐱᑕᐃᕈᑎᑎᑕᐅᓗᑎᒃ 
ᐊᕝᕕᐊᕈᑎᐅᕙᑦᑐᑦ ᐊᒻᒪᓗ ᓵᓐᖓᔭᐅᓗᓂ ᐋᖅᑭᓱᖅᑕᐅᓯᒪᔪᓄᑦ ᐱᓂᕐᓗᒍᑎᐅᕙᑦᑐᑦ. ᐃᒫᒃ 
ᓯᕗᓪᓕᖅᐹᖑᓪᓗᓂ ᑲᒪᒋᐊᕐᓂᐅᔪᓄᑦ, ᑕᒪᓐᓇ ᐃᓚᒍᑦᓯᐅᔾᔨᒍᓐᓇᖅᑯᖅ ᕿᒥᕐᕈᔭᐅᓂᖏᓐᓂᒃ ᐊᒻᒪᓗ 
ᑐᓴᖅᑎᑦᓯᒍᑎᐅᓗᓂ ᒥᑦᓵᓄᑦ ᐱᑕᖃᕇᖅᑐᑦ ᐊᖅᑭᓱᖅᑕᐅᓯᒪᔪᑦ.  

27. ᑲᒪᖃᑎᒋᓗᒋᑦ ᑕᒪᒃᑯᐊ ᐊᓪᓚᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᐱᕙᓪᓕᐊᑎᑦᓯᓗᑕ 
ᑲᒪᒐᓱᐊᕈᓯᕐᒥᒃ ᑎᒍᔭᐅᒪᒍᓐᓃᑎᑦᓯᒐᓱᐊᕈᑎᓂᒃ ᐃᓗᐊᓂ ᑕᒪᑦᓱᒪ ᐃᖅᑲᑐᐃᕕᓕᕆᓂᕐᒧᑦ 
ᐋᖅᑭᓱᖅᑕᐅᓯᒪᔪᓂ. ᑕᒪᓐᓇ ᐃᓚᖃᕈᓐᓇᖅᑯᖅ ᐱᕙᓪᓕᐊᑎᑦᓯᓂᕐᒥᒃ ᐊᓪᓚᐃᑦ 
ᑎᒍᔭᐅᒪᒍᓐᓃᑎᑦᓯᒐᓱᐊᕈᑎᑦᓴᖏᓐᓄᑦ ᐋᖅᑭᑦᓱᐃᓂᕐᒥᒃ ᐋᖅᑭᓱᖅᑕᐅᓯᒪᔪᓂᒃ. 

28. ᑲᒪᖃᑎᒋᓗᒋᑦ ᑕᒪᒃᑯᐊ ᐊᓪᓚᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᓴᐳᔾᔭᐅᖁᓪᓗᒋᑦ 
ᐊᓪᓚᐃᑦ ᐃᓄᖏᑦ ᑕᒪᒃᑯᐊ ᐊᓂᕕᖃᕈᒪᔪᑦ ᐱᕋᔭᐅᖃᑎᒌᑦᑐᓄᑦ ᐃᓅᓯᖃᕐᓂᕐᒥᒃ. 

29. ᑲᒪᖃᑎᒋᓗᒋᑦ ᑕᒪᒃᑯᐊ ᐊᓪᓚᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᑲᒪᔪᖃᖁᓪᓗᒍ 
ᕿᒥᕐᕈᓂᕐᒥᒃ ᐊᒻᒪᓗ ᐱᕙᓪᓕᐊᑎᑦᓯᓗᑎᒃ ᓄᓇᑦᑎᓐᓂ ᐊᑐᕋᑦᓴᐅᒍᓐᓇᖅᑐᓂᒃ ᒥᑦᓵᓄᑦ ᑕᒪᒃᑯᐊ 
ᓴᓇᔭᐅᖃᑦᑕᕐᓂᖏᑦ ᒐᓚᑑ ᐃᑲᔪᖅᑎᒃᑯᑦ ᑐᓴᖅᑎᑦᓯᒍᑎᖏᓐᓂᒃ. 

ᓇᐅᒃᑰᕆᐊᖃᕐᓂᐅᑉ ᓯᑕᒪᖓᑦ: ᒪᓕᒐᕆᔭᐅᔪᓂᒃ ᐊᓯᔾᔩᕆᐊᕆᓂᖅ 

ᒪᓕᒐᕆᔭᐅᔪᓂᒃ ᐊᓯᔾᔩᕆᐊᕆᓂᖅ ᑕᒪᓐᓇ ᐃᓚᒋᔭᐅᕗᖅ ᐱᒻᒪᕆᐅᔪᓄᑦ ᓇᐅᒃᑰᕆᐊᖃᕐᓂᕐᒧᑦ ᑕᒪᒃᑯᐊ 
ᐋᖅᑭᒋᐊᖅᑕᐅᓂᖏᓐᓄᑦ ᐱᑕᖃᕇᖅᑐᑦ ᐱᕋᔭᑦᑐᒥᓂᕐᓄᑦ ᐃᖅᑲᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᑦ. ᐊᓪᓚᐃᑦ 
ᓯᕗᓕᖅᑎᖏᑦ ᐊᒻᒪᓗ ᑎᒥᖁᑎᖏᑦ ᖃᐅᔨᒃᑲᐃᓯᒪᕗᑦ ᑖᒃᑯᐊ ᑲᔪᓯᑎᑦᓯᒍᒪᓂᕐᒥᓐᓂᒃ ᐃᖅᑲᓇᐃᔭᖃᑎᖃᕐᓂᕐᒥᒃ 
ᐃᓘᓐᓇᖏᓐᓂᒃ ᖃᓄᐃᑦᑐᑐᐃᓐᓇᕐᓂᒃ ᒐᕙᒪᓂᒃ ᒥᑦᓵᓄᑦ ᒪᓕᒐᓕᐅᕐᓂᕐᒧᑦ ᓂᕈᐊᕋᑦᓴᓂᒃ, ᐃᓚᒋᔭᐅᓪᓗᑎᒃ 
ᓴᖅᑭᑎᑦᓯᓂᖅ ᓄᑖᓂᒃ ᒪᓕᒐᑦᓴᓂᒃ, ᓵᓐᖓᔭᐅᓂᖏᑦ ᐱᑕᖃᕇᖅᑐᑦ ᒪᓕᒐᓕᐊᖑᓯᒪᔪᓄᑦ ᐊᕝᕕᐊᕈᑎᐅᕙᑦᑐᑦ 
ᐅᕝᕙᓘᓐᓃᑦ ᐱᑕᖃᕆᐊᖃᖅᑐᓂᒃ, ᐊᒻᒪᓗ ᐊᓯᔾᔨᕆᐊᖅᑕᐅᓂᖏᑦ ᑕᒪᒃᑯᐊ ᐱᑕᖃᕇᖅᑐᑦ ᒪᓕᒐᓕᐊᖑᓯᒪᔪᑦ. 

ᒪᑯᑎᒎᓇ ᑕᒪᒃᑯᐊ ᐊᑦᑐᖅᑕᐅᒍᑎᐅᕙᑦᑐᑦ ᓄᓇᒋᓐᖏᑕᒥᓐᓂᒃ ᓄᓇᑖᑦᓯᒪᔪᓃᓐᖔᖅᑐᑦ ᐊᓪᓚᐃᑦ 
ᓵᓐᖓᑦᓯᖃᑦᑕᖅᓯᒪᕗᑦ ᐊᑦᓱᐊᓗᒃ ᓱᕋᑦᑎᕆᔪᓂᒃ ᐃᓚᒋᔭᐅᓪᓗᑎᒃ ᐅᕕᓂᐅᖃᑎᒋᔭᐅᓐᖏᓐᓂᑯᒧᑦ 
ᐱᓂᕐᓗᑦᑕᐅᓂᒃᑯᑦ ᐊᒻᒪᓗ ᐱᓂᕐᓗᑦᑕᐅᖃᑦᑕᖅᓱᑎᒃ, ᖃᓄᑐᐃᓐᓇᖅ ᐊᑦᑐᖅᑕᐅᒍᑎᐅᔪᑎᒍᑦ, ᐃᓕᖅᑯᓯᖏᓐᓄᑦ 



 

 

40 

ᐊᒻᒪᓗ ᐅᖃᐅᓯᖏᓐᓄᑦ ᐊᑦᑐᖅᑕᐅᒍᑎᖃᖅᑐᑦ, ᐊᒻᒪᓗ ᐅᓗᕆᐊᖅᓵᖅᑕᐅᖃᑦᑕᖅᓱᑎᒃ ᑭᓇᒃᑯᑐᐃᓐᓇᐃᑦ 
ᐊᒻᒪᓗ ᑭᓇᒃᑯᓕᒫᑦ ᐱᒍᓐᓇᐅᑎᖏᑦ. ᐱᔾᔪᑎᐅᓪᓗᓂ ᑕᒪᒃᑯᐊ ᓄᓇᒋᓐᖏᑕᒥᓐᓂᒃ ᓄᓇᑖᖅᓯᒪᔪᑦ ᑐᓐᖓᕕᒋᔭᐅᔪᑦ 
ᑲᓇᑕᒥᐅᑦ ᒪᓕᒐᖏᓐᓄᑦ, ᐱᑕᖃᖅᑯᖅ ᐃᑎᔪᒥᒃ ᓱᓕᔪᖅᓴᖃᑦᑕᐅᑎᓐᖏᓂᕐᒥᒃ ᑕᒪᒃᑯᓂᖓ ᐅᓪᓗᒥᐅᔪᖅ 
ᒪᓕᒐᓕᐊᖑᓯᒪᔪᓄᑦ ᑕᒪᒃᑯᐊ ᐱᑦᓯᐊᖅᑕᖃᓚᖓᓐᖏᓚᑦ ᐱᒍᓐᓇᕐᓂᖏᓐᓂᒃ ᐊᓪᓚᐃᑦ, ᐃᓚᒋᔭᐅᓪᓗᓂ ᐃᓅᑉ 
ᐱᒍᓐᓇᕐᓂᖓᓂᒃ. ᒪᓕᒐᓕᐊᖑᓯᒪᔪᓂᒃ ᐊᓯᔾᔩᕆᐊᕆᓂᖅ ᑕᐃᒫᒃ ᐃᑉᐱᒋᔭᐅᒋᐊᕈᑎᐅᒍᓐᓇᖅᑯᖅ ᑕᒪᒃᑯᐊ ᒪᓕᒐᐃᑦ 
ᒪᓕᑦᓯᐊᕋᓗᐊᕐᒪᖔᑕ ᑖᒃᑯᓂᖓ ᑲᑐᔾᔨᖃᑎᒌᕐᔪᐊᒃᑯᖏᓐᓂᒃ ᓯᓚᕐᔪᐊᕐᒥᐅᑦ ᓇᓗᓇᐃᖅᓯᒪᕆᓯᒪᓂᖏᓐᓂᒃ 
ᒥᑦᓵᓄᑦ ᐱᒍᓐᓇᕐᓂᖏᓐᓂᒃ ᓄᓇᖃᖅᑳᖅᓯᒪᔪᑦ ᐃᓄᖏᑕ.  

30. ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᑕᒪᒃᑯᐊ ᐊᓪᓚᐃᑦ ᒥᑦᓵᓄᑦ ᒪᓕᒐᓕᐊᖑᓯᒪᔪᓂᒃ 
ᓂᕈᐊᕋᑦᓴᐅᔪᓂᒃ ᓴᖅᑭᖅᑎᑦᓯᔪᖃᖁᓪᓗᒍ, ᕿᒥᕐᕈᔭᐅᓗᑎᒃ ᐅᕝᕙᓘᓐᓃᑦ ᐊᓯᔾᔨᕆᐊᖅᑕᐅᓗᑎᒃ 
ᒪᓕᒐᓕᐊᖑᓯᒪᔪᑦ ᑕᐃᒫᒃ ᓵᓐᖓᔭᐅᖁᓪᓗᒋᑦ ᐋᖅᑭᓱᖅᑕᐅᓯᒪᔪᑦ ᐱᓂᕐᓗᒍᑎᐅᕙᑦᑐᑦ ᑐᕌᖓᔪᑦ, 
ᐊᒻᒪᓗ ᐱᑕᖃᓗᐊᓕᕐᓂᖏᓐᓂᒃ ᑕᒪᒃᑯᓂᖓ ᐊᓪᓚᓂᒃ ᐃᓗᐊᓂ ᑲᓇᑕᒥᐅᑦ ᒪᓕᒐᓕᕆᓂᕐᒧᑦ 
ᐋᖅᑭᓱᖅᑕᐅᓯᒪᔪᓂ. 

31. ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᑕᒪᒃᑯᐊ ᐊᓪᓚᐃᑦ ᒥᑦᓵᓄᑦ ᒪᓕᒐᓕᐊᖑᓯᒪᔪᓂᒃ 
ᓂᕈᐊᕋᑦᓴᐅᔪᓂᒃ ᑕᐃᒫᒃ ᐃᓕᓴᖅᓯᔪᖃᖁᓪᓗᒍ ᐊᒻᒪᓗ ᐱᒍᓐᓇᖅᑎᑕᐅᓗᑎᒃ ᐊᓪᓚᐃᑦ 
ᑲᒪᒍᓐᓇᕐᓂᖏᑦ ᑲᒪᒋᒍᓐᓇᖅᑕᖏᓐᓂᒃ ᐊᑦᑐᐊᔪᓂᒃ ᐊᐅᓚᑦᓯᓂᕐᒧᑦ ᐃᖅᑲᖅᑐᐃᕕᓕᕆᔾᔪᑎᓂᒃ, 
ᐃᓚᒋᔭᐅᓪᓗᑎᒃ ᒪᓕᑦᐅᑎᑦᓯᒐᓱᐊᕈᑏᑦ, ᐃᖅᑲᖅᑐᐃᕕᒃᑰᑎᑦᓯᓂᖅ ᐊᒻᒪᓗ ᐋᖅᑭᓱᖅᑕᐅᑎᑦᓯᓂᖅ 
ᐃᖅᑲᖅᑐᐃᕕᒃᑯᑦ ᑕᒪᒃᑯᓂᖓ ᐊᓪᓚᐃᑦ ᒪᓕᒐᖏᓐᓂᒃ. 

ᖃᐅᔨᔭᐅᔪᑦ 

ᑖᒃᑯᐊ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ ᐊᒻᒪᓗ ᑖᒃᑯᐊ ᐊᓪᓚᓄᑦ 
ᑐᕌᖓᔪᑦ ᐱᒐᓱᐊᖅᑯᑦ ᓵᓐᖓᑦᓯᓂᕐᒥᒃ ᐱᑕᖃᓗᐊᓕᕐᓂᖏᓐᓂᒃ ᐊᒻᒪᓗ ᐋᖅᑭᓱᖅᑕᐅᓯᒪᔪᓄᑦ 
ᐱᓂᕐᓗᑦᑕᐅᖃᑦᑕᖅᑐᓂᒃ ᓵᓐᖓᔭᐅᕙᑦᑐᓂᒃ ᑕᒪᒃᑯᓄᖓ ᐊᓪᓚᐃᑦ ᐃᓄᖏᓐᓄᑦ ᐃᓗᐊᓂ ᑲᓇᑕᒥᐅᑦ 
ᐱᕋᔭᑦᑐᒥᓂᕐᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂ ᐊᑐᕐᓗᑎᒃ ᐊᓯᔾᔩᒋᐊᕆᓂᕐᒥᒃ ᑕᒪᒃᑯᓂᖓ 
ᐱᑕᖃᕇᖅᑐᓂᒃ ᐋᖅᑭᓱᖅᑕᐅᓯᒪᔪᓂᒃ ᐊᒻᒪᓗ ᐱᒻᒪᕆᕈᖅᑎᑕᐅᒃᑲᓐᓂᖁᓪᓗᒋᑦ ᐊᓪᓚᐃᑦ ᒪᓕᒐᖏᑦ ᐊᒻᒪᓗ 
ᓯᐊᕈᐊᓗᓂᒃ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᓯᒪᔭᖏᓐᓂᒃ ᐃᒫᒃ ᐅᓪᓗᒥᐅᓕᖅᑐᒧᑦ 
ᖃᓄᐃᓕᖓᓕᕐᓂᑎᓐᓅᖓᓗᑎᒃ. ᑕᒪᓐᓇ ᐱᕙᓪᓕᐊᑎᑦᓯᓂᖅ ᑕᒪᒃᑯᓂᖓ ᐊᓪᓚᐃᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᓱᐃᑎᒋᒐᓱᐊᖅᑕᖏᓐᓂᒃ ᑕᑯᑎᑦᓯᕗᑦ ᑖᒃᑯᓂᖓ ᑐᑭᒧᐊᑦᑎᑦᓯᒍᑎᓂᒃ ᐱᔭᐅᓯᒪᔪᓂᒃ ᐊᑐᖅᑕᐅᓪᓗᑎᒃ 

ᓄᓇᑦᑎᓐᓂ ᑲᒪᖃᑎᒌᓂᐅᔪᓂᒃ ᑕᒪᒃᑯᓂᖓ ᐊᓪᓚᐃᑦ ᐃᓄᖏᓐᓂᒃ ᓇᒥᑐᐃᓐᓇᖅ ᑲᓇᑕᒥ ᒥᑦᓵᓄᑦ ᖃᓄᖅ 
ᓈᒻᒪᑦᑐᓂᒃ ᓵᓐᖓᑦᓯᔪᖃᖁᓪᓗᒍ ᐊᔾᔨᒋᔭᐅᓐᖏᑦᑐᓂᒃ, ᐊᔾᔨᒋᔭᐅᓐᖏᓐᓂᑯᒧᑦ ᖃᓄᐃᓕᐅᕈᑎᐅᓕᖃᑦᑕᖅᑐᓄᑦ 
ᐊᑦᓱᕈᓐᓇᕈᑎᐅᕙᑦᑐᓂᒃ ᑕᒪᒃᑯᓄᖓ ᐊᓪᓚᐃᑦ ᐊᕐᓇᖏᓐᓄᑦ, ᓂᕕᐊᖅᓯᐊᖏᓐᓄᑦ, ᒪᕐᕉᓐᓂᒃ, ᑕᕐᓂᓖᑦ, 
ᐊᕐᓇᐅᔭᐃᑦ, ᐊᖑᑎᐅᔭᐃᑦ, ᓇᓕᐊᓐᓄᕋᖅᑐᑦ, ᐊᕐᓇᐅᖔᕈᒪᔪᑦ ᐊᖑᑎᐅᖔᕈᒪᔪᑦ, ᐊᔾᔨᒋᔭᐅᓐᖏᑦᑐᑦ, 
ᑕᒪᒃᑮᑦᓯᔪᑦ ᐊᕐᓇᐅᓂᕐᒧᑦ ᐊᖑᑎᐅᓂᕐᒧᓪᓘᖓᔾᔪᑎᓖᑦ ᑎᒥᖏᑦ, ᐊᓯᖏᓪᓗ ᐃᓄᐃᑦ, ᐊᖑᑏᑦ, ᐊᒻᒪᓗ ᓱᕈᓰᑦ 
ᐃᓗᐊᓃᑦᑐᑦ ᑕᒪᒃᑯᐊ ᐱᕋᔭᒃᑐᒥᓂᕐᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂ. ᐅᓇᓗ ᐊᒻᒪᓗᑦᑕᐅᖅ 
ᓇᓗᓇᐃᖅᑕᐅᕗᖅ ᐃᒪᐃᓪᓚᕆᒋᐊᖓᓂᒃ ᑕᒪᓐᓇ ᐱᒻᒪᕆᐅᓂᖓᓂᒃ ᑕᒪᒃᓱᒪ ᐱᕕᖃᖅᑎᑕᐅᒍᓐᓇᕐᓂᐅᑉ ᐊᒻᒪᓗ 
ᐊᑐᐃᓐᓇᐅᑎᑕᐅᓂᖏᓐᓂᒃ ᑕᒪᒃᑯᐊ ᐊᓪᓚᐃᑦ ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᕋᐅᑎᖏᑦ ᑕᒪᒃᑯᓄᖓ 
ᐃᓘᓐᓇᖏᓐᓄᑦ ᐃᓄᖏᓐᓄᑦ, ᐃᓱᒪᒋᔭᐅᓐᖏᓪᓗᓂ ᓇᒥ ᑕᒪᒃᑯᐊ ᓄᓇᖃᕐᓂᕆᔭᖏᑦ ᐃᓗᐊᓂ ᑲᓇᑕᐅᑉ. 

ᑖᓐᓇ ᓯᕗᓪᓕᖅᐹᖅ ᐊᖅᑯᑎᐅᒍᓐᓇᖅᑐᖅ ᓇᓗᓇᐃᖅᓯᔪᖅ ᑖᒃᑯᐊ ᐊᓪᓚᐃᑦ ᑲᑐᔾᔨᖃᑎᒌᖏᓄᑦ: 
ᐱᒻᒪᕆᕈᖅᑎᑕᐅᒃᑲᓐᓂᕐᓂᕆᔭᖏᑦ ᑕᒪᒃᑯᐊ ᐊᓪᓚᐃᑦ ᒪᓕᒐᖏᑦ ᐊᒻᒪᓗ ᒪᓕᒐᓕᕆᓂᕐᒧᑦ ᐊᖅᑭᓱᖅᓯᒪᔭᖏᓐᓂᒃ, 
ᑲᒪᔪᖃᕐᓗᓂ ᓇᐃᐱᑦᓯᓂᕐᒥᒃ ᐃᖅᑲᓇᐃᔭᖃᑎᒌᓐᓂᒃᑯᑦ ᐊᖅᑯᑎᐅᒍᓐᓇᖅᑐᒥᒃ ᓯᕗᒧᐊᒍᑎᑦᓴᓂᒃ ᐊᑐᕐᓗᑎᒃ 
ᑕᒪᒃᑯᓂᖓ ᓄᐊᑦᓯᓂᕐᒥᒃ ᖃᐅᔨᒪᔭᑐᖃᕐᓂᒃ ᑕᒪᒃᑯᓇᓐᖔᖅᑐᓂᒃ ᐃᓐᓇᑐᖃᕆᔭᓂᒃ, ᖃᐅᔨᒪᔭᑐᖃᕐᓂᒃ 
ᐸᐸᑦᓯᔨᓂᒃ ᐊᒻᒪᓗ, ᓇᐅᒃᑯᑦ ᓈᒻᒪᑦᓯᐊᑐᐊᕋᐃᑉᐸᑦ, ᐊᓪᓚᐃᑦ ᒪᓕᒐᓕᕆᓂᕐᒧᑦ ᖃᐅᔨᒪᔪᒻᒪᕆᖏᓐᓂᒃ, ᐊᒻᒪᓗ 
ᖃᐅᔨᒪᔭᐅᒃᑲᕐᓗᒋᑦ ᑐᑭᓯᑎᑦᓯᒍᑏᑦ ᑕᒪᒃᑯᓄᖓ ᐊᓪᓚᐅᖃᑎᒌᑦᑐᓄᑦ. ᐃᒫᒃ ᐱᒐᓱᐊᖅᑯᑦ 
ᐃᑉᐱᒋᔭᐅᑦᓯᐊᕋᐊᕐᓗᑎᒃ ᑕᒪᒃᑯᐊ ᐊᓪᓚᐃᑦ ᒪᓕᒐᓕᕆᓂᕐᒧᑦ ᐊᖅᑭᓱᖅᓯᒪᔭᖏᑦ ᐱᒍᓐᓇᕐᓂᖃᕐᓗᑎᒃ 
ᐊᑐᖅᑕᐅᑎᑦᓯᒍᓐᓇᑎᑦᓯᓯᐊᖅᑐᓂᒃ ᒪᓕᑦᑕᐅᑎᑦᓯᒍᓐᓇᓂᕐᒥᒃ, ᐃᖅᑲᖅᑐᐃᕕᒃᑰᑎᑦᓯᒍᓐᓇᓂᕐᒥᒃ ᐊᒻᒪᓗ 
ᐋᖅᑭᓱᖅᑕᐅᒍᓐᓇᓂᕐᒥᒃ ᐃᖅᑲᖅᑐᐃᕕᒃᑯᑦ ᐊᓪᓚᐃᑦ ᒪᓕᒐᖏᑦ. ᑖᓐᓇ ᐊᐃᑉᐹ ᐊᖅᑯᑎᐅᒍᓐᓇᖅᑐᖅ ᑖᒃᑯᓄᖓ 
ᐊᓪᓚᐃᑦ ᑐᕌᖓᔪᑦ: ᐊᓯᔾᔩᕆᐊᕆᓂᖅ ᑕᒪᒃᑯᓂᖓ ᐱᕋᔭᒃᑐᒥᓂᕐᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐊᖅᑭᓱᖅᑕᐅᓯᒪᔪᓂᒃ, ᑐᕌᒐᖃᖅᑯᖅ ᓇᓗᓇᐃᔭᖅᓯᒪᑦᓯᐊᖅᑐᓂᒃ ᕿᒥᕐᕈᓂᕐᒥᒃ ᐊᒻᒪᓗ ᐊᓯᔾᔩᕆᐊᕆᓂᕐᒥᒃ 
ᑖᒃᑯᓂᖓ ᑲᓇᑕᒥᐅᑦ ᐱᕋᔭᒃᑐᒥᓂᕐᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂᒃ ᑕᒪᒃᑯᓂᖓ 
ᐃᒪᐃᑦᑐᖃᖅᑐᓂᒃ, ᐊᒻᒪᓗ ᑲᔪᓯᓯᒪᐃᓐᓇᖅᑐᓂᒃ ᐃᒪᐃᑎᑦᓯᓪᓗᑎᒃ, ᑲᔪᓯᑎᑦᓯᓯᒪᐃᓐᓇᖅᑐᑦ ᐊᒥᓱᐊᓗᓐᓂᒃ 
ᐱᓂᕐᓗᑦᑕᐅᓇᖅᑐᓂᒃ ᑕᒪᒃᑯᓄᖓ ᐊᓪᓚᐃᑦ ᐃᓄᖏᓐᓂᒃ. ᑖᒃᑯᐊ ᓯᑕᒪᑦ ᓇᒧᓐᖓᕆᐊᖃᕐᓂᐅᔪᑦ 
ᐊᑐᖅᑕᐅᓗᑎᒃ ᑕᐃᒫᒃ ᑕᒪᒃᑯᐊ ᐅᓪᓗᒥᐅᔪᖅ ᐱᕋᔭᑦᑐᒥᓂᕐᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᑦ 
ᐱᒋᐊᖃᖅᑕᐅᔪᑦ ᕿᒥᕐᕈᔭᐅᓂᖏᓐᓂᒃ ᐃᓚᒋᔭᐅᓪᓗᑎᒃ: ᐃᖅᑲᖅᑐᐃᕕᓕᕆᓂᖅ ᐊᒻᒪᓗ ᖃᓄᐃᓐᖏᑦᓯᐊᕐᓂᖅ, 
ᐸᓖᓯᓕᕆᓂᕐᒨᖓᔪᑦ ᐊᓯᔾᔨᕆᐊᖅᑕᐅᓂᖏᑦ, ᑎᒍᔭᐅᒪᔪᓕᕆᓂᖅ ᐊᒻᒪᓗ ᖃᓄᐃᓕᖓᖃᑦᑕᕆᖃᕐᓂᖏᓐᓄᑦ 
ᐊᓂᑎᑕᐅᓯᒪᔪᑦ ᐊᓯᔾᔩᕆᐊᕆᓂᖅ, ᐊᒻᒪᓗ ᒪᓕᒐᓕᐊᖑᓯᒪᔪᑦ ᐊᓯᔾᔨᕆᐊᖅᑕᐅᓂᖏᑦ. 

ᑲᔪᓯᑎᑕᐅᑦᓯᐊᕐᓗᑎᒃ ᐊᑐᓕᖅᑎᑕᐅᓂᖏᑦ ᑖᒃᑯᐊ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᖅᑐᑦ ᐊᒻᒪᓗ ᑖᒃᑯᐊ ᐊᓪᓚᐃᑦ ᑲᑐᔾᔨᖃᑎᒌᖏᑦ ᐱᒋᐊᖃᖅᑎᑦᓯᕗᑦ 
ᐊᔾᔨᒌᓐᖏᓐᓂᖏᓐᓂᒃ−ᑐᓐᖓᕕᖃᖅᑐᓂᒃ ᐊᒻᒪᓗ ᐊᕕᑦᑐᖅᓯᒪᔪᑦ ᑲᒪᒋᔭᐅᒐᓱᐊᕐᓂᖏᓐᓂᒃ, 
ᐃᖅᑲᓇᐃᔭᖃᑎᒌᓐᓂᒃᑯᑦ ᖃᐅᔨᒪᖃᑦᑕᐅᑎᓂᖅ ᐊᒻᒪᓗ ᓇᓗᓇᐃᔭᕋᑦᓴᐅᔪᖃᕆᐊᖃᕐᓂᖅ, ᐊᒻᒪᓗᑦᑕᐅᖅ 
ᐊᑯᓂ−ᐊᑐᖅᑕᐅᓚᖓᔪᓂᒃ ᐊᒻᒪᓗ ᓂᕆᐅᓇᕈᓐᓇᖅᑐᓂᒃ ᑮᓇᐅᔭᑦᓴᓂᒃ. ᐱᔾᔪᑎᐅᓪᓗᓂ ᑕᒪᒃᑯᐊ 
ᕼᐊᓐᓇᓚᖏᓐᓃᑦᑐᑦ ᐊᔾᔨᒌᓐᖏᑦᑐᑦ ᐊᓪᓚᐃᑦ ᑲᓇᑕᒥ, ᐊᔾᔨᒌᓐᖏᓐᓂᖏᓐᓂᒃ−ᑐᓐᖓᕕᖃᖅᑐᓂᒃ 
ᑲᒪᒐᓱᐊᕈᓯᕐᓂᖅ ᑕᐃᒫᒃ ᐃᓕᓴᖅᓯᔪᒥᒃ ᓇᒻᒥᓂᖅ−ᐃᓱᒪᖅᓱᕈᓐᓇᖅᑐᓂᒃ ᐱᑕᖃᕆᐊᖃᓪᓚᕆᑉᐳᖅ ᑖᒃᑯᐊ ᑕᒪᒃᑭᒃ 
ᐱᑦᓯᐊᖅᑕᐅᓗᑎᒃ ᐊᒻᒪᓗ ᐊᑐᓕᖅᑎᑕᐅᓗᑎᓪᓗ ᑕᒪᒃᑯᐊ ᐊᔾᔨᒌᓐᖏᑦᑐᑦ ᐊᓪᓚᐃᑦ ᓯᐊᕈᐊᓗᓂᒃ, ᓯᐊᕈᓂᓴᐃᑦ 
ᖃᓄᐃᖃᑦᑕᕐᓂᒥᓃᑦ, ᖃᓄᐃᑦᑐᑐᐃᓐᓇᐃᑦ ᐃᖅᑲᖅᑐᐃᕕᓕᕆᓂᕐᒨᖓᔪᑦ, ᐃᓕᖅᑯᓯᕆᔭᐅᔪᑦ, ᓇᓗᓇᐃᔭᐃᒍᑏᑦ, 
ᐊᒻᒪᓗ ᖃᓄᑐᐃᓐᓇᕐᓗ ᖃᐅᔨᒪᓂᐅᔪᑦ. ᓇᓗᓇᐃᔭᐃᑦᓯᐊᕈᓐᓇᖅᑐᓂᒃ ᐊᒻᒪᓗ ᐃᖅᑲᓇᐃᔭᖃᑎᒌᓐᓂᖅ, ᑕᐃᒫᕐᓗ, 
ᐃᒪᐃᑎᑦᓯᔪᖅ ᓴᐳᔾᔨᔪᖅ ᓯᕗᒧᐊᑦᑎᑕᐅᓂᖏᓐᓂᒃ ᑕᒪᒃᑯᓂᖓ ᑐᕌᒐᖏᓐᓂᒃ ᑖᒃᑯᐊ ᓄᓇᖃᖅᑳᖅᓯᒪᔪᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ ᐊᒻᒪᓗ ᑖᒃᑯᐊ ᐊᓪᓚᐃᑦ ᑲᑐᔾᔨᖃᑎᒌᖏᑦ. 

ᑕᐃᒫᒃ ᐱᓱᕝᕕᒋᓗᒋᑦ ᑖᒃᑯᐊ ᒪᕐᕉᒃ ᓯᐊᖃᑎᒌᓪᓗᓂ ᐊᖅᑯᑎᒃᑯᑦ, ᐱᒻᒪᕆᐅᕗᖅ ᓇᓗᓇᐃᖅᓯᓂᕐᒥᒃ 
ᐃᒪᐃᓪᓚᕆᒋᐊᖓᓂᒃ ᑕᒪᒃᑯᐊ ᓴᐱᓕᖅᓯᕇᓐᓂᖏᑦ ᐊᒻᒪᓗ ᐃᓱᒪᑐᔪᒻᒪᕆᐅᓂᒥᓂᖏᑦ ᑕᒪᒃᑯᐊ ᐊᓪᓚᐃᑦ 
ᓯᕗᓪᓕᒥᓂᖏᑦ ᑕᒪᒃᑯᐊ ᑲᔪᓯᑎᑦᓯᓯᒪᕗᑦ ᑐᑭᒧᐊᑦᑎᑦᓯᓪᓗᑎᒃ ᖃᓄᐃᓕᖓᒋᐊᖃᕐᓂᕐᒧᑦ ᓯᕗᒧᐊᑉᐸᓪᓕᐊᓗᑎᒃ 
ᐊᒻᒪᓗ ᐱᓱᓪᓗᑎᒃ ᓯᐊᖃᑎᖃᕐᓗᑎᒃ ᐊᓪᓚᓂᒃ. 

ᐃᓄᐃᑦ ᐱᒻᒪᕆᐊᓂᖅᐹᕆᔭᖏᓐᓄᑦ ᑐᕌᖓᔪᑦ 

ᑕᐃᒫᒃ ᐊᓯᔾᔩᑎᑦᓯᒍᓐᓇᕐᓗᑎᒃ, ᑖᑯᐊ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ 
ᐱᒋᐊᖃᖅᑎᑦᓯᕗᑦ ᐱᔮᕆᓪᓗᑎᒃ ᓯᕗᒧᐊᑉᐸᓪᓕᐊᔪᑦ ᐅᖓᑖᓄᑦ ᐱᑕᖃᕇᖅᑐᑦ ᑲᒪᒐᓱᐊᕈᓯᕐᓂᒃ, 
ᐋᖅᑭᓱᖅᑕᐅᓯᒪᔪᓂᒃ ᐊᒻᒪᓗ ᑲᒪᒍᓯᐅᖃᑦᑕᖅᑐᓂᒃ ᑕᐃᒫᒃ ᓈᒻᒪᑦᓯᐊᑐᐊᖅᑲᑦ. ᐃᒫᒃ ᓇᓗᓇᐃᖅᓯᕗᒍᑦ 
ᐃᒪᐃᓪᓚᕆᒋᐊᖓᓂᒃ ᑕᒪᒃᑯᐊ ᐃᓄᐃᑦ ᐊᖏᖃᑎᒌᓐᓂᒃᑯᑦ ᑎᒥᖁᑎᑖᕆᔭᐅᔪᑦ ᐊᒻᒪᓗ ᑲᓇᑕ ᐱᒋᐊᖃᓚᖓᐳᑦ 
ᐃᖅᑲᓇᐃᔭᖃᑎᖃᕐᓂᕐᒥᒃ ᑕᒪᒃᑯᓂᖓ ᐳᕌᕙᓐᓯᓂᒃ ᐊᒻᒪᓗ ᐊᕕᑦᑐᖅᓯᒪᔪᓂᓪᓗ ᒐᕙᒪᓂᒃ ᑕᐃᒫᒃ ᑲᔪᓯᑦᓯᐊᖁᓪᓗᒍ 
ᓯᕗᒧᐊᑉᐸᓪᓕᐊᑎᑦᓯᓂᖅ ᐅᑯᓂᖓ ᒪᓕᒃᑐᓂᒃ ᐱᒻᒪᕆᐅᓂᖅᐹᕆᔭᐅᔪᓂᒃ ᐊᑐᑦᓯᐊᖁᓪᓗᒋᑦ 
ᐊᑯᓂ−ᐊᑐᖅᑎᑕᐅᓚᖓᔪᑦ ᐊᒻᒪᓗ ᑲᔪᓯᓯᒪᑦᓯᐊᕈᓐᓇᕐᓗᑎᒃ ᓈᒻᒪᓯᐊᕐᓂᓖᑦ ᐊᓯᔾᔨᕐᓂᐅᔪᑦ.  

1. ᐱᖁᑏᑦ 

ᐅᕙᓂ ᐊᕕᑦᑐᖅᓯᒪᔪᓂ ᓇᓗᓇᐃᔭᐃᓯᒪᔪᑦ ᑕᒪᒃᑯᓂᖓ ᓱᓇᖁᑎᒻᒪᕆᓐᓂᒃ ᐱᒻᒪᕆᐅᓂᖅᐹᕆᔭᖏᓐᓂᒃ ᐃᓄᐃᑦ 
ᓄᓇᖓᓐᓂ ᐊᑦᑐᐊᔪᑦ ᑕᒪᑐᒧᖓ ᐃᖅᑲᖅᑐᐃᕕᓕᕆᓂᕐᒧᑦ. ᓱᓇᖁᑎᒻᒪᕇᑦ ᑕᒪᒃᑯᐊ ᐱᒻᒪᕆᐅᕗᑦ ᑕᐃᒫᒃ 
ᐊᑦᑕᓇᓐᖏᑦᑐᒦᖁᓪᓗᒋᑦ ᓄᓇᓖᑦ. ᐱᕚᓪᓕᖅᑎᑕᐅᓂᖏᑦ ᐃᓯᕐᕕᑦᓴᐃᑦ ᐃᓪᓗᐃᑦ, ᓯᓂᑦᑕᑲᐃᓐᓇᕕᑦᓴᐃᑦ 
ᐊᒻᒪᓗ ᓄᑦᑎᐸᓪᓕᐊᔪᓄᑦ ᐃᓪᓗᑦᓴᓂᒃ ᐊᒻᒪᓗᑦᑕᐅᖅ ᓄᓇᓕᓐᓂ ᐱᓐᖑᐊᕕᐅᓂᕐᒧᑦ ᓇᔪᒐᐃᑦ ᑕᒪᒃᑯᐊ 
ᐱᒻᒪᕆᐅᕗᑦ ᒥᑭᓪᓕᑎᖅᑕᐅᖁᓪᓗᒍ ᑲᒪᒋᔭᐅᖃᑦᑕᕐᓃᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓄᑦ, 
ᓱᔪᖃᓯᖃᑦᑕᖁᓇᒍ ᐱᕋᔭᓐᓂᕐᓂᒃ ᐊᒻᒪᓗ ᓴᐳᔾᔭᐅᓗᑎᓪᓗ ᖃᓄᐃᒍᓐᓃᕋᓱᐊᖅᑐᑦ ᑕᒪᒃᑯᐊ ᐱᕋᔭᑦᓯᒪᔪᑦ. 
ᖄᒃᑲᓐᓂᐊᒍᑦ, ᓈᒻᒪᓯᐊᖅᑐᓂᒃ−ᐊᑐᕐᓂᖃᕈᓐᓇᖅᑐᓂᒃ ᐃᓄᐃᑦ ᐃᖅᑲᖅᑐᐃᕕᓕᕆᓂᕐᒧᑦ ᐅᐸᒐᐃᑦ 
ᐃᑲᔪᖅᑕᐅᒋᐊᖃᓚᖓᕗᑦ ᐱᕚᓪᓕᖁᓪᓗᒋᑦ ᐱᕕᑦᓴᐅᒍᓐᓇᕐᓂᖏᑦ ᑕᒪᒃᑯᓂᖓ ᐃᖅᑲᖅᑐᐃᕕᓕᕆᓂᕐᒨᖓᔪᓂᒃ 
ᑕᒪᒃᑯᓄᖓ ᐃᓄᓐᓄᑦ.  

1.1 ᑲᔪᓯᑎᑕᐅᓯᒪᓗᓂ ᑲᒪᖃᑎᒋᔭᐅᓂᖏᑦ ᑕᒪᒃᑯᐊ ᐃᓄᐃᑦ ᐊᑐᓕᖅᑎᑕᐅᒐᓱᐊᕐᓗᑎᒃ 
ᐃᓪᓗᓄᑦ−ᐊᑦᑐᐊᔪᑦ ᐃᓄᐃᑦ ᐅᓪᓗᒥᐅᓕᖅᑐᖅ ᐊᖏᖃᑎᒌᒍᑎᓅᖓᔪᑦ ᐊᑐᖅᑎᑕᐅᒋᐊᖃᕐᓂᖏᓐᓄᑦ, 
ᐊᒻᒪᓗ ᐊᑐᖅᑎᑦᓯᓗᑎᒃ ᑕᒪᒃᑯᓂᖓ ᐃᓄᐃᑦ−ᒐᕙᒪᖏᓐᓂᒃ ᑲᒪᖃᑎᖃᕐᓂᕐᒧᑦ ᑲᑎᒪᔨᕋᓛᑦ (ICPC), 
ᑲᔪᓯᑎᑕᐅᓯᒪᓗᓂ ᑲᒪᖃᑎᒌᓐᓂᐅᔪᖅ ᑕᒃᑯᐊᓗ ᐃᓄᐃᑦ ᐊᑐᓕᖅᑎᑕᐅᓗᑎᒃ ᑕᐃᓐᓇ 2019 ᐃᓄᐃᑦ 
ᓄᓇᖓᓐᓂ ᐃᓪᓗᓕᕆᓂᕐᒧᑦ ᐊᖅᑭᑦᓱᐃᑎᐅᒐᓱᐊᖅᑐᖅ ᑲᒪᖃᑎᒌᑦᑐᓄᑦ−ᐱᕙᓪᓕᐊᑎᑕᐅᓯᒪᔪᖅ 
ᑖᒃᑯᓄᖓ ᐃᓄᓐᓄᑦ ᐊᒻᒪᓗ ᑲᓇᑕ, ᑕᐃᒫᓪᓗ ᖃᐅᔨᒪᓇᖅᑐᖅ ᐃᓕᓴᖅᓯᓯᒪᒋᐊᖏᓐᓂᒃ ᑕᐃᒫᒃ 
ᑲᔪᓯᓯᒪᑎᑕᐅᓂᕆᔭᖏᑦ ᐊᐃᒍᓕᕇᑦᑐᑦ ᐃᓪᓗᑦᓴᐃᑦ ᑕᐃᒫᒃ ᐱᒋᐊᖃᓪᓚᕆᑉᐳᖅ ᑲᔪᓯᓯᒪᑦᓯᐊᖁᓪᓗᒋᑦ 
ᐃᓪᓗᑦᓴᐃᑦ ᐱᔭᐅᒋᐊᖃᖅᑐᑦ ᐊᒻᒪᓗ ᓇᓗᓇᐃᖅᓯᓪᓗᓂ ᐊᖏᓪᓕᒋᐊᖅᑕᐅᒋᐊᖃᕐᓂᖏᓐᓂᒃ ᑕᒪᒃᑯᐊ 
ᓄᑦᑎᕋᓱᐊᖅᑐᓅᖓᔪᑦ ᐊᒻᒪᓗ ᓴᐳᔾᔨᓯᒪᒐᓱᐊᕈᑏᑦ ᐃᓪᓗᐃᑦ ᑕᐃᒫᒃ ᓂᕆᐅᒋᔭᐅᓪᓗᑎᒃ 
ᐊᓚᒃᑲᕋᔭᕆᐊᖏᑦ.  

1.2 ᐱᐅᓯᕚᓪᓕᑎᑦᓯᓂᖅ ᐱᕕᐅᒍᓐᓇᖅᑐᓂᒃ ᑕᒪᒃᑯᓂᖓ ᐃᓕᖅᑯᓯᓕᕆᓂᕐᒧᑦ ᐊᑦᑐᐊᓂᖃᖅᑐᓂᒃ 
ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᕋᐅᑎᓂᒃ ᑖᕙᓂ ᐃᓄᐃᑦ ᓄᓇᖓᓐᓂ ᐊᒻᒪᓗ ᓄᓇᓕᐸᐅᔭᓃᑦᑐᓂ 
ᐊᒻᒪᓗ ᐱᒐᓱᐊᖅᑐᖃᕐᓗᓂ ᐊᖏᓪᓕᕆᐊᖅᑕᐅᓂᖏᓐᓂᒃ ᐱᑕᖃᕇᖅᑐᑦ ᐃᖅᑲᖅᑐᐃᕕᓕᕆᓂᕐᒧᑦ 
ᑲᒪᑎᑦᓯᒍᑏᑦ ᐊᒻᒪᓗ ᐱᔨᑦᓯᕋᐅᑎᓂᓪᓗ ᑕᐃᒫᒃ ᐃᓚᒍᑦᓯᐅᔾᔭᐅᖁᓪᓗᒋᑦ ᓴᐳᔾᔭᐅᓯᒪᓂᖏᑦ ᑕᒪᒃᑯᐊ 
ᐃᓄᐃᑦ ᓄᓇᓕᓐᓂ ᐃᖅᑲᖅᑐᐃᕕᓕᕆᓂᕐᒧᑦ ᐅᐸᒐᐃᑦ ᑕᐃᒫᒃ ᐱᒍᓐᓇᖅᑎᑕᐅᖁᓪᓗᒋᑦ ᑕᒪᒃᑯᐊ 
ᐃᓄᓐᓄᑦ−ᑐᓐᖓᕕᖃᖅᑐᑦ ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᕋᐅᑏᑦ ᓵᓐᖓᔭᐅᖁᓪᓗᒋᑦ ᑕᒪᒃᑯᐊ 
ᐱᒋᐊᓕᖏᑦ ᑲᒪᒋᔭᐅᖃᑦᑕᖅᑐᑦ ᑖᒃᑯᓄᖓ, ᐅᕝᕙᓘᓐᓃᑦ ᐅᓗᕆᐊᓇᖅᑐᒦᑦᑐᑦ ᑲᒪᒋᔭᐅᓂᕐᒧᑦ 



 

 

44 

ᑕᒪᒃᑯᓄᖓ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓄᑦ, ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ, ᐊᒻᒪᓗ 
ᐳᕌᕙᑦᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ. 

2. ᓴᐳᔾᔭᐅᓯᒪᓂᖏᑦ ᐃᓄᐃᑦ ᓄᓇᓕᖏᑦ ᖃᓄᐃᓐᖏᑦᓯᐊᖁᓪᓗᒋᑦ 

ᑖᒃᑯᐊ ᐊᕕᑦᑐᖅᓯᒪᔪᑦ ᐊᓚᒡᒐᐃᑎᑦᓯᒐᓱᐊᖅᑯᑦ ᓱᔪᖃᑲᓪᓚᑦᑕᐃᓕᑎᑦᓯᓂᕐᒥᒃ ᐊᒻᒪᓗ ᐊᕙᓗᑦᓯᓯᒪᔪᑦ 
ᓴᐳᔾᔨᓯᒪᒐᓱᐊᕈᑏᑦ ᑕᐃᒫᒃ ᐃᑲᔪᖅᓯᓯᒪᖁᓪᓗᒋᑦ ᓱᔪᖃᑲᓪᓚᑦᑕᐃᓕᑎᑦᓯᓂᕐᒥᒃ ᐱᕋᔭᓐᓂᐅᔪᓂᒃ ᐊᒻᒪᓗ 
ᓴᐳᔾᔭᐅᓯᒪᓗᑎᒃ ᓄᓇᓖᑦ ᖃᓄᐃᓐᖏᑦᓯᐊᖁᓪᓗᒋᑦ. ᓱᔪᖃᑲᓪᓚᑦᑕᐃᓕᑎᑦᓯᓂᕐᒧᑦ ᓴᐳᔾᔨᓯᒪᒐᓱᐊᕈᑏᑦ 
ᓇᓗᓇᐃᔭᐃᔪᑦ ᐅᕙᓂ ᐊᕕᑦᑐᖅᓯᒪᔪᓂ ᑕᑯᑎᑦᓯᔪᑦ ᑕᒪᒃᑯᓂᖓ ᐃᓄᒃ ᐃᓱᒪᒋᔭᐅᒋᐊᖃᕐᓂᖓ ᐊᑕᖏᖅᑐᒥᒃ 
ᑲᒪᒋᔭᐅᖁᓪᓗᒍ ᖃᓄᐃᓕᖓᓂᕆᔭᖏᑦ ᑕᒪᓐᓇ ᐱᕋᔭᓂᕐᓂᒃ ᓱᔪᖃᑲᓪᓚᑎᑦᓯᑕᐃᓕᑎᑦᓯᓂᖅ ᐊᒻᒪᓗ 
ᓇᓗᓇᐃᖅᑕᐅᓗᑎᒃ ᐊᖅᑭᑦᓱᐃᑎᐅᒍᓐᓇᖅᑐᑦ ᑕᐃᒫᒃ ᐱᐅᓯᕙᓪᓕᖁᓪᓗᒋᑦ ᐃᓄᐃᑦ ᖃᓄᐃᖃᑦᑕᕐᓂᕆᔭᖏᑦ 
ᐊᒻᒪᓗ ᖃᓄᐃᓐᖏᑦᓯᐊᖁᓪᓗᒋᓪᓗ. 

2.1 ᓴᐳᔾᔨᓯᒪᒐᓱᐊᕈᑏᑦ, ᐊᖏᓪᓕᒋᐊᖅᑕᐅᓂᖏᑦ ᐊᒻᒪᓗ ᐃᖏᕐᕋᑎᑕᐅᓂᖏᓪᓗ ᐃᓕᖅᑯᓯᓕᕆᓂᕐᒧᑦ 
ᓴᓇᒪᓂᖃᕋᓱᐊᖅᑐᑦ ᑲᒪᑎᑦᓯᒍᑎᑦ ᐱᐅᓯᕚᓪᓕᖁᓪᓗᒋᑦ ᓄᓇᓖᑦ ᖃᓄᐃᓐᖏᑦᓯᐊᕐᓂᕆᔭᖏᑦ, 
ᐱᕋᔭᑦᑐᖃᖁᓇᒍ ᓱᔪᖃᑲᓪᓚᑦᑕᐃᓕᒪᑎᑦᓯᒍᑏᑦ ᐊᒻᒪᓗ ᒪᒥᓴᕐᓂᕐᒨᖓᔪᑦ, ᑲᒪᖃᑎᖃᕐᓗᑕ ᑕᒪᒃᑯᓂᖓ 
ᐃᓄᓐᓂᒃ ᐊᒻᒪᓗ ᐳᕌᕙᓐᓯᓂᒃ ᐊᒻᒪᓗ ᐊᕕᑦᑐᖅᓯᒪᔪᓂᓪᓗ. ᑖᒃᑯᐊ ᐃᓚᒍᑦᓯᐅᔾᔨᒍᓐᓇᖅᑯᑦ: 

• ᐃᓄᓐᓄᑦ−ᓯᕗᓕᖅᑕᓂᒃ ᓄᓇᓕᓐᓂ ᐊᖅᑭᑦᓱᐃᑎᐅᒐᓱᐊᖅᑐᓂᒃ ᑕᐅᑐᑦᑕᖃᕋᓱᐊᖅᑐᓂᒃ 
ᒥᑦᓵᓄᑦ ᑎᒍᓯᓕᖃᑦᑕᖅᑐᑦ ᐃᓚᒌᖑᔪᑦ ᑲᑉᐱᐊᓇᖅᑰᕈᑎᐅᓯᒪᔪᓂᒃ ᐊᒻᒪᓗ 
ᖃᓄᐃᓐᖏᑦᓯᐊᖅᑐᓂᒃ ᖃᐅᔨᒪᖃᑦᑕᐅᑎᓂᐅᔪᓂᒃ ᑕᐃᒫᒃ ᐃᑲᔪᖅᑕᐅᖁᓪᓗᒋᑦ ᓯᖁᒥᑕᐅᓗᑎᒃ 
ᑲᐃᕙᒍᑎᐅᔪᑦ ᑕᒪᒃᑯᓄᖓ ᐃᓚᒌᓄᑦ ᑲᑉᐱᐊᓇᖅᑐᑰᖅᓯᒪᔪᓄᑦ ᐊᒻᒪᓗ ᐊᑦᓱᕈᓐᓇᖅᑐᑰᖅᑐᑦ 
ᐊᒻᒪᓗ ᓱᔪᖃᑲᓪᓚᑦᑕᐃᓕᒪᑎᑦᓯᓂᕐᒧᑦ ᐱᕋᔭᓐᓂᐅᔪᓂᒃ ᐊᑦᑐᐊᔪᓄᑦ ᑕᒪᒃᑯᓄᖓ ᐃᓚᒌᓄᑦ 
ᑲᑉᐱᐊᓇᖅᑐᑰᖃᑦᑕᖅᑐᓄᑦ. 

• ᐃᓄᓄᑦ−ᑐᕌᖓᔪᑦ ᑲᒪᑎᑦᓯᒍᑏᑦ ᑕᒪᒃᑯᐊ ᓴᖅᑭᑎᑦᓯᒐᓱᐊᖅᑐᑦ ᐱᐅᓂᖅᓴᕈᖅᑐᓂᒃ 
ᐱᕕᖃᑦᑎᑦᓯᒍᑎᓂᒃ ᑕᒪᒃᑯᓂᖓ ᐊᑕᖏᖅᑐᓂᒃ ᑲᔪᓯᓯᒪᑎᑕᐅᔪᑦ ᑕᒪᒃᑯᐊ ᐱᔨᑦᓯᕋᐅᑏᑦ 
ᑐᕌᖓᔪᑦ ᐃᓱᒪᓕᕆᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᓄᑦ ᐊᒻᒪᓗ ᐋᖓᔮᕐᓇᖅᑐᓂᒃ 
ᐊᑐᖃᑦᑕᖅᑐᓄᑦ ᓈᒻᒪᑦᓯᐊᕈᓐᓃᖃᑦᑕᖅᑐᓄᑦ, ᐊᒻᒪᓗ ᑲᒪᒋᔭᐅᓪᓚᕆᒋᐊᖃᓕᖅᑐᓄᑦ ᐊᒻᒪᓗ 
ᐱᔨᑦᓯᕋᐅᑎᓂᒃ ᓱᔪᖃᑲᓪᓚᑦᑕᐃᓕᒪᑎᑦᓯᓂᕐᒧᑦ ᐊᒻᒪᓗ ᑲᒪᒋᔭᐅᓂᖏᑦ ᑲᑉᐱᐊᓇᖅᑐᑰᖅᑐᒥᓃᑦ 
ᐊᑦᓱᕈᓗᐊᓲᖑᓂᖏᑦ ᑕᒪᒃᑯᐊ ᐃᓄᓄᑦ ᕿᑐᕐᖓᕆᔭᐅᔪᑦ, ᐅᕕᒃᑲᐃᑦ ᐊᒻᒪᓗ ᐃᓐᓇᐃᓪᓗ. 

• ᐃᓄᓐᓄᑦ−ᑐᕌᖓᔪᑦ ᐊᕙᓗᑦᓯᓯᒪᔪᑦ ᐱᔨᑦᓯᕋᐅᑏᑦ ᓴᐳᔾᔭᐅᓯᒪᖁᓪᓗᒋᑦ ᒪᒥᓴᕆᐊᓖᑦ ᐊᒻᒪᓗ 
ᖃᓄᐃᑦᑕᐃᓕᒪᒐᓱᐊᕐᓂᕐᒧᑦ ᐱᒍᓐᓇᕐᓂᖅᑖᕆᔭᐅᒍᓐᓇᖅᑐᓂᒃ ᑕᒪᒃᑯᓄᖓ ᕿᑐᕐᖓᕆᔭᓄᑦ 
ᑕᒪᒃᑯᓄᖓ ᖃᐅᔨᖃᑦᑕᖅᓯᒪᔪᓄᑦ ᐊᑦᓱᕈᓐᓇᖅᑐᓂᒃ. 

• ᐃᓄᓐᓄᑦ−ᓯᕗᓕᖅᑕᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᖅᑭᑦᓱᐃᑎᐅᒐᓱᐊᖅᑐᑦ ᒥᑦᓵᓄᑦ 
ᓱᓇᑐᐃᓐᓇᕐᒨᖓᔪᑦ, ᐃᓚᒋᔭᐅᓪᓗᑎᒃ ᑭᓯᐊᓂ ᑖᒃᑯᑑᓐᖏᓚᑦ ᑕᒪᒃᑯᐊ ᐃᓱᒪᓕᕆᓂᕐᒧᑦ 
ᐋᓐᓂᐊᖃᕐᓇᖏᑦᑐᓕᕆᔾᔪᑏᑦ, ᐊᖓᔮᕐᓇᖅᑐᓂᒃ ᐊᑐᖃᑦᑕᖅᑐᓄᑦ, ᐃᓗᓯᖅᓱᓯᐊᓐᖏᑦᑐᓄᑦ, 
ᐊᒻᒪᓗ ᖃᓄᐃᓐᖏᑦᓯᐊᕐᓂᖃᖅᑐᓂᒃ ᖃᐅᔨᒪᖃᑦᑕᐅᑎᓂᐅᔪᓂᒃ ᑕᒪᒃᑯᓄᖓ ᐃᓄᐃᑦ 
ᐅᕕᒃᑲᖏᓐᓂᒃ ᑖᕙᓂ ᐃᓄᐃᑦ ᓄᓇᖓᓐᓂ ᐊᒻᒪᓗ ᓄᓇᓕᐸᐅᔭᓂ ᐅᐸᒐᐅᔪᓂᓪᓗ ᑕᐃᒫᒃ 
ᐃᑲᔪᖅᑕᐅᖁᓪᓗᒋᑦ ᓵᓐᖓᑦᓯᒐᓱᐊᖅᑎᓪᓗᒋᑦ ᐊᑦᑕᓇᖅᑐᓕᓐᓂᒃ ᐱᓪᓚᕆᓐᓂᒃ ᑕᒪᒃᑯᓂᖓ 
ᐱᕋᔭᓐᓂᕐᒨᖓᔪᓂᒃ. 

2.2 ᓴᐳᔾᔭᐅᓯᒪᓂᖏᑦ ᐱᕕᖃᖅᑎᑦᓯᒍᑏᑦ ᑕᒪᒃᑯᓂᖓ ᐃᖅᑲᖅᑐᐃᕕᓕᕆᓂᕐᒨᖓᔪᑦ ᑕᒪᒃᑯᓄᖓᖓᔪᑦ 
ᐃᓄᓐᓄᑦ ᐃᓗᓯᖅᓱᓯᐊᓐᖏᑦᑐᓄᑦ, ᑕᐃᒫᒃ ᑐᕌᖓᓂᖃᖅᑐᓂᒃ ᒥᑦᓵᓄᑦ ᐃᓄᓐᓄᑦ ᑕᒪᒃᑯᓄᖓ 
ᐊᓈᓇᖏᑦ ᐃᒥᐊᓗᖃᑦᑕᖅᑐᒥᓂᕐᓄᑦ ᓇᔾᔨᐊᖑᑎᓪᓗᒋᑦ ᓈᒻᒪᑦᓯᐊᓐᖏᒍᑎᓖᑦ, ᐃᓗᐊᓂ ᑕᒪᑦᓱᒪ 
ᐱᕋᔭᑦᑐᒥᓂᕐᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂ, ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ ᐊᒻᒪᓗ 
ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ.  

2.3 ᐃᑲᔪᖅᑕᐅᖁᓪᓗᒋᑦ ᐊᑐᖅᑕᐅᓯᑲᓪᓚᒍᓐᓇᖅᑐᓂᒃ ᑲᑉᐱᐊᓇᖅᑐᑰᕐᓂᐅᔪᑦ ᖃᐅᔨᔭᐅᔪᓂᒃ 
ᓱᕈᓯᐅᑎᓪᓗᒋᑦ, ᑲᓇᑕ ᑲᒪᖃᑎᖃᓚᖓᕗᑦ−ᐱᕙᓪᓕᐊᑎᑦᓯᓂᕐᒥᒃ ᐃᓄᓐᓄᑦ−ᑐᕌᖓᔪᓂᒃ, 
ᐊᑯᓂ−ᐊᑐᖅᑎᑕᐅᓚᖓᔪᓂᒃ ᐊᔾᔨᖃᖅᑐᒥᒃ ᑕᒃᑯᓂᖓ ᔪᐊᑕᓐ ᑐᓐᖓᕕᒋᔭᐅᑎᑕᓄᑦ ᑕᒪᒃᑯᓂᖓ 
ᑕᐅᑐᑦᑕᖃᕋᓱᐊᖅᑐᓂᒃ ᐃᓚᒍᑦᓯᐅᔾᔨᓯᒪᓚᖓᕗᖅ ᓴᐳᔾᔨᓯᒪᒐᓱᐊᕈᑎᓂᒃ ᑕᒪᒃᑯᓂᖓ ᐊᕙᓗᑦᓯᓯᒪᔪᓂᒃ 
ᐱᔨᑦᓯᕋᐅᑎᓂᒃ ᑕᒪᒃᑯᓂᐊ ᐋᖅᑭᓱᖅᑕᐅᓯᒪᓪᓗᑎᒃ ᐊᑐᖅᑕᐅᑎᑦᓯᑦᑕᐃᓕᔪᑦ ᐊᑦᓱᕈᓐᓇᖅᑐᒃᑰᓂᐅᔪᓂᒃ 
ᐅᕝᕙᓘᓐᓃᑦ ᓴᐳᔾᔭᐅᓯᒪᓂᖏᓐᓂᒃ ᒪᒥᓴᐅᑎᑦ ᐊᒻᒪᓗ ᖃᓄᐃᓗᐊᑦᑕᐃᓕᒪᓂᕐᒧᑦ ᐱᒍᓐᓇᕐᓂᐅᔪᓂᒃ 
ᑕᒪᒃᑯᓄᖓ ᓱᕈᓯᕐᓄᑦ ᑕᒪᒃᑯᓄᖓ ᖃᐅᔨᓯᒪᔪᓄᑦ ᐊᑦᓱᕈᓐᓇᖅᑐᓕᓐᓂᒃ.  

2.4 ᐱᕙᓪᓕᐊᑎᑦᓯᓗᑕ ᐃᓄᓐᓄᑦ−ᓯᕗᓕᖅᑕᓂᒃ ᑲᒪᑎᑦᓯᒐᓱᐊᕈᑎᓂᒃ ᑕᐃᒫᒃ ᐃᑲᔪᖅᑕᐅᖁᓪᓗᒋᑦ 
ᓱᔭᐅᓕᖁᓇᒋᑦ ᐃᓄᐃᑦ ᐊᕐᓇᖏᑦ, ᓂᕕᐊᖅᐊᖏᑦ, ᒪᕐᕉᓐᓂᒃ, ᑕᕐᓂᓖᑦ, ᐊᕐᓇᐅᔭᐃᑦ, ᐊᖑᑎᐅᔭᐃᑦ, 
ᓇᓕᐊᓐᓄᕋᖅᑐᑦ, ᐊᕐᓇᐅᖔᕈᒪᔪᑦ ᐊᖑᑎᐅᖔᕈᒪᔪᑦ, ᐊᔾᔨᒋᔭᐅᓐᖏᑦᑐᑦ, ᑕᒪᒃᑮᑦᓯᔪᑦ ᐊᕐᓇᐅᓂᕐᒧᑦ 
ᐊᖑᑎᐅᓂᕐᒧᓪᓘᖓᔾᔪᑎᓖᑦ ᑎᒥᖏᑦ, ᐊᓯᖏᓪᓗ ᐃᓄᐃᑦ  ᐊᒻᒪᓗ ᐊᓯᖏᓐᓂᒃ 
ᐱᓂᕐᓗᑦᑕᐅᑐᐃᓐᓇᕆᐊᓖᓐᓂᒃ ᐃᓄᓐᓂᒃ ᑕᒪᒃᑯᐊ ᓄᓕᐊᖅᑕᐅᑎᑕᐅᒐᓱᐊᕋᔭᕐᓂᖏᓐᓄᑦ, 
ᑲᒪᖃᑎᖃᕐᓗᑕ ᑕᒪᒃᑯᓂᖓ ᐃᓄᓐᓂᒃ ᐊᒻᒪᓗ ᐳᕌᕙᓐᓯᓂᒃ ᐊᒻᒪᓗ ᐊᕕᑦᑐᖅᓯᒪᔪᓂᓪᓗ. 

2.5 ᑲᓇᑕ ᐃᖅᑲᓇᐃᔭᖃᑎᖃᓚᖓᕗᖅ ᑕᒪᒃᑯᓂᖓ ᐃᓄᓐᓂᒃ ᐊᒻᒪᓗ ᐊᓯᖏᓐᓂᒃ ᐃᖅᑲᖅᑐᐃᕕᓕᕆᓂᕐᒧᑦ 
ᑎᒍᒥᐊᖅᑎᐅᔪᓂᒃ ᑕᐃᒫᒃ ᐱᐅᓯᕚᓪᓕᖁᓪᓗᒋᑦ ᐃᓄᓐᓄᑦ−ᑐᕌᖓᔪᑦ ᑭᓪᓕᓯᓂᐊᕐᓂᕐᒧᑦ ᓄᐊᑕᐅᓯᒪᔪᑦ, 
ᑕᐃᒫᒃ ᐃᓚᒋᔭᐅᓪᓗᓂ ᓴᖅᑭᖅᑎᑕᐅᒐᓱᐊᕈᒪᔪᖅ ᐅᓇᐅᓪᓗᓂ ᐃᑲᔪᖅᑕᐅᖁᓪᓗᒋᑦ 
ᖃᐅᔨᒐᓱᐊᕐᓂᕐᒨᖓᔪᑦ ᐃᓄᓐᓂᒃ ᑲᒪᒋᔭᐅᖃᑦᑕᖅᑐᓂᒃ ᑕᒪᒃᑯᓄᖓ ᐃᖅᑲᖅᑐᐃᑯᓕᕆᓂᕐᒧᑦ 
ᐋᖅᑭᓱᖅᑕᐅᓯᒪᔪᓄᑦ, ᐃᓚᒋᔭᐅᓪᓗᑎᒃ ᑕᒪᒃᑮᒃ ᐸᓯᔭᐅᓯᒪᔪᑦ ᐊᒻᒪᓗ ᐱᓂᕐᓗᑦᑕᐅᓯᒪᔪᓪᓗ. 

2.6 ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ ᑕᐃᒫᒃ 
ᐱᕙᓪᓕᐊᑎᑦᓯᔪᖃᕐᓗᓂ ᖃᐅᔨᒐᓱᐊᕈᑎᓂᒃ ᐊᒻᒪᓗ ᖃᐅᔨᒐᓱᐊᕐᓂᕐᒧᑦ ᑲᒪᒋᔭᐅᒋᐊᖃᓲᓂᒃ ᐊᒻᒪᓗ 
ᑐᑭᒧᐊᑦᑎᑦᓯᒍᑎᓂᒃ ᑕᐃᒫᒃ ᐃᑉᐱᒋᔭᐅᑦᓯᐊᕋᓱᐊᖁᓪᓗᒋᑦ ᐃᓄᐃᑦ ᐱᕕᖃᖅᑎᑕᐅᒍᓐᓇᕐᓂᖏᑦ 
ᑕᒪᒃᑯᓄᖓ ᖃᐅᔨᒐᓱᐊᕐᓂᕐᒧᑦ ᐱᔨᑦᓯᕋᐅᑎᓄᑦ ᑕᒪᒃᑯᓄᖓᖓᔪᑦ ᐃᓱᒪᓕᕆᓂᕐᒧᑦ 
ᐊᓐᓂᐊᖃᕐᓇᖏᑦᑐᓕᕆᔾᔪᑎᓄᑦ ᐊᒻᒪᓗ ᐃᓗᓯᖅᓱᓯᐊᓐᖏᑦᑐᓕᓐᓄᓪᓗ, ᐃᓚᒋᔭᐅᓪᓗᑎᒃ ᐊᓈᓇᖏᑦ 
ᐃᒥᐊᓗᖃᑦᑕᖅᑐᒥᓂᕐᓄᑦ ᓇᔾᔨᐊᖑᑎᓪᓗᒋᑦ.  

3. ᐱᐅᓯᕚᓪᓕᑎᑦᓯᒐᓱᐊᕐᓂᖅ ᐱᕕᖃᖅᑎᑕᐅᒍᓐᓇᕐᓃᑦ ᑕᒪᒃᑯᓄᖓ 
ᐃᖅᑲᖅᑐᐃᕕᓕᕆᔾᔪᑎᓄᑦ 

ᑖᒃᑯᐊ ᒪᓕᑦᑐᑦ ᐊᕕᑦᑐᖅᓯᒪᔪᑦ ᒥᑦᓵᓄᑦ ᐱᐅᓯᕚᓪᓕᖅᑎᑕᐅᓂᖏᓐᓄᑦ ᐱᕕᖃᑦᑎᑕᐅᒍᓐᓇᕐᓃᑦ ᑕᒪᒃᑯᓄᖓ 
ᐃᖅᑲᖅᑐᐃᕕᓕᕆᔾᔪᑎᓄᑦ ᑕᐅᑐᑦᑕᖃᕋᓱᐊᖅᑯᑦ ᒥᑦᓵᓄᑦ ᑲᒪᒋᔭᐅᓪᓚᕆᒋᐊᖃᓕᓲᓂᒃ ᐊᒻᒪᓗ ᑲᒪᒐᓱᐊᕐᓂᕐᒧᑦ 
ᓵᓐᖓᑦᓯᔪᓂᒃ ᐊᖅᑭᓱᖅᑕᐅᓯᒪᔪᓄᑦ ᐊᕝᕕᐊᕈᑎᐅᕙᑦᑐᓄᑦ ᑕᒪᒃᑯᓄᖓ ᐃᓄᓐᓄᑦ ᐃᓗᐊᓂ ᑲᓇᑕᒥᐅᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂ. ᑲᒪᑎᒐᓱᐊᕈᑏᑦ ᐱᒐᓱᐊᖅᑯᑦ ᑕᒪᒃᑯᓂᖓ 
ᐱᐅᓯᕚᓪᓕᖅᑎᑕᐅᓂᖏᓐᓂᒃ ᐱᕕᖃᖅᑎᑕᐅᒍᓐᓇᕐᓂᓃᑦ ᑕᒪᒃᑯᓄᖓ ᑲᓇᑕᒥᐅᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐊᖅᑭᓱᖅᓯᒪᔭᖏᓐᓄᑦ, ᐃᓚᒋᔭᐅᓪᓗᓂ ᐃᒪᐃᑦᑐᖃᕐᓗᓂ ᓴᖅᑭᑎᑦᓯᓗᑎᒃ ᓴᐳᔾᔭᐅᓯᒪᒍᑎᓂᒃ ᑕᒪᑯᓄᖓ 
ᐱᒋᐊᖃᖅᑐᓄᑦ ᐃᑲᔪᖅᑕᐅᓂᕐᒥᒃ ᓇᐅᒃᑰᕋᓱᐊᕐᕕᒋᔭᐅᑎᓪᓗᒋᑦ ᑖᒃᑯᐊ.  

3.1 ᐱᐅᓯᕚᓪᓕᖅᑎᑕᐅᓂᖏᑦ ᐱᕕᖃᖅᑎᑕᐅᒍᓐᓇᕐᓃᑦ ᑕᒪᒃᑯᓄᖓ ᐃᖅᑲᖅᑐᐃᕕᓕᕆᔾᔪᑎᓄᑦ ᑕᒪᒃᑯᓄᖓ 
ᐃᓄᓐᓄᑦ ᑲᒪᒋᔭᖃᖅᑐᓄᑦ ᑕᒪᒃᑯᓂᖓ ᐱᕋᔭᑦᑐᒥᓂᕐᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐊᖅᑭᓱᖅᑕᐅᓯᒪᔪᓂᒃ 
ᐊᒻᒪᓗ ᐱᕕᖃᖅᑎᑕᐅᓂᖏᑦ ᓈᒻᒪᑦᑐᓂᒃ, ᐱᑦᓯᐊᖅᑐᓂᒃ, ᐊᔾᔨᒌᑎᑦᓯᔪᓂᒃ, ᐊᒻᒪᓗ ᐃᓕᖅᑯᓯᕐᓄᑦ 
ᐊᑦᑐᐊᓂᖃᑦᓯᐊᖅᑐᓂᒃ ᑲᒪᒋᔭᐅᒍᑎᓂᒃ. ᑕᒪᓐᓇ ᐃᓚᒍᑦᓯᐅᔾᔨᒍᓐᓇᖅᑯᖅ ᑲᒪᖃᑎᒋᔭᐅᓂᖏᓐᓂᒃ 
ᑕᒪᒃᑯᐊ ᐃᓄᐃᑦ ᐊᒻᒪᓗ ᐳᕌᕙᑦᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ ᐃᒪᐃᖁᓪᓗᒋᑦ:  

• ᓴᐳᔾᔭᐅᓯᒪᖁᓪᓗᒋᑦ ᐃᓄᓐᓄᑦ−ᓯᕗᓕᖅᑕᐃᑦ ᐃᖅᑲᖅᑐᐃᕕᒃᑰᖅᑎᑕᐅᓂᕐᒧᑦ 
ᓇᒧᓐᖓᕋᓱᐊᕆᐊᖃᕐᓃᑦ ᐱᔨᑦᓯᕋᐅᑎᖏᓐᓄᑦ ᑕᐃᒫᒃ ᑐᑭᒧᐊᑦᑎᑕᐅᒍᓐᓇᖁᓪᓗᒋᑦ ᐊᒻᒪᓗ 
ᓴᐳᔾᔭᐅᓯᒪᖁᓪᓗᒋᓪᓗ ᐃᓄᖏᑦ ᑲᒪᒋᔭᐅᔪᑦ ᑕᒪᒃᑯᓄᖓ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᓱᖅᑕᐅᓯᒪᔪᓄᑦ ᐃᓚᒋᔭᐅᓪᓗᑎᒃ ᐸᓯᔭᑦᓴᐅᔪᑦ ᐊᒻᒪᓗ ᐱᓂᕐᓗᑦᑕᐅᓯᒪᔪᓪᓗ. 

• ᖃᐅᔨᒐᓱᐊᖅᑐᖃᕐᓗᓂ ᓂᕈᐊᕋᑦᓴᐅᒍᓐᓇᖅᑐᓂᒃ ᑕᒪᒃᑯᓂᖓ ᐃᓄᓐᓄᑦ ᓯᕗᓕᖅᑕᓂᒃ 
ᒪᓕᒐᓕᕆᓂᕐᒧᑦ ᐃᑲᔪᖅᓯᒐᓱᐊᕈᑎᓂᒃ ᐊᒻᒪᓗ ᓴᐳᔾᔭᐅᓯᒪᖁᓪᓗᒋᑦ ᐃᓄᐃᑦ 
ᐱᕕᖃᖅᑎᑕᐅᓂᖏᑦ ᑕᒪᒃᑯᓄᖓ ᐃᓕᖅᑯᓯᕆᔭᓄᑦ ᓈᒻᒪᓯᐊᖅᑐᓂᒃ ᒪᓕᒐᓕᕆᓂᕐᒧᑦ ᐃᑲᔫᑎᓂᒃ 

• ᐱᒋᐊᒃᑲᓂᖅᑎᑕᐅᓗᑎᒃ ᐱᕕᖃᖅᑎᑕᐅᒍᓐᓇᕐᓃᑦ ᑕᒪᒃᑯᓄᖓ ᑐᓵᔨᖃᕆᐊᓕᓐᓄᑦ ᐊᒻᒪᓗ 
ᐃᓄᑦᑎᑐᓕᖅᑎᑕᐅᓯᒪᔪᓄᑦ ᑎᑎᕋᖅᓯᒪᔪᓄᑦ ᒪᑯᓂᖓ ᐃᓄᑦᑎᑐᖅᑐᓂᒃ ᑕᒪᒃᑯᓄᖓ 
ᐃᓘᓐᓇᖏᓐᓄᑦ ᐃᖅᑲᖅᑐᐃᕕᓕᕆᓂᕐᒧᑦ−ᐊᑦᑐᐊᔪᓄᑦ ᐱᔨᑦᓯᕋᐅᑎᓅᖓᔪᑦ  

• ᓴᐳᔾᔭᐅᓯᒪᓗᑎᒃ ᑕᒪᒃᑯᐊ ᓴᖅᑭᖅᑎᑕᐅᓂᖏᑦ ᐱᕕᖃᖅᑎᑦᓯᒍᑏᑦ ᐃᓗᐊᓂ ᐃᓄᐃᑦ 
ᓄᓇᓕᖏᑕ ᑕᒪᒃᑯᓂᖓ ᐱᕕᖃᖅᑎᑦᓯᔪᓂᒃ ᐱᔭᐅᒋᐊᓕᓐᓂᒃ ᑕᒪᒃᑯᓂᖓ 
ᐃᖅᑲᖅᑐᐃᕕᓕᕆᓂᕐᒨᖓᔪᓄᑦ ᐃᒫᒃ ᐱᑎᑦᓯᔪᖃᕐᓗᓂ ᑕᑯᓐᓇᕈᑎᒃᑯᖅᑐᓂᒃ ᑲᑎᒪᓂᐅᔪᓂᒃ 
ᐊᒻᒪᓗ ᐊᓯᖏᓐᓂᒃ ᑐᓴᐅᒪᖃᑦᑕᐅᑎᒍᑎᑎᒍᑦ ᐅᐊᔭᒨᖅᑐᑎᒎᖅᑐᓂᒃ ᑕᒪᒃᑯᓂᖓ 
ᐊᑐᖅᑕᐅᒍᓐᓇᖅᑐᓂᒃ ᐊᑐᓐᖏᖔᕐᓗᑎᒃ ᑕᕝᕙᐅᒋᐊᖃᕐᓂᕐᒥᒃ−ᐃᓄᓐᓂᒃ 
ᑕᑯᔭᐅᒋᐊᖃᖅᑐᓂᒃ 

• ᕿᒥᕐᕈᔭᐅᓗᑎᒃ ᐱᖁᔭᐃᑦ ᐊᒻᒪᓗ ᑲᒪᒐᓱᐊᕈᓯᐅᔪᓪᓗ ᑕᐃᒫᒃ ᓴᐳᔾᔭᐅᓯᒪᒐᓱᐊᕐᓗᓂ ᑕᒪᓐᓇ 
ᒥᑭᓪᓕᑎᖅᑎᑕᐅᓂᖓ ᑕᒪᒃᑯᐊ ᓄᖅᑲᖓᑎᑕᐅᒍᓐᓇᖁᓪᓗᒋᑦ ᑭᖑᕙᕆᐊᖅᑎᑕᐅᓂᖏᑦ 
ᐃᓗᐊᓃᑦᑐᑦ ᐃᖅᑲᖅᑐᐃᕕᓕᕆᓂᕐᒧᑦ ᑲᒪᒋᔭᐅᒐᓱᐊᖅᑐᓂᒃ 

3.2 ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᑦᓯᒪᔪᑦ, ᐱᕙᓪᓕᐊᑎᑦᓯᓗᑕ ᐊᒻᒪᓗ 
ᐊᑐᓕᖅᑎᑦᓯᓗᑕᓗ ᐃᓄᓐᓄᑦ−ᑐᕌᖓᔪᓂᒃ ᐃᓕᖅᑯᓯᕐᓄᑦ ᐊᑦᑐᐊᑦᓯᐊᖅᑐᓂᒃ ᐊᒻᒪᓗ 
ᑐᑭᓯᒪᒋᐊᒃᑲᓂᕐᓂᕐᒧᑦ ᐃᓕᓐᓂᐊᕈᑎᑦᓴᓂᒃ ᑕᒪᒃᑯᓄᖓ ᐃᖅᑲᖅᑐᐃᕕᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ 
ᐃᓗᐊᓂ ᐃᓄᐃᑦ ᓄᓇᖏᓐᓂ, (ᐆᑦᑑᑎᒋᓗᒋᑦ, ᒐᕙᒪᒃᑯᓐᓄᑦ ᒪᓕᒐᓕᕆᔩᑦ, ᐃᑲᔪᖅᑏᑦ ᒪᓕᒐᓕᕆᔩᑦ, 
ᐃᖅᑲᖅᑐᐃᕕᓐᓂ ᐃᖅᑲᓇᐃᔭᖅᑏᑦ, ᐃᖅᑲᖅᑐᐃᔨᕋᓛᑦ, ᐃᖅᑲᖅᑐᐃᔩᑦ ᐊᒻᒪᓗ ᑎᒍᔭᐅᒪᕕᓐᓂ 
ᐱᔨᑦᓯᕋᕐᓂᕐᒧᑦ ᐃᖅᑲᓇᐃᔭᖅᑏᑦ).  

3.3 ᐱᕙᓪᓕᐊᑎᑦᓯᓗᑕ ᐊᒻᒪᓗ ᐊᑐᓕᖅᑎᑕᐅᓗᑎᒃ ᑲᒪᒐᓱᐊᕈᑎᑦ ᑕᒪᒃᑯᓂᖓ ᐊᖏᓪᓕᕚᓪᓕᑎᑦᓯᔪᓂᒃ 
ᑕᒪᒃᑯᓂᖓ ᐃᖅᑲᓇᐃᔭᖅᑎᑖᖑᒋᐊᓕᓐᓂᒃ ᐊᒻᒪᓗ ᓄᖅᑲᑐᐃᓐᓇᖁᔨᓐᖏᓂᕐᒥᒃ ᑕᒪᒃᑯᓂᖓ ᐃᓄᓐᓂᒃ 

ᐃᓗᐊᓃᑦᑐᓂᒃ ᐃᖅᑲᖅᑐᐃᕕᓕᕆᓂᕐᒧᑦ−ᐊᑦᑐᐊᔪᓄᑦ ᑲᒪᔨᒻᒪᕆᐅᔪᓂᒃ, ᑲᒪᖃᑎᒋᓗᒋᑦ ᑕᒪᒃᑯᐊ 
ᐃᓄᐃᑦ ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᐊᒻᒪᓗ ᑲᒪᒋᔭᐅᒋᐊᓕᓐᓄᑦ ᑎᒍᒥᐊᖅᑎᐅᔪᑦ. 

3.4 ᒥᑭᓪᓕᑎᖅᑕᐅᓂᖏᑦ ᐊᕝᕕᐊᕈᑎᐅᕙᑦᑐᑦ, ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ 
ᐊᕕᑦᑐᖅᓯᒪᔪᑦ, ᑕᐃᒫᒃ ᐱᕕᖃᕐᕕᑦᓴᐅᒍᓐᓇᖁᓪᓗᒋᑦ ᒐᓚᑑ ᐃᑲᔪᖅᑎᑦ ᐱᔨᑦᓯᕋᐅᑎᖏᑦ ᐃᓗᐊᓂ 
ᐃᓄᐃᑦ ᓄᓇᖏᓐᓂ, ᐃᓚᒋᔭᐅᓪᓗᑎᒃ ᐃᒫᒃ ᐱᕙᓪᓕᐊᑎᑦᓯᓂᖅ ᐊᒻᒪᓗ ᐊᑐᓕᖅᑎᑕᐅᓂᖏᓐᓂᒃ 
ᑲᒪᒐᓱᐊᕈᑎᑦ ᑕᒪᒃᑯᐊ ᓴᐳᔾᔭᐅᓯᒪᓗᑎᒃ ᐃᖅᑲᓇᐃᔭᖅᑎᑖᕋᓱᐊᕐᓃᑦ, ᐃᓕᓐᓂᐊᑎᑦᓯᒍᑏᑦ ᐊᒻᒪᓗ 
ᓄᖅᑲᑐᐃᓐᓇᖃᑦᑕᖁᔨᓐᖏᓂᕐᒧᑦ ᑕᒪᒃᑯᓂᖓ ᒐᓚᑑ ᑎᑎᕋᖅᑎᖁᑎᖏᓐᓂᒃ, ᕿᒥᕐᕈᔨᖏᓐᓂᒃ ᐊᒻᒪᓗ 
ᐃᓕᓐᓂᐊᑎᑦᓯᔨᖏᓐᓂᓪᓗ. 

3.5 ᓴᓇᒪᓂᓕᕆᓂᖅ ᐊᒻᒪᓗ ᐊᖏᓪᓕᕆᐊᖅᑕᐅᓂᖏᑦ ᐱᓂᕐᓗᑦᑕᒥᓂᕐᓄᑦ ᓴᐳᔾᔨᓯᒪᒍᑏᑦ, ᑲᒪᖃᑎᒋᓗᒋᑦ 
ᑕᒪᒃᑯᐊ ᐃᓄᐃᑦ, ᐊᒻᒪᓗ ᐳᕋᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᑕᐃᒫᒃ ᐱᐅᓂᖅᓴᓂᒃ 
ᐃᑉᐱᒋᔭᐅᒐᓱᐊᕐᓗᑎᒃ ᑕᒪᒃᑯᓂᖓ ᐱᕕᑦᓴᐅᒍᒫᕐᓂᐊᖅᑐᓂᒃ ᑕᒪᒃᑯᓂᖓ ᐃᓕᖅᑯᓯᕆᔭᕐᓄᑦ 
ᓈᒻᒪᓯᐊᖅᑐᓂᒃ ᐱᔨᑦᓯᕋᐅᑎᓂᒃ ᐊᒻᒪᓗ ᓴᐳᔾᔨᔭᐅᓯᒪᒍᑎᓂᒃ ᑕᒪᒃᑯᓄᖓ ᐃᓄᓐᓄᑦ ᐃᓗᐊᓂ 
ᓄᓇᓕᐸᐅᔭᐃᑦ ᐅᐸᒐᖏᓐᓂ ᐊᒻᒪᓗ ᐃᓗᐊᓂ ᐃᓄᐃᑦ ᓄᓇᖏᓐᓂ. 

4. ᐸᓖᓯᓕᕆᓂᖅ 

ᐅᑯᐊ ᒪᓕᑦᑐᑦ ᐊᕕᑦᑐᖅᓯᒪᔪᑦ ᓇᓗᓇᐃᔭᐃᕗᑦ ᑲᒪᒋᔭᐅᒋᐊᓕᓐᓂᒃ ᐊᑦᑐᐊᔪᓂᒃ ᑕᒪᒃᑯᓄᖓ 
ᐃᑉᐱᔭᐅᒋᐊᖃᕐᓂᖏᓐᓂᒃ ᐸᓖᓯᒃᑯᑦ ᐱᔨᑦᓯᕋᐅᑎᖏᑦ ᑕᒪᒃᑯᐊ ᐃᓕᖅᑯᓯᕆᔭᓄᑦ ᐊᑦᑐᐊᓂᖃᑦᓯᐊᕋᓗᐊᕐᒪᖔᑕ 
ᐊᒻᒪᓗ ᑭᐅᒍᓐᓇᕐᓗᑎᓪᓗ ᑕᒪᒃᑯᓂᖓ ᐃᓄᐃᑦ ᓄᓇᓕᖏᑕ ᐱᒋᐊᓕᖏᓐᓂᒃ. ᐃᓗᐊᓂ ᓄᓇᕗᑦ, ᓄᓇᑦᓯᐊᕗᑦ 
ᐊᒻᒪᓗ ᐃᓄᕕᐊᓗᐃᑦ ᓄᓇᑖᕆᓯᒪᔭᖏᓐᓂ ᐊᕕᑦᑐᖅᓯᒪᔪᓂ, ᐸᓖᓯᒃᑯᑦ ᐱᔨᑦᓯᕋᐅᑎᖏᑦ ᑕᒪᒃᑯᐊ 
ᐃᖏᕐᕋᑎᑕᐅᕗᑦ ᑖᒃᑯᓄᖓ ᑲᓇᑕᒥᐅᑦ ᐸᓖᓯᒃᑯᖏᓐᓄᑦ (RCMP). ᐃᓗᐊᓂ ᓄᓇᕕᒃ, ᑖᒃᑯᐊ ᓄᓇᕕᒃ ᐸᓖᓯᒃᑯᑦ 
ᐱᔨᑦᓯᕋᐅᑎᖏᓐᓂ ᐃᖏᕐᕋᑎᑦᓯᕗᑦ ᐸᓖᓯᓕᕆᓂᕐᒥᒃ ᑕᒪᒃᑯᓄᖓ ᐊᕕᑦᑐᖅᓯᒪᔪᓄᑦ.  

4.1 ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᓴᐳᔾᔭᐅᖁᓪᓗᒋᑦ 
ᐃᓄᓐᓄᑦ−ᓯᕗᓕᖅᑕᐃᑦ ᐊᑦᓱᕈᓗᐊᓯᑲᓪᓚᑦᑐᓄᑦ ᑲᒪᒋᐊᖃᓯᒍᑎᐅᔪᑦ ᐊᖅᑭᓱᖅᑕᐅᒍᑎᖏᓐᓂᒃ 
ᐱᒐᓱᐊᕈᑎᓕᓐᓂᒃ ᐃᒫᒃ ᐱᑎᑦᓯᓂᕐᒥᒃ ᐅᓗᕆᐊᓇᖅᑐᒦᑦᑐᓂᒃ ᐃᓄᓐᓂᒃ ᑕᒪᒃᑯᓄᖓᖅᑎᑕᐅᓗᑎᒃ 
ᐱᒋᐊᓕᖏᓐᓄᑦ ᐱᔨᑦᓯᕋᐅᑎᓄᑦ ᐊᒻᒪᓗ ᓴᐳᔾᔭᐅᓯᒪᒍᑎᑦᓴᖏᓐᓄᓪᓗ.  

4.2 ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᓴᐳᔾᔭᐅᖁᓪᓗᒋᑦ 
ᐱᕕᖃᖅᑎᑕᐅᒍᓐᓇᕐᓂᖅ ᒪᑯᓄᖓ ᑲᒪᔨᒻᒪᕆᓐᓄᑦ, ᐱᒐᓱᐊᓪᓚᕆᑦᑐᓄᑦ ᐊᒻᒪᓗ ᑭᐅᒍᓐᓇᖅᑐᓂᒃ 
ᐸᓖᓯᒃᑯᑦ ᐱᔨᑦᓯᕋᐅᑎᖏᓐᓂᒃ ᐃᓗᐊᓂ ᐃᓄᐃᑦ ᓄᓇᖏᑕ. ᑖᒃᑯᐊ ᐃᓚᒍᑦᓯᐅᔾᔨᒍᓐᓇᖅᑯᑦ: 

• ᐱᐅᓯᕚᓪᓕᖅᑎᑕᐅᓗᑎᒃ ᐸᓖᓯᒃᑯᑦ ᑲᒪᖁᔨᓕᕐᓂᕐᒧᑦ ᖃᐅᔨᑲᐃᒍᑎᑦ ᐱᔨᑦᓯᕋᐅᑎᖏᑦ ᐊᒻᒪᓗ 
ᐸᓖᓯᒃᑯᑦ ᑭᐅᒐᓱᐊᕐᓂᖏᑦ ᖃᓄᑎᒌᓲᖑᓂᖏᓐᓄᑦ  

• ᐱᑎᑦᓯᓪᓗᑎᒃ ᐱᔨᑦᕋᐅᑎᓂᒃ ᐃᓄᑦᑎᑑᖅᑐᓂᒃ ᑖᕙᓂ ᐊᕕᑦᑐᖅᓯᒪᔪᓂ ᓇᔪᒐᓕᓐᓂᒃ 
ᑕᒪᒃᑯᓂᖓ ᑐᑦᓯᕌᕆᔭᕖᓐᖓᖅᑕᐅᔪᓕᒻᒥᒃ ᐱᑕᖃᕇᖅᑐᓂ  

• ᐱᐅᓯᕚᓪᓕᖅᑎᑕᐅᓗᑎᒃ ᐊᑐᕐᓂᖃᖅᑐᓅᖓᔪᑦ ᑖᒃᑯᓄᖓ ᐸᓖᓯᒃᑯᑦ ᐱᔨᑦᓯᕋᐅᑎᖏᓐᓂᒃ 
ᐃᓗᐊᓂ ᐃᓄᐃᑦ ᓄᓇᓕᖏᓐᓂ ᑕᐃᒫᒃ ᐃᑲᔪᖅᓯᓗᑎᒃ ᐱᐅᓯᕚᓪᓕᑎᑦᓯᓂᕐᒥᒃ 
ᐊᑦᑕᓇᓐᖏᑦᑐᒦᑎᑦᓯᑦᑕᐃᓕᒍᑎᓂᒃ 

4.3 ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᐱᕙᓪᓕᐊᑎᑦᓯᔪᖃᕐᓗᓂ 
ᐊᒻᒪᓗ ᐊᑐᓕᖅᑎᑕᐅᓗᑎᒃ ᐃᓄᓐᓄᑦ−ᑐᕋᖓᔪᑦ ᐃᓕᖅᑯᓯᕆᔭᓂᒃ ᖃᐅᔨᒪᑦᓯᐊᕈᓐᓇᖁᓪᓗᒋᑦ ᐊᒻᒪᓗ 
ᖃᐅᔨᒪᔭᐅᒃᑲᖅᑕᐅᕆᐊᕐᓂᖏᑦ ᐃᓕᓐᓂᐊᑎᑦᓯᒍᑏᑦ ᐃᑲᔪᖅᓯᔭᐅᖁᓪᓗᒋᑦ ᓄᖑᑎᑕᐅᓂᖏᑦ 
ᐊᖅᑭᓱᖅᑕᐅᓯᒪᔪᓅᖓᔪᑦ ᐅᕕᓂᐅᖃᑎᒋᔭᐅᓐᖏᓂᕐᒧᑦ ᐱᓂᕐᓗᑦᑕᐅᒍᑎᐅᕙᑦᑐᑦ ᐃᓗᐊᓂ 
ᐃᖅᑲᖅᑐᐃᕕᓕᕆᓂᕐᒧᑦ ᐊᖅᑭᓱᖅᑕᐅᓯᒪᔪᓂ, ᐃᓚᒋᔭᐅᓪᓗᓂ ᐃᒫᒃ ᐱᐅᓯᕚᓪᓕᖅᑎᑕᐅᓗᑎᒃ 
ᐃᓕᓐᓂᐊᑎᑦᓯᒍᑏᑦ ᒪᑯᓂᖓ ᒪᓕᒐᕐᓂᒃ ᒪᓕᑦᑕᐅᑎᑦᓯᒐᓱᐊᖅᑎᓄᑦ. 

5. ᑎᒍᔭᐅᒪᓕᕆᓂᖅ 

ᑕᒪᒃᑯᐊ ᒪᓕᑦᑐᖅ ᐊᕕᑦᑐᖅᓯᒪᔪᑦ ᐃᓚᒍᑦᓯᐅᔾᔨᕗᑦ ᑲᒪᒐᓱᐊᕈᑎᓂᒃ ᐊᑦᑐᐊᔪᓂᒃ ᑕᒪᒃᑯᓄᖓ ᑎᒍᔭᐅᒪᔪᓄᑦ 
ᐋᖅᑭᓱᖅᑕᐅᓯᒪᔪᓂᒃ ᐃᒫᒃ ᑕᐅᑐᑦᑕᖃᕋᓱᐊᖅᓱᑎᒃ ᒥᑦᓵᓄᑦ ᐃᓕᖅᑯᓯᕐᓅᖓᔪᓂᒃ ᑐᕌᖓᔪᓂᒃ 
ᓴᐳᔾᔨᓯᒪᒐᓱᐊᕈᑎᓂᒃ ᑕᒪᒃᑯᓄᖓ ᖃᓄᐃᒍᓐᓃᕋᓱᐊᕈᒪᔪᓄᑦ ᐊᒻᒪᓗ ᒪᒥᓴᖅᑕᐅᓂᖏᑦ ᑕᒪᒃᑯᐊ ᑎᒍᔭᐅᒪᔪᑦ 
ᐃᓄᐃᑦ ᐊᒻᒪᓗ ᓄᓇᓕᒻᒨᑲᓐᓂᖅᑎᑕᐅᓂᖏᓐᓄᑦ ᓴᐳᔾᔭᐅᓯᒪᒍᑏᑦ ᑕᒪᒃᑯᐊ ᑕᐅᑐᑦᑕᖃᕋᓱᐊᖅᑐᑦ ᒥᑦᓵᓄᑦ 
ᒥᑭᓪᓕᑎᖅᑕᐅᓂᖏᓐᓂᒃ ᐱᕋᔭᓕᖅᑭᑲᓐᓂᑐᐃᓐᓇᕆᐊᖃᕐᓂᖏᑦ ᐊᒻᒪᓗ ᓱᔪᐅᑲᓪᓚᖁᓇᒋᑦ 
ᐱᓂᕐᓗᑦᑕᐅᓚᐅᖅᓯᒪᔪᑦ.  

5.1 ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ ᐱᕙᓪᓕᐊᑎᑦᓯᓗᑕ ᐊᒻᒪᓗ ᐊᑐᓕᖅᑎᑦᓯᓗᑕᓗ ᐃᓕᓂᐊᑎᑦᓯᒍᑎᓂᒃ 
ᒥᑦᓵᓄᑦ ᐃᓄᐃᑦ ᐃᓕᖅᑯᓯᖏᓐᓄᑦ, ᓯᐊᕈᐊᓗᓂᒃ ᖃᓄᐃᖃᑦᑕᖅᓯᒪᓂᖏᓐᓄᑦ ᐊᒻᒪᓗ 
ᐃᓅᓯᖏᓐᓅᖓᔪᓂᒃ ᑕᐃᒫᒃ ᐃᑲᔪᖅᓯᔭᐅᖁᓪᓗᒍ ᐱᐅᓯᕚᓪᓕᑎᑦᓯᓂᖅ ᖃᐅᔨᒪᔭᐅᓂᖏᓐᓂᒃ ᐊᒻᒪᓗ 

ᑐᑭᓯᒪᔭᐅᓂᖏᓐᓂᒃ ᑕᒪᒃᑯᐊ ᐃᓄᐃᑦ ᑕᒪᒃᑯᐊ ᐃᓗᐊᓃᑦᑐᑦ ᒐᕙᒪᑐᖃᒃᑯᑦ ᑎᒍᔭᐅᒪᕕᖏᓐᓂ 
ᐃᖅᑲᓇᐃᔭᖅᑎᒋᔭᐃᑦ.  

5.2 ᐱᕙᓪᓕᐊᑎᑦᓯᖃᑎᒋᓗᒋᑦ ᓂᕈᐊᕋᑦᓴᓂᒃ ᑕᒪᒃᑯᐊ ᐃᓄᐃᑦ ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ 
ᑕᐃᒫᒃ ᓵᓐᖓᔭᐅᓗᑎᒃ ᐋᖅᑭᓱᖅᑕᐅᓯᒪᔪᑦ ᐱᖁᔭᐃᑦ ᐊᒻᒪᓗ ᐊᑐᕐᓂᖃᖅᑐᓅᖓᔪᓄᑦ 
ᐊᕝᕕᐊᕈᑎᐅᕙᑦᑐᓂᒃ ᐊᑦᑐᐊᔪᓂᒃ ᑕᒪᒃᑯᓄᖓ ᐃᓗᕕᖅᓯᔪᖃᖅᑐᓄᑦ ᐅᐸᑦᑎᑕᐅᒍᓐᓇᕐᓃᑦ, 
ᐃᓚᒋᔭᐅᔪᑦ ᐳᓛᕆᐊᖅᑎᑕᐅᓂᖏᑦ, ᐃᓐᓇᑐᖃᐃᑦ ᐳᓛᕆᐊᖅᑎᑕᐅᓂᖏᑦ, ᐃᓄᑦᑎᑐᑦ 
ᐅᖃᐅᓯᖏᓐᓅᖓᔪᑦ ᐊᒻᒪᓗ ᐱᕕᖃᖅᑎᑕᐅᓂᖅ ᐃᓄᓐᓄᑦ−ᓯᕗᓕᖅᑕᓄᑦ ᑲᒪᑎᑦᓯᒍᑎᓄᑦ ᐃᓗᐊᓂ 
ᑎᒍᔭᐅᒪᕖᑦ, ᑕᐃᒫᒃ ᐊᑐᓕᖅᑎᑦᓯᔪᖃᕋᓱᐊᕐᓗᓂ ᑕᒪᒃᑯᓂᖓ ᐊᑐᖅᑎᑕᐅᓂᖏᓐᓂᒃ 
ᐃᑉᐱᒍᓱᒐᓱᐊᖅᑐᑦ ᑕᒪᒃᑯᐊ ᐃᓄᐃᑦ ᐱᕕᖃᕈᓐᓇᖁᓪᓗᒋᑦ ᐊᑦᑐᐊᒍᑎᑎᑕᐅᖏᓐᓇᖁᓪᓗᒋᒃ 
ᑕᒪᒃᑯᓄᖓ ᐃᓄᐃᑦ ᐃᓕᖅᑯᓯᖏᓐᓄᑦ ᐊᒻᒪᓗ ᐃᓅᓯᖏᓐᓄᓪᓗ ᑎᒍᔭᐅᒪᑎᓪᓗᒋᑦ ᑕᒪᒃᑯᐊ 
ᑎᒍᔭᐅᒪᓂᕐᒧᑦ ᑲᒪᕕᒻᒪᕆᓐᓃᑦᑐᑦ. 

5.3 ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ ᑕᐃᒫᒃ 
ᐊᖏᓪᓕᕙᓪᓕᑎᑦᓯᒐᓱᐊᖅᑎᑦᓯᔪᖃᕐᓗᓂ ᑕᒪᒃᑯᐊ ᐊᑐᖅᑕᐅᓂᖏᓐᓂᒃ ᐃᓄᓐᓄᑦ−ᑐᕌᖓᔪᑦ 
ᑲᒪᒐᓱᐊᕈᓰᑦ ᑕᒪᒃᑯᓂᖓ ᓴᐳᔾᔨᓯᒪᒍᑏᑦ ᖃᓄᐃᒍᓐᓃᒐᓱᐊᕈᒪᔪᓄᑦ, ᓄᓇᓕᓐᓅᑲᓐᓂᖅᑎᑕᐅᓂᖏᓐᓄᑦ 
ᐊᒻᒪᓗ ᒪᒥᓴᖅᑕᐅᓂᖏᓐᓄᓪᓗ ᑕᒪᒃᑯᐊ ᐃᓄᐃᑦ ᐱᕋᔭᑦᓯᒪᔪᑦ ᐃᓗᐊᓃᑦᑐᑦ ᑎᒍᔭᐅᒪᓂᕐᒧᑦ 
ᐋᖅᑭᓱᖅᑕᐅᓯᒪᔪᓂ ᐊᒻᒪᓗ ᐃᓄᐃᑦ ᓅᑎᑕᐅᕙᓪᓕᐊᔪᑦ ᑕᒪᒃᑯᐊ ᑎᒍᔭᐅᒪᕕᒻᒦᖔᖅᑐᑦ. ᑕᒪᓐᓇ 
ᐃᓚᒍᑦᓯᐅᔾᔨᕗᖅ ᖃᐅᔨᒐᓱᐊᕐᓂᕐᒥᒃ ᖃᓄᖅ ᑕᒪᓐᓇ ᐊᖏᓪᓕᕚᓪᓕᖅᑎᑕᐅᒍᓐᓇᕐᒪᖔᖅ ᐃᓄᐃᑦ 
ᐱᕕᖃᖅᑎᑕᐅᖃᑦᑕᕐᓂᖏᑦ ᑕᒪᒃᑯᓄᖓ ᐃᓄᓐᓄᑦ−ᑐᕌᖓᔪᓄᑦ ᖃᓄᐃᒍᓐᓃᕋᓱᐊᕐᓂᕐᒧᑦ 
ᑲᒪᑎᑦᓯᒍᑎᓄᑦ ᐊᒻᒪᓗ ᐱᔨᑦᓯᕋᐅᑎᓄᓪᓗ ᑕᒪᒃᑯᓄᖓ ᐅᖃᐅᓯᓕᓐᓄᑦ ᑕᒪᒃᑯᐊ ᑐᑭᓯᓲᖏᓐᓂᒃ, 
ᐃᓚᒋᔭᐅᓪᓗᓂ ᐃᓄᓐᓅᖓᔪᓂᒃ ᐊᔾᔨᖃᖅᑐᓂᒃ ᒪᒥᓴᕐᓂᕐᒧᑦ ᑐᔪᕐᒥᕕᓐᓄᑦ.  

5.4 ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ ᒥᑦᓵᓄᑦ ᑐᑭᓯᒍᑎᐅᔪᑦ 
ᖃᐅᔨᒪᔭᐅᒃᑲᖅᑕᐅᓂᖏᑦ ᒥᑦᓵᓅᖓᔪᑦ ᐃᓄᐃᑦ ᑕᒪᒃᑯᐊ ᑎᒍᔭᐅᒪᔪᑦ ᐅᕝᕙᓘᓐᓃᑦ 
ᒪᓕᑦᑕᐅᓪᓚᕆᒋᐊᓕᓐᓂᒃ ᐊᓂᑎᑕᐅᓂᕐᒧᑦ ᑕᐃᒫᒃ ᐃᑲᔪᖅᑕᐅᖁᓪᓗᒋᑦ ᐱᑎᑕᐅᓂᖏᓐᓂᒃ ᑕᒪᒃᑯᓂᖓ 
ᑲᔪᓯᓯᒪᐃᓐᓇᖅᑐᓄᑦ ᑕᒪᒃᑯᓄᖓ ᖃᓄᐃᒍᓐᓃᕋᓱᐊᕐᓂᕐᒧᑦ ᑲᒪᑎᑦᓯᒍᑎᓄᑦ ᐊᒻᒪᓗ ᐱᔨᑦᓯᕋᐅᑎᓄᓪᓗ 
ᑕᐃᒫᒃ ᒥᑭᓪᓕᕙᓪᓕᖅᑎᑕᐅᖁᓪᓗᒍ ᐱᕋᔭᒃᑲᓐᓂᕈᓐᓇᕐᓂᖏᑦ.  

5.5 ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ ᑕᐃᒫᒃ ᓴᐳᔭᐅᒐᓱᐊᕐᓗᑎᒃ ᐊᕕᑦᑐᖅᓯᒪᔪᓃᑦᑐᑦ 81ᒥ ᑕᐃᑲᓂ 
ᑎᒍᔭᐅᒪᔪᓕᕆᓂᕐᒧᑦ ᐊᒻᒪᓗ ᖃᓄᐃᓕᖓᒋᐊᖃᖅᑐᓄᑦ ᐊᓂᑎᑕᐅᓯᒪᔪᓂᒃ ᒪᓕᒐᖅ ᑕᒪᒃᑯᓄᖓ 
ᑎᒍᔭᐅᓚᕕᓐᓄᑦ ᐱᔨᑦᓯᕋᐅᑎᓂ ᐊᒻᒪᓗ ᐅᐸᒐᐅᔪᓂ ᑕᒪᒃᑯᓄᖓ ᑐᓐᖓᕕᖃᖅᑐᓄᑦ ᒥᑦᓵᓅᖓᔪᓂᒃ 

ᐃᓄᐃᑦ ᐊᑐᕐᓂᖃᑦᓯᐊᖅᑐᖁᑎᖏᓐᓄᑦ ᐊᒻᒪᓗ ᑲᒪᒋᓲᖏᓐᓄᓪᓗ ᒪᒥᓴᕐᓂᕐᒨᖓᔪᓄᑦ ᐊᒻᒪᓗ 
ᐅᑎᖅᑎᑕᐅᓂᖏᓐᓄᑦ ᑕᒪᒃᑯᓄᖓ ᓄᓇᓕᓐᓄᑦ, ᐱᓗᐊᓐᖑᐊᖅᑐᒥᒃ ᐊᑐᖅᑕᐅᑎᓪᓗᒋᑦ 
ᓄᓇᒨ−ᓅᖃᑦᑕᑎᑦᓯᒍᑏᑦ ᑲᒪᑎᑦᓯᒍᑎᐅᔪᑦ ᐃᓗᐊᓂ ᐃᓄᐃᑦ ᓄᓇᖏᑕ. 

5.6 ᓴᐳᔾᔭᐅᓯᒪᓂᖏᑦ ᓄᓇᓕᒻᒧᑦ ᐅᑎᖅᑎᑕᐅᓂᕐᒧᑦ ᐸᕐᓇᐅᑎᑦ ᓇᑦᓯᐅᔾᔭᐅᔪᑦ ᓱᕗᒧᐊᑦᑎᑕᐅᓪᓗᑎᒃ 
ᑕᒪᒃᑯᓄᖓ ᐃᓄᐃᑦ ᓄᓇᓕᖏᓐᓄᑦ ᐊᑖᓃᑦᑐᓄᑦ ᐊᕕᑦᑐᖅᓯᒪᔪᓂ 84ᒥ ᑖᒃᑯᓇᓂ ᑎᒍᔭᐅᒪᔪᓕᕆᓂᕐᒧᑦ 
ᐊᒻᒪᓗ ᖃᓄᐃᓕᖓᒋᐊᖃᖅᑐᓄᑦ ᐊᓂᑎᑕᐅᓯᒪᔪᓂᒃ ᒪᓕᒐᖅ, ᐃᓚᒋᔭᐅᓪᓗᑎᒃ ᓴᐳᔾᔨᓯᒪᒍᑏᑦ 
ᑕᒪᒃᑯᓂᖓ ᖃᓄᐃᓕᖓᒋᐊᖃᖅᑐᓄᑦ ᐊᓂᑎᑕᐅᓯᒪᔪᓄᑦ, ᓅᑉᐸᓪᓕᐊᔪᓄᑦ ᐃᓪᓗᐃᑦ ᐊᒻᒪᓗ ᐊᓯᖏᑦ 
ᐱᒋᐊᖃᖅᑕᖏᑦ ᑕᒪᒃᑯᐊ ᐱᕋᔭᑦᓯᒪᔪᑦ, ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ ᐊᒻᒪᓗ ᐳᕌᕙᓐᓰᑦ ᐊᒻᒪᓗ 
ᐊᕕᑦᑐᖅᓯᒪᔪᑦ.  

6. ᐃᓄᓐᓄᑦ−ᓯᕗᓕᖅᑕᐅᔪᑦ ᐃᖅᑲᖅᑐᐃᕕᓕᕐᓂᕐᒧᑦ ᑲᒪᒋᐊᖃᓪᓚᕆᓕᕈᑏᑦ 

ᐅᓇ ᐊᕕᑦᑐᖅᓯᒪᔪᖅ ᐱᒐᓱᐊᖅᑯᖅ ᑕᒪᒃᑯᓂᖓ ᓴᐳᔾᔨᒍᑎᓂᒃ ᐃᓄᓐᓄᑦ−ᓯᕗᓕᖅᑕᓂᒃ ᑲᒪᒋᐊᖃᓪᓚᕆᓕᕐᓂᕐᒧᑦ 
ᐃᓗᐊᓂ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂ ᐃᓚᒋᔭᐅᓪᓗᑎᒃ ᐃᖅᑲᓇᐃᔮᕆᔭᐅᓂᖏᑦ ᒥᑦᓵᓄᑦ 
ᐱᒻᒪᕆᕈᒃᑲᓂᖅᑎᑕᐅᓂᖏᑦ ᑕᒪᒃᑯᐊ ᐃᓄᐃᑦ ᒪᓕᒐᓕᕆᒍᑎᖏᑦ ᐊᒻᒪᓗ ᐃᖅᑲᖅᑐᐃᕕᓕᕆᓂᕐᒧᑦ 
ᐃᓱᒪᒋᓲᖏᓐᓂᒃ, ᐃᓄᐃᑦ ᐊᓯᐊᒎᒃᑲᓐᓂᑎᑦᓯᒐᓱᐊᕈᑎᖏᓐᓂᒃ ᐊᒻᒪᓗ ᐅᑎᖅᑎᑕᐅᓂᖏᑦ ᐃᖅᑲᖅᑐᐃᕕᓕᕆᓂᕐᒧᑦ 
ᑲᒪᑎᑦᓯᒍᑏᑦ, ᐊᒻᒪᓗ ᓄᓇᒧᑦ ᓅᑎᑦᓯᖃᑦᑕᓂᕐᒧᑦ ᑲᒪᑎᑦᓯᒍᑏᑦ.  

6.1 ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᓴᐳᔾᔭᐅᖁᓪᓗᒍ ᑕᒪᓐᓇ 
ᐱᒻᒪᕆᕈᖅᑎᑕᐅᒃᑲᓂᕐᓂᖏᑦ ᑕᒪᒃᑯᐊ ᐃᓄᐃᑦ ᒪᓕᒐᓕᕆᔾᔪᑎᖏᑦ ᐊᒻᒪᓗ ᐃᖅᑲᖅᑐᐃᕕᓕᕆᓂᕐᒧᑦ 
ᐃᓱᒪᒋᓲᖏᓐᓂᒃ. ᑖᒃᑯᐊ ᐃᓚᒍᓯᐅᔾᔨᒍᓐᓇᖅᑯᖅ ᓴᐳᔾᔭᐅᓯᒪᓂᖏᓐᓂ ᐃᓄᐃᑦ ᐊᖏᖃᑎᒌᓐᓂᕐᒧᑦ 
ᑎᒥᖁᑎᖏᓐᓂᒃ ᑕᐃᒫᒃ ᑲᒪᔪᖃᖅᑎᓪᓗᒍ ᖃᐅᔨᒐᓱᐊᕈᑎᓂᒃ ᐊᒻᒪᓗ ᓄᓇᓕᓐᓂᒃ ᑲᒪᖃᑎᖃᕐᓂᐅᔪᓄᑦ 
ᐊᑦᑐᐊᔪᓂᒃ ᒪᑯᓄᖓ ᐃᓄᐃᑦ ᒪᓕᒐᖏᓐᓄᑦ ᐊᒻᒪᓗ ᒪᓕᒐᓕᕆᓂᕐᒧᑦ ᑲᒪᒐᓱᐊᕈᓯᖏᓐᓄᑦ. 

6.2 ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ ᑕᐃᒫᒃ ᓴᐳᔾᔭᐅᓗᑎᒃ ᑕᒪᒃᑯᐊ ᐱᕙᓪᓕᐊᔪᓕᕆᔪᑦ ᐊᒻᒪᓗ 
ᐊᖏᓪᓕᕚᓪᓕᖅᑎᑕᐅᓗᑎᒃ ᑕᒪᒃᑯᐊ ᐃᓄᓐᓄᑦ−ᑐᕌᖓᔪᑦ ᐊᓯᐊᒎᒃᑲᓐᓂᕋᓱᐊᕈᑏᑦ ᐊᒻᒪᓗ 
ᐅᑎᖅᑎᑕᐅᓂᖏᑦ ᐃᖅᑲᖅᑐᐃᕕᓕᕆᓂᕐᒧᑦ ᑲᒪᑎᑦᓯᒍᑏᑦ.  

6.3 ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ ᓴᐳᔾᔭᐅᓗᑎᒃ ᐊᒻᒪᓗ 
ᐊᖏᓪᓕᕚᓪᓕᖅᑎᑕᐅᓗᑎᒃ ᐃᓄᓐᓄᑦ−ᑐᕌᖓᔪᑦ ᑲᒪᑎᑦᓯᒍᑏᑦ, ᐃᓚᒍᑦᓯᐅᔾᔭᐅᓯᒪᔪᑦ ᑕᒪᒃᑯᓄᖓ 

ᐱᕋᔭᑦᑐᒥᓂᕐᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓄᑦ, ᒪᑯᓄᖓ ᐱᕋᔭᓂᕐᒥᒃ 
ᓱᔪᖃᑦᑕᐃᓕᑎᑦᓯᒐᓱᐊᕈᑎᓄᑦ, ᖃᓄᐃᒍᓐᓃᕋᓱᐊᕈᑎᓄᑦ ᐊᒻᒪᓗ ᒪᒥᓴᕐᓂᒧᓪᓗ.  

6.4 ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᑕᐃᒫᒃ 
ᐱᕕᖃᖅᑎᑕᐅᖁᓪᓗᒋᑦ ᓴᐳᔾᔨᓯᒪᒍᑎᓄᑦ ᑕᒪᒃᑯᓄᖓ ᐃᓄᓐᓄᑦ−ᓯᕗᓕᖅᑕᓄᑦ ᓄᓇᓕᓐᓂ 
ᐃᖅᑲᖅᑐᐃᕕᓕᕆᓂᕐᒧᑦ ᐅᐸᒐᐅᔪᓂ ᑕᐃᒫᒃ ᐱᑎᑦᓯᒍᓐᓇᖁᓪᓗᒋᑦ ᐱᔨᑦᓯᕋᐅᑎᓂᒃ ᑕᒪᒃᑯᓄᖓ 
ᐃᓄᓐᓄᑦ ᑲᒪᒋᔭᓄᑦ ᑕᒪᒃᑯᓄᖓ ᐃᖅᑲᖅᑐᐃᕕᓕᕆᓂᕐᒧᑦ ᐊᖅᑭᓱᖅᑕᐅᓯᒪᔪᓄᑦ, ᒪᑯᐊᖑᖃᑕᐅᔪᑦ: 

• ᐃᓄᓐᓄᑦ−ᑐᕌᖓᔪᑦ ᐃᖅᑲᖅᑐᐃᓕᕕᓕᕆᓂᕐᒧᑦ ᐊᒻᒪᓗ ᒪᒥᓴᕐᓂᕐᒧᑦ ᐱᔨᑦᓯᕋᐅᑏᑦ  

• ᐃᓄᓐᓄᑦ−ᑐᕌᖓᔪᑦ ᒐᓚᑑ ᐃᑲᔪᖅᑎᒃᑯᑦ ᑐᓴᖅᑎᑦᓯᒍᑏᑦ ᑎᑎᕋᖅᑕᐅᓂᖏᓐᓄᑦ ᐱᔨᑦᓯᕋᐅᑏᑦ  

• ᑐᑭᒧᐊᑦᑎᑕᐅᓂᖏᑦ ᑕᒪᒃᑯᐊ ᐃᓄᑦᑎᑑᓕᖅᑕᐅᓂᖏᑦ ᐊᒻᒪᓗ ᑐᓵᔨᖃᕐᓂᕐᒧᑦ ᐱᔨᑦᓯᕋᐅᑏᑦ  

• ᐃᖅᑲᖅᑐᐅᕕᓕᔾᔪᑎᓄᑦ ᓇᒧᓐᖓᕋᓱᐊᕆᐊᖃᕐᓂᕐᒧᑦ ᐱᔨᑦᓯᕋᐅᑏᑦ  

• ᑐᑭᒧᐊᑦᑎᑦᓯᒍᑏᑦ ᐊᒻᒪᓗ ᓴᐳᔾᔨᔭᐅᒍᑏᑦ ᑕᒪᒃᑯᓄᖓ ᐱᒐᓱᐊᖅᑐᓄᑦ ᓄᖑᑎᑕᐅᓂᖏᓐᓄᑦ 
ᐱᕋᔭᓐᓂᒥᖏᓐᓂᒃ ᐅᕝᕙᓘᓐᓃᑦ ᐱᕋᔭᒍᑎᒋᓯᒪᔭᖏᑦ ᖁᔭᓈᖅᑕᐅᓂᖏᓐᓄᑦ 

• ᑲᑎᕝᕕᑦᓴᒥᒃ ᓇᒦᕝᕕᑦᓴᐅᑎᑕᒥᒃ ᑕᒪᒃᑯᓄᖓ ᒪᓕᒐᓕᕆᓂᕐᒧᑦ ᐅᖃᖃᑎᒌᓐᓂᐅᔪᓄᑦ ᐊᒻᒪᓗ 
ᑕᒪᒃᑯᐊ ᑲᒪᒋᔭᐅᖁᓪᓗᒋᑦ ᑐᓵᔭᐅᒋᐊᖃᖅᑐᑦ 

7. ᓴᐳᔾᔭᐅᓂᖏᑦ ᐃᓄᐃᑦ ᓇᒻᒥᓂᖅ−ᐃᓱᒪᖅᓱᕈᓐᓇᕐᓂᖏᑦ ᐊᒻᒪᓗ ᑲᒪᕕᒋᒍᓐᓇᖅᑕᖏᑦ 
ᓄᓇᖏᓐᓂ 

ᐅᑯᐊ ᐊᕕᖅᑐᖅᓯᒪᔪᑦ ᓵᓐᖓᑦᓯᕗᑦ ᐃᓄᐃᑦ ᓇᒻᒥᓂᖅ−ᐃᓱᒪᖅᓱᕈᓐᓇᕐᓂᖏᓐᓂᒃ ᐊᒻᒪᓗ ᑕᒪᑦᓱᒪᓐᖓᑦ 
ᐃᓕᓴᕆᔭᐅᓂᖏᓐᓂᒃ ᑕᒪᒃᑯᐊ ᑲᒪᕕᒋᒍᓐᓇᖅᑕᖏᑦ ᓄᓇᖏᓐᓂ ᑕᒪᒃᑯᓂᖓ ᐊᐅᓚᑕᐅᒋᐊᓕᓐᓂᒃ 
ᐃᖅᑲᖅᑐᐃᕕᓕᕆᓂᐅᔪᓂᒃ, ᑖᒃᑯᓂᖓ ᐊᑐᓕᖅᑎᑕᐅᓂᖏᓐᓂᒃ ᑖᒃᑯᐊ ᐃᖅᑲᖅᑐᐃᕕᓕᕆᓂᕐᒧᑦ−ᐊᑦᑐᐊᔪᓄᑦ 
ᐱᒋᐊᖃᖁᔭᐅᔪᑦ ᐊᑖᓃᑦᑐᑦ ᐃᓄᐃᑦ ᐅᓪᓗᒥᐅᓕᖅᑐᖅ ᐊᖏᖃᑎᒌᒍᑎᖏᓐᓂ, ᐊᒻᒪᓗ ᐊᑐᖅᑕᐅᓂᖏᓐᓄᑦ 
ᑕᒪᒃᑯᐊ ICPC ᑕᐃᒫᒃ ᓯᕗᒧᐊᑦᑎᑕᐅᖁᓪᓗᒋᑦ ᐃᓄᐃᑦ ᐱᒻᒪᕆᐅᓂᖅᐹᕆᔭᖏᑦ ᐃᓗᐊᓂ ᑖᒃᑯᐊ 
ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ. 

7.1 ᑲᒪᖃᑎᒋᓗᒋᑦ ᑕᒪᒃᑯᐊ ᐃᓄᐃᑦ ᐊᖏᖃᑎᒌᓐᓂᕐᒧᑦ ᑎᒥᖁᑎᐅᔪᑦ, ᐊᒻᒪᓗ ᐳᕌᕙᓐᓰᑦ ᐊᒻᒪᓗ 
ᐊᕕᑦᑐᖅᓯᒪᔪᑦ, ᑕᐃᒫᒃ ᓴᐳᔾᔭᐅᖁᓪᓗᒋᑦ ᐃᓄᐃᑦ ᓇᒻᒥᓂᖅ−ᐃᓱᒪᖅᓱᕈᓐᓇᕐᓂᖏᑦ ᐃᓗᐊᓂ 



 

 

53 

ᐊᑦᑐᐊᔪᓄᑦ ᑕᒪᒃᑯᓄᖓ ᐊᐅᓚᑕᐅᓂᖏᓐᓄᑦ ᐃᖅᑲᖅᑐᐃᕕᓕᕆᔾᔪᑏᑦ. ᑕᒪᓐᓇ 
ᐃᓚᒍᑦᓯᐅᔾᔨᒍᓐᓇᖅᑯᖅ ᐅᖃᖃᑎᒌᓐᓂᕐᒥᒃ ᐊᒻᒪᓗ ᑲᒪᖃᑎᒌᑦᓯᐊᓂᕐᒥᓪᓗ ᒥᑦᓵᓄᑦ 
ᐊᑐᖅᑎᑕᐅᑐᐃᓐᓇᕆᐊᖃᕐᓂᖏᓐᓂᒃ ᒪᓕᒐᕐᓅᖓᔪᑦ ᓂᕈᐊᕋᑦᓴᐃᑦ ᑕᐃᒫᒃ ᐃᓕᓴᕆᔭᐅᖁᓪᓗᒋᑦ 
ᐊᒻᒪᓗ ᐱᒍᓐᓇᖁᓪᓗᒋᑦ ᐃᓄᐃᑦ ᑲᒪᒋᒍᓐᓇᖅᑕᖏᑦ ᓄᓇᒥᓐᓂ ᐊᑦᑐᐊᔪᓂᒃ ᑕᒪᒃᑯᓄᖓ 
ᐊᐅᓚᑕᐅᓂᖏᓐᓄᑦ ᑕᒪᒃᑯᐊ ᐃᖅᑲᖅᑐᐃᕕᓕᕆᓂᕐᒨᖓᔪᑦ. 

7.2 ᑲᓇᑕ ᑲᔪᓯᑎᑦᓯᓯᒪᓚᖓᕗᖅ ᑲᒪᖃᑎᖃᕐᓂᕐᒥᒃ ᑕᒪᒃᑯᓂᖓ ᐃᓄᐃᑦ ᐊᖏᖃᑎᒌᓐᓂᕐᒧᑦ ᑎᒥᖁᑎᖏᓐᓂᒃ 
ᑕᐃᒫᒃ ᐊᑐᓕᖅᑎᑦᓯᖁᓪᓗᒋᑦ ᐃᖅᑲᖅᑐᐃᕕᓕᕆᓂᕐᒧᑦ−ᐊᑦᑐᐊᔪᓂᒃ ᐃᓄᓐᓄᑦ ᐅᓪᓗᒥᐅᓕᖅᑐᖅ 
ᐊᖏᖃᑎᒌᓐᓂᕐᒧᑦ ᐱᒋᐊᖃᖁᔭᐅᔪᓂᒃ. 

7.3 ᑲᓇᑕ ᐊᒻᒪᓗ ᐃᓄᐃᑦ ᐊᑐᖅᑎᑦᓯᓚᖓᕗᑦ ᐆᒥᖓ ICPC ᑕᐃᒫᒃ ᑲᒪᑎᑦᓯᒍᑎᐅᓗᓂ ᑕᒪᑐᒥᖓ 
ᐊᑐᓕᖅᑎᑕᐅᓂᖏᓐᓂᒃ, ᑐᓴᖅᑎᑦᓯᒍᑎᐅᓂᖏᓐᓄᑦ ᒪᑯᐊ, ᖃᐅᔨᓴᖅᑕᐅᓂᖏᓐᓄᑦ ᐊᒻᒪᓗ 
ᖃᐅᔨᒐᓱᐊᖅᑕᐅᓂᖏᓐᓄᓪᓗ ᐃᓄᓐᓄᑦ−ᑐᕌᖓᔪᑦ ᓄᓇᖃᖅᑲᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᑐᓄᑦ ᑲᔪᓯᑎᑕᐅᒐᓱᐊᕐᓂᖏᑦ.  

ᐊᓪᓚᖓᔪᑦ ᐱᒻᒪᕆᐅᓂᖅᐹᖏᓐᓄᑦ ᑐᕌᖓᔪᑦ 

ᑲᓇᑕ ᐃᖅᑲᓇᐃᔭᖃᑎᖃᓚᖓᕗᖅ ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᑕᒪᒃᑯᐊ ᐊᓪᓚᖓᔪᑦ 
ᐊᑐᕐᓗᑎᒃ ᑭᒡᒐᑐᐃᔨᓂᒃ ᓂᕈᐊᖅᑕᐅᓯᒪᔪᓂᒃ ᒪᓕᑦᓱᑎᒃ ᑖᒃᑯᐊ ᓇᒻᒥᓂᕆᔭᒥᓐᓂᒃ ᑲᒪᒐᓱᐊᕈᓯᕐᓂᒃ ᐊᒻᒪᓗ 
ᐊᐅᓚᑦᓯᓂᕐᒧᑦ ᐊᖅᑭᓱᖅᓯᒪᔭᒥᓐᓂᒃ ᐊᒻᒪᓗ ᐱᒋᐊᖃᓚᖓᕗᑦ ᐃᖅᑲᓇᐃᔭᖃᑎᖃᕐᓂᕐᒥᒃ ᑕᒪᒃᑯᓂᖓ ᐳᕌᕙᓐᓯᓂᒃ 
ᐊᒻᒪᓗ ᐊᕕᑦᑐᖅᓯᒪᔪᑦ ᒐᕙᒪᖏᓐᓂᒃ ᑕᐃᒫᒃ ᑲᔪᓯᑎᑕᐅᑦᓯᐊᖁᓪᓗᒋᑦ ᓯᕗᒧᐊᑦᑎᑕᐅᒋᐊᓖᑦ ᑖᒃᑯᐊ ᒪᓕᑦᑐᑦ 
ᐱᒻᒪᕆᐅᓂᖅᐹᕆᔭᖏᑦ ᑕᐃᒫᒃ ᐊᑐᖅᑎᑕᐅᖁᓪᓗᒋᑦ ᐊᑯᓂ−ᐊᑐᖅᑎᑕᐅᓗᑎᒃ ᐊᒻᒪᓗ ᑲᔪᓯᓯᒪᑦᓯᐊᕈᓐᓇᖅᑐᓂᒃ 
ᓈᒻᒪᓈᖅᓯᒪᔪᓂᒃ ᐊᓯᔾᔩᓂᐅᔪᓂᒃ. 

ᑖᒃᑯᐊ ᐊᓪᓚᖓᔪᓄᑦ ᑐᕌᖓᔪᑦ ᑖᒃᑯᐊ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ 
ᐃᒫᒃ ᐱᒐᓱᐊᖅᑯᑦ ᑕᒪᒃᑯᓂᖓ ᐱᕈᖅᑐᖃᐃᓐᓇᖁᔨᓂᕐᒥᒃ, ᐱᒍᓐᓇᖅᑎᑕᐅᓗᑎᒃ ᐊᖏᖃᑎᒌᒍᑎᐅᓯᒪᔪᓂᒃ 
ᑕᒪᒃᑯᓂᖓ ᐊᓯᔾᔨᕆᐊᖅᑕᐅᒍᓐᓇᕐᓂᖏᓐᓂᒃ ᐊᒻᒪᓗ ᖃᖓᐅᓕᕋᐃᑉᐸᑦ ᐅᓪᓗᒥᒨᖓᓕᖅᑐᓂᒃ 
ᑐᓴᖅᑎᑦᓯᔪᖃᖃᑦᑕᕐᓗᓂ ᒪᓕᓪᓗᑎᒃ ᑕᒪᒃᑯᓂᖓ ᓇᓗᓇᐃᖅᑕᐅᔪᓂᒃ ᐱᒋᐊᖃᖅᑕᓂᒃ. 

ᑐᓐᖓᕕᒋᔭᐅᒋᐊᓕᓐᓄᑦ ᑐᓐᖓᕕᖃᖅᑐᑦ 

ᒪᓕᑦᓱᑎᒃ ᑕᒪᒃᑯᓂᖓ ᑕᐅᑐᑦᑕᐅᒐᓱᐊᓲᓂᒃ ᖃᐅᔨᒃᑲᐅᔾᔭᐅᒍᑎᐅᓯᒪᔪᓂᒃ ᑕᐃᑲᓂ ᓄᓇᖃᖅᑳᖅᓯᒪᔪᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓂ, ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᖅᑐᖅ ᐊᒻᒪᓗ ᑖᒃᑯᐊ ᐊᓪᓚᖓᔪᑦ ᐱᒻᒪᕆᐅᓂᖅᐹᕆᔭᖏᓐᓄᑦ ᑐᕌᖓᔪᑦ ᐃᒫᒃ ᐱᒐᓱᐊᖅᑯᑦ 
ᐊᑦᑐᐊᒍᑎᒐᓱᐊᕐᓂᕐᒥᒃ. ᑖᒃᑯᐊ ᑐᐅᑐᑦᑕᕆᒐᓱᐊᖅᑕᖏᑦ, ᑐᓐᖓᕕᒻᒪᕆᕆᓲᖏᑦ, ᐊᒻᒪᓗ 
ᐱᒻᒪᕆᐅᓂᖅᐹᕆᔭᖏᑦ ᑲᒪᒋᒍᒪᔭᖏᑦ ᐃᒫᒃ ᐱᒐᓱᐊᖅᑯᑦ ᑖᒃᑯᐊ ᐃᑲᔪᖅᓯᕋᓱᐊᖁᓪᓗᒋᑦ ᐊᒻᒪᓗ ᑕᒃᑯᐊ ᐃᓗᓕᖏᑦ 
ᐊᑕᐅᓯᕐᒦᑦᑐᑦ ᐅᖃᓕᒫᖅᑕᐅᒋᐊᖃᓐᖏᓚᑦ ᐱᐅᓐᖏᓕᑎᕈᑎᐅᓗᑎᒃ ᑖᒃᑯᓇᓐᖓᑦ ᐊᐃᐸᒥᓐᓂᒃ. 

ᐅᑯᐊ ᒪᓕᑦᑐᑦ ᑐᓐᖓᕕᒋᔭᐅᒋᐊᓕᓐᓄᑦ ᑐᓐᖓᕕᖃᖅᑐᑦ ᑖᒃᑯᐊ ᑕᐅᑐᒐᓱᐊᕈᑎᐅᓚᖓᕗᑦ ᐊᑐᖅᑕᐅᓗᑎᒃ 
ᑖᒃᑯᓂᖓ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓂᒃ ᐊᒻᒪᓗ ᑖᒃᑯᐊ 
ᐱᒻᒪᕆᐅᓂᖅᐹᕆᔭᖏᓐᓂᒃ ᑲᒪᒋᔭᐅᖁᔭᖏᑦ ᑕᕝᕙᓂ ᑐᕌᖓᑎᑕᓄᑦ ᑕᐃᒫᒃ ᑐᑭᓯᔭᐅᖃᑦᑕᓚᖓᕗᑦ ᐊᒻᒪᓗ 
ᐊᑐᓕᖅᑎᑕᐅᓗᑎᒃ ᐊᓪᓚᖓᔪᓄᑦ ᑐᕌᖓᔪᑦ ᑕᐅᑐᑦᑕᕆᒐᓱᐊᓲᖏᑦ.  

ᐊᓪᓚᖓᔪᑦ ᓇᒻᒥᓂᖅ−ᐃᓱᒪᖅᓱᕈᓐᓇᕐᓂᖏᑦ, ᐱᒍᓐᓇᐅᑎᖏᑦ ᐊᒻᒪᓗ ᐃᓱᒪᒋᒍᓐᓃᖃᑦᑕᐅᑎᓂᖅ:ᑖᒃᑯᐊ 
ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ ᐃᓕᓴᖅᓯᕗᑦ ᐊᒻᒪᓗ ᐱᑦᓯᐊᖅᑕᖃᖅᑯᑦ 
ᐊᓪᓚᖓᔪᑦ ᐱᒍᓐᓇᐅᑎᖏᓐᓂᒃ ᑕᒪᒃᑯᓂᖓ ᓇᒻᒥᓂᖅ−ᐃᓱᒪᖅᓱᕈᓐᓇᕐᓂᖏᓐᓂᒃ ᐊᒻᒪᓗ 
ᓇᒻᒥᓂ−ᒐᕙᒪᖃᕐᓂᖏᓐᓂᓪᓗ. ᐱᓗᐊᓐᖑᐊᖅᑐᒥᒃ, ᑖᒃᑯᐊ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᖅᑐᑦ ᐃᓕᓴᖅᓯᕗᑦ: 

a. ᑕᒪᒃᑯᐊ ᐊᓪᓚᖓᔪᑦ ᓇᒻᒥᓂᖅ−ᐃᓱᒪᖅᓱᕈᓐᓇᕐᓂᖏᑦ ᐊᒻᒪᓗ ᓇᒻᒥᓂᖅ−ᒐᕙᒪᖃᕐᓂᖏᑦ ᑕᒪᓐᓇ 
ᐱᑕᖃᕆᐊᖃᓪᓚᕆᑉᐳᖅ ᑕᒪᒃᑯᐊ ᖃᓄᐃᓐᖏᑦᓯᐊᖁᓪᓗᒋᑦ ᐊᒻᒪᓗ ᐱᐅᓕᔭᐅᓯᒪᖁᓪᓗᒋᑦ ᑕᒪᒃᑯᐊ 
ᐊᓪᓚᖓᔪᑦ ᐃᓕᖅᑯᓯᖏᑦ ᐊᒻᒪᓗ ᐃᓅᓯᖏᓪᓗ, ᐃᓚᒋᔭᐅᓪᓗᑎᒃ ᓄᓇᓕᖏᑦ, ᐃᓚᒌᑦᑐᑦ ᐊᒻᒪᓗ 
ᕿᑐᕐᖓᕆᔭᐅᔪᑦ 

b. ᑕᒪᒃᑯᐊ ᐊᓪᓚᔪᖓᔪᑦ ᓇᒻᒥᓂᖅ−ᒐᕙᒪᖃᕐᓂᖏᑦ ᑕᒪᓐᓇ ᐱᒻᒪᕆᐅᖃᑕᐅᕗᖅ ᑕᐃᒫᒃ ᐃᓘᓐᓇᖏᓐᓂᒃ 
ᐃᖅᑲᖅᑐᐃᕕᓕᕆᓂᕐᒧᑦ ᐃᖅᑲᓇᐃᔮᖑᒋᐊᓕᓐᓄᑦ ᐊᒻᒪᓗ ᐱᒻᒪᕆᕈᖅᑎᑕᐅᒃᑲᓂᕐᓂᖏᑦ ᑕᒪᒃᑯᐊ 
ᐊᓪᓚᖓᔪᑦ ᒪᓕᒐᖏᑦ, ᒪᓕᒐᓕᕆᓂᕐᒧᑦ ᐋᖅᑭᓱᖅᓯᒪᔭᖏᑦ ᐊᒻᒪᓗ ᑲᒪᕕᒻᒪᕆᖏᓪᓗ, ᐊᒻᒪᓗ 
ᐃᓕᖅᑯᓯᕆᔭᖏᑦ ᑕᒪᓐᑯᐊ ᐱᒋᐊᖃᓪᓚᕆᑉᐳᑦ ᑕᒪᒃᑯᓇᓂ ᐃᓘᓐᓇᖏᓐᓂ ᓱᔪᖃᖅᑕᐃᓕᑎᑦᓯᒍᑏᑦ, 
ᖃᓄᐃᒍᓐᓃᒐᓱᐊᕈᑏᑦ, ᐊᒻᒪᓗ ᒪᒥᓴᐅᑎᓄᑦ ᐱᔨᑦᓯᕋᐅᑎᑦ ᐊᒻᒪᓗ ᓴᐳᔾᔨᓯᒪᒍᑏᑦ  

c. ᑕᒪᑦᓱᒪ ᐱᒻᒪᕆᐅᒍᑎᖓ ᑕᒪᒃᑯᐊ ᐱᒻᒪᕆᕈᖅᑎᑕᐅᒃᑲᓂᕐᓂᖏᑦ ᐊᓪᓚᖓᔪᑦ ᒪᓕᒐᓕᕆᒍᑎᖏᑦ 
ᖃᓄᐃᓕᖓᓂᕆᔭᖏᑦ, ᒪᓕᒐᖏᑦ, ᐊᒻᒪᓗ ᐃᓱᒪᒋᓲᖏᓐᓂᒃ ᑕᒪᒃᑯᓂᖓ ᐃᖅᑲᖅᑐᐃᕕᓕᕆᓂᕐᒨᖓᔪᑦ 
ᐊᒻᒪᓗ ᓯᕗᒧᐊᑦᑎᑕᐅᓂᖏᓐᓄᑦ ᑕᒪᒃᑯᐊ ᐃᓕᓴᕆᔭᐅᓂᖏᑦ ᑕᒪᒃᑯᐊ ᐊᓪᓚᐃᑦ 
ᐊᐅᓚᑦᓯᕕᒋᒍᓐᓇᖅᑕᖏᓐᓂ ᓄᓇᒥᓐᓂ ᐅᖓᑖᒍᑦ ᑕᒪᑐᒪ ᐊᐅᓚᑦᓯᓂᐅᔪᑦ ᑕᒪᒃᑯᓂᖓ ᐊᓪᓚᖓᔪᑦ 
ᐃᖅᑲᖅᑐᐃᕕᓕᕆᔾᔪᑎᖏᓐᓂᒃ. 

d. ᑖᒃᑯᐊ ᑲᓇᑕ ᐊᒻᒪᓗ ᐊᓪᓚᖓᔪᑦ ᑲᔪᓯᓯᑎᑦᓯᓯᒪᓚᖓᕗᑦ ᑲᒪᖃᑎᒌᓐᓂᕐᒥᒃ ᓇᓗᓇᐃᖅᓯᖁᓪᓗᒋᑦ 
ᑕᒪᒃᑯᓂᖓ ᐋᖅᑭᑦᓱᖅᑕᐅᒍᒪᔪᓂᒃ ᑕᐃᒫᓪᓗ ᑲᒪᖃᑎᒌᓪᓗᑎᒃ−ᐱᕙᓪᓕᐊᑎᑦᓯᓂᕐᒥᒃ ᑕᒪᓐᓇ 
ᐃᓱᒪᒋᔭᐅᓚᖓᕗᖅ ᖃᓄᐃᓕᖓᒋᐊᖃᑦᑕᕈᑎᐅᓗᓂ ᑲᒪᒐᓱᐊᕈᓯᐅᔪᓂᒃ ᑕᒪᒃᑯᓂᖓ ᒪᓕᒐᕐᓂᒃ ᐊᒻᒪᓗ 
ᐱᖁᔭᓂᓪᓗ ᐊᑦᑐᐃᖃᑦᑕᖅᑐᓂᒃ ᑕᒪᒃᑯᓂᖓ ᐱᒍᓐᓇᐅᑎᖏᓐᓂᒃ ᐊᒻᒪᓗ ᐃᓱᒪᒋᒐᓱᐊᓲᖏᓐᓂᒃ ᑕᒪᒃᑯᐊ 
ᐊᓪᓚᖓᔪᑦ. 

e. ᑕᒪᓐᓇ ᐃᓱᒪᒋᒍᓐᓃᖃᑦᑕᐅᑎᓂᖏᑦ ᑖᒃᑯᐊᓗ ᒐᕙᒪᖏᑦ ᑲᓇᑕᐅᑉ, ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ 
ᒐᕙᒪᐃᑦ, ᐊᒻᒪᓗ ᐊᓪᓚᖓᔪᑦ ᑕᒪᓐᓇ ᑐᕌᒐᕆᔭᐅᕗᖅ ᑖᒃᑯᓄᖓ, ᐊᒻᒪᓗ ᑐᑭᒧᐊᑦᑎᑦᓯᓚᖓᕗᖅ, 
ᑖᒃᑯᓂᖓ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓂᒃ. 

a. ᑖᒃᑯᐊ ᒐᕙᒪᒃᑯᖏᑦ ᑲᓇᑕᐅᑉ ᐃᖅᑲᓇᐃᔭᖃᑎᖃᓚᖓᕗᑦ ᐃᖅᑲᓇᐃᔭᖃᑎᖃᑦᓯᐊᕐᓗᑎᒃ 
ᑕᒪᒃᑯᓇᓐᖓᑦ ᐳᕌᕙᓐᓯᓂᒃ ᐊᒻᒪᓗ ᐊᕕᑦᑐᖅᓯᒪᔪᑦ ᒐᕙᒪᖏᓐᓂᒃ ᑕᐃᒫᒃ ᓴᐳᔾᔨᓗᑎᒃ ᐊᓪᓚᖓᔪᑦ 
ᐱᒻᒪᕆᕈᖅᑎᑕᐅᒃᑲᓂᕐᓂᖏᓐᓂᒃ ᒪᓕᒐᖏᑦ, ᒪᓕᒐᓕᕆᓂᕐᒧᑦ ᐊᖅᑭᓱᖅᓯᒪᔭᖏᓐᓂᒃ ᐊᒻᒪᓗ 
ᑲᒪᕕᒻᒪᕆᖏᓐᓂᓪᓗ, ᐊᒻᒪᓗ ᓱᕗᒧᐊᑦᑎᑕᐅᓗᑎᒃ ᑖᒃᑯᐊ ᐊᓪᓚᖓᔪᑦ ᐊᐅᓚᒍᓐᓇᖅᑕᖏᑦ 
ᓄᓇᒥᓐᓂ ᐅᖓᑖᒍᑦ ᑕᒪᒃᓱᒪ ᐊᐅᓚᑦᓯᓂᐅᑉ ᑕᒪᒃᑯᓂᖓ ᐃᖅᑲᖅᑐᐃᕕᓕᕆᔾᔪᑏᑦ. 

f. ᑖᒃᑯᐊ ᑲᑐᔾᔨᖃᑎᒌᕐᔪᐊᒃᑯᑦ ᓯᓚᕐᔪᐊᕐᒥᐅᑦ ᓇᓗᓇᐃᖅᓯᒻᒪᕆᑦᓯᒪᓂᖏᑦ ᒥᑦᓵᓄᑦ ᐱᒍᓐᓇᐅᑎᖏᑕ 
ᓄᓇᖃᖅᑳᖅᓯᒪᔪᑦ ᐃᓄᖏᑕ ᑕᐃᒫᒃ ᓇᒥᓕᒫᖅ ᓯᓚᕐᔪᐊᕐᒥᐅᓄᑦ ᐃᓄᓐᓄᑦ ᐱᒍᓐᓇᐅᑎᖏᓐᓄᑦ 
ᐊᑐᕐᓂᖃᓪᓚᕆᑉᐳᖅ ᑕᒪᓐᓇᓗ ᐊᑐᖅᑕᐅᒍᓐᓇᕆᕗ ᐃᓗᐊᓂ ᑲᓇᑕᒥᐅᑉ ᒪᓕᒐᖏᓐᓂ  

g. ᑕᒪᓐᓇ ᐊᑐᓕᖅᑎᑕᐅᓂᖓ ᑕᐃᒫᒃ ᓴᐳᔾᔭᐅᓯᒪᓚᖓᕗᖅ ᑕᒪᒃᑯᓄᖓ ᒪᓕᒐᓕᐊᖑᔪᓄᑦ, ᐱᖁᔭᓄᑦ, 
ᐊᒻᒪᓗ ᑲᒪᑎᑦᓯᔪᓄᑦ ᐋᖅᑭᑦᓱᐃᑎᐅᒐᓱᐊᖅᑐᓂᒃ ᒪᓕᑦᓯᐊᕋᓱᐊᖅᑐᓂᒃ ᑕᒃᑯᓂᖓ ᑲᓇᑕᐅᑉ 
ᑲᔪᓯᑎᒐᓱᐊᕈᒪᔭᖏᓐᓂᒃ ᒪᑐᒥᖓ ᐃᓱᒪᒋᒍᓐᓃᖃᑦᑕᐅᑎᓂᐅᔪᒥᒃ.  

ᐊᓪᓚᖓᔪᑦ ᐃᓚᐅᑎᑕᐅᓂᖏᑦ ᐊᒻᒪᓗ ᐊᓪᓚᖓᔪᓄᑦ ᑐᕌᖓᔪᑦ:ᑖᒃᑯᐊ ᓄᓇᖃᖅᑳᖅᓯᒪᔪᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ ᑕᐃᒫᒃ ᐃᓚᒍᑦᓯᐅᔾᔨᓯᒪᓚᖓᕗᑦ ᑕᒪᒃᑯᓂᖓ 
ᐊᔾᔨᒋᔭᐅᓐᖏᑦᑐᓂᒃ ᐱᒋᐊᓕᖏᓐᓂᒃ ᑕᒪᒃᑯᐊ ᐊᓪᓚᖓᔪᑦ, ᓴᐳᔾᔨᓯᒪᔪᓂᒃ ᐊᓪᓚᖓᔪᑦ ᓴᓇᒪᓂᕆᓲᖏᓐᓂᒃ, 

ᐱᕙᓪᓕᐊᑎᑕᓂᒃ ᐊᒻᒪᓗ ᐃᖏᕐᕋᑎᑕᐅᔪᓂᒃ ᐃᖅᑲᖅᑐᐃᕕᓕᕆᓂᕐᒧᑦ−ᐊᑦᑐᐊᔪᓄᑦ ᑲᒪᑎᑦᓯᒍᑎᓂᒃ ᐊᒻᒪᓗ 
ᐱᔨᑦᓯᕋᐅᑎᓂᓪᓗ. 

ᐱᑕᖃᓐᖏᓪᓗᓂ−ᐱᓂᕐᓗᑦᑕᐅᒍᑎᓂᒃ:ᑖᒃᑯᐊ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᖅᑐᑦ ᑕᐃᒫᒃ ᑭᐅᒍᓐᓇᖅᑯᑦ ᑕᒪᒃᑯᓂᖓ ᑐᐊᕕᕐᓇᖅᑐᓂᒃ ᐱᔭᐅᒋᐊᓕᓪᓚᕆᓐᓂᒃ 
ᐃᓱᓕᑎᑕᐅᖁᓪᓗᒋᑦ ᐊᖅᑭᓱᖅᑕᐅᓯᒪᔪᓄᑦ ᐱᓂᕐᓗᑦᑕᐅᒍᑎᐅᕙᑦᑐᑦ ᐊᑭᓂᐊᕈᑎᐅᓲᓂᒃ ᐊᓪᓚᖓᔪᓂᒃ 
ᐃᓗᐊᓂ ᑕᒪᒃᑯᐊ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂ, ᐃᓚᒋᔭᐅᓪᓗᑎᒃ ᑐᓐᖓᕕᖃᖅᑐᓄᑦ ᒪᑯᓄᖓ 
ᑭᓇᒃᑯᓂᖏᓐᓂᒃ ᐊᒻᒪᓗ ᑕᐃᒫᒃ ᑲᒪᒋᔭᐅᖃᑦᑕᕐᓂᖏᓐᓄᑦ ᑕᐅᑐᑦᑕᐅᓪᓗᑎᒃ ᓄᓕᐊᖅᑕᐅᓲᖑᓂᖏᑦ 
ᖃᓄᐃᑦᑐᓄᑦ ᐅᕝᕙᓘᓐᓃᑦ ᐊᖑᑎᐅᓂᕐᒧᑦ ᐊᕐᓇᐅᓂᕐᒧᑦ ᑭᓇᒃᑯᓂᖏᓐᓄᑦ ᐅᕝᕙᓘᓐᓃᑦ 
ᖃᓄᐃᓕᐅᓲᖑᓂᖏᓐᓄᑦ. 

ᒪᑭᒪᑎᑕᐅᓗᑎᒃ ᐊᓪᓚᖓᔪᑦ ᐃᖅᑲᖅᑐᐃᕕᓕᕆᔾᔪᑎᖏᑦ − ᐃᓄᒃ ᐊᑕᖏᖅᑐᒥᒃ ᐃᓱᒪᒋᔭᐅᒋᐊᖃᕐᓂᖓ 
ᑲᒪᒋᔭᐅᒐᓱᐊᖅᑎᓪᓗᒍ ᑲᒪᒐᓱᐊᕈᓯᖃᕐᓗᑎᒃ:ᑖᒃᑯᐊ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᖅᑐᑦ ᐃᒫᒃ ᓯᕗᒧᐊᑦᑎᑦᓯᓚᖓᕗᖅ ᑕᒪᒃᑯᓂᖓ ᓇᒻᒥᓂᖅ−ᐃᓱᒪᖅᓱᕈᓐᓇᕐᓂᖏᓐᓂᒃ ᑕᒪᒃᑯᐊ 
ᐊᓪᓚᖓᔪᑦ ᐃᒪᐃᑦᑐᖃᕐᓗᓂ ᐃᕿᑕᐅᓗᑎᒃ ᐊᓪᓚᖓᔪᑦ ᑐᑭᓯᒪᓂᖏᑦ ᑕᒪᑦᓱᒥᖓ ᐃᖅᑲᖅᑐᐃᕕᓕᕆᓂᕐᒥᒃ. 
ᑕᒪᓐᓇ ᐃᓚᒍᑦᓯᐅᔾᔨᓚᖓᕗᖅ ᑕᐅᑐᑦᑕᖃᕋᓱᐊᕐᓂᕐᒥᒃ ᒥᑦᓵᓄᑦ ᐱᒻᒪᕆᕈᒃᑲᓂᖅᑎᑕᐅᓂᖏᓐᓂᒃ ᑕᒪᒃᑯᐊ 
ᐊᓪᓚᖓᔪᑦ ᐃᓕᖅᑐᓯᖏᓐᓂᒃ, ᐃᓅᓯᖏᓐᓂᒃ, ᐃᓚᒌᓂᒃ ᐊᒻᒪᓗ ᖃᐅᔨᒪᖃᑦᑕᐅᑎᓂᐅᔪᓂᒃ ᐊᒻᒪᓗᑦᑕᐅᖅ 
ᑕᒪᑦᓱᒥᖓ ᐃᓄᒃ ᐊᑕᖏᖅᑐᒥᒃ ᐃᓱᒪᒋᔭᐅᒋᐊᖃᕐᓂᖓ ᑲᒪᒋᔭᐅᒐᓱᐊᖅᑎᓪᓗᒍ ᑲᒪᒐᓱᐊᕈᓯᖃᕐᓗᑎᒃ ᑕᒪᑐᒧᖓ 
ᐃᖅᑲᖅᑐᐃᕕᓕᕆᓂᕐᒧᑦ ᐃᓚᒋᔭᐅᓪᓗᑎᒃ ᓱᔪᖃᑦᑕᓕᒪᑎᑦᓯᒐᓱᐊᕈᑏᑦ, ᒪᒥᓴᐅᑏᑦ, ᐊᒻᒪᓗ 
ᖃᓄᐃᒍᓐᓃᕋᓱᐊᕐᓂᕐᒧᑦ ᓴᐳᔾᔨᓯᒪᒍᑏᑦ ᐊᒻᒪᓗ ᐱᔨᑦᓯᕋᐅᑏᓪᓗ. ᐃᓘᓐᓇᑎᒃ ᑲᒪᒋᔭᐅᒍᒪᔪᑦ, ᑲᒪᑎᑦᓯᒍᑎᑦ, ᐊᒻᒪᓗ 
ᐱᔨᑦᓯᕋᐅᑏᑦ ᐱᒋᐊᖃᖅᑕᐅᕗᑦ ᑕᐃᒫᒃ ᓵᓐᖓᔭᐅᖁᓪᓗᒋᑦ ᑐᓐᖓᕕᐅᔪᑦ ᐱᔾᔪᑎᐅᕙᑦᑐᑦ 
ᑲᑉᐱᐊᓇᖅᑐᑰᖅᑎᑦᓯᓂᕐᒧᑦ ᐊᒻᒪᓗ ᐱᕋᔭᑕᐅᔪᓄᑦ ᐊᒻᒪᓗ ᓵᓐᖓᑦᓯᓂᕐᒥᒃ ᐱᒐᓱᐊᕆᐊᖃᕐᓃᑦ ᑕᐃᒫᒃ 
ᐅᑎᕈᓐᓇᖁᓪᓗᒍ ᐃᓅᑉ ᐊᒻᒪᓗ ᑭᓇᒃᑯᓕᒫᒃ ᖃᓄᐃᓐᖏᑦᓯᐊᕐᓂᕆᔭᖏᑦ. ᓄᓇᖃᖅᑳᖅᓯᒪᔪᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ ᐱᒻᒪᕆᐅᓂᖅᐹᕆᔭᓂᒃ ᑲᒪᒐᓱᐊᕐᓃᑦ ᑕᒪᒃᑯᐊ 
ᑕᐅᑐᒐᓱᐊᓚᖓᕗᑦ ᐊᑕᖏᖅᑐᒥᒃ ᑲᒪᒐᓱᐊᕈᓯᕐᓂᒃ ᐃᓗᐊᓂ ᓱᓇᓕᒫᑦ ᓄᓇᕐᔪᐊᑎᓐᓃᑦᑐᑦ ᓯᓚᒥᓗ ᐊᒻᒪᓗ 
ᑲᒪᒋᔭᐅᓚᖓᓪᓗᓂ ᐊᑐᖅᓗᑎᒃ ᒪᑯᓂᖓ ᐊᓪᓚᖓᔪᑦ ᑕᐅᑐᒍᓯᖏᓐᓂᒃ; ᑖᓐᓇ ᑕᐅᑐᒍᓯᐅᔪᖅ 
ᑕᑯᓐᓇᖅᑕᖃᖅᑯᖅ ᑲᒪᒋᔭᐅᔪᓂᒃ ᐃᒫᒃ ᐃᓚᒋᓪᓗᒋᑦ−ᓴᐳᔾᔭᐅᖃᑎᒋᒋᐊᖃᖅᓱᒋᑦ ᐊᒻᒪᓗ 
ᐊᑦᑐᐊᒍᑎᖃᑎᒌᒋᐊᑦᓴᑦᑕ.  

ᓴᓐᖏᓂᕆᔭᐅᔪᓄᑦ ᑐᓐᖓᕕᖃᖅᑐᑦ, ᐊᔾᔨᒋᔭᐅᓐᖏᑦᑐᑦ ᖃᓄᐃᓕᐅᕈᑎᐅᖃᑦᑕᕐᓂᖏᓄᑦ ᑲᒪᒐᓱᐊᕈᓯᖃᕐᓂᖅ 
ᑕᒪᒃᑯᓂᐊ ᒪᑭᒪᑎᑦᓯᔪᓂᒃ ᐱᑦᓯᐊᖅᑕᐅᒋᐊᖃᕐᓂᖏᓐᓂᒃ:ᑖᒃᑯᐊ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᖅᑐᑦ ᒪᑭᒪᑦᓯᓚᖓᕗᑦ ᑕᒪᒃᓂᖓ ᐱᑦᓯᐊᖅᑕᐅᒋᐊᖃᕐᓂᖏᓐᓂᒃ ᐊᓪᓚᖓᔪᑦ ᐃᒫᒃ ᑕᒪᒃᑯᐊ 
ᑲᒪᒋᔭᐅᖃᑦᑕᕐᓂᖏᓐᓄᑦ ᑕᒪᒃᑯᓄᖓ ᑲᓇᑕᒥᐅᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᓯᒪᔭᖏᓐᓄᑦ ᐊᒻᒪᓗ 
ᐃᓘᓐᓇᖏᓐᓂᒃ ᓱᔪᖃᑲᓪᓚᑦᑕᐃᓕᒪᑎᑦᓯᒍᑎᓄᑦ, ᖃᓄᐃᒍᓐᓃᕋᓱᐊᕈᑎᓄᑦ, ᐊᒻᒪᓗ ᒪᒥᓴᐅᑎᓄᑦ 
ᐱᔨᑦᓯᕋᐅᑎᓄᓪᓗ. ᑖᒃᑯᐊ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ: 

• ᐃᓕᓴᖅᓯᕗᑦ ᑕᒪᒃᑯᐊ ᐊᔾᔨᒋᔭᐅᓐᖏᓐᓂᖏᓐᓄᑦ ᖃᓄᐃᓕᖓᔪᒦᓐᓂᖏᑦ ᑕᒪᒃᑯᐊ ᐊᓪᓚᖓᔪᑦ ᐃᓄᖏᑕ 
ᐃᒪᐃᑦᑐᑦ ᐊᔾᔨᒋᔭᐅᓐᖏᓐᓂᑯᒧᑦ ᖃᓄᐃᓕᐅᕈᑎᐅᖃᑦᑕᓂᕐᒧᑦ ᖃᐅᔨᒪᔭᐅᒍᑎᖃᑐᑦ, ᐃᓚᒋᔭᐅᓪᓗᑎᒃ 
ᐃᓐᓇᑐᖃᐃᑦ, ᐊᕐᓇᐃᑦ, ᐅᕕᒃᑲᐃᑦ, ᕿᑐᕐᖓᕆᔭᐃᑦ, ᑭᓇᒃᑯᑦ ᑕᒪᒃᑯᐊ ᐃᓗᓯᕐᓱᓯᐊᓐᖏᒍᑎᓖᑦ, ᐊᒻᒪᓗ 
ᒪᕐᕉᓐᓂᒃ, ᑕᕐᓂᓖᑦ, ᐊᕐᓇᐅᔭᐃᑦ, ᐊᖑᑎᐅᔭᐃᑦ, ᓇᓕᐊᓐᓄᕋᖅᑐᑦ, ᐊᕐᓇᐅᖔᕈᒪᔪᑦ 
ᐊᖑᑎᐅᖔᕈᒪᔪᑦ, ᐊᔾᔨᒋᔭᐅᓐᖏᑦᑐᑦ, ᑕᒪᒃᑮᑦᓯᔪᑦ ᐊᕐᓇᐅᓂᕐᒧᑦ ᐊᖑᑎᐅᓂᕐᒧᓪᓘᖓᔾᔪᑎᓖᑦ ᑎᒥᖏᑦ  
ᐊᓯᖏᓪᓗ ᐃᓄᖏᑦ, ᑕᒪᒃᑯᐊ ᐱᒋᐊᖃᖅᑐᑦ ᐊᔾᔨᒋᔭᐅᓐᖏᑦᑐᓂᒃ ᐃᓕᖅᑯᓯᕐᒨᖓᔪᓂᒃ 
ᐃᑉᐱᒋᔭᐅᑦᓯᐊᖁᓪᓗᒋᑦ ᐊᒻᒪᓗ ᒪᒥᓴᖅᑕᐅᖁᓪᓗᒋᓪᓗ, ᐊᒻᒪᓗ ᐊᓪᓚᖓᔪᑦ ᑕᒪᒃᑯᐊ 
ᐱᒍᓐᓇᑦᓯᐊᓂᖅᐸᐅᕗᑦ ᓇᒦᓐᓂᕆᔭᖏᓐᓄᑦ ᑕᐃᒫᒃ ᐱᑎᑦᓯᓂᕐᒥᒃ ᒪᑯᓂᖓ ᐃᓕᖅᑯᓯᕐᒨᖓᔪᓂᒃ 
ᐃᐱᒋᔭᐅᑦᓯᐊᕋᓱᐊᕈᑎᓄᑦ ᐊᒻᒪᓗ ᒪᒥᓴᐅᑎᓄᓪᓗ. 

• ᐱᑦᓯᐊᖅᑕᖃᓚᖓᕗᑦ ᐊᒻᒪᓗ ᐱᓗᑎᒃ ᐃᓱᒪᒋᔭᐅᒋᐊᕆᐊᖃᕐᓂᖏᓐᓂᒃ ᑕᒪᒃᑯᓄᖓ ᑐᕌᖓᔪᓂᒃ 
ᐱᒋᐊᓕᖏᓐᓂᒃ, ᖃᐅᔨᓯᒪᔭᖏᓐᓂᒃ, ᖃᐅᔨᒪᔭᐅᒍᑎᖃᕐᓂᖏᓐᓄᑦ, ᐱᒍᓐᓇᕐᓂᖏᓐᓄᑦ, ᐊᒻᒪᓗ 
ᖃᐅᔨᒪᓂᖏᓐᓄᑦ ᑕᒪᒃᑯᓂᖓ ᑭᓇᒃᑰᔪᓂᒃ ᐊᒻᒪᓗ ᓄᓇᓕᖏᓐᓂᒃ ᑕᒪᒃᑯᐊ 
ᐃᓱᒪᒋᔭᐅᒋᐊᕆᐊᖃᕐᓂᖏᓪᓗ ᒪᑯᓄᖓ ᐃᓚᐅᑎᖅᑎᑕᐅᒍᓐᓇᖁᓪᓗᒋᑦ ᐊᒻᒪᓗ ᐊᔾᔨᒋᔭᐅᓐᖏᑦᑐᓄᑦ 
ᖃᓄᐃᓕᐅᕈᑎᐅᓕᖃᑦᑕᖅᑐᓂᒃ ᑲᒪᒐᓱᐊᕈᓯᖃᕐᓗᑎᒃ ᑕᒪᒃᑯᓂᖓ ᐃᓱᒋᔭᖃᕆᐊᖅᑐᓂᒃ 
ᐃᓅᓯᕆᔭᖏᓐᓄᑦ ᖃᓄᓕᖓᔪᒦᓐᓂᖏᑦ ᑕᒪᒃᑯᐊ ᐅᔾᔨᒋᔭᐅᓐᖏᓐᓂᑯᒧᑦ ᖃᓄᐃᓕᐅᕈᑎᐅᓕᖃᑕᓂᕐᒧᑦ 
ᖃᐅᔨᒪᔭᐅᓂᖃᖅᑐᑦ. 

ᐃᓚᒋᔭᐅᔪᖅ 1: ᐊᓪᓚᖓᔪᑦ ᐱᒻᒪᕆᓂᖅᐹᕆᔭᖏᓐᓄᑦ ᑲᒪᒐᓱᐊᕐᓃᑦ ᐃᒫᒃ ᑭᒡᒐᑐᖅᑕᐅᔪᑦ 
ᑕᒪᒃᑯᓄᖓ ᐊᓪᓚᖓᔪᑦ ᑲᑐᔾᔨᖃᑎᒌᖏᓐᓄᑦ ᐃᐅᓪᐴᑕᒥ, ᐊᓪᓚᖓᔪᑦ ᑲᑐᔾᔨᖃᑎᒌᖏᓐᓄᑦ 
ᐳᕆᑎᔅ ᑲᓚᒻᐱᐊᒥ, ᑖᒃᑯᐊ ᐊᓪᓚᖓᔪᑦ ᑲᑐᔾᔨᖃᑎᒌᖏᑦ ᐊᓐᑎᐅᕆᐅᒥ ᐊᒻᒪᓗ ᐊᓪᓚᖓᔪᑦ 
ᑲᑐᔾᔨᖃᑎᒌᖏᑦ ᓴᔅᑳᑦᓯᐅᐊᓐᒥ  

ᐅᑯᐊ ᐊᕕᖅᑐᖅᓯᒪᔪᑦ ᑲᒪᖃᑎᒌᑦᑐᓄᑦ−ᐱᕙᓪᓕᐊᑎᑕᐅᓯᒪᔪᖅ ᑖᒃᑯᓄᖓ ᐊᓪᓚᖓᔪᑦ ᓄᓇᑦᑎᓐᓂ 
ᑲᑎᒪᔨᖏᓐᓄᑦ, ᑖᒃᑯᓄᖓ ᐊᓪᓚᖓᔪᑦ ᑲᑐᔾᔨᖃᑎᒌᖏᑦ ᐃᐅᓪᐴᑕᒥ, ᑖᒃᑯᓄᖓ ᐊᓪᓚᖓᔪᑦ ᑲᑐᔾᔨᖃᑎᒌᖏᑦ 
ᐳᕆᑎᔅ ᑲᓚᒻᐱᐊᒥ, ᑖᒃᑯᓄᖓ ᐊᓪᓚᖓᔪᑦ ᑲᑐᔾᔨᖃᑎᒌᖏᑦ ᐊᓐᑎᐅᕆᐆᒥ, ᐊᒻᒪᓗᑦᑕᐅᖅ ᑖᒃᑯᓄᖓ ᐊᓪᓚᖓᔪᑦ 
ᑲᑐᔾᔨᖃᑎᒌᖏᑦ−ᓴᔅᑳᑦᓯᐅᐊᓐᒥ.  

2023ᒥ, ᑲᓇᑕ ᐊᒻᒪᓗ ᑖᒃᑯᐊ ᐊᓪᓚᖓᔪᑦ ᑲᑐᔾᔨᖃᑎᒌᖏᑦ ᐃᐅᓪᐴᑕᒥ, ᑖᒃᑯᐊ ᐊᓪᓚᖓᔪᑦ 
ᑲᑐᔾᔨᖃᑎᒌᖏᑦ−ᓴᔅᑳᑦᓯᐅᕗᐊᓐᒥ ᐊᑎᓕᐅᕆᓚᐅᖅᓯᒪᔪᑦ ᐃᒻᒥᑰᖅᑐᓐᓂᒃ ᐅᓪᓗᒥᒨᓕᖅᑎᑕᓂᒃ 
ᓇᒻᒥᓂᖅ−ᒐᕙᒪᖃᕐᓂᖏᓐᓂᒃ ᐃᓕᓴᖅᓯᓂᕐᒥᒃ ᐊᒻᒪᓗ ᐊᑐᓕᖅᑎᑕᐅᓂᖏᓐᓂᒃ ᐊᖏᖃᑎᒌᒍᑏᑦ ᑕᒪᒃᑯᐊᓗ 
ᑐᑭᓯᑎᑦᓯᓪᓗᑎᒃ ᐊᒻᒪᓗ ᑲᔪᓯᑎᑦᓯᓯᒪᓪᓗᑎᓪᓗ ᑕᒪᒃᑯᓂᖓ ᒐᕙᒪᐅᖃᑎᒌᓐᓄᑦ−ᑕᒪᒃᑯᓄᖓ−ᒐᕙᒪᐅᖃᑎᒌᓐᓄᑦ 
ᖃᐅᔨᒪᖃᑦᑕᐅᑎᓂᖏᓐᓄᑦ.  

ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ ᐃᓕᓴᖅᓯᕗᖅ ᑲᓇᑕᐅᑉ 
ᓄᓇᖁᑎᖃᖃᑎᓖᑦ−ᑕᒪᒃᑯᓄᖓ−ᓄᓇᖁᑎᖃᖃᑎᒋᔭᒥᓐᓂᒃ, 
ᒐᕙᒪᐅᖃᑎᖃᖅᑐᑦ−ᑕᒪᒃᑯᓄᖓ−ᒐᕙᒪᐅᖃᑎᒋᔭᒥᓐᓄᑦ ᖃᐅᔨᒪᖃᑦᑕᐅᑎᓃᑦ ᑕᒪᒃᑯᐊᓗ ᐊᓪᓚᖓᔪᑦ ᐊᒻᒪᓗ 
ᑲᔪᓯᑎᑦᓯᓚᖓᕗᑦ ᐃᖅᑲᓇᐃᔭᖃᑎᖃᕐᓂᕐᒥᒃ ᐊᑕᐅᑦᓯᒃᑯᑦ ᐅᖃᖃᑎᒌᓐᓂᒃᑯᑦ ᐊᒻᒪᓗ ᑲᒪᖃᑎᖃᑦᓯᐊᓂᒃᑯᓪᓗ 
ᑖᒃᑯᓂᖓ ᐊᓪᓚᖓᔪᓂᒃ ᑕᐃᒫᒃ ᐊᑐᓕᖅᑎᑦᓯᓗᑎᒃ ᑖᑦᓱᒥᖓ ᐋᖅᑭᑦᓱᐃᑎᐅᒐᓱᐊᖅᑐᒥᒃ. ᐅᓇ ᐊᕕᑦᑐᖅᓯᒪᔪᖅ 
ᑐᑭᓯᑎᑦᓯᓚᖓᕗᖅ ᐊᒻᒪᓗ ᑲᒪᒋᔭᐅᒋᐊᓕᓐᓂᒃ ᑖᒃᑯᓄᖓ ᐊᓪᓚᖓᔪᓄᑦ ᐊᑐᕐᓗᑎᒃ ᓂᕈᐊᖅᓯᒪᔭᒥᓐᓂᒃ 
ᑭᒡᒐᑐᖅᑎᓂᒃ ᒪᓕᓪᓗᑎᒃ ᑕᒪᒃᑯᓂᖓ ᓇᒻᒥᓂᕆᔭᒥᓐᓂᒃ ᑲᒪᒐᓱᐊᕈᓯᕐᓂᒃ.  

ᐅᓇ ᐃᓚᒍᑦᐅᔾᔨᕗᖅ ᐃᖅᑲᓇᐃᔭᖃᑎᖃᕐᓂᕐᒥᒃ ᑖᒃᑯᓂᖓ ᐊᓪᓚᖓᔪᓂᒃ, ᐅᖃᖃᑎᒋᓗᒋᑦ ᐊᒻᒪᓗ 
ᑲᒪᖃᑎᒋᑦᓯᐊᕐᓗᒋᓪᓗ, ᐱᓗᑎᒃ ᑕᒪᑦᓱᒥᖓ ᐊᔾᔨᒋᔭᐅᓐᖏᓐᓂᖏᓐᓄᑦ−ᑐᓐᖓᕕᖃᖅᑐᓂᒃ ᑲᒪᒐᓱᐊᕈᓯᕐᓂᒃ 
ᐊᑐᓕᖅᑎᑕᐅᓗᑎᒃ ᑕᒪᒃᑯᐊ ᓇᒻᒥᓂᖅ−ᐃᓱᒪᒋᔭᐅᓯᒪᔪᑦ ᐱᒻᒪᕆᐅᓂᖅᐹᕆᔭᐅᔪᑦ ᐊᒻᒪᓗ 
ᐊᑐᓕᖅᑎᑕᐅᒐᓱᐊᕈᒪᔪᑦ ᓇᓗᓇᐃᔭᖅᑕᐅᓯᒪᔪᑦ ᑕᐃᑲᓂ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᖅᑐᓂ ᑕᐃᒫᒃ ᓵᓐᖓᔭᐅᖁᓪᓗᒋᑦ ᑕᒪᒃᑯᐊ ᐱᑕᖃᓗᐊᓕᕐᓂᖏᑦ ᐊᓪᓚᖓᔪᓂᒃ ᐃᓗᐊᓂ 
ᐃᖅᑲᖅᑐᐃᕕᓕᕆᓂᕐᒧᑦ ᐊᖅᑭᓱᖅᑕᐅᓯᒪᔪᓂ ᐊᒻᒪᓗ ᑕᐃᒫᒃ ᓴᐳᔾᔭᐅᖁᓪᓗᒍ ᑕᒪᓐᓇ 

ᐱᒻᒪᕆᕈᒃᑲᓂᖅᑎᑦᓯᒐᓱᐊᕐᓂᖅ ᑕᒪᒃᑯᓂᖓ ᐊᓪᓚᖓᔪᑦ ᒪᓕᒐᖏᓐᓂᒃ ᐊᒻᒪᓗ ᒪᓕᒐᓕᕆᓂᕐᒧᑦ 
ᐊᖅᑭᓱᖅᓯᒪᔭᖏᓐᓂᒃ.  

ᑕᐃᒫᓪᓗ ᑖᒃᑯᐊ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ ᐱᒻᒪᕆᐅᕗᖅ 
ᐱᒐᓱᐊᕈᓯᐅᓪᓗᓂ ᑖᑯᐊᓗ ᑲᓇᑕᒃᑯᑦ ᐊᒻᒪᓗ ᐊᓪᓚᖓᔪᑦ ᐅᖃᖃᑎᒌᓪᓗᑎᒃ ᐊᒻᒪᓗ ᑲᒪᖃᑎᒌᑦᓯᐊᕐᓗᑎᓪᓗ 
ᑕᐃᒫᒃ ᓵᓐᖓᑦᓯᖁᓪᓗᒋᒃ, ᐃᖅᑲᓇᐃᔭᖃᑎᒌᓐᓂᒃᑯᑦ ᑕᒪᒃᑯᓂᖓ ᑲᒪᖃᑕᐅᒋᐊᓕᓪᓚᕆᓐᓄᑦ ᐳᕌᕙᓐᓯᓂᒃ ᐊᒻᒪᓗ 
ᐊᕕᑦᑐᖅᓯᒪᔪᓂᓪᓗ, ᑕᒪᒃᑯᐊ ᐱᑕᖃᓗᐊᓕᕐᓂᖏᓐᓄᑦ ᐊᓪᓚᖓᔪᓂᒃ ᐃᓗᐊᓂ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᓱᖅᑕᐅᓯᒪᔪᓂ ᐊᒻᒪᓗ ᑕᐃᒫᒃ ᓴᐳᔾᔭᐅᓯᒪᖁᓪᓗᒍ ᑕᒪᓐᓇ ᐱᒻᒪᕆᕈᒃᑲᓂᖅᑎᑦᓯᒐᓱᐊᕐᓂᖅ ᐊᓪᓚᖓᔪᑦ 
ᒪᓕᒐᖏᓐᓂᖏᒃ ᐊᒻᒪᓗ ᒪᓕᒐᓕᕆᓂᕐᒧᑦ ᐊᖅᑭᓱᖅᓯᒪᔭᖏᓐᓂᒃ, ᐊᓪᓚᖓᔪᑦ ᓇᒻᒥᓂᖅ−ᐋᖅᑭᓱᖅᓯᒪᔭᖏᓐᓂᒃ 
ᐱᒻᒪᕆᐅᓂᖅᐹᕆᔭᖏᓐᓂᒃ ᐊᒻᒪᓗ ᐊᑐᓕᖅᑎᒐᓱᐊᕈᒪᔭᖏᓐᓂᒃ ᐊᑦᑐᐊᔪᓂᒃ ᑕᒪᑐᒧᖓ ᐃᖅᑲᖅᑐᐃᕕᓕᕆᓂᕐᒧᑦ 
ᐊᒻᒪᓗ ᐸᓖᓯᓕᕆᓂᕐᒧᓪᓗ ᐃᒪᐃᒍᓐᓇᕆᕗᑦ ᐊᒻᒪᓗᑦᑕᐅᖅ ᑲᔪᓯᑎᑕᐅᓯᒪᓗᓂ ᓵᓐᖓᔭᐅᓂᕆᔭᖏᑦ 
ᐊᑐᖅᑐᖃᕐᓗᓂ ᐊᓯᖏᑎᒎᖅᑐᓂᒃ ᑲᒪᒐᓱᐊᕐᕕᓐᓂᒃ, ᒪᑯᐊᒐᓚᐃᑦ 
ᑲᑐᔾᔨᖃᑎᒌᕐᔪᐊᖑᖃᑎᒌᓐᓄ−ᑕᒪᒃᓄᖓ−ᑲᑐᔾᔨᖃᑎᒌᔪᐊᖑᖃᑎᒌᓐᓄᑦ, 
ᒐᕙᒪᐅᖃᑎᒌᓐᓄᑦ−ᑕᒪᒃᑯᓄᖓ−ᒐᕙᒪᐅᖃᑎᒌᓐᓄᑦ ᐊᑐᕈᒫᕐᓂᐊᖅᑐᓂᒃ ᐅᕝᕙᓘᓐᓃᑦ ᐊᖏᖃᑎᒌᒍᑎᑎᒍᑦ..  

ᐃᖅᑲᓇᐃᔭᖃᑎᒌᓐᓂᒃᑯᑦ ᖃᐅᔨᒪᖃᑦᑕᐅᑎᓂᖅ ᐊᒻᒪᓗ ᓇᓗᓇᐃᔭᐃᒍᓐᓇᕆᐊᖃᕐᓂᖅ 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 1: ᑕᐃᒫᑦᓴᐃᓐᓇᖅ ᑕᐃᓐᓇᑎᑐᑦ ᐱᒻᒪᕆᐅᓂᖅᐹᕆᔭᐅᔪᑦ 2ᒦᑦᑐᑦ 
ᑕᐃᑲᓂ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓂ, ᑲᓇᑕ 
ᐃᖅᑲᓇᐃᔭᖃᑎᖃᓚᖓᕗᖅ ᐅᖃᖃᑎᖃᕐᓗᓂ ᐊᒻᒪᓗ ᑲᒪᖃᑎᖃᑦᓯᐊᕐᓗᓂᓗ ᑖᒃᑯᓂᖓ ᐊᓪᓚᖓᔪᓂᒃ, ᐊᒻᒪᓗ 
ᐃᖅᑲᓇᐃᔭᖃᑎᖃᕐᓗᓂᓗ ᑕᒪᒃᑯᓂᖓ ᐳᕌᕙᑦᓯᓂᒃ ᐊᒻᒪᓗ ᐊᕕᑦᑐᖅᓯᒪᔪᓂᒃ ᑕᐃᒫᒃ ᓈᒻᒪᑦᓯᐊᑐᐊᖅᑲᑦ, 
ᐊᑐᕐᓗᑎᒃ ᒪᕐᕈᐃᓕᖅᑲᖓᔪᓂᒃ ᐊᒻᒪᓗ ᐱᖓᓱᐃᓕᖅᑲᖓᔪᓂᒃ ᐃᖅᑲᖅᑐᐃᕕᓕᕆᓂᕐᒧᑦ−ᐊᑦᑐᐊᔪᓄᑦ 
ᑲᒪᒋᒋᐊᓕᓐᓂᒃ ᑕᐃᒫᒃ ᐊᑐᓕᖅᑎᑦᓯᓗᑎᒃ ᑖᒃᑯᓂᖓ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᖅᑐᓂᒃ ᐊᒻᒪᓗ ᐊᓪᓚᖓᔪᑦ ᐱᒻᒪᕆᐅᓂᖅᐹᕆᔭᖏᓐᓂᒃ, ᐊᒻᒪᓗᑦᑕᐅᖅ ᓵᓐᖓᔭᐅᖁᓪᓗᒋᑦ, 
ᐱᕙᓪᓕᐊᑎᑕᐅᖁᓪᓗᒋᑦ, ᓴᖅᑭᖅᑎᑕᐅᓂᖏᑦ ᐅᕝᕙᓘᓐᓃᑦ ᐊᑐᓕᖅᑎᑕᐅᓂᖏᑦ ᐊᓯᖏᑦ 
ᐃᖅᑲᖅᑐᐃᕕᓕᕆᓂᕐᒧᑦ−ᐊᑦᑐᐊᔪᑦ ᐱᒻᒪᕆᐅᓂᖅᐹᕆᔭᐅᔪᑦ. ᐃᒫᒃ ᐊᖏᓂᖅᓴᕐᔪᐊᒥᒃ 
ᓇᓗᓇᓐᖏᑦᑐᒦᑐᖃᖁᓪᓗᒍ, 

• ᒥᑦᓵᓅᖓᔪᓄᑦ ᑕᒪᒃᑯᐊ ᐊᓪᓚᖓᔪᑦ ᑲᑐᔾᔨᖃᑎᒌᑦ−ᓴᔅᑲᑦᓯᐅᕗᐊᓐᒥ, ᑲᓇᑕ ᐃᖅᑲᓇᐃᔭᖃᑎᖃᓚᖓᕗᖅ 
ᐅᖃᖃᑎᒌᓐᓂᒃᑯᑦ ᐊᒻᒪᓗ ᑲᒪᖃᑎᖃᑦᓯᐊᓂᒃᑯᓪᓗ ᑕᒪᒃᑯᓂᖓ ᐊᓪᓚᖓᔪᑦ 

ᑲᑐᔾᔨᖃᑎᒌᖏᓐᓂᒃ−ᓴᔅᑳᑦᓯᐅᕗᐊᓐᒥ, ᐊᒻᒪᓗ ᐃᖅᑲᓇᐃᔭᖃᑎᒌᓐᓂᒃᑯᑦ ᑕᒃᑯᓂᖓ ᐳᕌᕙᑦᓯᖏᓐᓂᒃ 
ᓴᔅᑳᑦᓯᐅᕗᐊᓐ ᑕᐃᒫᒃ ᓇᒻᒪᑦᓯᐊᑐᐊᖅᑲᑦ, ᐊᑐᕐᓗᑎᒃ ᒪᕐᕈᐃᓕᖅᑲᖓᔫᓐᓂᒃ ᐅᕝᕙᓘᓐᓃᑦ 
ᐱᖓᓱᐃᓕᖅᑲᖓᔪᓂᒃ ᐃᖅᑲᖅᑐᐃᕕᓕᕆᓂᕐᒧᑦ−ᐊᑦᑐᐊᔪᓄᑦ ᑲᒪᒋᒋᐊᓕᓐᓂᒃ ᑕᐃᒫᒃ ᐊᑐᓕᖅᑎᑦᓯᓗᑎᒃ 
ᑖᒃᑯᓂᖓ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓂᒃ ᐊᒻᒪᓗ ᐊᓪᓚᖓᔪᑦ 
ᐱᒻᒪᕆᐅᓂᖅᐹᕆᔭᖏᓐᓂᒃ, ᐊᒻᒪᓗᑦᑕᐅᖅ ᓵᓐᖓᔭᐅᖁᓪᓗᒋᑦ, ᐱᕙᓪᓕᐊᑎᑕᐅᖁᓪᓗᒋᑦ, 
ᓴᖅᑭᑎᑦᓯᔪᖃᕐᓗᓂ ᐅᕝᕙᓘᓐᓃᑦ ᐊᑐᓕᖅᑎᑕᐅᓗᑎᒃ ᐊᓯᖏᑦ ᐃᖅᑲᖅᑐᐃᕕᓕᕆᓂᕐᒧᑦ−ᐊᑦᑐᐊᔪᑦ 
ᐱᒻᒪᕆᐅᓂᖅᐹᕆᔭᐅᔪᑦ.  

• ᑕᒪᓐᓇ ᐃᓚᒍᑦᓯᐅᖅ ᓯᕗᒧᐊᑦᑎᑕᐅᒋᐊᖃᕐᓂᖏᑦ ᑖᒃᑯᐊ ᐃᓕᓴᕆᔭᐅᓂᖏᑦ ᐊᓪᓚᖓᔪᑦ 
ᐊᐅᓚᒍᓐᓇᖅᑕᖏᑦ ᓄᓇᖏᓐᓂ ᐅᖓᑖᒍᑦ ᑕᒪᒃᑯᐊ ᐊᐅᓚᑕᐅᓂᖏᑕ ᐃᖅᑲᖅᑐᐃᕕᓕᕆᓂᕐᒨᖓᔪᑦ 
ᐊᒻᒪᓗ ᓵᓐᖓᔭᐅᓗᑎᒃ ᐋᖅᑭᓱᖅᑕᐅᓯᒪᔪᓄᑦ ᐱᓂᕐᓗᓐᓂᐅᕙᑦᑐᑦ ᑐᕌᖓᔪᓂᒃ, ᐊᒻᒪᓗ ᑕᒪᒃᑯᐊ 
ᐱᑕᖃᓗᐊᓕᕐᓂᖏᓐᓄᑦ ᐊᓪᓚᖓᔪᓂᒃ ᐃᓗᐊᓂ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂ, 
ᐊᒻᒪᓗᑦᑕᐅᖅ ᐊᓯᖏᓐᓂ ᑕᒪᑐᒧᖓᖓᔪᓂᒃ ᑲᒪᒐᓱᐊᕐᓂᐅᔪᓂᒃ ᐱᒋᐊᖃᖅᑕᐅᔪᓂᒃ 
ᐊᑐᓕᖅᑎᑕᐅᓂᖏᓐᓄᑦ ᑖᒃᑯᐊ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 2: ᑲᓇᑕ ᐅᖃᖃᑎᖃᓚᖓᕗᖅ ᐊᒻᒪᓗ ᑲᒪᖃᑎᖃᑦᓯᐊᕐᓗᓂᓗ 
ᑖᒃᑯᓂᖓ ᐊᓪᓚᖓᔪᓂᒃ, ᐊᒻᒪᓗ ᐃᖅᑲᓇᐃᔭᖃᑎᖃᑦᓯᐊᕐᓗᓂᓗ ᐳᕌᕙᓐᓯᓂᒃ ᐊᒻᒪᓗ ᐊᕕᑦᑐᖅᓯᒪᔪᓂᒃ, ᑕᐃᒫᒃ 
ᓵᓐᖓᔭᐅᖁᓪᓗᒋᑦ ᓇᒻᒥᓂᖅ−ᐃᓱᒪᒋᓯᒪᔭᖏᑦ ᐃᖅᑲᖅᑐᐃᕕᓕᕆᓂᕐᒧᑦ−ᐊᑦᑐᐊᔪᑦ ᐱᒋᐊᓖᑦ ᐊᒻᒪᓗ 
ᐱᒻᒪᕆᐅᓂᖅᐹᕆᔭᐅᔪᑦ. ᑕᒪᒃᑯᐊ ᐃᓚᒍᑦᓯᐅᔾᔭᐅᓗᑎᒃ ᖃᐅᔨᒐᓱᐊᕐᓃᑦ ᖃᓄᖅ ᐊᐃᕙᓂᒃᑯᑦ ᐊᖏᖃᑎᒌᒍᑏᑦ 
ᐊᑐᖅᑕᐅᒍᓐᓇᕐᒪᖔᑕ ᓯᕗᒧᐊᑦᑎᑕᐅᖁᓪᓗᒋᑦ ᐊᓪᓚᖓᔪᑦ ᓄᓇᖏᓐᓂ ᑲᒪᒋᒍᓐᓇᖅᑕᖏᑦ ᐊᑦᑐᐊᔪᑦ 
ᑕᒪᑐᒧᖓ ᐊᐅᓚᑕᐅᓂᖏᓐᓄᑦ ᐃᖅᑲᖅᑐᐃᕕᓕᕆᓂᕐᒨᖓᔪᑦ ᐊᒻᒪᓗ ᓵᓐᖓᔭᐅᓂᖏᓐᓄᑦ ᐊᖅᑭᓱᖅᑕᐅᓯᒪᔪᓄᑦ 
ᐱᓂᕐᓗᑦᑕᐅᕙᑦᑐᑦ ᐊᒻᒪᓗ ᐱᑕᖃᓗᐊᓕᕐᓂᖏᓐᓄᑦ ᐊᓪᓚᖓᔪᓂᒃ ᐃᓗᐊᓂ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᓱᖅᑕᐅᓯᒪᔪᓂ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 3: ᑲᔪᓯᓯᒪᓗᓂ ᐃᖅᑲᓇᐃᔭᖃᑎᒌᓐᓂᖅ ᑖᒃᑯᐊ 
ᐊᑐᓕᖅᑎᑕᐅᒐᓱᐊᕐᓗᑎᒃ ᐊᓪᓚᖓᔪᑦ ᐱᒻᒪᕆᐅᓂᖅᐹᕆᔭᖏᑦ 9ᒦᑦᑐᑦ ᑕᐃᑲᓂ ᑲᑐᔾᔨᖃᑎᒌᕐᔪᐊᒃᑯᑦ 
ᓯᓚᕐᔪᐊᕐᒥᐅᑦ ᓇᓗᓇᐃᖅᓯᒪᕕᔾᔪᐊᖅᑕᖓᓂ ᒥᑦᓵᓄᑦ ᐱᒍᓐᓇᐅᑎᖏᑕ ᓄᓇᖃᖅᑳᖅᓯᒪᔪᑦ ᐃᓄᖏᑕ 
ᑲᒪᑎᑦᓯᓂᕐᒧᑦ ᐸᕐᓇᐅᑎᐅᑉ, ᑖᒃᑯᐊᓗ ᑎᓕᐅᕆᕗᑦ ᐃᓚᒍᑦᓯᐅᔾᔭᐅᖁᓪᓗᒋᑦ ᑖᒃᑯᐊ 
ᐃᖅᑲᖅᑐᐅᕕᓕᕆᓂᕐᒨᖓᔪᑦ ᐊᒻᒪᓗ ᐸᓖᓯᓕᕆᓂᕐᒧᑦ ᐊᓪᓕᕐᒦᑦᑐᑦ−ᐊᑐᖅᑕᐅᖁᔭᐃᑦ ᐊᑐᖅᓗᑎᒃ ᑖᒃᑯᓂᖓ 
ᑲᓇᑕ−ᐊᓪᓚᖓᔪᑦ ᑲᑐᔾᔨᖃᑎᖐᖏᓐᓂᒃ ᑕᐃᒪᓐᖓᓕᒫᖅ ᒪᕐᕈᓐᓄᑦ ᑲᒪᒐᓱᐊᕈᓯᐅᓗᓂ. ᑕᒪᓐᓇ ᐃᓚᒍᑦᓯᐅᔾᔨᕗᖅ 
ᖃᐅᔨᒐᓱᐊᕐᓂᕐᒥᒃ ᐊᑦᑐᐊᒍᑎᓂᖏᓐᓂᒃ ᑖᒃᑯᐊ ᑲᒪᒋᒋᐊᓕᓐᓅᖓᔪᓄᑦ ᐃᖅᑲᓇᐃᔮᕆᔭᐅᓗᑎᒃ ᐊᒻᒪᓗ ᑕᒪᓐᓇ 

ᐃᖅᑲᓇᐃᔮᕆᔭᐅᒋᐊᓕᒃ ᐊᑐᓕᖅᑎᑦᓯᒐᓱᐊᕐᓂᕐᒥᒃ ᑖᒃᑯᓂᖓ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᖅᑐᓂᒃ. ᑕᒪᓐᓇ ᑲᒪᒐᓱᐊᕈᓯᐅᔪᖅ ᐊᑐᖅᑕᐅᔪᖅ ᑕᒪᓐᓇ ᓵᓐᖓᔭᐅᖁᓪᓗᒍ ᑲᒪᒐᓱᐊᕐᓂᕐᒧᑦ 
ᐸᕐᓇᐅᑎᒥᒃ ᐊᒻᒪᓗ ᐊᑐᓕᖅᑎᑕᐅᓂᖏᓐᓄᑦ ᑖᒃᑯᐊ ᐋᖅᑭᑦᓱᐃᑎᐅᒐᓱᐊᖅᑐᑦ ᐃᒻᒪᖃ 
ᐃᒪᐃᓕᖓᑐᐃᓐᓇᕆᐊᖃᖅᑯᖅ ᐃᓚᒋᔭᐅᓗᓂ ᐊᓪᓕᕐᒦᑦᑐᓄᑦ−ᐊᑐᖅᑕᐅᖁᔭᓂ ᐅᕝᕙᓘᓐᓃᑦ 
ᐊᔾᔨᒋᓐᖏᑕᖓᓂᒃ ᑲᒪᒍᓯᕐᒥᒃ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 4: ᐊᔾᔨᖃᕋᐊᓱᖅᓱᓂ ᑖᒃᑯᓇᓐᖓᑦ ᐱᒻᒪᕆᐅᓂᖅᐹᕆᔭᐅᔪᓂᒃ 
ᑲᒪᒋᔭᐅᒋᐊᓕᓐᓂᒃ 4ᒦᑦᑐᓂᒃ ᑖᒃᑯᐊ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ, 
ᑲᓇᑕ ᐅᖃᖃᑎᖃᓚᖓᕗᖅ ᐊᒻᒪᓗ ᑲᒪᖃᑎᖃᑦᓯᐊᕐᓗᓂᓗ ᑕᒪᒃᑯᓂᖓ ᐊᓪᓚᖓᔪᓂᒃ ᐃᖅᑲᓇᐃᔭᖃᑎᒋᓗᒋᑦ 
ᑕᒪᒃᑯᐊ ᓯᕗᒧᐊᑦᑎᑕᐅᖁᓪᓗᒋᑦ ᑭᓪᓕᓯᐊᖅᑕᒥᓂᖏᑦ ᓇᒻᒥᓂᖅ ᐃᓱᒪᖅᓱᕈᓐᓇᓂᕐᒧᑦ ᐊᒻᒪᓗ 
ᐱᐅᓯᕚᓪᓕᖅᑎᑕᐅᖁᓪᓗᒍ ᑕᒪᓐᓇ ᐱᒍᓐᓇᓯᐊᕐᓂᐅᒋᐊᓕᒃ ᑕᒃᑯᐊ ᐊᓪᓚᖓᔪᑦ ᐊᐅᓚᑦᓯᒍᓐᓇᖁᓪᓗᒋᑦ 
ᓇᒻᒥᓂᕆᔭᒥᓐᓂᒃ ᑭᓪᓕᓯᓂᐊᕈᑎᓂᒃ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 5: ᑲᓇᑕ ᐅᖃᖃᑎᖃᓚᖓᕗᖅ ᐊᒻᒪᓗ ᑲᒪᖃᑎᖃᑦᓯᐊᕐᓗᓂᓗ 
ᑕᒪᒃᑯᓂᖓ ᐊᓪᓚᖓᔪᓂᒃ ᑕᐃᒫᒃ ᐃᖅᑲᓇᐃᔮᕆᔭᐅᓗᓂ ᑕᒪᓐᓇ ᐱᕕᖃᖅᑎᑦᓯᓂᖅ ᖃᐅᔨᒪᔭᐅᒃᑲᖅᑕᐅᓂᖏᑦ 
ᑕᒪᒃᑯᐊ ᐊᓪᓚᖓᔪᓄᑦ−ᑐᕌᖓᔪᑦ ᑭᓪᓕᓯᐊᓂᕈᑏᑦ ᓄᐊᑕᐅᓂᖏᓐᓄᑦ ᑲᒪᒋᔭᐅᓯᒪᔪᓂᒃ ᑕᒪᒃᑯᓄᖓ 
ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᕋᐅᑎᖏᓐᓄᑦ ᐊᒻᒪᓗ ᑲᒪᑎᑦᓯᒍᑎᖏᓐᓄᓪᓗ ᐊᐅᓚᑕᐅᔪᓄᑦ ᑕᒃᑯᓄᖓ 
ᑲᓇᑕᒃᑯᓐᓄᑦ, ᐃᓚᒋᔭᐅᓪᓗᑎᒃ ᑲᒪᒋᔭᐅᖃᑦᑕᕐᓂᖏᑦ ᐊᒻᒪᓗ ᖃᐅᔨᖃᑦᑕᖅᓯᒪᔭᖏᑦ ᑕᒪᒃᑯᐊ ᐊᓪᓚᖓᔪᑦ 
ᑕᒪᒃᑯᓂᖓ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓄᑦ ᐊᒻᒪᓗ ᑲᒪᕕᒻᒪᕆᖏᓐᓂ. ᑕᒪᓐᓇ ᐃᓚᒍᑦᓯᐅᔾᔨᕗᖅ 
ᐊᖏᓪᓕᒋᐊᖅᑎᑕᐅᓂᖏᓐᓂᒃ ᐊᓪᓚᖓᔪᑦ ᐃᓚᐅᑎᖃᑦᑕᖅᑎᑕᐅᓂᖏᑦ ᑕᒪᒃᑯᐊ ᐱᕙᓪᓕᐊᑎᑕᐅᓂᖏᓐᓄᑦ 
ᑕᒪᒃᑯᐊ ᑭᓪᓕᓯᓂᐊᕈᑏᑦ ᑕᐃᑲᓐᖓᑦ ᐱᒋᐊᕐᓗᑎᒃ ᐱᒋᐊᕐᕕᐅᔪᒥᒃ ᐊᒻᒪᓗ ᐊᖏᓪᓕᕙᓪᓕᐊᓗᓂ 
ᐱᕕᖃᖅᑎᑕᐅᒍᓐᓇᕐᓂᖏᑦ ᑕᒪᒃᑯᓄᖓ ᑭᓪᓕᓯᐊᕐᕈᑎᓂᒃ ᐊᐅᓚᑦᓯᒍᓐᓇᓂᕐᒥᒃ ᑕᒃᑯᓄᖓ ᒐᕙᒪᒃᑯᖏᓐᓄᑦ 
ᑲᓇᑕᐅᑉ ᐃᖅᑲᓇᐃᔭᕐᕕᖏᓐᓄᑦ, ᑲᒪᕕᖁᑎᖏᓐᓄᑦ, ᐊᒻᒪᓗ ᒐᕙᒪᑐᖃᒃᑯᑦ ᑯᐊᐳᕇᓴᖏᓐᓂᒃ ᑕᒪᒃᑯᓂᖓ 
ᐊᑦᑐᐊᕕᖃᖅᑐᓂᒃ ᑖᒃᑯᓄᖓ ᐊᓪᓚᖓᔪᓄᑦ ᐊᒻᒪᓗ ᑕᒪᒃᑯᐊ ᐋᓐᓂᐊᖃᖁᓇᒋᑦ, ᖃᓄᐃᓐᖏᑦᓯᐊᖁᓪᓗᒋᑦ, 
ᐊᒻᒪᓗ ᖃᓄᑐᐃᓐᓇᖅ ᐃᓅᓯᖃᕋᓱᐊᕐᓂᖏᓐᓄᑦ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 6: ᐊᔾᔨᖃᖅᓱᓂ ᑖᒃᑯᓂᖓ ᐱᒻᒪᕆᐅᓂᖅᐹᕆᔭᐅᔪᓄᑦ 
ᑲᒪᒋᔭᐅᒋᐊᓕᓐᓄᑦ 3ᒦᑦᑐᓂᒃ ᑕᐃᑲᓂ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓂ, 
ᑲᓇᑕ ᐅᖃᖃᑎᖃᓚᖓᕗᖅ ᐊᒻᒪᓗ ᑲᒪᖃᑎᖃᑦᓯᐊᕐᓗᓂᓗ ᑖᒃᑯᓂᖓ ᐊᓪᓚᖓᔪᓂᒃ ᑕᐃᒫᒃ ᓴᖅᑭᑎᑦᓯᓗᑎᒃ 
ᑲᒪᖃᑎᖐᓐᓂᒃᑯᑦ−ᐱᕙᓪᓕᐊᑎᑕᐅᔪᓂᒃ ᐊᐅᓚᑦᓯᒍᓐᓇᕐᓂᐅᔪᓂᒃ, ᓇᓗᓇᐃᔭᕋᑦᓴᐅᑦᓯᐊᕆᐊᖃᕐᓂᕐᒧᑦ, ᐊᒻᒪᓗ 

ᑐᓴᐅᒪᑎᑦᓯᓂᕐᒧᑦ ᑲᒪᒐᓱᐊᕈᑎᓂᒃ ᑖᒃᑯᐊ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᖅᑐᑦ ᐊᑐᓕᖅᑎᑕᐅᖁᓪᓗᒋᑦ. ᑕᒪᓐᓇ ᐃᓚᖃᑐᐃᓐᓇᕆᐊᖃᖅᑯᖅ ᖃᐅᔨᒍᑎᑦᓴᓂᒃ ᑕᐃᒫᒃ 
ᖃᐅᔨᒐᓱᐊᕈᓐᓇᖁᓪᓗᒋᑦ ᐱᕙᓪᓕᐊᓂᖏᓐᓂᒃ ᑕᒪᒃᑯᓂᖓ ᑕᑯᑎᑦᓯᔪᓂᒃ ᐊᓪᓚᖓᔪᑦ ᖃᓄᖅ ᖃᐅᔨᒪᓲᖑᒻᒪᖔᑕ 
ᐊᒻᒪᓗ ᑐᑭᓯᒪᓂᕆᔭᖏᓐᓂᒃ, ᐊᒻᒪᓗ ᑕᒪᒃᑯᐊᓗ ᓴᐳᔾᔭᐅᓪᓗᑎᒃ ᑕᒪᒃᑯᓄᖓ ᑭᓪᓕᓂᐊᖅᑕᒥᓂᕐᓄᑦ 
ᓄᐊᑕᐅᓯᒪᔪᓄᑦ ᐊᒻᒪᓗ ᑐᓴᐅᒪᑎᑦᓯᓂᕐᒧᑦ ᑲᒪᒍᓯᕐᓂᒃ ᑕᒪᒃᑯᓂᖓ ᐱᒻᒪᕆᐅᓂᖅᐹᕆᔭᖏᓐᓂᒃ ᐊᓪᓚᖓᔪᑦ 
ᑭᓪᓕᓯᓂᐊᖅᑕᐅᔪᓄᑦ ᓇᒻᒥᓂᖅ ᐃᓱᒪᖅᓲᑎᐅᒍᓐᓇᕐᓂᖏᑦ ᐊᒻᒪᓗ ᐊᐅᓚᑕᐅᒍᓐᓇᕐᓂᖏᓐᓄᓪᓗ.  

ᐊᑯᓃᓚᖓᔪᒥᒃ−ᖃᓄᑎᒌᕐᓂᖃᖅᑐᒥᒃ ᐊᒻᒪᓗ ᓇᓗᓇᓐᖏᑦᑐᑦ ᑮᓇᐅᔭᖅᑖᕕᑦᓴᐃᑦ 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 7: ᐊᔾᔨᖃᖅᓱᓂ ᑖᒃᑯᓇᓐᖓᑦ ᐱᒻᒪᕆᐅᓂᖅᐹᕆᔭᐅᔪᓂᒃ 
ᑲᒪᒋᔭᐅᒋᐊᓕᓐᓂ 6ᒦᑦᑐᑦ, 7ᒦᑦᑐᑦ, ᐊᒻᒪᓗ 8ᒦᑦᑐᓄᓪᓗ ᑕᐃᑲᓂ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᖅᑐᓂ, ᑲᓇᑕ ᐅᖃᖃᑎᖃᕐᓂᒃᑯᑦ ᐊᒻᒪᓗ ᑲᒪᖃᑎᖃᑦᓯᐊᓂᒃᑯᓪᓗ ᑖᒃᑯᓇᓐᖓᑦ ᐊᓪᓚᖓᔪᓂᒃ, 
ᐱᒐᓱᐊᓚᖓᕗᑦ ᖃᐅᔨᒐᓱᐊᕐᓂᕐᒥ ᑭᓇᐅᔭᖅᑖᕕᑦᓴᓂᒃ ᐱᕕᑦᓴᐅᓲᓂᒃ ᑕᒪᒃᑯᓂᖓ ᐃᓱᒪᖅᓲᑎᐅᒍᓐᓇᖅᑐᓂᒃ 
ᐊᒻᒪᓗ ᓂᕆᐅᓇᕈᓐᓇᖅᑐᓂᒃ ᑕᐃᒫᒃ ᓴᐳᔾᔭᐅᖁᓪᓗᒋᑦ ᐊᓪᓚᖓᔪᑦ ᓇᒻᒥᓂᖅ−ᐃᓱᒪᖅᓱᕈᓐᓇᕐᓂᖏᑦ ᐱᒋᐊᓕᓐᓂᒃ 
ᐊᒻᒪᓗ ᐱᒻᒪᕆᐅᓂᖅᐹᕆᔭᖏᓐᓂᒃ ᑕᐃᒫᒃ ᐊᑦᑐᐊᓂᖃᕐᖓᑕ ᑕᒪᒃᑯᓄᖓ ᐊᓪᓚᖓᔪᓄᑦ−ᓯᕗᓕᖅᑕᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᑲᒪᑎᑦᓯᒍᑎᓄᑦ ᐊᒻᒪᓗ ᐱᔨᑦᓯᕋᐅᑎᓄᓪᓗ. 

ᐃᖅᑲᖅᑐᐃᕕᓕᕆᓂᖅ ᐊᒻᒪᓗ ᖃᓄᐃᓐᖏᑦᓯᐊᕐᓂᖅ 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 8: ᐅᖃᖃᑎᒌᓐᓂᒃᑯᑦ ᐊᒻᒪᓗ ᑲᒪᖃᑎᒌᑦᓯᐊᓂᒃᑯᓪᓗ ᑕᒃᑯᓂᖓ 
ᐊᓪᓚᖓᔪᓂᒃ, ᐊᒻᒪᓗ ᐃᖅᑲᓇᐃᔭᖃᑎᖃᕐᓂᒃᑯᑦ ᑕᒃᑯᓂᖓ ᐳᕌᕙᓐᓯᓂᒃ ᐊᒻᒪᓗ ᐊᕕᑦᑐᖅᓯᒪᔪᓂᓪᓗ, 
ᐃᖅᑲᓇᐃᔭᖅᑐᖃᕐᓗᓂ ᓯᕗᒧᐊᑦᑎᑕᐅᖁᓪᓗᒋᑦ ᐱᕙᓪᓕᐊᑎᑕᐅᓂᖏᑦ ᑲᒪᒐᓱᐊᕈᑏᑦ ᑕᐃᒫᒃ 
ᓴᐳᔾᔭᐅᓯᒪᖁᓪᓗᒋᑦ ᐊᓪᓚᖓᔪᑦ ᓇᒻᒥᓂᖅ−ᐃᓱᒪᖅᓱᕈᓐᓇᕐᓂᖏᑦ, ᐃᓚᒋᔭᐅᓪᓗᓂ ᐊᓪᓚᖓᔪᓄᑦ 
ᐱᕙᓪᓕᐊᑎᑕᐅᓯᒪᔪᑦ, ᐃᖏᕐᕋᑎᑕᐅᔪᑦ ᐊᒻᒪᓗ ᐊᐅᓚᑕᐅᓪᓗᑎᓪᓗ ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᕋᐅᑏᑦ, 
ᑲᒪᑎᑦᓯᒍᑏᑦ ᐊᒻᒪᓗ ᑲᒪᕕᒻᒪᕆᐅᔪᓂᒃ ᑐᓐᖓᕕᖃᖅᑐᓄᑦ ᒪᑯᓄᖓ ᐅᐊᑯᑐᕗᐃᓐ ᐊᒻᒪᓗ ᐊᓪᓚᖓᔪᑦ ᒪᓕᒐᖏᑕ 
ᑐᓐᖓᕕᒻᒪᕆᖏᓐᓄᑦ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 9: ᐅᖃᖃᑎᒌᓐᓂᒃᑯᑦ ᐊᒻᒪᓗ ᑲᒪᖃᑎᒌᑦᓯᐊᓂᒃᑯᓪᓗ ᑕᒃᑯᓂᖓ 
ᐊᓪᓚᖓᔪᓂᒃ, ᐊᒻᒪᓗ ᐃᖅᑲᓇᐃᔭᖃᑎᖃᕐᓂᒃᑯᑦ ᑕᒃᑯᓂᖓ ᐳᕌᕙᓐᓯᓂᒃ ᐊᒻᒪᓗ ᐊᕕᑦᑐᖅᓯᒪᔪᓂᓪᓗ, 
ᐃᖅᑲᓇᐃᔭᖅᑐᖃᕐᓗᓂ ᓯᕗᒧᐊᑉᐸᓪᓕᐊᖁᓪᓗᒋᑦ ᐱᐅᓯᕚᓪᓕᖅᑎᑕᐅᓂᖏ ᐱᕕᖃᖅᑎᑕᐅᒍᓐᓇᕐᓃᑦ ᒪᑯᓄᖓ, 

ᐊᒻᒪᓗ ᐱᕙᓪᓕᐊᑎᑕᐅᓗᑎᒃ ᐊᓪᓚᖓᔪᓄᑦ−ᑐᕌᖓᔪᑦ ᐊᒻᒪᓗ ᐊᓪᓚᖓᔪᓄᑦ ᐃᖏᕐᕋᑎᑕᐅᔪᑦ ᐱᔨᑦᓯᕋᐅᑏᑦ, 
ᓴᐳᔾᔨᓯᒪᒐᓱᐊᕈᑏᑦ ᐊᒻᒪᓗ ᑲᒪᑎᑦᓯᒍᑏᓪᓗ ᑕᒪᒃᑯᐊ ᐊᓪᓚᖓᔪᑦ ᑲᒪᒋᔭᐅᖃᑦᑕᕐᓂᖏᓐᓄᑦ ᑕᒪᒃᑯᓄᖓ 
ᑲᓇᑕᒥᐅᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᓯᒪᔭᖏᓐᓄᑦ.  

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 10: ᐊᔾᔨᖃᖅᓱᓂ ᑖᒃᑯᓇᓐᖓᑦ ᐱᒻᒪᕆᐅᓂᖅᐹᕆᔭᐅᔪᓂᒃ 
ᑲᒪᒋᔭᐅᒋᐊᓕᓐᓂ 5ᒦᑦᑐᓂᒃ ᑕᐃᑲᓂ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓂ, 
ᐅᖃᖃᑎᖃᕐᓗᑎᒃ ᐊᒻᒪᓗ ᑲᒪᖃᑎᖃᑦᓯᐊᕐᓗᑎᓪᓗ ᑖᒃᑯᓇᓐᖓᑦ ᐊᓪᓚᖓᔪᓂᒃ, ᐊᒻᒪᓗ 
ᐃᖅᑲᓇᐃᔭᖃᑎᖃᕐᓗᑎᓪᓗ ᑕᒪᒃᑯᓂᖓ ᐳᕌᕙᓐᓯᓂᒃ ᐊᒻᒪᓗ ᐊᕕᑦᑐᑦᓯᒪᔪᓂᓪᓗ, ᓯᕗᒧᐊᑎᑕᐅᕙᓪᓕᐊᓗᑎᒃ 
ᐱᕙᓪᓕᐊᑎᑦᓯᓂᕐᒥᒃ ᐊᒻᒪᓗ ᐊᑐᓕᖅᑎᑕᐅᓂᖏᓐᓂᒃ ᐊᓪᓚᖓᔪᓄᑦ−ᑐᕌᖓᔪᑦ ᑲᑉᐱᐊᓇᖅᑐᑰᖅᑐᒥᓂᕐᓂᒃ 
ᑐᑭᓯᒪᑦᓯᐊᖅᑐᓂᒃ ᐃᓕᖅᑯᓯᕐᓅᖓᔪᓂᒃ ᐃᓕᓐᓂᐊᑎᑦᓯᒍᑎᓂᒃ ᑕᒪᒃᑯᓄᖓ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᓱᖅᓯᒪᔪᓂᒃ ᑲᒪᒋᔭᖃᓲᓄᑦ ᑕᐃᒫᒃ ᐱᐅᓯᕙᓪᓕᖁᓪᓗᒋᑦ ᖃᐅᔨᒪᓂᕆᔭᖏᑦ ᑕᒪᒃᑯᓂᖓ 
ᐊᔾᔨᒋᔭᐅᓐᖏᓐᓂᖏᓐᓂᒃ ᐊᓪᓚᖓᔪᑦ ᓯᐊᕈᐊᓗᓂᒃ ᖃᓄᐃᓕᖓᖃᑦᑕᖅᓯᒪᓂᕆᔭᖏᑦ, ᐃᓕᖅᑯᓯᖏᓅᖓᔪᓂᒃ 
ᐊᒻᒪᓗ ᖃᓄᐃᓕᖓᓕᕐᓂᕆᔭᖏᓐᓄᓪᓗ. ᑕᒪᓐᓇ ᐃᓚᒍᑦᓯᐅᔾᔨᕗᖅ ᑐᖄᖓᔪᓂᒃ ᐃᓕᓂᐊᑎᑦᓯᒍᑎᓄᑦ ᒥᑦᓵᓄᑦ 
ᐊᔾᔨᒋᔭᐅᓐᖏᑦᑐᒥᒃ ᖃᓄᐃᓕᖓᓕᕐᓂᕆᔭᖏᑦ ᑕᒪᒃᑯᐊ ᐊᓪᓚᖓᔪᑦ ᐃᒪᐃᑦᑐᑦ ᐊᔾᔨᒋᔭᐅᓐᖏᓐᓄᑯᒧᑦ 
ᖃᓄᐃᓕᐅᕈᑎᐅᓕᖃᑦᑕᕐᓂᖏᓐᓄᑦ ᖃᐅᔨᒪᔭᐅᓂᖃᖅᑐᑦ, ᐃᓚᒋᔭᐅᓪᓗᑎᒃ ᐃᓐᓇᑐᖃᐃᑦ, ᐊᕐᓇᐃᑦ, 
ᐅᕕᒃᑲᐃᑦ, ᓱᕈᓰᑦ, ᑭᓇᒃᑯᑦ ᑕᒪᒃᑯᐊ ᐃᓗᓯᖅᓱᓯᐊᓐᖏᒍᑎᓖᑦ, ᐊᒻᒪᓗ ᒪᕐᕉᓐᓂᒃ, ᑕᕐᓂᓖᑦ, ᐊᕐᓇᐅᔭᐃᑦ, 
ᐊᖑᑎᐅᔭᐃᑦ, ᓇᓕᐊᓐᓄᕋᖅᑐᑦ, ᐊᕐᓇᐅᖔᕈᒪᔪᑦ ᐊᖑᑎᐅᖔᕈᒪᔪᑦ, ᐊᔾᔨᒋᔭᐅᓐᖏᑦᑐᑦ, ᑕᒪᒃᑮᑦᓯᔪᑦ 
ᐊᕐᓇᐅᓂᕐᒧᑦ ᐊᖑᑎᐅᓂᕐᒧᓪᓘᖓᔾᔪᑎᓖᑦ ᑎᒥᖏᑦ, ᐊᓯᖏᓪᓗ ᐃᓄᖏᑦ, 

ᐊᐅᓚᑦᓯᓂᖅ ᐃᖅᑲᖅᑐᐃᕕᓕᕆᓂᕐᒥᒃ ᐊᒻᒪᓗ ᐱᕕᖃᖅᑎᑕᐅᓂᖅ ᐃᖅᑲᖅᑐᐃᕕᓕᕆᔨᒃᑯᓐᓂᒃ − ᐸᓖᓯᓕᕆᓂᖅ 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 11: ᐅᖃᖃᑎᖃᕐᓗᑕ ᐊᒻᒪᓗ ᑲᒪᖃᑎᖃᑦᓯᐊᕐᓗᑕᓗ ᑕᒪᒃᓂᖓ 
ᐊᓪᓚᖓᔪᓂᒃ, ᐊᒻᒪᓗ ᐃᖅᑲᓇᐃᔭᖃᑎᒋᓗᒋᓪᓗ ᑕᒪᒃᑯᐊ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, 
ᓯᕗᒧᐊᑦᑎᑕᐅᖁᓪᓗᒋᑦ ᐊᓪᓚᖓᔪᑦ ᐸᓖᓯᓕᕆᓂᕐᒨᖓᔪᑦ ᐊᒻᒪᓗ ᓄᓇᓕᓐᓂ ᐊᑦᑕᓇᖅᑐᓕᕆᓂᕐᒧᑦ 
ᐱᒻᒪᕆᐅᓂᖅᐹᕆᔭᐅᔪᑦ.  

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 12: ᐊᔾᔨᖃᖅᓱᓂ ᑖᒃᑯᓇᓐᖓᑦ ᐱᒻᒪᕆᐅᓂᖅᐹᕆᔭᐅᔪᓂᒃ 
ᑲᒪᒋᔭᐅᒋᐊᓕᓐᓂ 5ᒦᑦᑐᓂᒃ ᑕᐃᑲᓂ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓂ, 
ᐅᖃᖃᑎᖃᕐᓗᑎᒃ ᐊᒻᒪᓗ ᑲᒪᖃᑎᖃᑦᓯᐊᕐᓗᑎᓪᓗ ᑖᒃᑯᓇᓐᖓᑦ ᐊᓪᓚᖓᔪᓂᒃ, ᐊᒻᒪᓗ 
ᐃᖅᑲᓇᐃᔭᖃᑎᖃᕐᓗᑎᓪᓗ ᑕᒪᒃᑯᓂᖓ ᐳᕌᕙᓐᓯᓂᒃ ᐊᒻᒪᓗ ᐊᕕᑦᑐᑦᓯᒪᔪᓂᓪᓗ, ᐱᕙᓪᓕᐊᑎᑕᐅᓗᑎᒃ ᐊᒻᒪᓗ 

ᐃᖏᕋᑎᑕᐅᓗᑎᓪᓗ ᐊᔾᔨᒌᓐᖏᓐᓂᖏᓐᓄᑦ ᑐᓐᖓᕕᖃᑦᑐᑦ, ᐃᓕᖅᑯᓯᕆᔭᓄᑦ ᐊᑦᑕᓇᓐᖏᑦᑐᓂᒃ, ᐊᒻᒪᓗ 
ᑲᑉᐱᐊᓇᖅᑐᑰᖅᑐᒥᓂᕐᓂᒃ ᑐᑭᓯᒪᑦᓯᐊᖅᑐᓂᒃ ᐃᓕᓐᓂᐊᑎᑦᓯᒍᑎᓂᒃ ᑕᒪᒃᑯᓄᖓ ᐃᖅᑲᖅᑐᐃᕕᓕᕆᔨᒃᑯᓐᓄᑦ 
ᐊᒻᒪᓗ ᐸᓖᓯᒃᑯᓐᓄᑦ ᐃᖅᑲᓇᐃᔭᖅᑎᓄᑦ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 13: ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᑕᒪᒃᑯᐊ 
ᐊᓪᓚᖓᔪᑦ ᐱᕙᓪᓕᐊᑎᑦᓯᓗᑕ ᑲᒪᒐᓱᐊᕈᑎᓂᒃ ᑕᒪᒃᑯᐊ ᓴᐳᔾᔭᐅᓯᒪᖁᓪᓗᒋᑦ ᐊᓪᓚᖓᔪᑦ ᓄᓇᓕᖏᑦ 
ᐊᑦᑕᓇᓐᖏᑦᑐᒦᖁᓪᓗᒋᑦ ᐊᒻᒪᓗ ᐸᓖᓯᓕᕆᓂᕐᒧᑦ ᐱᒋᔭᐅᒋᐊᖃᖅᑐᓂᒃ, ᐅᑯᐊᖑᓗᐊᓐᖑᐊᖅᑐᑦ 
ᓵᓐᖓᔭᐅᖁᓪᓗᒋᑦ ᑕᒪᒃᑯᐊ ᖃᓄᐃᓕᖓᓪᓚᕆᓐᓂᕆᔭᖏᑦ ᑕᒪᒃᑯᐊ ᐊᓪᓚᖓᔪᑦ ᐃᓄᖏᑕ ᐊᒻᒪᓗ ᓄᓇᓕᖏᑕᓗ.  

ᐊᐅᓚᑦᓯᓂᖅ ᐃᖅᑲᖅᑐᐃᕕᓕᕆᓂᕐᒥᒃ ᐊᒻᒪᓗ ᐱᕕᖃᖅᑎᑕᐅᓂᖅ ᐃᖅᑲᖅᑐᐃᕕᓕᕆᔨᒃᑯᓐᓂᒃ − 
ᑎᒍᔭᐅᒪᓕᕆᓂᖅ 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 14: ᐊᔾᔨᖃᖅᓱᓂ ᑕᐃᑦᓱᒪᓐᖓᑦ ᐱᒻᒪᕆᐅᓂᖅᐹᕆᔭᐅᔪᓂᒃ 
ᑲᒪᒋᔭᐅᒋᐊᓕᓐᓂ 20ᒦᑦᑐᓂᒃ ᑕᐃᑲᓂ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓂ, 
ᐅᖃᖃᑎᖃᕐᓗᑕ ᐊᒻᒪᓗ ᑲᒪᖃᑎᖃᑦᓯᐊᕐᓗᑕᓗ ᑕᒪᒃᑯᓂᖓ ᐊᓪᓚᖓᔪᓂᒃ, ᐊᒻᒪᓗ ᐃᖅᑲᓇᐃᔭᖃᑎᖃᕐᓗᑕᓗ 
ᑕᒪᒃᑯᓂᖓ ᐳᕌᕙᓐᓯᓂᒃ ᐊᒻᒪᓗ ᐊᕕᑦᑐᑦᓯᒪᔪᓂᓪᓗ, ᒥᑭᓪᓕᑎᖅᑕᐅᖁᓪᓗᒋᑦ ᐊᕝᕕᐊᕈᑏᑦ ᐊᒻᒪᓗ 
ᐊᖏᓪᓕᕚᓪᓕᖅᑎᑕᐅᓗᓂ ᐱᕕᖃᖅᑎᑕᐅᒍᓐᓇᕐᓂᖏᑦ ᐊᓪᓚᖓᔪᑦ ᐱᕙᓪᓕᐊᑎᑦᓯᓂᖏᑦ ᐊᒻᒪᓗ 
ᐃᖏᕐᕋᑎᑦᓯᓂᖏᓐᓂᓪᓗ ᒐᓚᑑ ᐃᑲᔪᖅᑎᒃᑯᑦ ᐱᔨᑦᓯᕋᐅᑎᖏᓐᓂᒃ ᐊᒻᒪᓗ ᑲᒪᑎᑦᓯᒍᑎᖏᓐᓂᓪᓗ ᑕᒪᒃᑯᓂᖓ 
ᐃᓘᓐᓇᖏᓐᓂ ᐃᖅᑲᖅᑐᐃᕕᓕᕆᓂᕐᒧᑦ ᑲᒪᒐᓱᐊᕈᓯᕐᓂ ᑕᐃᒫᒃ ᐱᒍᓐᓇᖅᑎᑕᐅᖁᓪᓗᒍ ᐊᑕᖏᖅᑐᒥᒃ 
ᐃᓱᒪᒋᔭᐅᒋᐊᖃᕐᓂᖏᑦ ᑕᒪᒃᑯᐊ ᑐᕌᖓᔪᑦ ᖃᓄᐃᓕᖓᓂᕆᓕᖅᑕᖏᓐᓄᑦ ᐊᓪᓚᖓᔪᑦ.  

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 15: ᐊᔾᔨᖃᖅᓱᓂ ᑖᒃᑯᓇᓐᖓᑦ ᐱᒻᒪᕆᐅᓂᖅᐹᕆᔭᐅᔪᓂᒃ 
ᑲᒪᒋᔭᐅᒋᐊᓕᓐᓂ 11ᒦᑦᑐᓂᒃ ᑕᐃᑲᓂ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓂ, 
ᐅᖃᖃᑎᖃᕐᓗᑎᒃ ᐊᒻᒪᓗ ᑲᒪᖃᑎᖃᑦᓯᐊᕐᓗᑎᓪᓗ ᑖᒃᑯᓇᓐᖓᑦ ᐊᓪᓚᖓᔪᓂᒃ, ᐊᒻᒪᓗ 
ᐃᖅᑲᓇᐃᔭᖃᑎᖃᕐᓗᑎᓪᓗ ᑕᒪᒃᑯᓂᖓ ᐳᕌᕙᓐᓯᓂᒃ ᐊᒻᒪᓗ ᐊᕕᑦᑐᑦᓯᒪᔪᓂᓪᓗ, ᐊᖏᓪᓕᕙᓪᓕᖅᑎᑕᐅᖁᓪᒋᑦ 
ᑕᒪᒃᑯᐊ ᐃᖅᑲᓇᐃᔭᖅᑎᑖᖑᕙᑦᑐᑦ ᑕᒪᒃᑯᓂᖓ ᐊᓪᓚᖓᔪᓂᒃ ᑕᒪᒃᑯᓂᖓ ᑎᒍᒥᐊᖅᑐᓂᒃ ᐃᓕᖅᑯᓯᕐᒨᖓᔪᓂᒃ 
ᖃᐅᔨᒪᔭᑐᖃᕐᓂᒃ, ᐃᓚᒋᔭᐅᓪᓗᑎᒃ ᐃᓐᓇᑐᖃᐃᑦ, ᖃᐅᔨᒪᔭᑐᖃᕐᓂᒃ ᐸᐸᑦᓯᔩᑦ, ᐊᒻᒪᓗ ᐊᓯᖏᓐᓂᒃ ᓄᓇᓕᓐᓄᑦ 
ᐃᓚᒋᔭᐅᔪᓂᒃ ᑕᐃᒫᒃ ᐃᖅᑲᓇᔭᖃᑎᖃᕐᓗᑕ ᐃᓗᐊᓃᑦᑐᓂᒃ ᐃᖅᑲᖅᑐᐃᕕᓕᕆᓂᕐᒧᑦ ᑲᒪᕕᒻᒪᕆᓐᓂ ᐊᒻᒪᓗ 
ᐱᐅᓯᕚᓪᓕᖅᑎᑕᐅᓗᓂ ᐱᕕᖃᖅᑎᑕᐅᒍᓐᓇᕐᓂᖏᑦ ᑕᒪᒃᑯᐊ ᐊᓪᓚᖓᔪᓄᑦ−ᑐᕌᖓᔪᑦ 
ᐃᓚᒍᑦᓯᐅᔾᔭᐅᑲᓐᓂᕐᓗᑎᒃ ᐱᔨᑦᓯᕋᐅᑎᓄᑦ ᐊᒻᒪᓗ ᓴᐳᔾᔨᓯᒪᒐᓱᐊᕈᑎᓄᑦ ᑕᒪᒃᑯᓄᖓ ᐃᓄᓐᓄᑦ ᑕᒪᒃᑯᓄᖓ 

ᐃᓅᓯᕆᔭᒥᓐᓂ ᖃᐅᔨᓯᒪᔭᖏᓐᓂᒃ ᐃᓗᐊᓂ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂ. ᑕᒪᓐᓇ 
ᐃᓚᒍᑦᓯᐅᔭᐅᒍᓐᓇᕆᕗᖅ ᑲᒪᖃᑎᒌᑦᑐᓄᑦ−ᐱᔭᓪᓕᐊᑎᑦᓯᓂᐅᔪᑦ ᐊᓪᓚᖓᔪᓄᑦ ᑐᖄᖓᔪᓂᒃ 
ᓴᐳᔾᔨᓯᒪᒐᓱᐊᕈᑎᓂᒃ, ᐱᔨᑦᓯᕋᐅᑎᓂᒃ ᐊᒻᒪᓗ ᑲᒪᑎᑦᓯᒍᑎᓂᓪᓗ ᐊᒻᒪᓗ ᐊᓪᓚᖓᔪᓄᑦ−ᑐᕌᖓᔪᓂᒃ 
ᐃᓕᖅᑯᓯᕐᓅᖓᔪᓂᒃ ᑲᒪᑎᑦᓯᒍᑎᓂᒃ. 

ᐊᐅᓚᑦᓯᓂᖅ ᑕᒪᒃᑯᓂᖓ ᐃᖅᑲᖅᑐᐃᕕᓕᕆᓂᕐᒨᖓᔪᓂᒃ − ᐱᒻᒪᕆᕈᒃᑲᓂᖅᑎᑕᐅᓂᖏᑦ ᐊᒻᒪᓗ 
ᒪᓕᑦᑕᐅᑎᑦᓯᒐᓱᐊᕐᓂᖅ 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 16: ᐅᖃᖃᑎᖃᕐᓗᑕ ᐊᒻᒪᓗ ᑲᒪᖃᑎᖃᑦᓯᐊᕐᓗᑕᓗ ᑕᒪᒃᓂᖓ 
ᐊᓪᓚᖓᔪᓂᒃ, ᐊᒻᒪᓗ ᐃᖅᑲᓇᐃᔭᖃᑎᒋᓗᒋᓪᓗ ᑕᒪᒃᑯᐊ ᐳᕌᕙᓐᓰᑦ ᐊᒻᒪᓗ ᐊᕕᑦᑐᖅᓯᒪᔪᑦ, ᑕᐃᒫᒃ 
ᓯᕗᒧᐊᑦᑎᑦᓯᓗᑕ ᐃᒪᐃᒍᓐᓇᖅᑐᓂᒃ ᓂᕈᐊᕋᑦᓴᐅᒍᓐᓇᖅᑐᓂᒃ ᑕᒪᒃᑯᓂᖓ ᐱᕙᓪᓕᐊᑎᑕᐅᓂᖏᓐᓄᑦ ᐊᒻᒪᓗ 
ᐊᑐᓕᖅᑎᑕᐅᓂᖏᓐᓄᓪᓗ ᑕᒪᒃᑯᐊ ᐊᓪᓚᖓᔪᑦ ᒪᓕᒐᖏᑦ, ᐊᓪᓚᖓᔪᑦ ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪᓗ 
ᒪᓕᒐᓕᕆᓂᕐᒧᑦ ᐋᖅᑭᓱᖅᓯᒪᔭᖏᑦ ᐊᒻᒪᓗ ᒪᓕᒐᓕᕆᓂᕐᒧᑦ ᑲᒪᕕᒻᒪᕆᖏᓐᓂᓪᓗ, ᐃᓕᓴᕆᔭᐅᓂᖏᑦ ᑕᒪᒃᑯᐊ 
ᐊᓪᓚᖓᔪᑦ ᑲᒪᒍᓐᓇᕐᓂᖏᑦ ᓄᓇᖏᓐᓂ ᐅᖓᑖᒍᑦ ᑕᒪᒃᑯᐊ ᐊᐅᓚᑦᓯᓂᐅᔪᑦ ᑕᒪᒃᑯᓂᖓ 
ᐃᖅᑲᖅᑐᐃᕕᓕᕆᔾᔪᑎᓂᒃ, ᐊᒻᒪᓗ ᑕᒪᓐᓇ ᑲᒪᖃᑎᒌᑦᓯᐊᓂᒃᑯᑦ ᑕᕝᕙᐅᖃᑎᒌᓐᓂᐅᔪᑦ ᑕᒪᒃᑯᐊ ᐊᓪᓚᖓᔪᑦ 
ᐊᒻᒪᓗ ᑲᓇᑕᒥᐅᑦ ᒪᓕᒐᓕᕆᓂᕐᒧᑦ ᐊᖅᑭᓱᖅᓯᒪᔭᖏᓂᒃ. 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 17: ᑲᓇᑕ ᐱᒐᓱᐊᖅᑯᖅ ᓴᐳᔾᔨᓯᒪᓂᕐᒥᒃ ᐊᓪᓚᖓᔪᑦ 
ᐱᕈᖅᑎᑕᐅᖁᓪᓗᒋᑦ ᐱᒍᓐᓇᕐᓂᕆᔭᖏᑦ ᑕᐃᒫᒃ ᐱᕙᓪᓕᐊᑎᑕᐅᖁᓪᓗᒋᑦ ᐊᒻᒪᓗ ᐊᑐᓕᖅᑎᑕᐅᓗᑎᓪᓗ 
ᐊᓪᓚᖓᔪᑦ ᒪᓕᒐᖏᑦ, ᐃᓚᒋᔭᐅᓪᓗᑎᒃ ᖃᐅᔨᒐᓱᐊᕐᓃᑦ, ᑲᒪᖃᑎᒌᓐᓂᐅᔪᑦ, ᑎᑎᖅᑐᒐᕐᓂᕐᒥᒃ 
ᓴᓇᒪᓂᕆᔭᐅᔪᓅᖓᔪᓂᒃ, ᓯᐊᒻᒪᖅᑎᕆᓂᕐᒨᖓᔪᓂᒃ ᐊᒻᒪᓗ ᖃᐅᔨᒪᔭᐅᒃᑲᑲᓐᓂᑎᑦᓯᒍᑎᓂᒃ, ᐊᒻᒪᓗ ᐊᓯᖏᓐᓂᒃ 
ᐊᑦᑐᐊᔪᓂᒃ ᓱᓇᐅᔪᓄᑦ ᑕᒪᒃᑯᓄᖓ ᐱᒻᒪᕆᕈᒃᑲᓂᖅᑎᑕᓄᑦ ᐊᒻᒪᓗ ᐊᐅᓚᑎᑕᐅᓂᖏᓐᓄᑦ ᐊᓪᓚᖓᔪᑦ 
ᒪᓕᒐᖏᑦ, ᒪᓕᒐᓕᕆᓂᕐᒧᑦ ᐊᖅᑭᓱᖅᓯᒪᔪᓄᑦ ᐊᒻᒪᓗ ᒪᓕᒐᓕᕆᓂᕐᒧᑦ ᑲᒪᕕᒻᒪᕆᓐᓅᖓᔪᑦ. 

ᐊᐅᓚᑦᓯᓂᖅ ᐃᖅᑲᖅᑐᐃᕕᓕᕆᔨᒃᑯᓐᓂᒃ ᐊᒻᒪᓗ ᐱᕕᖃᖅᑎᑕᐅᓂᖅ ᐃᖅᑲᖅᑐᐃᕕᓕᕆᔨᒃᑯᓐᓂᒃ − 
ᒪᓕᒐᓕᕆᓂᕐᒨᖓᔪᑦ 

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 18: ᐊᔾᔨᖃᖅᓱᓂ ᑖᒃᑯᓇᓐᖓᑦ ᐱᒻᒪᕆᐅᓂᖅᐹᕆᔭᐅᔪᓂᒃ 
ᑲᒪᒋᔭᐅᒋᐊᓕᓐᓂ 25ᒦᑦᑐᓂᒃ ᐊᒻᒪᓗ 26ᒦᑦᑐᓂᒃ ᑕᐃᑲᓂ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᑦᓱᐃᑎᐅᒐᓱᐊᖅᑐᓂ, ᑲᓇᑕ ᐅᖃᖃᑎᖃᕐᓗᑎᒃ ᐊᒻᒪᓗ ᑲᒪᖃᑎᖃᑦᓯᐊᕐᓗᑎᓪᓗ ᑖᒃᑯᓇᓐᖓᑦ ᐊᓪᓚᖓᔪᓂᒃ, 

ᐊᒻᒪᓗ ᐃᖅᑲᓇᐃᔭᖃᑎᖃᕐᓗᑎᓪᓗ ᑕᒪᒃᑯᓂᖓ ᐳᕌᕙᓐᓯᓂᒃ ᐊᒻᒪᓗ ᐊᕕᑦᑐᑦᓯᒪᔪᓂᓪᓗ, ᒥᑦᓵᓄᑦ 
ᐱᑕᑦᓯᑐᐃᓐᓇᕆᐊᖃᕆᐊᖏᑦ ᒪᓕᒐᑦᓴᓂᒃ ᓂᕈᐊᕋᑦᓴᓂᒃ ᐃᒪᐃᖁᓪᓗᒋᑦ:  

1) ᐃᓕᓴᕆᔭᐅᓗᑎᒃ ᑲᒪᒋᒍᓐᓇᖅᑕᖏᑦ ᓄᓇᒥᓐᓂ ᑕᒪᒃᑯᐊ ᐊᑦᑐᐊᔪᑦ ᑕᒪᒃᑯᓄᖓ ᐊᐅᓚᑕᐅᓂᖏᓐᓄᑦ 
ᐃᖅᑲᖅᑐᐃᕕᓕᕆᓂᕐᒨᖓᔪᑦ, ᐃᓚᒋᔭᐅᓪᓗᑎᒃ ᑭᓯᐊᓂ ᑖᒃᑯᑑᓐᖏᓚᑦ ᑕᒪᒃᑯᓄᖓ 
ᒪᓕᑦᑕᐅᑎᑦᓯᒐᓱᐊᕈᑎᓄᑦ, ᐃᖅᑲᖅᑐᐅᕕᒃᑯᑎᑦᓯᓂᕐᒧᑦ ᐊᒻᓗ ᐋᖅᑭᓱᖅᑕᐅᔪᓄᑦ ᐃᖅᑲᖅᑐᐃᕕᒃᑯᒃ 
ᑕᒪᒃᑯᐊ ᐊᓪᓚᖓᔪᑦ ᒪᓕᒐᖏᑦ, ᐊᒻᒪᓗ ᐊᓪᓚᖓᔪᑦ ᒪᓕᖓᓕᕆᓂᕐᒧᑦ ᐋᖅᑭᓱᖅᓯᒪᔭᖏᓐᓂᒃ ᐊᒻᒪᓗ 
ᑲᒪᕕᒻᒪᕆᖏᓐᓅᖓᔪᓂᒃ  

2) ᐃᑉᐱᒋᔭᐅᑦᓯᐊᕐᓗᑎᒃ ᐊᔾᔨᖃᑦᓯᐊᕋᓗᐊᕐᒪᖔᑕ ᑖᒃᑯᓂᖓ ᑲᑐᔾᔨᖃᑎᒌᕐᔪᐊᒃᑯᑦ ᓯᓚᕐᔪᐊᕐᒥᐅᑦ 
ᓇᓗᓇᐃᒻᒪᕆᑦᓯᒪᔭᖓᓂᒃ ᒥᑦᓵᓄᑦ ᐱᒍᓐᓇᐅᑎᖏᑕ ᑕᒪᒃᑯᐊ ᓄᓇᖃᖅᑳᖅᓯᒪᔪᑦ ᐃᓄᖏᑕ  

3) ᑖᓐᖓᔭᐅᖁᓪᓗᒋᑦ ᐋᖅᑭᓱᖅᑕᐅᓯᒪᔪᑦ ᐱᓂᕐᓗᒍᑎᐅᕙᑦᑐᑦ ᐊᑭᓂᐊᕈᑎᐅᓪᓗᑎᒃ ᐊᒻᒪᓗ 
ᐱᑕᖃᓗᐊᓕᕐᓂᖏᓐᓄᑦ ᑕᒪᒃᑯᓂᖓ ᐊᓪᓚᖓᔪᓂᒃ ᐃᓄᖏᓐᓂᒃ ᐃᓗᐊᓂ ᑲᓇᑕᒥᐅᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᓯᒪᔭᖏᓐᓂ  

ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᓂᖏᑦ 19: ᐊᔾᔨᖃᖅᓱᓂ ᑖᒃᑯᓇᓐᖓᑦ ᐱᒻᒪᕆᐅᓂᖅᐹᕆᔭᐅᔪᓂᒃ 
ᖃᐅᔨᒃᑲᐅᑎᐅᓯᒪᔪᓄᑦ ᑕᒪᒃᑯᓄᖓ ᐊᓪᓚᖓᔪᓄᑦ, ᐅᖃᖃᑎᖃᕐᓗᑕ ᐊᒻᒪᓗ ᑲᒪᖃᑎᖃᑦᓯᐊᕐᓗᑕᓗ ᒪᓕᓪᓗᒋᑦ 
ᑖᒃᑯᐊ ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᒋᐊᓖᑦ 25ᒦᑦᑐᑦ ᐅᕝᕙᓘᓐᓃᑦ ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᒋᐊᓖᑦ 
26ᒦᑦᑐᑦ ᑕᐃᑲᓂ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓂ 
ᐃᓚᒍᑦᓯᐅᔾᔨᓯᒪᓚᖓᕗᑦ ᖃᐅᔨᒐᓱᐊᕐᓂᕐᒥ ᐱᑕᑦᓯᑐᐃᓐᓇᕆᐊᖃᖅᑐᓂᒃ ᒪᓕᒐᕐᓂᒃ ᓂᕈᐊᕋᑦᓴᓂᒃ ᑕᒪᒃᑯᓂᖓ 
ᐊᑦᑐᐊᔪᓄᑦ ᐃᖅᑲᑐᖅᑕᐅᒍᑎᐅᕙᑦᑐᓄᑦ. 

ᐃᓚᒋᔭᐅᔪᖅ 2: ᐱᒻᒪᕆᐅᓂᖅᐹᕆᔭᐅᔪᑦ ᑖᒃᑯᓄᖓ ᐊᐅᐸᖅᑐᒥ ᑰᒻᒥᐅᑕᓄᑦ ᐊᓪᓚᖓᔪᓄᑦ 
ᑕᐃᒫᒃ ᑭᒡᒐᑐᖅᑕᐅᓪᓗᑎᒃ ᑖᒃᑯᓄᖓ ᒫᓂᑑᐸ ᐊᓪᓚᖓᔪᑦ ᑲᑐᔾᔨᖃᑎᒌᖏᓐᓄᑦ 

2021ᒥ, ᑲᓇᑕ ᐊᒻᒪᓗ ᑖᒃᑯᐊ ᒫᓂᑑᐸ ᐊᓪᓚᖓᔪᑦ ᑲᑐᔾᔨᖃᑎᖐᖏᑦ ᐊᑎᓕᐅᓚᐅᖅᓯᓚᕗᑦ ᑕᐃᓱᒪᓐᖓᑦ 
ᒫᓂᑑᐸ ᐊᓪᓚᖓᔪᑦ ᓇᒻᒥᓂᖅ−ᒐᕙᒪᖃᕐᓂᕐᒧᑦ ᐃᓕᓴᕆᔭᐅᓂᖏᓐᓂᒃ ᐊᒻᒪᓗ ᐊᑐᓕᖅᑎᑕᐅᓂᖏᓐᓄᑦ 
ᐊᖏᖃᑎᒌᒍᑏᑦ. 2024ᒥ, ᑲᓇᑕ ᐊᒻᒪᓗ ᑖᒃᑯᐊ ᒫᓂᑑᐸ ᐊᓪᓚᖓᔪᑦ ᑲᑐᔾᔨᖃᑎᖐᖏᑦ ᐊᑎᓕᐅᓚᐅᖅᓯᓚᕗᑦ 
ᑕᐃᓱᒪᓐᖓᑦ ᐊᐅᐸᖅᑐᒥ ᑰᒻᒥᐅᑕᓄᑦ ᐊᓪᓚᖓᔪᓅᖓᔪᒥᒃ ᓇᒻᒥᓂᖅ−ᒐᕙᒪᖃᕐᓂᕐᒧᑦ ᐃᓕᓴᕆᔭᐅᓂᖏᓐᓂᒃ 
ᐊᒻᒪᓗ ᐊᑐᓕᖅᑎᑕᐅᓂᖏᓐᓄᑦ ᐊᖏᖃᑎᒌᒍᑏᑦ, ᑕᒪᒃᑯᐊ ᑐᑭᓯᑎᑦᓯᔪᑦ ᐊᒻᒪᓗ ᑲᔪᓯᑎᑦᓯᓪᓗᑎᓪᓗ ᑕᒪᒃᑯᓂᖓ 

ᒐᕙᒪᐅᖃᑎᒌᑦᑐᑦ−ᑕᒪᒃᑯᐊ−ᒐᕙᒪᐅᖃᑎᒌᑦᑐᑦ ᖃᐅᔨᒪᖃᑦᑕᐅᑎᓂᖏᑦ ᑖᒃᑯᐊ ᑲᓇᑕ ᐊᒻᒪᓗ ᒫᓂᑑᐸ 
ᐊᓪᓚᖓᔪᑦ ᑲᑐᔾᔨᖃᑎᒌᖏᑦ. 

ᑖᒃᑯᐊ ᒐᕙᒪᒃᑯᖏᑦ ᑲᓇᑕᐅᑉ ᐃᖅᑲᓇᐃᔭᖃᑎᖃᓚᖓᕗᑦ ᑲᒪᖃᑎᖃᕐᓗᑎᒃ ᑕᒃᑯᓇᓐᖓᑦ ᒫᓂᑑᐸ ᐊᓪᓚᖓᔪᑦ 
ᑲᑐᔾᔨᖃᑎᒌᖏᓐᓂᒃ ᑕᐃᒫᒃ ᐱᒍᓇᖅᓯᖁᓪᓗᒋᑦ ᐅᑯᓂᖓ ᒪᓕᑦᑐᓂᒃ ᐱᒐᓱᐊᖅᑕᐅᒍᒪᔪᓂᒃ ᓴᖅᑭᖅᑎᑕᐅᒍᒪᔪᓂᒃ 
ᑖᒃᑯᓂᖓ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓂ, ᑕᐃᒫᒃ 
ᐊᑦᑐᐊᓂᖃᕐᓂᖏᓐᓄᑦ ᑕᒪᒃᑯᓄᖓ ᐊᐅᐸᖅᑐᒥᒃ ᑰᒻᒦᑦᑐᓄᑦ ᐊᓪᓚᖓᔪᓄᑦ ᑭᒡᒐᑐᖅᑕᐅᔪᓄᑦ ᑖᒃᑯᓄᖓ 
ᒫᓂᑑᐸ ᐊᓪᓚᖓᔪᑦ ᑲᑐᔾᔨᖃᑎᒌᖏᓐᓄᑦ. 

1. ᐱᒻᒪᕆᕈᖅᑎᑕᐅᒃᑲᓂᕐᓂᖏᑦ ᐊᐅᐸᖅᑐᒥ ᑰᒻᒥᐅᑕᐃᑦ ᐊᓪᓚᖓᔪᑦ ᒪᓕᒐᖏᑦ, ᐊᑐᖅᑕᐅᒐᔪᑦᑐᑦ 
ᐊᒻᒪᓗ ᑲᒪᒐᓱᐊᕈᓯᐅᔪᓪᓗ 

2. ᒥᑭᓪᓕᑎᕐᓗᒋᑦ ᑕᒪᒃᑯᐊ ᖃᑦᓯᐅᓂᖏᑦ ᐊᐅᐸᖅᑐᒥ ᑰᒻᒥᐅᑕᐃᑦ ᐊᓪᓚᖓᔪᑦ ᑲᒪᒋᔭᐅᖃᑦᑕᖅᑐᑦ 
ᐃᓗᐊᓂ ᐱᕋᔭᑦᑐᒥᓂᕐᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂ 

3. ᓱᔪᖃᑲᓪᓚᑦᑕᐅᓕᒪᑎᑦᓯᓂᖅ ᐊᒻᒪᓗ ᒥᑭᓪᓕᑎᑦᑕᐅᓂᖏᑦ ᐱᕋᔭᖃᑦᑕᖅᑐᑦ ᐊᒻᒪᓗ 
ᓴᖅᑭᔮᕆᐊᑎᑕᐅᓂᖓ ᑕᒪᓐᓇ ᐊᑦᑕᓇᓐᖏᑦᑐᓕᕆᓂᖅ ᐊᒻᒪᓗ ᖃᓄᐃᓐᖏᑦᓯᐊᖁᖏᓐᓂᖅ ᑕᐃᑲᓂ 
ᐊᐅᐸᖅᑐᒥ ᑰᒻᒥᐅᑕᐃᑦ ᐊᓪᓚᖓᔪᑦ 

4. ᓴᓐᖏᓕᖅᑎᑕᐅᒋᐊᒃᑲᓂᕐᓂᖏᑦ ᐊᐅᐸᖅᑐᒥ ᑰᒻᒥᐅᑕᐃᑦ ᐊᓪᓚᖓᔪᑦ ᐃᓚᒌᑦ ᐊᒻᒪᓗ ᓄᓇᓕᖓ ᑕᐃᒫᒃ 
ᓴᖅᑭᔮᖅᑎᑕᐅᒋᐊᒃᑲᓂᕐᓗᓂ ᓴᓐᖏᓂᕆᔭᖏᑦ ᐃᓄᖏᑕ 

5. ᓴᐳᔾᔭᐅᓯᒪᓗᑎᒃ ᑕᒪᒃᑯᐊ ᐱᕙᓪᓕᐊᑎᑕᐅᓂᖏᑦ ᐊᒻᒪᓗ ᐃᖏᕐᕋᑎᑕᐅᓂᖏᓪᓗ ᑕᒪᒃᑯᐊ 
ᐃᖅᑲᖅᑐᐃᕕᓕᕆᓂᕐᒧᑦ ᑲᒪᑎᑦᓯᒍᑏᑦ ᐊᒻᒪᓗ ᐊᖅᑭᑦᓱᐃᑎᐅᒐᓱᐊᖅᑐᑦ ᑕᒪᒃᑯᓄᖓ ᐊᒻᒪᓗ 
ᑖᒃᑯᖓᖓᑎᑕᐅᔪᑦ ᐊᐅᐸᖅᑐᒥ ᑰᒻᒥᐅᑕᓄᑦ ᐊᓪᓚᖓᔪᓄᑦ 

6. ᐃᑉᐱᒋᔭᐅᑦᓯᐊᕐᓗᑎᒃ ᑕᒪᒃᑯᐊ ᐃᖅᑲᖅᑐᐃᕕᓕᕆᓂᕐᒧᑦ ᑲᒪᒐᓱᐊᕈᑏᑦ ᑕᐃᒫᒃ ᐃᓕᖅᑯᓯᕆᔭᓅᖓᔪᓄᑦ 
ᐊᑦᑐᐊᓂᖃᑦᓯᐊᖁᓪᓗᒋᑦ ᐊᒻᒪᓗ ᐃᓚᒍᑦᓯᐅᔾᔭᐅᓗᑎᒃ ᐊᐅᐸᖅᑐᒥ ᑰᒻᒥᐅᑕᓄᑦ ᐊᓪᓚᖓᔪᑦ 
ᐊᑐᕐᓂᖃᑦᓯᐊᖅᑐᖁᑎᖏᓐᓄᑦ, ᓯᐊᕈᐊᓗᕐᓂᓴᖁᑎᖏᓐᓄᑦ ᐊᒻᒪᓗ ᐃᓕᖅᑯᓯᖏᓐᓄᓪᓗ 

ᐅᑯᐊ ᒪᓕᑦᑐᑦ ᐱᒻᒪᕆᐅᓂᖅᐹᕆᔭᐅᔪᑦ ᑲᒪᒋᔭᐅᒋᐊᓖᑦ ᓇᐅᒃᑰᖅᑐᑦ ᓴᐳᔾᔨᕗᑦ ᑕᒪᒃᑯᓂᖓ 
ᓴᖅᑭᖅᑎᑕᐅᒍᒪᔪᓄᑦ: 

ᐃᖅᑲᓇᐃᔭᖃᑎᒌᓐᓂᒃᑯᑦ ᖃᐅᔨᒪᖃᑦᑕᐅᑎᓂᖅ ᐊᒻᒪᓗ ᓇᓗᓇᐃᔭᐃᒍᓐᓇᕆᐊᖃᕐᓂᖅ  

ᐱᒻᒪᕆᐅᓂᖅᐹᕆᔭᐅᔪᑦ 1: ᑲᒪᖃᑎᖃᕐᓗᑕ ᑕᒪᒃᑯᓂᖓ ᒫᓂᑑᐸ ᐊᓪᓚᖓᔪᑦ ᑲᑐᔾᔨᖃᑎᒌᖏᓐᓂᒃ ᑕᐃᒫᒃ 
ᓯᕗᒧᐊᑦᑎᑕᐅᖁᓪᓗᒋ ᐊᐅᐸᖅᑐᒥᒃ ᑰᒻᒥᐅᑕᐃᑦ ᐊᓪᓚᖓᔪᑦ ᐱᒍᓐᓇᕐᓂᕆᔭᖏᑦ ᓄᐊᑦᓯᒍᓐᓇᓂᕐᒥᒃ, 
ᑐᖅᑯᖅᓯᓂᕐᒥᒃ, ᒪᑭᒪᑦᓯᓂᕐᒥᒃ ᐊᒻᒪᓗ ᓯᐊᒻᒪᖅᑎᕆᓂᕐᒥᓪᓗ ᑭᓪᓕᓯᐊᕈᑎᓂᒃ ᑕᒪᒃᑯᓂᖓ ᓇᓛᒎᑦᓯᐊᖅᑐᓂᒃ 
ᖃᐅᔨᒐᓱᐊᖅᑐᓂᒃ ᐊᐅᐸᖅᑐᒥ ᑰᒻᒥᐅᑕᐃᑦ ᐊᓪᓚᖓᔪᑦ ᖃᐅᔨᓯᒪᔭᖏᓐᓂᒃ ᑕᒪᒃᑯᓂᖓ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᓱᖅᑕᐅᓯᒪᔪᓂ. ᑕᒪᓐᓇ ᐃᓚᒍᑦᓯᐅᔾᔨᕗᖅ ᖃᐅᔨᒐᓱᐊᕐᓂᕐᒥᒃ ᑭᓪᓕᓯᓂᐊᕈᑎᓂᒃ ᐊᐅᓚᑦᓯᓂᕐᒧᑦ 
ᑲᒪᒋᔭᐅᒋᐊᖃᓲᓂᒃ, ᐱᒋᐊᒃᑲᓂᖅᑐᓂᒃ ᐱᕙᓪᓕᐊᑎᑦᓯᒍᑎᓂᒃ ᑕᒪᒃᑯᓂᖓ ᒫᓂᑑᐸ ᐊᓪᓚᖓᔪᑦ ᑲᑐᔾᔨᖃᑎᒌᖏᑕ 
ᑭᓪᓕᓯᐊᕐᓂᕐᒧᑦ ᐊᐅᓚᑕᐅᓂᖏᓐᓄᑦ ᐋᖅᑭᓱᖅᓯᒪᔪᑦ ᐊᒻᒪᓗ ᐃᓕᓐᓂᐊᕈᑎᑦᓴᓄᑦ ᓂᕈᐊᕋᑦᓴᓂᒃ ᑕᐃᒫᒃ 
ᓴᖅᑭᔮᖅᑎᑦᓯᒋᐊᕐᓗᑎᒃ ᓇᓛᒎᑦᓯᐊᖅᑐᓂᒃ ᐊᒡᒍᑐᖅᑕᐅᓗᑎᒃ ᑕᒪᒃᑯᐊ ᑭᓪᓕᓯᐊᕈᑏᑦ ᑖᒃᑯᓂᖓ ᐊᐅᐸᖅᑐᒥ 
ᑰᒻᒥᐅᑕᐃᑦ ᐊᓪᓚᖓᔪᑦ ᑭᓇᒃᑰᓂᖏᓐᓂᒃ, ᐃᓚᒋᔭᐅᓪᓗᑎᒃ ᐊᑦᑐᐊᔪᓄᑦ ᑕᒪᒃᑯᓄᖓ ᐊᐅᐸᖅᑐᒥᒃ ᑰᒻᒥᐅᑕᐃᑦ 
ᐊᓪᓚᖓᔪᑦ ᐊᕐᓇᖏᓐᓄᑦ, ᒪᕐᕉᓐᓂᒃ, ᑕᕐᓂᓖᑦ, ᐊᕐᓇᐅᔭᐃᑦ, ᐊᖑᑎᐅᔭᐃᑦ, ᓇᓕᐊᓐᓄᕋᖅᑐᑦ, ᐊᕐᓇᐅᖔᕈᒪᔪᑦ 
ᐊᖑᑎᐅᖔᕈᒪᔪᑦ, ᐊᔾᔨᒋᔭᐅᓐᖏᑦᑐᑦ, ᑕᒪᒃᑮᑦᓯᔪᑦ ᐊᕐᓇᐅᓂᕐᒧᑦ ᐊᖑᑎᐅᓂᕐᒧᓪᓘᖓᔾᔪᑎᓖᑦ ᑎᒥᖏᑦ  
ᐊᓯᖏᓪᓗ ᐃᓄᖏᑦ, ᐃᓄᖏᓪᓗ ᑕᒪᒃᑯᐊ ᐃᓗᓯᖅᓱᓯᐊᓐᖏᒍᑎᖃᖅᑐᑦ ᐊᒻᒪᓗ ᐅᕕᒃᑲᐃᑦ ᑕᒪᒃᑯᐊ 
ᐱᓯᒪᔭᐅᑎᑕᐅᔪᑦ. 

ᐱᒻᒪᕆᐅᓂᖅᐹᕆᔭᐅᔪᑦ 2: ᐊᔾᔨᖃᖅᓱᓂ ᑖᒃᑯᓇᓐᖓᑦ ᐱᒻᒪᕆᐅᓂᖅᐹᕆᔭᐅᔪᓂᒃ ᑲᒪᒋᔭᐅᒋᐊᓕᓐᓂᒃ 2ᒦᑦᑐᓂᒃ 
ᑕᐃᑲᓂ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓂ, ᑲᓇᑕ 
ᐃᖅᑲᓇᐃᔭᖃᑎᖃᓚᖓᕗᖅ ᑖᒃᑯᓇᓐᖓᑦ ᒫᓂᑑᐸ ᐊᓪᓚᖓᔪᑦ ᑲᑐᔾᔨᖃᑎᒌᖏᓐᓂᒃ, ᐊᒻᒪᓗ ᑖᒃᑯᓇᓐᖓᑦ 
ᐳᕌᕙᓐᓯᒥᒃ ᐅᕝᕙᓘᓐᓃᑦ ᐳᕌᕙᓐᓯᓂᒃ ᑕᐃᒫᒃ ᓈᒻᒪᑦᓯᐊᑐᐊᖅᑲᑦ, ᑕᐃᒫᒃ ᐊᑐᓕᖅᑎᑕᐅᓗᑎᑦ ᑖᒃᑯᐊ 
ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᑦ ᐊᒻᒪᓗ ᑖᒃᑯᐊ ᐊᐅᐸᖅᑐᒥᒃ ᑰᒻᒥᐅᑕᐃᑦ 
ᐊᓪᓚᖓᔪᑦ ᐱᒻᒪᕆᐅᓂᖅᐹᕆᔭᖏᑦ, ᐊᒻᒪᓗᑦᑕᐅᖅ ᑕᒪᒃᑯᐊ ᓵᓐᖓᔭᐅᖁᓪᓗᒋᑦ, ᐱᕙᓪᓕᐊᑎᑕᐅᖁᔭᐃᑦ, 
ᓴᖅᑭᖅᑎᑕᐅᖁᔭᐃᑦ ᐅᕝᕙᓘᓐᓃᑦ ᐊᑐᓕᖅᑎᑕᐅᖁᓪᓗᒋᑦ ᐊᓯᖏᑦ ᐃᖅᑲᖅᑐᐃᕕᓕᕆᓂᕐᒧᑦ−ᐊᑦᑐᐊᔪᑦ 
ᐱᒻᒪᕆᐅᓂᖅᐹᕆᔭᐅᔪᑦ. ᑕᐃᒫᒃ ᐊᖏᓂᖅᓴᕐᔪᐊᒥᒃ ᓇᓗᓇᓐᖏᑦᑐᒦᖁᓪᓗᒋᑦ, ᐱᒻᒪᕆᐅᓂᖅᐹᕆᔭᐅᔪᖅ 
ᑲᒪᒋᔭᐅᒍᒪᔪᖅ 2ᒦᑦᑐᖅ ᑕᐃᑲᓂ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓂ ᑖᒃᑯᐊ 
ᐊᑐᓕᖅᑎᑕᐅᓚᖓᕗᑦ ᒪᓕᓪᓗᑎᒃ ᑕᒪᒃᑯᓂᖓ ᑐᓐᖓᕕᒋᔭᐅᓪᓚᕆᓲᓂᒃ ᐊᒻᒪᓗ ᑐᕌᒐᕆᔭᐅᔪᓂᒃ ᑖᒃᑯᓄᖓ 
ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᐃᑎᐅᒐᓱᐊᖅᑐᓄᑦ, ᐃᓚᒋᔭᐅᓪᓗᓂ 
ᐊᔾᔨᒌᓐᖏᓐᓂᖏᓐᓂᒃ−ᑐᓐᖓᕕᖃᖅᑐᑦ ᑲᒪᒐᓱᐊᕈᓯᐅᔪᑦ. 

ᐊᑯᓃᓚᖓᔪᒥᒃ−ᖃᓄᑎᒌᕐᓂᖃᖅᑐᒥᒃ ᐊᒻᒪᓗ ᓇᓗᓇᓐᖏᑦᑐᑦ ᑮᓇᐅᔭᖅᑖᕕᑦᓴᐃᑦ 

ᐱᒻᒪᕆᐅᓂᖅᐹᕆᔭᐅᔪᑦ 3: ᐅᖃᖃᑎᒋᓗᒋᑦ ᐊᒻᒪᓗ ᑲᒪᖃᑎᒋᑦᓯᐊᕐᓗᒋᓪᓗ ᑖᒃᑯᐊ ᒫᓂᑑᐸ ᐊᓪᓚᖓᔪᑦ 
ᑲᑐᔾᔨᖃᑎᒌᖏᑦ, ᑲᓇᑕ ᖃᐅᔨᒐᓱᐊᓚᖓᕗᖅ ᐅᓪᓗᒥᒨᓕᖅᑎᑕᐅᓂᖏᓂᒃ ᐃᖅᑲᖅᑐᐃᕕᓕᕆᓂᕐᒧᑦ ᑲᓇᑕᒥ 
ᑮᓇᐅᔭᖅᑖᕕᑦᓴᓂᒃ ᐱᕕᑦᓴᐅᓲᓂᒃ ᑕᐃᒫᒃ ᐃᑉᐱᒍᓱᑦᓯᐊᕋᓱᐊᖁᓪᓗᒋᑦ ᐊᖏᓂᖅᓴᕐᔪᐊᒥᒃ 
ᐃᓱᒪᖅᓱᕈᑎᐅᒍᓐᓇᖅᑐᓂᒃ ᐊᒻᒪᓗ ᓂᕆᐅᓇᕈᓐᓇᓯᐊᖅᓂᒃ ᑖᒃᑯᐊ ᑮᓇᐅᔭᖃᖅᑎᑕᐅᖁᓪᓗᒋᑦ ᐊᐅᐸᖅᑐᒥᒃ 
ᑰᒻᒥᐅᑕᐃᑦ ᐊᓪᓚᖓᔪᑦ ᓇᒻᒥᓂᖅ−ᐃᓱᒪᖅᓱᕈᓐᓇᕐᓂᖏᓐᓄᑦ ᐱᒋᐊᓕᓐᓂᒃ, ᐱᒻᒪᕆᐅᓂᖅᐹᕆᔭᖏᓐᓂᒃ, 
ᑲᒪᑎᑦᓯᒍᑎᖏᓐᓂᒃ, ᐱᔨᑦᓯᕋᐅᑎᖏᓐᓂᒃ ᐊᒻᒪᓗ ᐊᓯᖏᓐᓂᒃ ᐃᖅᑲᖅᑐᐃᕕᓕᕆᓂᕐᒧᑦ−ᐊᑦᑐᐊᔪᓂᒃ 
ᐋᖅᑭᓱᐃᑎᐅᒐᓱᐊᖅᑐᓂᒃ.  

ᐃᖅᑲᖅᑐᐃᕕᓕᕆᓂᖅ ᐊᒻᒪᓗ ᖃᓄᐃᓐᖏᑦᓯᐊᕐᓂᖅ  

ᐱᒻᒪᕆᐅᓂᖅᐹᕆᔭᐅᔪᑦ 4: ᑲᒪᖃᑎᒋᓗᖏᑦ ᑖᒃᑯᐊ ᒫᓂᑑᐸ ᐊᓪᓚᖓᔪᑦ ᑲᑐᔾᔨᖃᑎᒌᖏᑦ ᐊᒻᒪᓗ ᑖᓐᓇ 
ᐳᕌᕙᓯᕆᔭᐅᔪᖅ ᐅᕝᕙᓘᓐᓃᑦ ᐳᕋᕙᓐᓰᑦ ᑕᐃᒫᒃ ᐱᕙᓪᐊᑎᑕᐅᖁᓪᓗᒋᑦ ᑲᒪᒐᓱᐊᕈᑏᑦ ᐃᑉᐱᒋᔭᐅᑦᓯᐊᖁᓪᓗᒋᑦ 
ᑕᒪᒃᑯᐊ ᐊᔾᔨᖃᓐᖏᑦᑐᑦ ᐃᓕᖅᑯᓯᕆᔭᐅᔪᑦ ᐊᒻᒪᓗ ᓯᐊᕈᐊᓗᕐᓂᓴᐃᑦ ᑕᐃᑲᓂ ᐊᐅᐸᖅᑐᒥᒃ ᑰᒻᒥᐅᑕᐃᑦ 
ᐊᓪᓚᖓᔪᑦ ᐱᑦᓯᐊᖅᑕᐅᒋᐊᖃᕐᓂᖏᑦ ᐃᒫᒃ ᐊᒻᒪᓗ ᐃᓚᒍᑦᓯᐅᔾᔭᐅᓗᑎᒃ ᑕᒪᒃᑯᓄᖓ ᐃᖅᑲᖅᑐᐃᕕᓕᕆᓂᕐᒧᑦ 
ᐋᖅᑭᓱᖅᑕᐅᓯᒪᔪᓄᑦ, ᑕᐃᒫᒃ ᓴᖅᑭᖅᑎᑕᐅᒐᓱᐊᕐᓗᑎᒃ ᐱᐅᓂᖅᓴᐃᑦ ᐊᐅᐸᖅᑐᒥᒃ ᑰᒻᒥᐅᑕᐃᑦ ᐊᓪᓚᖓᔪᑦ 
ᐱᕕᖃᖅᑎᑕᐅᒍᓐᓇᖁᓪᓗᒋᑦ ᐃᖅᑲᑐᐃᕕᓕᕆᔾᔪᑎᓄᑦ ᐊᒻᒪᓗ ᐃᓚᐅᑎᖃᑦᑕᕈᓐᓇᕐᓗᑎᒃ ᑕᒪᒃᑯᓄᖓ 
ᐃᓕᖅᑯᓯᕆᔭᓄᑦ ᑐᕌᖓᔪᓂᒃ ᒪᒥᓴᐅᑎᓄᑦ ᐊᒻᒪᓗ ᖃᓄᐃᒍᓐᓃᕋᓱᐊᕈᒪᓂᕐᒧᑦ ᑲᒪᑎᑦᓯᒍᑎᓄᑦ. 

ᐱᒻᒪᕆᐅᓂᖅᐹᕆᔭᐅᔪᑦ 5: ᑲᒪᖃᑎᒋᓗᖏᑦ ᑖᒃᑯᐊ ᒫᓂᑐᐊ ᐊᓪᓚᖓᔪᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐳᕌᕙᑦᓯᕆᔭᖅ 
ᐅᕝᕙᓘᓐᓃᑦ ᐳᕌᕙᓐᓰᑦ ᐃᒪᐃᒍᓐᓇᖁᓪᓗᒋᑦ ᐱᕙᓪᓕᐊᑎᑦᓯᓂᕐᒥᒃ ᑲᒪᒐᓱᐊᕈᑎᓂᒃ ᑕᒪᒃᑯᐊ ᐱᐅᓯᕙᓪᓕᖁᓪᓗᒋᑦ 
ᐱᕕᖃᖅᑎᑕᐅᓂᖏᑦ ᑕᒪᒃᑯᐊ ᐊᐅᐸᖅᑐᒥᒃ ᑰᒻᒥᐅᑕᐃᑦ ᐊᓪᓚᖓᔪᑦ ᐅᕕᒃᑲᖏᑦ ᐅᓗᕆᐊᓇᖅᑐᒦᑦᑐᑦ, ᒪᑯᓄᖓ 
ᑕᐅᑐᑦᑕᐅᒋᐊᖃᕐᓂᖏᑦ ᐊᑕᖏᑦᑐᒥᒃ ᑲᒪᒋᔭᐅᒐᓱᐊᖅᑎᓪᓗᒋᑦ ᐊᕙᓗᑦᓯᓯᒪᔪᓄᑦ ᐱᔨᑦᓯᕋᐅᑎᓄᑦ, 
ᐃᓕᑉᐹᓪᓕᑎᑦᓯᔨᖃᖅᑐᓂᒃ ᑲᒪᑎᑦᓯᒍᑎᓅᖅᑎᑕᐅᓗᑎᒃ, ᐊᐅᐸᖅᑐᒥᒃ ᑰᒻᒥᐅᑕᐃᑦ ᐊᓪᓚᖓᔪᑦ 
ᐃᓐᓇᑐᖃᖏᓐᓅᑦ, ᐊᒻᒪᓗ ᐊᑦᑕᓇᖏᑦᑐᒥᒃ ᓄᓇᓕᓐᓂ ᓇᒦᕝᕕᑦᓴᖃᖅᑎᑕᐅᓗᑎᒃ.  

ᐱᒻᒪᕆᐅᓂᖅᐹᕆᔭᐅᔪᑦ 6: ᑲᒪᖃᑎᒋᓗᖏᑦ ᑕᒪᒃᑯᐊ ᒫᓂᑑᐸ ᐊᓪᓚᖓᔪᑦ ᑲᑐᔾᔨᖃᑎᒌᖏᑦ ᐊᒻᒪᓗ 
ᐳᕌᕙᓐᓯᐅᔪᖅ ᐅᕝᕙᓘᓐᓃᑦ ᐳᕌᕙᓐᓰᑦ ᑕᐃᒫᒃ ᐱᕙᓪᓕᐊᑎᑦᓯᔪᖃᕐᓗᓂ ᑲᒪᒐᓱᐊᕈᑎᓂᒃ ᑕᒪᒃᑯᓂᖓ 
ᐱᑎᑕᐅᖁᓪᓗᒋᑦ ᐊᔾᔨᒌᓐᖏᓐᓂᖏᓐᓂᒃ−ᑐᓐᖓᕕᖃᖅᑐᓂᒃ, ᐃᓕᖅᑯᓯᕆᔭᓄᑦ−ᓈᒻᒪᓯᐊᖅᑐᓂᒃ, 
ᑲᑉᐱᐊᓇᖅᑐᑰᖅᑐᒥᓂᕐᓂᒃ ᑐᑭᓯᒪᑦᓯᐊᖅᑐᓂᒃ ᓴᐳᔾᔭᐅᓯᒪᒍᑎᓂᒃ, ᒪᑯᐊᖑᖃᑕᐅᔪᑦ ᐊᐅᐸᖅᑐᒥᒃ ᑰᒻᒥᐅᑕᐃᑦ 

ᐊᓪᓚᖓᔪᑦ ᓄᓇᓕᖏᓐᓂ ᐃᖅᑲᖅᑐᐃᕕᓕᕆᓂᕐᒧᑦ ᓴᐳᔾᔨᓯᒪᒍᑎᓄᑦ ᐃᖅᑲᓇᐃᔭᖅᑎᓂᒃ, ᐃᑲᔪᖅᓯᔭᐅᖁᓪᓗᒋᑦ 
ᐊᐅᐸᖅᑐᒥᒃ ᑰᒻᒥᐅᑕᐃᑦ ᐊᓪᓚᖓᔪᑦ, ᐱᓗᐊᓐᖑᐊᖅᑐᒥᒃ ᐅᕕᒃᑲᐃᑦ, ᓇᐅᒃᑰᕋᓱᐊᖅᑎᓪᓗᒋᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᓯᕋᐅᑎᖏᓅᖓᔪᓂᒃ ᐊᒻᒪᓗ ᒪᓕᒐᓕᕆᓂᒧᑦ ᑲᒪᒐᓱᐊᕈᓯᕐᓅᖓᔪᓄᑦ − ᐃᒫᓪᓘᓐᓃᑦ 
ᐱᓂᕐᓗᑦᑕᐅᓂᑰᑉᐸᑕ ᐅᕝᕙᓘᓐᓃᑦ ᐸᓯᔭᑦᓴᐅᑉᐸᑕ − ᑕᐃᒫᒃ ᐱᓗᐊᓐᖑᐊᖅᑐᒥᒃ ᑕᐅᑐᑦᑕᖃᕋᓱᐊᕐᓗᑕ 
ᒪᑯᓂᖓ ᐅᑭᐅᖅᑕᖅᑐᒦᑦᑐᓂᒃ ᐊᒻᒪᓗ ᐅᖓᓯᑦᒥᒃ ᓄᓇᖃᖅᑐᓂᒃ.  

ᐱᒻᒪᕆᐅᓂᖅᐹᕆᔭᐅᔪᑦ 7: ᑲᒪᖃᑎᒋᓗᖏᑦ ᑕᒪᒃᑯᐊ ᒫᓂᑑᐸ ᐊᓪᓚᖓᔪᑦ ᑲᑐᔾᔨᖃᑎᒌᖏᑦ ᐊᒻᒪᓗ 
ᐳᕌᕙᓐᓯᐅᔪᖅ ᐅᕝᕙᓘᓐᓃᑦ ᐳᕌᕙᓐᓰᑦ ᑕᐃᒫᒃ ᐱᕙᓪᓕᐊᑎᑦᓯᔪᖃᕐᓗᓂ ᑲᒪᒐᓱᐊᕈᑎᓂᒃ ᑕᐃᒫᒃ 
ᐊᖏᓪᓕᕚᓪᓕᖅᑎᑕᐅᓗᓂ ᐊᐅᓚᑦᓯᒍᓐᓇᕐᓂᖏᑦ ᐊᒻᒪᓗ ᐱᕕᖃᖅᑎᑕᐅᒍᓐᓇᕐᓂᖏᑦ ᑕᒪᒃᑯᓄᖓ 
ᓄᓇᓕᓐᓄᑦ−ᐊᐅᓚᑕᓂᒃ ᓇᐅᒃᑰᑲᓐᓂᖔᖅᑎᑕᓂᒃ ᑕᒪᒃᑯᐊ ᐃᖅᑲᖅᑐᖅᑕᐅᔪᑦ ᐊᐅᐸᖅᑐᒥᒃ ᑰᒻᒥᐅᑕᐃᑦ 
ᐊᓪᓚᖓᔪᑦ ᓄᓇᓕᒻᒥᐅᑦ.. ᑖᒃᑯᐊ ᑲᒪᒐᓱᐊᕈᑏᑦ ᓴᐳᔾᔨᓯᒪᒐᔭᖅᑦ ᐊᔾᔨᒌᓐᖏᓐᓂᖏᓐᓂᒃ−ᑐᓐᖓᕕᖃᖅᑐᓂᒃ, 
ᐃᓕᖅᑯᓯᓕᕆᓂᕐᑦ ᓈᒻᒪᓯᐊᖅᑐᓂᒃ ᓇᐅᒃᑲᓐᓂᖔᕋᓱᐊᖅᑐᓂᒃ ᑕᒪᒃᑯᓂᖓ ᒪᑭᒪᑦᓯᔪᓂᒃ ᑲᒪᒋᒋᐊᓕᖏᓐᓂᒃ ᑖᒃᑯᐊ 
ᐊᐅᐸᖅᑐᒥᒃ. ᑰᒻᒥᐅᑕᐃᑦ ᐊᓪᓚᖓᔪᑦ ᐃᓐᓇᑐᖃᖏᑕ ᐊᒻᒪᓗ ᖃᐅᔨᒪᔭᑐᖃᕐᓂᒃ ᐸᐸᑦᓯᔨᐅᔪᓄᑦ ᐊᒻᒪᓗ 
ᐃᓚᒌᓄᑦ ᑕᐃᒫᒃ ᖃᐅᔨᒐᓱᐊᑐᖃᕐᓗᓂ ᓈᒻᒪᓯᐊᖅᑐᓂᒃ ᐋᖅᑭᑦᓱᐃᑎᐅᒍᓐᓇᖅᑐᓂᒃ ᑕᒪᒃᑯᓄᖓ 
ᐱᓂᕐᓗᓂᐅᕙᑦᑐᓄᑦ ᑕᒪᒃᑯᓂᖓ ᖃᐅᔨᒍᑎᐅᓯᒪᔪᓄᑦ ᐊᒻᒪᓗ ᑕᐃᒫᓪᓗ ᐃᒪᐃᑦᑐᒨᖅᑎᑕᐅᓂᖓᓄᑦ ᓄᓇᓕᒃ 
ᑕᒪᑦᓱᒧᖓ ᐆᒻᒪᑎᖓ ᒪᒥᓴᖅᑕᐅᒋᐊᖃᓕᕐᓂᕆᔭᖓ ᐊᒻᒪᓗ ᖃᓄᐃᒍᓐᓃᕋᓱᐊᕈᒪᓂᖓᓄᓪᓗ. 

ᐊᐅᓚᑦᓯᓂᖅ ᐃᖅᑲᖅᑐᐃᕕᓕᕆᓂᕐᒥᒃ ᐊᒻᒪᓗ ᐱᕕᖃᖅᑎᑕᐅᓂᖅ ᐃᖅᑲᖅᑐᐃᕕᓕᕆᔨᒃᑯᓐᓂᒃ − ᐸᓖᓯᓕᕆᓂᖅ 

ᐱᒻᒪᕆᐅᓂᖅᐹᕆᔭᐅᔪᑦ 8: ᑲᒪᖃᑎᒋᓗᖏᑦ ᑕᒪᒃᑯᐊ ᒫᓂᑑᐸ ᐊᓪᓚᖓᔪᑦ ᑲᑐᔾᔨᖃᑎᒌᖏᑦ ᐊᒻᒪᓗ 
ᐳᕌᕙᓐᓯᐅᔪᖅ ᐅᕝᕙᓘᓐᓃᑦ ᐳᕌᕙᓐᓰᑦ ᑕᐃᒫᒃ ᐱᕙᓪᓕᐊᑎᑦᓯᔪᖃᕐᓗᓂ ᐊᐅᐸᖅᑐᒥᒃ ᑰᒥᐅᑕᐃᑦ ᐊᓪᓚᖓᔪᑦ 
ᐊᑦᑕᓇᖅᑐᓕᕆᓂᕐᒧᑦ ᐱᖁᔭᖏᓐᓂᒃ ᑕᒪᒃᑯᓄᖓᖓᔪᓂᒃ ᐸᓖᓯᓕᕆᓂᕐᒧᑦ. ᑖᒃᑯᐊ ᐃᓚᒍᑦᓯᐅᔾᔨᒍᓐᓇᖅᑯᑦ:  

• ᓴᖅᑭᖅᑎᑦᓯᔪᖃᕐᓗᓂ ᑕᒪᑯᓂᖓ ᓄᓇᓖᑦ ᐊᑦᑕᓇᖅᑐᓕᕆᓂᕐᒧᑦ ᑲᒪᑎᖏᓂᒃ ᐊᑖᓃᓪᓗᑎᒃ ᑖᒃᑯᐊ 
ᑐᑭᒧᐊᑦᑎᑦᓯᒍᑏᑦ ᑕᒪᒃᑯᓂᖓ ᐃᓐᓇᑐᖃᕐᓄᑦ ᐊᒻᒪᓗ ᖃᐅᔨᒪᔭᑐᖃᕐᓂᒃ ᐸᐸᑦᓯᔨᓄᑦ ᑕᐃᒫᒃ 
ᓇᓗᓇᐃᖅᑕᐅᓯᒪᔪᓂᒃ ᑖᒃᑯᓄᖓ ᒫᓂᑑᐸ ᐊᓪᓚᖓᔪᑦ ᑲᑐᔾᔨᖃᑎᒌᖏᓐᓄᑦ 

• ᑐᑭᓯᒪᑎᑕᐅᓂᖏᓐᓄᑦ ᐊᒻᒪᓗ ᐃᓕᓐᓂᐊᖅᑎᑕᐅᓂᖏᑦ ᑕᒪᒃᑯᐊ ᐃᓘᓐᓇᖏᑦ ᐸᓖᓰᑦ ᐱᔨᑦᓯᕋᖅᑐᑦ 
ᐊᐅᐸᖅᑐᒥᒃ ᑰᒻᒥᐅᑕᐃᑦ ᐊᓪᓚᖓᔪᖏᓐᓂᒃ 

• ᖃᐅᔨᒪᖃᑦᑕᐅᓂᖏᓂᖏᑦ ᑖᒃᑯᐊ ᒫᓂᑐᐸ ᐊᓪᓚᖓᔪᑦ ᑲᑐᔾᔨᖃᑎᖐᖏᑦ ᐊᒻᒪᓗ ᑖᒃᑯᐊ ᐳᓖᓯᒃᑯᑦ 

• ᐃᑉᐱᒋᔭᐅᑦᓯᐊᕋᓱᐊᕐᓂᖏᑦ ᐸᓯᔭᐅᒍᑎᐅᔪᑦ ᑕᒪᒃᑯᓂᖓ ᐸᓖᓯᒃᑯᑦ ᐱᓂᕐᓗᓐᓂᕆᔭᖏᓐᓅᖓᔪᑦ ᑕᐃᒫᒃ 
ᓈᒻᒪᓯᐊᖅᑐᒥᒃ ᖃᐅᒐᓱᐊᖅᑕᐅᑯᓪᓗᒋᑦ 

ᐱᒻᒪᕆᐅᓂᖅᐹᕆᔭᐅᔪᑦ 9: ᑲᒪᖃᑎᒋᓗᖏᑦ ᑕᒪᒃᑯᐊ ᒫᓂᑑᐸ ᐊᓪᓚᖓᔪᑦ ᑲᑐᔾᔨᖃᑎᒌᖏᑦ ᐊᒻᒪᓗ 
ᐳᕌᕙᓐᓯᐅᔪᖅ ᐅᕝᕙᓘᓐᓃᑦ ᐳᕌᕙᓐᓰᑦ ᑕᐃᒫᒃ ᓯᕗᒧᐊᑦᑎᑕᐅᖁᓪᓗᒋᑦ ᐊᐅᐸᖅᑐᒥᒃ ᑰᒻᒥᐅᑕᐃᑦ ᐊᓪᓚᖓᔪᑦ 
ᐸᓖᓯᓕᕆᓂᕐᒨᖓᔪᑦ ᐊᒻᒪᓗ ᓄᓇᓕᓐᓂ ᐊᑦᑕᓇᖅᑐᓕᕆᓂᕐᒧᑦ ᐱᒻᒪᕆᐅᓂᖅᐹᕆᔭᐅᔪᑦ.  

ᐊᐅᓚᑦᓯᓂᖅ ᐃᖅᑲᖅᑐᐃᕕᓕᕆᓂᕐᒥᒃ ᐊᒻᒪᓗ ᐱᕕᖃᖅᑎᑕᐅᓂᖅ ᐃᖅᑲᖅᑐᐃᕕᓕᕆᔨᒃᑯᓐᓂᒃ − 
ᑎᒍᔭᐅᒪᓕᕆᓂᖅ  

ᐱᒻᒪᕆᐅᓂᖅᐹᕆᔭᐅᔪᑦ 10: ᑲᒪᖃᑎᒋᓗᖏᑦ ᑕᒪᒃᑯᐊ ᒫᓂᑑᐸ ᐊᓪᓚᖓᔪᑦ ᑲᑐᔾᔨᖃᑎᒌᖏᑦ ᐃᒫᒃ 
ᐱᕙᓪᓕᐊᑎᑦᓯᔪᖃᕐᓗᓂ ᑲᒪᒐᓱᐊᕈᑎᓂᒃ ᑕᒪᒃᑯᐊ ᐃᑉᐱᒋᔭᐅᑦᓯᐊᖁᓪᓗᒋᑦ ᑕᒪᒃᑯᐊ ᓄᓇᖃᖅᑳᖅᓯᒪᔪᓄᑦ 
ᓴᐳᔾᔨᓯᒪᒍᑏᒃ ᐱᔨᑦᓯᕋᐅᑏᑦ ᐊᑐᖅᑎᑕᐅᒍᓐᓇᖁᓪᓗᒋᑦ ᑕᐃᒫᒃ ᑕᒪᒃᑯᓄᖓ ᐊᐅᐸᖅᑐᒥᒃ ᑰᒻᒥᐅᑕᐃᑦ 
ᐊᓪᓚᖓᔪᓄᑦ ᑐᕌᖓᔪᓂᒃ ᐊᒻᒪᓗ ᐊᔾᔨᒌᓐᖏᓐᓂᖏᓐᓂᒃ−ᑐᓐᖓᕕᖃᑦᑐᓂᒃ ᑕᒪᒃᑯᐊ 
ᐱᐅᓯᕚᓪᓕᖅᑎᑕᐅᖁᓪᓗᒋᑦ ᐱᕕᖃᑦᑎᑕᐅᖃᑦᑕᕐᓃᑦ ᑕᒪᒃᑯᓄᖓ ᐊᐅᐸᖅᑐᒥᒃ ᑰᒻᒥᐅᑕᐃᑦ ᐊᓪᓚᖓᔪᑦ 
ᐃᓗᐊᓃᑦᑐᓄᑦ ᒐᕙᒪᑐᖃᒃᑯᑦ ᑎᒍᔭᐅᒪᕕᖏᓐᓃᑦᑐᑦ ᑕᒪᒃᑯᐊ ᐃᓕᖅᑯᓯᕆᔭᕐᓄᑦ ᓈᒻᒪᓯᐊᖅᑐᓂᒃ 
ᐱᔨᑦᓯᕋᐅᑎᖏᓐᓄ ᐃᓗᐊᓂ ᒐᕙᒪᑐᖃᒃᑯᑦ ᑎᒍᔭᐅᒪᓂᕐᒧᑦ ᑲᒪᒋᒻᒪᕆᖏᓐᓃᑦᑐᑦ, ᑕᐃᒫᒃ ᓴᖅᑭᑎᑦᓯᒐᓱᐊᕐᓗᑎᒃ 
ᑕᒪᒃᑯᐊ ᓴᖅᑭᔮᖅᑎᑕᐅᓂᖅᓴᐅᓗᑎᒃ ᒪᒥᓴᕈᑎᑦᓴᐃᑦ ᑕᒪᒃᑯᓄᖓ ᐊᐅᐸᖅᑐᒥᒃ ᑰᒻᒥᐅᑕᐃᑦ ᐊᓪᓚᖓᔪᓄᑦ ᐊᒻᒪᓗ 
ᓵᓐᖓᔭᐅᖁᓪᓗᒋ ᐱᕋᔭᓕᖅᑭᑐᐃᓐᓇᕆᐊᓖᑦ. 

ᐊᐅᓚᑦᓯᓂᖅ ᑕᒪᒃᑯᓂᖓ ᐃᖅᑲᖅᑐᐃᕕᓕᕆᓂᕐᒨᖓᔪᓂᒃ − ᐱᒻᒪᕆᕈᒃᑲᓂᖅᑎᑕᐅᓂᖏᑦ ᐊᒻᒪᓗ 
ᒪᓕᑦᑕᐅᑎᑦᓯᒐᓱᐊᕐᓂᖅ 

ᐱᒻᒪᕆᐅᓂᖅᐹᕆᔭᐅᔪᑦ 11: ᑲᒪᖃᑎᒋᓗᖏᑦ ᑕᒪᒃᑯᐊ ᒫᓂᑑᐸ ᐊᓪᓚᖓᔪᑦ ᑲᑐᔾᔨᖃᑎᒌᖏᑦ ᐃᒫᒃ 
ᐱᕙᓪᓕᐊᑎᑦᓯᔪᖃᕐᓗᓂ ᑲᒪᒐᓱᐊᕈᑎᓂᒃ ᑕᒪᒃᑯᐊ ᐱᒻᒪᕆᕈᖅᑎᑕᐅᒃᑲᓐᓂᖁᓪᓗᒋᑦ ᐊᐅᐸᖅᑐᒥᒃ ᑰᒻᒥᐅᑕᐃᑦ 
ᐊᓪᓚᖓᔪᑦ ᒪᓕᒐᖏᑦ ᐊᒻᒪᓗ ᑲᒪᒐᓱᐊᕈᓯᖏᑦ, ᐃᓚᒋᔭᐅᓪᓗᑎᒃ ᐊᐅᐸᖅᑐᒥᒃ ᑰᒻᒥᐅᑕᐃᑦ ᐊᓪᓚᖓᔪᑦ 
ᓯᐊᕈᐊᓗᓂᒃ ᒪᓕᒐᖁᑎᖏᑦ, ᐱᓗᐊᖅᑐᒥᒃ ᑕᒪᒃᑯᐊ ᓇᐅᒃᑯᑦ ᓱᑲᓪᓚᑎᑦᓯᑦᑕᐅᓕᒐᓱᐊᕈᑏᑦ ᐊᒻᒪᓗ 
ᐅᑎᑦᑎᑦᓯᒐᓱᐊᕈᑏᑦ ᐃᖅᑲᖅᑐᐅᕕᓕᕆᔾᔪᓂᒃ. 

ᐊᐅᓚᑦᓯᓂᖅ ᐃᖅᑲᖅᑐᐃᕕᓕᕆᔨᒃᑯᓐᓂᒃ ᐊᒻᒪᓗ ᐱᕕᖃᖅᑎᑕᐅᓂᖅ ᐃᖅᑲᖅᑐᐃᕕᓕᕆᔨᒃᑯᓐᓂᒃ − 
ᒪᓕᒐᓕᕆᓂᕐᒨᖓᔪᑦ 

ᐱᒻᒪᕆᐅᓂᖅᐹᕆᔭᐅᔪᑦ 12: ᑲᓇᑕ ᐅᖃᖃᑎᓚᖓᕗᖅ ᐊᒻᒪᓗ ᑲᒪᖃᑎᖃᑦᓯᐊᕐᓗᓂᓗ ᑖᒃᑯᓂᖓ ᒫᓂᑑᐸ 
ᑲᑐᔾᔨᖃᑎᒌᖏᓐᓂᒃ ᒥᑦᓵᓄᑦ ᐱᑕᑦᓯᑐᐃᓐᓇᕆᐊᖃᕐᓂᖏᓐᓂᒃ ᒪᓕᒐᑦᓴᓂᒃ ᓂᕈᐊᕋᑦᓴᓂᒃ ᑕᐃᒫᒃ 
ᓵᓐᖓᔭᐅᖁᓪᓗᒋᑦ ᐋᖅᑭᓱᖅᑕᐅᓯᒪᔪᑦ ᐱᓂᕐᓗᒍᑎᐅᕙᑦᑐᑦ ᐊᑭᓂᐊᕈᑎᐅᑎᐅᓪᓗᑎᒃ, ᐊᒻᒪᓗ ᑕᒪᒃᑯᐊ 
ᐱᑕᖃᓗᐊᓕᕐᓂᖏᑦ ᑕᒪᒃᑯᓂᖓ ᐊᐅᐸᖅᑐᒥᒃ ᑰᒻᒥᐅᑕᐃᑦ ᐊᓪᓚᖓᔪᑦ ᐃᓗᐊᓃᑦᑐᑦ ᑲᓇᑕᒥᐅᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᓂ, ᐊᒻᒪᓗᑦᑕᐅᖅ ᐱᑕᑦᓯᑐᐃᓐᕆᐊᖃᕐᓂᖓ ᒪᓕᒐᓕᕐᓂᒃ 
ᓂᕈᐊᕋᑦᓴᐅᔪᓂᒃ ᑕᐃᒫᒃ ᐃᓕᓴᕆᔭᐅᖁᓪᓗᒋᑦ ᐊᒻᒪᓗ ᐱᒍᓐᓇᖅᑎᑕᐅᖁᓪᓗᒋᓪᓗ ᐊᐅᐸᖅᑐᒥᒃ ᑰᒻᒥᐅᑕᐃᑦ 
ᐊᓪᓚᖓᔪᑦ ᑲᒪᒍᓐᓇᕐᓂᖏᓐᓂᒃ ᑕᒪᒃᑯᓂᖓ ᐊᐅᓚᒍᓐᓇᖅᑕᒥᓐᓂᒃ ᓄᓇᒥᓐᓂ ᐊᖅᑐᐊᔪᓄᑦ ᑕᒪᒃᑯᓄᖓ 
ᐊᐅᓚᑕᐅᓂᖏᓐᓄᑦ ᐃᖅᑲᑐᐃᕕᓕᕆᔾᔪᑏᑦ, ᐃᓚᒋᔭᐅᓪᓗᑎᒃ ᒪᓕᑦᑕᐅᑎᑦᓯᒐᓱᐊᕈᑏᑦ, 
ᐃᖅᑲᖅᑐᐃᕕᒃᑰᑎᑦᓯᓃᑦ ᐊᒻᒪᓗ ᐋᖅᑭᓱᖅᑕᐅᒋᐊᓕᓐᓄᑦ ᐃᖅᑲᖅᑐᐃᕕᒃᑯᓐᓄᑦ ᑕᒪᒃᑯᐊ ᒫᓂᑐᐸ ᐊᓪᓚᖓᔪᑦ 
ᑲᑐᔾᔨᖃᑎᒌᖏᑕ ᒪᓕᒐᖏᑦ. 


